
ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᕿᑎᖅᑰ, ᔫᓂ 10, 2010 
 

 

ᖁᑉᐱᕐᓂᓖᑦ 2367ᒥᒃ 2444ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 
ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᔫᓂ 10, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᐹᓪ ᐅᑲᓕᖅ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᒥᔅᑕ 
ᐃᐊᓕᐊᑦ ᑐᒃᓯᐊᑲᐃᓐᓇᖁᒐᒃᑯ ᒥᔅᑕ ᐃᐊᓕᐊᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᓄᓇᕗᑦᒥᐅᑦ, ᐊᒻᒪ 
ᑲᖏᖅᑐᒑᐱᒻᒥᐅᑦ ᖃᐅᑉᐸᑦ ᑕᑯᓛᖅᐸᔅᓯ. 
 
(ᑐᓵᔨᑎᒍᑦ) ᑲᑎᒪᔾᔪᑎᒃ 2. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 179 - 3(2): ᓄᓇᕗᒻᒥ 

ᐃᓪᓗᓕᕆᓂᒃᕐᒧᑦ ᑮᓇᐅᔭᖅᑖᖑᓯᒪᔪᑦ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᖁᔭᓕᔪᒪᓪᓗᖓ ᐃᑲᔪᖅᑐᖅᑕᐅᖃᑦᑕᓂᕐᓂᑦ 
ᒥᓂᔅᑕᐅᖃᑎᓐᓂᑦ ᐊᒻᒪᓗ 
ᒪᓕᒐᓕᐅᖅᑎᑐᐃᓐᓇᕐᓂᑦ. ᐱᔭᕇᕈᓐᓇᖁᓪᓗᒍ 
ᑕᒪᒃᑯᐊ ᐃᓪᓗᐃᑦ ᓴᓇᔭᐅᔪᑦ ᓄᓇᕗᒻᒥ  

ᐃᓪᓗᓕᐅᖅᑐᓂᑦ. ᖁᔭᓐᓇᒦᕈᒪᒻᒥᔭᒃᑲ ᓄᓇᕗᒻᒥ 
ᒐᕙᒪᒃᑯᓐᓂᑦ ᐱᓕᕆᕕᐅᔪᑦ ᐃᑲᔪᓚᐅᕐᓂᖏᓐᓂᑦ 
ᑮᓇᐅᔭᖃᖅᑎᑦᑎᓂᕐᒧᑦ ᑖᔅᓱᒧᖓ. ᑕᒪᓐᓇ 
ᓇᓗᓇᐃᖅᓯᒻᒪᑦ ᑖᓐᓇ ᐃᓪᓗᓕᕆᓂᖅ 
ᓯᕗᓪᓕᐅᔾᔭᐅᓯᒪᒻᒪᑦ ᓄᓇᕗᒻᒥ. 
 
ᐅᖃᖅᑏ, ᐃᒫᒃ ᑭᐅᖃᑦᑕᖁᔭᐅᖃᑦᑕᕋᒪ 
ᒪᓕᒐᓕᐅᖅᑎᐅᖃᑎᓐᓄᑦ ᑕᐃᒪᐃᒋᐊᖃᖅᑐᖓᓗ 
ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ 
ᖃᐅᔾᔨᐊᓚᔅᓯᒪᑦᑎᐊᖅᑐᑦ ᑕᒪᒃᑯᐊ 
ᐊᑐᕐᓂᕆᓚᐅᖅᑕᕗᑦ ᐊᒻᒪᓗ ᑮᓇᐅᔭᐃᑦ 
ᐊᐅᓚᑕᐅᑦᑎᐊᕆᐊᖃᕐᓂᖏᑦ.  
 
ᑖᒃᑯᐊ ᑐᑭᒧᐊᒍᑎᒋᔭᕗᑦ ᑐᓂᔭᐅᓚᐅᖅᑐᑦ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᕙᓐᓂᓪᓗ 
ᑕᒪᒃᑯᐊ ᐊᑐᖃᑦᑕᖅᑐᑦ ᓂᕆᐅᒋᔭᓪᓗ ᐊᑭᒋᔭᖏᑦ 
ᖃᐅᔨᓴᖅᑕᐅᕙᓪᓕᐊᓕᖅᑐᑦ. ᑕᖅᑭᑕᒫᑦ 
ᑮᓇᐅᔭᓕᕆᔨᒃᑯᓐᓄᑦ ᐅᓂᒃᑳᖃᑦᑕᓕᖅᑐᒍᑦ ᑕᒪᓐᓇ 
ᐊᑲᐅᓯᕚᓪᓕᑲᓐᓂᖁᓪᓗᒍ. ᑖᒃᑯᐊ ᐱᓕᕆᐊᔅᓴᖏᓐᓂ 
ᐱᓕᕆᔪᓐᓇᓂᐊᕐᖓᑕ ᐋᖅᑭᑦᑕᐅᕙᓪᓕᐊᑎᓪᓗᒋᑦ. 
ᐅᖃᖅᑏ, ᐊᖏᖅᓯᒪᑦᑎᐊᖅᐳᖓ ᒪᓕᒐᓕᐅᖅᑎᓕᒫᑦ 
ᑐᓴᐅᒪᑎᖃᑦᑕᕐᓂᐊᕋᒃᑭᑦ ᑕᒪᒃᑯᐊ 
ᖃᓄᐃᓘᖅᐸᓪᓕᐊᓕᕐᒪᖔᑕ. 
 
ᑖᒃᑯᐊ ᖃᓄᖅᑑᕐᓂᐅᓚᐅᖅᑐᑦ, 
ᖃᓄᐃᓘᕐᓂᕆᓚᐅᖅᑕᖏᑦ ᒪᓕᒐᓕᐅᖅᑎᐅᖃᑎᒪ 
ᒐᕙᒪᒃᑯᓪᓗ, ᐃᓪᓗᖃᕆᐊᖃᓪᓚᕆᒃᑲᑦᑕ ᓄᓇᕗᒻᒥ. 
ᐄ, ᐱᔭᕆᐊᑭᑦᑑᓚᐅᓐᖏᑦᑐᖅ ᑕᒪᒃᑯᐊ ᑭᓯᐊᓂ 
ᖁᔭᒋᔪᒪᑦᑎᐊᑕᒃᑲ ᑖᒃᑯᐊ 
ᐃᓪᓗᓕᕆᔨᕐᔪᐊᑯᓐᓃᖔᕐᓗᖓ ᐃᑲᔪᕐᓂᕆᔭᓯ 
ᑕᕝᕙᖓ ᑐᕌᖅᑕᑎᓐᓄᑦ. ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ. 



ᕿᑎᖅᑰ, ᔫᓂ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2368

 
ᐊᖓᔪᖅᑳᑉ ᐅᖃᐅᓯᖓ 180 - 3(2): 

ᑲᖏᕐᖠᓂᕐᒥᑦ ᐃᖃᓗᑦᑑᑦᑎᐊᒥᓗ 
ᖃᖓᑕᔫᒃᑯᕕᖏᓐᓄᑦ ᐸᕐᓇᐅᑏᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 
ᖁᕐᓗᖅᑑᕐᒥᐅᓗ. 
 
ᑐᓴᖅᑎᑦᑎᒍᒪᓪᓗᖓ ᒪᕐᕉᓐᓂᒃ ᑎᑎᖅᑲᐅᔫᓐᓂᒃ 
ᑖᒃᑯᐊ ᐱᓕᕆᕕᒋᔭᓐᓂ ᐱᔭᕇᖅᑕᐅᕋᑖᕐᓂᑰᓐᓂ. 
ᑖᒃᑯᐊ ᑎᑎᖅᑲᐅᔫᒃ ᑲᖏᖅᖠᓂᕐᒥ 
ᐃᖃᓗᒃᑑᑦᑎᐊᕐᒥᓗ ᖃᖓᑕᓲᒃᑯᕕᖏᓐᓄᑦ 
ᐸᕐᓇᒍᑕᐅᔪᑦ.  
 
ᐅᖃᖅᑏ, ᖃᐅᔨᒪᒐᕕᑦ ᒪᓕᒐᓕᐅᖅᑏᓪᓗ 
ᓴᖅᑮᓚᐅᖅᓯᒪᒐᒪ ᓄᓇᕗᒻᒥ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐅᐸᓗᖓᐃᔭᐅᒻᒥᑦ 
ᒪᓕᒐᓕᐅᕐᕕᒻᒥ 2009-ᖑᑎᓪᓗᒍ, ᒫᑦᓯᒥ. ᑖᓐᓇ 
ᐃᓗᓕᖃᓚᐅᕐᖓᑦ ᐱᕈᖅᐸᓪᓕᐊᓂᕆᔭᑦᑎᓐᓂ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐱᓪᓗᒍ, ᐱᓗᐊᖅᑐᒥ 
ᐅᑭᐅᓂᑦ ᐊᕙᑎᓂᑦ. ᑕᐃᒪ ᐅᖃᕈᒪᔪᖓ ᑕᐃᒃᑯᐊ 
ᑲᖏᖅᖠᓂᕐᒥ, ᐃᖃᓗᒃᑑᑦᑎᐊᕐᒥ, ᐃᖃᓗᓐᓂᓗ 
ᐃᒪᐃᓕᖓᒻᒪᑦ, “ᑕᒪᒃᑯᐊ ᐊᖅᑯᔅᓵᑦᑕᒐᓪᓗᐊᑕᐅᔪᑦ 
ᐊᖏᓂᖏᑦ ᓈᒻᒪᔅᓴᕆᐊᖃᖅᑐᑦ ᐊᒻᒪᓗ 
ᓱᓇᒃᑯᑖᖏᓪᓗ.” 
 
ᑕᒪᒃᑯᐊ ᐊᖅᑯᓵᖃᑦᑕᕋᑦᑎᒍ ᑕᑯᐃᓐᓇᐸᑦᑐᑦᑎᒋᓪᓗ. 
ᑕᒪᒃᑯᐊ ᐊᖅᑯᓵᖅᑕᕕᓪᓗᐊᑕᐅᔪᑦ 
ᐱᔭᔅᓴᓕᐊᓘᕙᒻᒪᑕ. ᓄᓇᓕᓐᓄᓪᓗ 
ᐊᖅᑯᓵᖃᑦᑕᕋᑦᑎᒍ ᑕᐅᓄᖓᓗ ᖃᓪᓗᓈᑦ 
ᓄᓇᖓᓐᓄᑦ.  
 
ᑕᐃᒪ ᖁᕕᐊᓱᑉᐳᖓ ᐱᔭᕇᖅᓯᒪᓕᕐᖓᑕ 
ᐃᖃᓗᒃᑑᑦᑎᐊᖅ ᐊᒻᒪ ᑲᖏᖅᓯᓂᕐᒥᑦ 
ᖃᖓᑕᓲᒃᑯᕕᒻᒥ ᐸᕐᓇᒍᑕᐅᔪᑦ. ᐃᖃᓗᓐᓂᓗ 
ᐱᔭᕇᖅᑕᐅᓛᓕᖅᑐᖅ ᒫᓐᓇᕈᓗᒃ. ᑖᒃᑯᐊ 
ᐸᕐᓇᒍᑕᐅᔪᑦ ᒪᓕᑦᑕᐅᖃᑦᑕᓂᐊᖅᑐ ᑕᒪᒃᑯᐊ  

ᑲᓱᕝᕕᖃᑦᑎᐊᕈᓐᓇᖁᓪᓗᑕ 
ᐊᖅᑯᓵᖅᑕᒐᑦᑎᐊᕋᖁᓪᓗᑕ ᐃᖏᕐᕋᖃᑦᑕᓂᕐᒧᑦ.  
 
ᐅᖃᖅᑏ, ᑖᒃᑯᐊ ᐱᔭᕇᖅᓯᒪᓕᖅᐸᑕ 
ᐊᑐᓕᖅᑎᑕᐅᒍᒫᓂᐊᕋᔭᖅᐳᑦ ᑕᒪᒃᑯᓇᓂ 
ᖃᖓᑕᓲᒃᑯᕕᐅᔪᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ 
ᐅᖃᐅᓯᖏᑦ. ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᑉ ᐅᖃᐅᓯᖓ 181 - 3(2): 2009-10 

ᓄᓇᕗᒻᒥ ᖁᑦᑎᓂᖅᓴᓂᒃ ᐊᐅᓚᑦᓯᔨᐅᓂᕐᒧᑦ 
ᐊᓕᓐᓂᐊᕈᑎ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓐᓄ ᑕᐃᒪ 
ᖁᕕᐊᓱᒍᑎᖃᕐᓂᐊᓕᕐᒥᒐᑦᑕ ᓯᓚᑦᑐᓴᕐᕕᔾᔪᐊᒥ St. 
Mary’s. ᑖᒃᑯᐊ ᐊᖏᔪᖅᑳᖑᓂᕐᒧᑦ 
ᐃᓕᓴᕆᔭᐅᔾᔪᑎᖏᓐᓄᑦ. 
 
ᑕᓪᓕᒪᒋᔭᖓᓐᓂᑦ ᑕᐃᒪᐃᑦᑐᓂᑦ 73-ᓂᑦ 
ᐱᔭᕇᖅᓯᒪᓕᖅᑐᑦ 2005-ᒥᓂᑦ. 70-ᐳᓴᒋᔭᖏᑦ 
ᓄᓇᑖᖃᑕᐅᓯᒪᔪᑦ. ᑖᒃᑯᐊ ᖁᓕᐅᓕᖅᑲᖓᔪᓂᑦ 
ᐃᓕᓐᓂᐊᐸᑦᑐᑦ ᐊᖏᔪᖅᑳᖑᓂᕐᒧᑦ ᐃᓕᓐᓂᐊᐸᑦᑐᑦ 
ᑕᕝᕗᖓ ᐃᖅᑲᓇᐃᔮᖏᓐᓄᑦ.  
 
ᐅᖃᖅᑏ, ᑖᒃᑯᐊ ᓄᓇᕗᒻᒥ ᐊᖏᔪᖅᑳᖑᓂᕐᒧᑦ 
ᐃᓕᓐᓂᐊᕐᓂᖅ ᐊᓯᖏᓪᓗ ᐊᒥᓱᓂᑦ ᐱᔭᕇᖅᑐᓂᑦ 
ᐅᐸᓗᖓᐃᔭᐃᕙᒻᒪᑕ ᓯᕗᓕᖅᑎᐅᓂᕐᒧᑦ 
ᐊᖏᔪᖅᑳᖑᓂᕐᒧᓪᓗ. ᑕᐃᒪᓕ ᖁᕕᐊᓱᒍᒪᕗᖓ 
ᐅᕙᓂ ᑕᐃᒃᑯᐊ 
17-ᖑᔪᑦ 2009-2010 ᓄᓇᕗᒻᒥ  

ᐊᖏᔪᖅᑳᖑᓂᕐᒧᑦ ᐃᓕᓐᓂᐊᖅᑐᑦ ᐱᔭᕇᕐᓂᖏᑦ. 
ᐊᒻᒪᓗ 71-ᐳᓴᖏᑦ ᓄᓇᑖᖃᑕᐅᓯᒪᔪᑦ.  
 
ᐅᖃᖅᑏ, ᐱᓕᕆᕕᒋᔭᕗᑦ ᐊᖏᖅᓯᒪᑦᑎᐊᖅᐳᒍᑦ 
ᐃᓕᓐᓂᐊᑎᑦᑎᓗᑕ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓂ 
ᑕᕝᕘᓇ ᐊᖏᖅᓯᒪᓂᕆᔭᔅᓯ 
ᐃᓕᑉᐸᓪᓕᐊᖏᓐᓇᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. 
ᒥᓂᔅᑕᐃ ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ.  
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 275 - 3(2): 

ᒪᓕᒐᓕᐅᕐᕕᒻᒥᑦ ᑲᑎᒪᑦᑎᐊᕐᓂᖅ (ᓯᐊᓪ) 
 
ᓯᐊᓪ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᑉᐳᖓ ᖁᔭᓕᔪᒪᓪᓗᖓ ᑕᕝᕙᓂ 
ᑲᑎᒪᓂᖃᑦᑎᐊᕋᑦᑕ. 
 
ᐅᖃᖅᑏ, ᖃᐅᔨᒪᒐᔅᓯ ᒪᓕᒐᓕᐅᖅᑎᑐᐃᓐᓇᓪᓗᑕ 
ᐊᐱᖅᓱᖃᑦᑕᕆᐊᖃᕋᒪ ᐊᒻᒪᓗ ᓵᑕᔅᓴᐅᖁᓪᓗᒋᑦ 
ᒐᕙᒪᒃᑯᑦ.  
 
ᐅᖃᖅᑏ, ᑕᐃᒪ ᐊᔅᓱᕈᕐᓇᓚᐅᖅᑑᒐᓗᐊᖅ 
ᑮᓇᐅᔭᓂᑦ ᓄᑦᑎᖅᑎᕆᑎᓪᓗᑕ ᐊᑭᖏᓐᓂ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐊᒥᒐᖅᓯᓂᖏᓐᓄᑦ. ᑕᐃᒪᓕ ᒐᕙᒪᐅᓪᓗᑕ 
ᐃᓕᑦᑐᐃᓐᓇᐅᕙᓪᓚᐃᒐᑦᑕ 
ᐱᓕᕆᖃᑎᒋᒃᑲᓐᓂᕆᐊᖃᕋᑦᑕ 
ᑕᐃᒪᐃᒃᑲᓂᕐᓂᐊᖏᒻᒪᑦ.  
 
ᐅᖃᖅᑏ, ᒫᓐᓇᐅᔪᖅᑕᐅᖅ ᖁᔭᓐᓇᒦᕈᒪᒻᒥᔭᒃᑲ 
ᑭᒡᒐᑐᖅᑕᒃᑲ ᑭᓐᖓᕐᓂ ᑭᒻᒥᕈᒻᒥᓗ. 
ᑭᒡᒐᑐᐃᓐᓇᖃᑦᑕᓂᐊᖅᑲᒃᑲ ᐱᔪᓐᓇᕐᓂᕋ ᒪᓕᓪᓗᒍ. 
ᐊᒻᒪᓗ ᑖᒃᑯᐊ ᐅᕙᓐᓄᑦ ᐅᖄᓚᖃᑦᑕᖁᕚᒃᑲ  

ᖃᖓᑐᐃᓐᓇᑦᑎᐊᖅ ᐃᓱᒫᓗᒍᑎᖃᕈᑎᑦ 
ᓄᓇᓕᖏᓐᓂ.  
 
ᐅᖃᖅᑏ, ᑭᖑᓪᓕᖅᐹᒥ ᑖᒃᑯᐊᑦᑕᐅᖅ 
ᐃᑲᔪᖅᑎᒋᔭᒃᑲ ᒪᑭᑦᑕ ᓂᑯᑕᐃᓚᓗ ᐊᔅᓱᐋᓗᒃ 
ᖁᔭᒋᔮᒃᑲ ᐃᖅᑲᓇᐃᔭᖃᑦᑕᕐᓂᖓᓄᑦ. 
 
ᐅᖃᖅᑏ, ᐊᒻᒪᓗ ᑕᑯᓛᕆᕗᒍᑦ ᑕᖅᑮᑦ ᐊᒥᓲᖏᑦᑐᑦ 
ᐊᓂᒍᖅᐸᑕ ᐊᐅᔭᖃᑦᑎᐊᕐᓂᐊᕆᕗᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 276 - 3(2): 

ᑭᖑᓪᓕᖅᐹᓕᕐᓂᖓ ᑲᑎᒪᓂᐅᔪᒥᑦ 
ᑕᕝᕙᐅᕗᑏᖅᑐᖅ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᑕᐃᒪ 
ᑭᖑᓪᓕᖅᐹᖑᓕᕐᒪᑦ ᐅᓪᓗᒥ, ᑕᐃᒃᑯᐊ ᖁᔭᒋᔪᒪᔭᒃᑲ 
ᖁᑎᒃᑐᕐᒥᐅᑦ. 
 
ᐊᐅᔭᖅ ᐃᒃᐱᐊᖅᔪᖕᒥ ᖃᔾᔮᕐᓇᖅᑐᐊᓘᖃᑦᑕᕐᖓᑦ, 
ᐊᒻᒪᓗ ᑲᔾᔮᕇᓐᓇᖅᑐᒍ ᑕᐃᑲᓂ ᐃᓚᒋᔭᓐᓂ. 
ᑕᐃᒪᓗ ᒪᕐᕉᖕᓂᒃ ᐊᐅᔭᖃᕐᓂᐊᕋᒪ: ᖃᐅᓱᐃᑦᑐᒥ, 
ᐊᐅᓱᐃᑦᑐᒥᓗ. 
 
ᐅᖃᖅᑏ, ᖁᔭᓐᓇᒦᕈᒪᔭᒃᑲ ᑭᒡᒐᖅᑐᖅᑕᒃᑲ 
ᐃᑲᔪᖅᑐᐃᖏᓐᓇᕐᖓᑕ ᐊᒻᒪᓗ ᑕᑯᔭᖅᑐᓛᖅᑲᒃᑲ 
ᐊᐅᔭᖅ. ᑕᐃᒃᑯᐊ ᐸᕐᓇᒃᐸᑦᑎᐊᖅᑐᒃᓴᐅᒐᓗᐊᖅᑯᑦ, 
ᐊᒻᒪᓗ ᖃᓄᐃᓐᖏᑦᑎᐊᖁᔪᒥᓇᕆᓪᓗᑎᒃ. 

ᐅᖃᖅᑏ, ᒫᓐᓇᐅᔪᖅ ᐊᑕᐅᓯᕐᒥᒃ ᐅᖃᐅᓯᖃᕈᒪᔪᖓ 
ᑕᕝᕙᓐᖓᑦ ᐃᒃᐱᐊᖅᔪᖕᒥᐅᒥᒃ. ᐅᖃᖅᑏ, 
ᐃᓐᓇᕆᔭᕗᑦ ᑐᓐᖓᕕᒋᒐᑦᑎᒍᑦ ᐊᒻᒪᓗ 
ᐊᔪᕆᒃᓯᐅᔾᔭᐅᒍᒪᒐᑦᑕ. ᖄᐱᒃ ᐊᑕᒍᑦᑎᐊᖅ 
ᐃᒃᐱᐊᖅᔪᖕᒥᐅᑕᐅᔪᖅ ᑖᓐᓇ 
ᐊᖏᔪᒃᑎᖅᐹᖑᓕᖅᑐᖅ, ᐊᒻᒪᓗ ᐊᒥᓱᓄᑦ 
ᐃᑲᔪᖅᑕᐅᔪᒪᔪᓄᑦ ᐅᖃᕐᕕᐅᕙᒃᑐᓂ. 
ᑐᓱᒋᔭᒃᓴᑦᑎᐊᕙᒃ. 
 
ᐅᖃᖅᑏ, ᖃᐅᒃᐸᑦ ᔫᓐ 11, 2010, ᖄᐱᒃ 90-
ᕈᓛᓕᕐᖓᑦ. ᖃᐅᔨᒪᔪᖓ ᐃᓚᖏᑦ, 
ᓄᓇᕗᒻᒥᐅᑕᓕᒫᑦ, ᐃᒫᒃ 
ᖃᓄᐃᓐᖏᑦᑎᐊᖁᔭᐅᓛᕐᒥᔪᖅ. ᐅᖃᕈᒪᔪᖓ, ᖄᐱᒃ 
ᓇᓕᐅᑎᒐᕕᑦᑎᐊᖅᑕᐅᖁᖕᒥᔭᕋ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ - 
ᐅᖃᑦᑎᐊᖅᐸᕋ - ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 277 - 3(2): 

ᐅᐱᒋᔭᐅᓂᖏᑦ ᐃᓕᓐᓂᐊᕌᓂᒃᑐᑦ 23 
ᓴᐃᒪᓐ ᐊᓚᐃᑦᑐᖅ ᕗᐊᑦ 
ᐃᓕᓐᓂᐊᕐᕕᖓᓂᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᑲᑎᒫᓂᒋᐊᖅᑐᑕᓗ ᐅᖃᑦᑎᐊᕋᕕᑦ ᖁᕕᐊᓱᒃᐳᖓ. 
ᖃᐅᔨᒪᑦᑎᐊᕐᓂᐊᓕᕋᕕᑦ ᐅᑭᐊᒃᓵᖅ ᑲᑎᒪᓕᕐᒥᒍᑦᑕ. 
 
ᐅᑉᓗᒃᑯᑦ-ᓚᐅᔪᒪᕙᒃᑲ ᑲᖏᖅᖠᓂᕐᒥᐅᑕᐃᑦ 
ᑎᑭᕌᕐᔪᐊᕐᒥᐅᑕᐃᓪᓗ. ᐅᕙᖓᑦᑕᐅᖅ ᖁᕕᐊᓱᒃᑲᒪ 
ᑕᐃᒃᑯᓄᖓ ᓂᕈᐊᖅᑕᐅᓯᒪᒐᒪ ᑭᒡᒐᖅᑐᖁᔭᐅᓪᓗᖓ.  

ᑕᒪᓐᓇ ᐊᔪᕐᓇᓐᖏᑦᑐᑯᓘᖃᑦᑕᓐᖏᑦᑑᒐᓗᐊᖅ 
ᑭᓯᐊᓂ ᖁᕕᐊᒋᕙᕋ ᑕᕝᕙᓂ ᓂᐱᒋᔭᐅᔪᓐᓇᕋᒪ 
ᑖᒃᑯᓄᖓ ᓄᓇᓕᖕᓄᑦ. 
 
ᑕᐃᒃᑯᐊᓗ ᐃᖃᓗᖕᒥᐅᑕᐃᑦ ᑕᒫᓂ 
ᓄᓇᖅᑲᑎᒋᒐᑦᑎᒍᑦ ᐅᑭᐅᓗᒃᑖᖅ, ᑐᓐᖓᓇᖅ. 
ᑐᓐᖓᓇᖅᑐᖕᒪᕆᐊᓘᖕᒪᑦ ᑕᒫᓂ 
ᑐᓐᖓᓱᑦᑎᑕᐅᕕᒡᔪᐊᕋᑉᑕ, ᐃᓚᒌᑎᒍᑦ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᐃᖃᓗᖕᓃᖔᖅᑐᑦ 
ᐃᓄᖁᑎᓯ ᓴᕆᒪᒋᓯᐅᒃ. ᑐᓐᖓᓱᒃᑎᑕᐅᕗᒍᑦ 
ᑕᕝᕙᓂ ᐊᖏᔪᒥᒃ. 
 
ᐃᓕᓐᓂᐊᕐᓂᕐᖏᓛᒃ, ᐃᒃᐸᒃᓵᓂᓗᒃᑖᖅ ᑐᓵᑲᑕᒃᑲᑦᑕ 
ᐃᓕᓐᓂᐊᕌᓂᒃᐸᓪᓕᐊᔪᓂᒃ, ᑕᕝᕙᓂᓗ 
ᐃᓕᓐᓂᐊᕌᓂᒃᑐᑦ ᐃᓕᑕᕆᔭᐅᓚᐅᖅᖢᑎᒃ 
ᓴᓇᑦᑕᐃᓕᐊᕈᓯᐅᑎᓪᓗᒍ. ᓴᕆᒪᓇᓚᐅᖅᐳᑦ 
ᐊᒥᓲᓚᐅᕐᒥᖕᒪᑕ. ᑲᖏᖅᖠᓂᕐᒥᑦᑕᐅᖅ 
ᐃᓕᓐᓂᐊᕌᓂᒃᑐᖃᕐᓂᐊᕐᒥᖕᒪᑦ. 
 
ᑕᐃᑲᓂᓕ ᒪᑯᓂᖓ ᐅᖃᐅᓯᐅᕙᒃᑐᓂᒃ 
Departmentals-ᖏᓐᓂᒃ, 
ᐃᓕᓐᓂᐊᕌᓂᒍᑎᓪᓚᑦᑖᓂᒃ ᑎᑎᕌᓂᓚᐅᖅᑎᓪᓗᒋᑦ 
ᑭᓯᐊᓂ, ᑕᐃᒃᑯᐊ ᐊᓂᒍᐃᔪᑦ 
ᐃᓕᓐᓂᐊᕌᓂᖕᓂᑰᖃᑦᑕᕐᖓᑕ ᑲᖏᖅᖠᓂᕐᒥ. 
ᑕᐃᒃᑯᐊᓗ ᐃᓕᓐᓂᐊᕌᓂᒃᑐᑦ ᐋᒐᔅᒥ 
ᐃᓕᓐᓂᐊᕌᓂᒃᑎᒎᕈᒫᕐᒪᑕ, ᐅᑯᐊᖑᔪᒥᓇᖅᑐᑦ 
ᐃᓕᓐᓂᐊᕌᓂᖕᓂᐊᖅᑐᑦ 
23-ᖑᖕᒪᑕ, ᐅᖃᕈᒪᕙᒃᑲ ᐊᑯᓂ ᐃᓕᓐᓂᐊᓚᐅᖅᑐᑦ: 
 
ᓯᓂᑦ ᐋᓐᑐᓴᓐ 
 
ᕼᐃᓗᕆ ᐊᐃᖏᓕ 
 
ᓕᕈᐊᐃ ᕗᓘᔅ 
 
ᔫᓯᑉ ᑰᓕ 
 
ᓕᓴ ᑕᓐᑯᓕ 
 
ᑕᐃᓚ ᒐᐃᑦᓇᐊᐅᔅ 
 
ᑐᕆᓯ ᕗᐊᑦ 

ᐊᒦᓕᐊ ᐃᐸᕐᓇᒃ 
 
ᕼᐃᓗᕆ ᐆᕕᓐ 
 
ᓯᒥᐅᓂ ᒪᒃᐸ 
 
ᔭᐃᑲᑉ ᒪᒃᓚᐅᑦ 
 
ᕼᐃᐅᕆ ᓂᐊᖁᖅ ᓄᑲᖅᑎᖅ 
 
ᑲᐊᐃᕈᐊ ᓄᕿᑦᑐᖅ 
 
ᑯᕆᒡᑐᓪ ᓄᑲᑉᐱᐊᖅ 
 
ᒪᐃᒃ ᓄᑲᑉᐱᐊᖅ 
 
ᑭᒻᕗᓕ ᐅᑲᓕᖅ 
 
ᑯᕆᔅᑕᐳ ᐅᒃᐸᑕᐅᔭᖅ 
 
ᐆᔪᑯᓗᒃ ᐱᓚᑲᑉᓯ 
 
ᕌᐱ ᐱᓚᑲᑉᓯ 
 
ᑲᓚᐃ ᐱᓚᑲᑉᓯ 
 
ᓂᐊᓕ ᐱᓱᒃ 
 
ᕌᐳᑦ ᓯᒥᒃ 
 
ᑕᐃᓚ ᑕᑦᑐᐃᓂᖅ. 
 
ᑖᒃᑯᐊ ᓴᕆᒪᒋᕙᒃᑲ. ᐊᒻᒪ ᓴᕆᒪᒋᖃᑕᐅᓯᐅᒃ. ᑖᒃᑯᐊ 
ᓯᕗᓂᒃᓴᖃᑦᑎᐊᖁᓪᓗᒋᑦ ᐃᓕᓐᓂᐊᕌᓂᒃᐸᑕ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᑎ: ᖁᔭᓐᓇᒦᒃ ᒥᔅᑕ ᑯᓱᒐᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐅᒡᔪᒃ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 278 - 3(2): 

ᓄᓇᕗᒻᒥ ᓄᓕᐊᕇᑦ ᐅᐃᒌᑦ 
ᐱᑦᑎᐊᖃᑦᑕᐅᑎᖏᓐᓂᑦ ᖁᕝᕙᓯᓛᖑᔪᑦ 
(ᐅᒡᔪᖅ) 

ᒥᔅ ᐅᒡᔪᖅ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 
ᓇᑦᓯᓕᖕᒥᐅᖃᑎᒃᑲ ᐅᓪᓗᑰᖅᐸᒃᑲ 
ᖁᓛᓅᖓᐅᓕᓵᕐᒪᑕ. ᓂᕆᑦᑎᐊᖅᑐᒃᓴᐅᕗᓯ 
ᐃᓚᒌᒃᖢᓯ. 
 
ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓪᓗᒥ ᓇᖏᖅᐳᖓ 
ᑖᒃᑯᓂᖓ ᑕᑯᒋᐊᖅᐹᓪᓕᖁᔨᓪᓗᖓ ᓄᓇᕘᑉ 
ᐃᓗᐊᓂ ᐳᖅᑐᔪᒻᒪᕆᐅᖕᒪᖅ ᑖᒻᓇ ᓄᓕᐊᕇᒃᑐᑦ, 
ᐅᐃᒌᑦᑐᑦ ᐱᑦᑎᐊᖏᓕᐅᑎᖃᑦᑕᖅᑐᑦ. ᑕᐃᑲᓂ ᔫᓂ 
1-ᖑᑎᓪᓗᒍ ᐅᖄᓪᓚᑲᓪᓗᐊᕋᒪ ᑕᕝᕙᓂ ᐃᓪᓘᔪᒥᑦ 
ᑖᒃᑯᐊ ᐊᒃᑯᕈᓐᓇᕐᒪᑕ ᑕᑯᔭᐅᓪᓕᕆᐊᖃᕐᒪᑕ ᖃᓄᖅ 
ᐃᓱᐊᖅᓯᕚᓕᕆᐊᕈᓐᓇᕆᐊᒃᓴᐃᑕ ᐃᒃᖢᐃᒍᑎᔪᑦ 
ᓄᓕᐊᕇᑦ, ᐅᐃᒋᑦ. ᑖᒻᒪ ᕼᐅᓕᒻᒪᕆᑦᑐᖅ ᓄᓇᕘᑦ 
ᐃᓗᐊᓂ ᑖᓐᓇᐃᑦᑐᖅ 
 
ᑖᒃᑯᐊ ᑭᓪᓕᕼᐃᓂᐊᕐᕕᒃᑯᑦ ᑲᓇᑕᒥ ᑎᑎᕋᖅᓯᒪᔪᑦ, 
ᖃᐅᔨᓯᒪᔪᑦ ᐅᕙᒍᑦ ᓄᓇᕗᒻᒥᐅᑎᒍᑦ 
ᐋᓐᓂᐊᕈᑎᖃᖅᑐᒍᑦ ᑖᑉᓱᒥᖓ ᐳᖅᑐᔪᐊᓘᒻᒪᑦ ᑖᒻᒪ 
ᐱᑦᑎᐊᖏᓂᒍᑎᖃᑦᑕᖅᑐᑦ ᓄᓕᐊᕇᑦ ᐅᐃᒌᑦ 
ᑲᓇᑕᐅᑉ ᐃᓗᐊᓂ. ᑖᒻᓇ ᓄᑖᖑᖏᑦᑐᖅ, ᑖᒻᒪ 
ᓄᓇᑉᑎᓐᓂ ᓄᑖᖑᖏᒻᒪᕆᑦᑐᖅ. ᑕᐃᒃᑲᓂ ᓄᕕᐱᕆ 
2005-ᒥᑦ ᐱᒋᐊᖅᑎᑦᑎᓯᒪᔪᖃᖅᑐᖅ ᑕᕝᕙᓂ 
ᐃᓪᓘᑉ ᐃᓗᐊᓂ ᑖᒻᓇ ᐳᒃᑭᓪᓕᒋᐊᖁᓪᓗᒍ ᓄᓇᕘᑦ 
ᐃᓗᐊᓂ. 
 
ᐅᑉᓗᒥᕚᓪᓕᖅ ᑕᒫᓃᑎᓪᓗᑕ ᐱᕕᖃᓕᕈᒪ 
ᐊᐱᕆᓂᐊᖅᑐᖓ ᑎᑎᕋᖅᓯᒪᔪᒥᑦ ᑖᒃᕼᐅᒧᖓ 
ᒪᓕᒐᓕᕆᔨᒃᑯᓐᓄᑦ ᒥᓂᕼᐃᑖᓄᑦ. ᑐᑭᓯᔪᒪᓗ ᑖᑉᓱᒪ 
ᒥᒃᕼᐊᓄᑦ. ᖃᐅᔨᒪᕚᓪᓕᕈᑉᑕ ᑖᒻᒪ ᕼᐅᓇ 
ᐱᔾᔪᑕᐅᒻᒪᕆᖃᑦᑕᕐᒪᖔᑦ, ᖃᓄᖅ 
ᐃᑲᔪᕆᐊᕈᓐᓇᖅᐱᑎᒍᑦ ᒍᓐᓇᖅᐹᓪᓕᖅᓯᓂᐊᕋᑉᑕ. 
 
ᑖᓐᓇ ᑎᑎᕋᖅᕼᐃᒪᓂᐊᖅᑐᖅ ᐊᐱᖅᑯᑦ 
ᑐᑭᓯᔪᒪᓂᐊᖅᑐᖓᑦᑕᐅᖅ ᑖᓐᓇ 
ᐱᒋᐊᖅᑎᑕᐅᔪᒥᓂᖅ ᒪᓕᒐᖅ ᐃᓚᒌᑦᑐᓄᑦ 
ᐱᔾᑎᐊᖏᔾᔪᑎᔪᓄᑦ, ᑖᒻᒪ ᐃᓚᐅᓕᖅᐹᓕᒻᒪᖔᑦ 
ᐃᓄᐃᑦ ᐃᓕᖅᑯᕼᐃᑐᖃᖓ ᖃᓄᖅ ᐃᒪᑦᓈᕈᑎᖓ 
ᐃᓚᐅᓕᖅᐹ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅ ᐅᔾᔪᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 279 - 3(2): 

ᐊᕐᕌᒍᓂᑦ 19-ᓂᑦ 
ᐃᒥᐊᓗᓚᐅᖅᓯᒪᒍᓐᓃᕐᓂᖓ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᖁᔭᓕᕗᖔᓯᑦ ᐅᓪᓗᒥ ᓂᑯᕕᒍᓐᓇᕋᒪ ᐊᒻᒪᓗ 
ᖃᐅᔨᒪᑎᓯᒍᒪᓪᓗᓯ ᐃᒫᒃ ᖃᐅᑉᐸᑦ ᑕᕝᕙ ᔫᓐᓂ 11, 
19-ᓂᑦ ᐊᕐᕌᒍᓂᑦ, ᐃᒥᕐᓗᒻᒥᑦ 
ᐊᑐᖅᓯᓚᐅᖅᓯᒪᔾᔮᒍᓐᓃᓯᒪᓂᐊᓕᕋᒪ. ᑖᓐᓇ ᑕᕝᕙ 
ᐅᐱᒋᓂᖅᐹᕆᒐᒃᑯ ᐃᓚᒐᓄ. 
 
>>ᐸᑦᑕᑐᖅᑐᑦ 
 
ᕿᑐᓐᖓᑯᓗᒻᒪ ᑕᐃᒪᐃᑦᑎᒍᓐᓇᓚᐅᕐᖔᖓ 
ᖁᔭᒋᕕᔾᔪᐊᖏᓇᑕᒃᑲ ᐅᓪᓗᒥᒧᑦ. ᐊᒻᒪᓗ 
ᓯᕗᓕᕆᓚᐅᖅᑕᒃᑲ ᑕᐃᒃᑯᐊ 
ᐃᑲᔪᕕᔾᔪᐊᖅᐸᓚᐅᖅᑐᑦ 
ᐅᕙᓐᓂᑦ.ᑕᐃᒪᐃᒃᑲᓗᐊᖅᑎᓪᓗ 
ᑎᑭᑕᐅᖏᓐᓇᐸᒻᒥᒐᑦᑕ ᐊᔅᓱᕈᕐᓇᑐᒃᑯᑦ, ᑭᓯᐊᓂ 
ᒪᑭᑕᓇᓱᐃᓐᓇᕐᓗᑕ ᑕᐃᒫᒃ ᐱᓇᓱᒋᐊᖃᕋᑦᑕ 
ᓯᕗᓕᕗᑦ ᑕᐃᒪᐃᑉᐸᓚᐅᕐᒥᒻᒪᑕ. ᑕᐃᒫᒃ ᐃᓅᖃᑎᒃᑲ 
ᐃᑲᔪᖃᑎᒋᔪᒪᑦᑎᐊᖃᒃᑲ ᖃᓄᑐᐃᓐᓇᖅ 
ᑎᑭᑕᐅᒐᓗᐊᕈᑦᑕ ᐊᑏ ᓴᓐᖏᔫᒥᓇᓱᖃᑦᑕᖅᑕ 
ᐊᓂᒎᔾᔫᓴᐅᖏᓐᓇᐅᒐᑦᑕ ᖃᓄᑐᐃᓐᓇᐅᒐᓗᐊᖅ. 
 
ᑕᐃᒫᓯ ᐅᓪᓗᒥ ᐃᓚᑯᓗᒃᑲ ᐊᔅᓱᕈᕐᓇᑐᖅᓯᐅᕐᖓᑕ 
ᓇᓪᓕᒋᕕᔾᔪᐊᖃᒃᑲ ᐊᒻᒪ ᐃᓄᑑᖏᓇᔅᓯ 
ᖃᐅᔨᒪᑦᑎᐊᕆᔅᓯ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᒧᑦ, ᒥᔅᑕ 
ᓯᐅᑦᓴᒃ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 280 - 3(2): 

ᐊᕐᕕᐊᕐᒥᐅᓂᑦ ᐊᐅᔭᖅᓯᐅᑦᑎᐊᖁᔨᔪᖅ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᒍᒪᒋᕗᖓ 
ᑖᒃᑯᐊ ᐊᕐᕕᐊᒦᑦᑐᑦ ᖁᔭᓕᔪᒪᓪᓗᒋᑦ. ᐊᔅᓱᐊᓗ 
ᖁᕕᐊᓱᑉᐳᖓ ᑭᒡᒐᖅᑐᐃᒐᒪ ᐃᓕᔅᓯᓐᓂ 
ᒪᓕᒐᓕᐅᕐᕕᒻᒥ. 
 
ᐊᒻᒪᓗ ᖁᕕᐊᓱᑦᑎᐊᖁᕙᒃᑲ ᐊᑦᑕᓇᖏᑦᑐᒥᑦ 
ᐅᐱᕐᖔᒥᑦᒪ ᐊᐅᔭᐅᓂᐊᖅᑐᒥᑦ ᑕᖅᑭᓂᑦ 
ᐊᒡᒋᖅᑐᓂᑦ. ᑕᐅᕙᓂᓕ ᐊᕐᕕᐊᒥ ᐅᑭᐅᕌᓘᔮᕐᖓᑦ 
ᐃᒃᑮᓇᕐᓂᖅᓵᓘᓪᓗᓂᓗ ᑕᐅᕙᓂ. 
 
ᐅᖃᖅᑏ, ᐊᒻᒪᓗ ᐃᓕᓴᖅᓯᔪᒪᒻᒥᔪᖓ ᐃᑲᔪᖅᑎᒐ 
ᒥᐅᕆ ᐸᒥᐅᓕᒃ, ᐃᖅᑲᓇᐃᔭᖅᑎᒐ ᐊᔅᓱᐊᓗᒃ 
ᐊᔅᓱᕈᖅᑐᓂ ᐃᖅᑲᓇᐃᔭᖅᐸᒻᒪᑦ ᐃᑲᔪᖅᑐᓂ 
ᐊᕐᕕᐊᕐᒥᐅᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒥᔅ ᐄᕙ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 281 - 3(2): 

ᐃᓪᓗᓕᒑᖅᔪᒻᒥ 
ᐃᓕᓐᓂᐊᕆᐊᕐᖃᑦᑕᓚᐅᖅᓯᒪᔪᑦ 
ᐊᑲᐅᓐᖏᓕᐅᖃᑦᑕᓚᐅᖅᓯᒪᖕᒪᑕ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎᑦᑎᔩ. ᐊᒻᒪᓗ ᓂᕈᐊᖅᑎᒋᓯᒪᔭᒃᑲ 
ᐃᖃᓗᓐᓂ ᐅᓪᓗᒃᑰᖅᐸᒃᑲ. ᐊᒻᒪᓗᑦᑕᐅᖅ 
ᑐᓐᖓᓱᑦᑎᑦᑐᒪᓪᓗᒍ ᐄᕙ ᐊᑉᐸᓕᐊᓗᒃ ᑕᐃᑲᓂ 
ᒪᓕᒐᓕᐅᖅᑎᖅᕕᒋᔭᕐᓂᑦ ᐃᖅᑲᓇᐃᔭᓕᕋᑖᖅᑐᖅ 
ᑐᓐᖓᓱᑦᑎᐊᕆᑦ.  
 
ᐊᒻᒪᓗ ᐅᖃᕈᒪᓪᓗᖓ ᑕᒪᓐᓇ ᑲᑎᒪᓂᕆᔭᕗᑦ 
ᑭᖑᓪᓕᖅᐹᕆᓚᐅᑲᖕᒥᒐᑦᑎᒍᑦ 
ᑲᑎᒪᑦᑎᐊᕐᓂᕆᕋᑖᖅᑕᕗᑦ ᑕᒪᑐᒪᓂ  

ᐱᓇᓱᐊᕈᓰᖕᓂᒃ ᒪᕐᕉᖕᓂᑦ ᐊᓂᒍᓕᕐᒥᖕᒪᑦ. 
 
ᓄᖅᑲᓚᐅᓐᖏᓐᓂᑦᑎᓐᓂ 
ᓂᓪᓕᓐᖏᓴᐃᓐᓇᕈᒪᖏᓐᓇᒪ, ᒪᐃ 25-ᖑᑎᓪᓗᒍ 
ᑕᐃᒪ ᖃᐃᖁᔭᐅᓯᒪᓂᕋ ᒪᓕᒃᖢᒍ, ᑕᐃᑯᖓᓂ 
ᐃᒡᓗᓕᒑᖅᔪᖕᒧᑦ ᑕᐃᑯᓐᖓᓚᐅᕋᒪ ᖁᔭᓕᓪᓗᖓᓗ 
ᕼᐊᐃᓕ ᑐᑐᒧᑦ ᖃᐃᖁᔭᐅᓯᒪᒐᒪ ᐊᒻᒪᓗ 
ᑲᑎᒪᔨᖏᓐᓄᑦ. ᐊᒻᒪᓗᑦᑕᐅᖅ ᑖᔅᓱᒧᖓ 
ᒪᓕᒐᓕᐅᖅᑎᒧᑦ ᓇᓄᓕᒃ ᔮᓂ ᓂᖏᐅᓐᖓᐅᒻ. 
ᑕᐃᑯᖓ ᐃᒡᓗᓕᒑᖅᔪᖕᒧᐊᕈᓐᓇᓚᐅᕋᑦᑕ ᑖᓐᓇ 
ᒥᓂᔅᑕᐅᖃᑎᒐ ᐱᖃᑎᒋᓪᓗᒍᑦᑕᐅᖅ ᑲᖏᖅᖠᓂᐅᑉ 
ᓂᒋᐊᓄ ᑎᑭᕌᕐᔪᖕᒧᓪᓗ ᒪᓕᒐᓕᐅᖅᑎᐅᔪᖅ, ᓗᐊᓐ 
ᑯᓱᒐᖅ. ᑕᐃᑯᖓ ᓂᐅᕐᕈᑦᑎᐊᕈᓐᓇᓚᐅᕋᑦᑕ. 
ᐱᒻᒪᕆᐅᔪᒥᒃ ᓱᓇᐅᕝᕙ ᐱᒋᐊᖅᑎᑦᑎᔪᒪᒐᒥ 
ᖃᐃᖁᔨᓯᒪᓚᐅᖅᑐᑦ ᐅᕙᑦᑎᓐᓂ ᑕᐃᑯᓂ 
ᐃᖃᓗᒃᑑᑦᑎᐊᒥ. 
 
ᖃᐅᔨᒪᔪᒍᑦ, ᐃᒻᒪᑲᓪᓚᐅᓕᖅᑐᖅ ᑕᐃᑲᓂ 
ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᓯᒪᒻᒪᑦ 
ᐃᓕᓐᓂᐊᕆᐊᖃᑦᑕᖅᑐᓄᑦ ᐃᒻᒪᑲᓪᓚᒃ 
ᐊᑲᐅᓐᖏᓕᐅᖃᑦᑕᓚᐅᖅᓯᒪᖕᒪᑕ ᑕᐃᑲᓂ 
ᐃᓕᓐᓂᐊᖅᑎᓪᓗᒋᑦ. ᑕᐃᒪᓐᖓᓕᒪᕌᓘᖏᑦᑑᒐᓗᐊᖅ 
ᓇᓗᓇᖏᑦᑐᖅ. ᐃᓚᖓᒍᑦ ᐊᑲᐅᖏᑦᑐᒃᑯᑦ 
ᐊᑐᖅᐸᓚᐅᖅᑑᒐᓗᐊᑦ ᒫᓐᓇ ᐅᓪᓗᒥᒧᑦ 
ᓴᖅᑭᓯᒪᑦᑎᐊᕐᒪᑕ ᐱᓕᕆᔪᓐᓇᑦᑎᐊᖅᖢᑎᒃᓗ 
ᖁᔭᒋᓯᓐᓇᖅᖢᒋᑦ. 
 
ᐊᒻᒪᑦᑕᐅᖅ ᑭᓯᐊᓂ ᐃᒃᐱᒋᓪᓚᕆᒃᖢᒍᑦ 
ᐅᒃᐱᕆᓪᓗᒍᓗ ᑕᒪᓐᓇ ᐊᑐᖅᑕᐅᕙᓚᐅᖅᑐᖅ 
ᐃᓕᓐᓂᕐᕕᖕᒥ ᑕᐃᑲᓂ ᐃᒡᓗᓕᒑᖅᔪᖕᒥ. 
ᓱᓇᐅᕝᕙᑦᑕᐅᖅ ᓄᓇᓖᑦ ᑕᐃᒫᒃ 
ᐃᒃᐱᖕᓂᐊᕐᓂᕐᒥᖕᒪᑕ 
ᐃᓕᓐᓂᐊᖃᑦᑕᓚᐅᓐᖏᑦᑑᒐᓗᐊᑦ ᑕᐃᑲᓂ 
ᐃᒡᓗᓕᒑᖅᔪᖕᒥ ᓄᓇᓕᖕᒥᐅᑕᐅᑐᐃᓐᓇᕋᓗᐊᖅᖢᑎᒃ 
ᐊᒃᑐᖅᑕᐅᓯᒪᓪᓚᕆᖕᓂᕐᒥᖕᒪᑕ. ᒫᓐᓇᓕ ᑕᐃᒪ 
ᑕᐃᑲᓃᑎᓪᓗᑕ, ᒪᐃ 25-ᖑᑎᓪᓗᒍ, ᑕᒪᓐᓇ 
ᐊᓯᔾᔨᕆᐊᕈᒪᓪᓚᕆᒃᖢᑎᒃ ᓇᓗᓇᐃᖅᓯᓕᓚᐅᕐᒪᑕ 
ᑲᑐᔾᔨᖃᑎᒌᒃᓗᑕ. 
 
ᑖᓐᓇ ᑲᔪᓯᑦᑎᐊᕈᒪᓪᓗᒍ ᐊᐱᕆᕗᖓ 
ᑲᔪᓯᔪᓐᓇᕐᒪᖔᒃᑯᑦ ᐅᖃᐅᓯᕆᔪᒪᔭᕋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᕗᓕᖅᑎ, 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᖕᒪᑦ  

ᐅᖃᐅᓯᒃᓴᓂ ᐱᔭᕇᕉᓐᓇᕈᒪᓪᓗᓂᒋᑦ 
ᐊᒃᑳᖅᑐᖃᖅᐹ? ᐊᒃᑳᖅᑐᖃᖏᒻᒪᑦ, 
ᐱᔭᕇᕉᓐᓇᖅᐸᑎᑦ ᐅᖃᐅᓯᒃᓴᑎᑦ ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᖅᐸᑦᑎᒋᑦ 
ᑲᑎᒪᔨᐅᖃᑎᒃᑲ ᑕᕝᕙᓂ ᐊᖏᕈᓐᓇᕋᔅᓯ. 
 
ᑕᐃᑲᓃᓛᒃ ᓯᕗᒧᐊᒃᐸᓪᓕᐊᔪᒪᓕᓚᐅᕐᒪᑕ 
ᐊᓪᓗᕆᐊᕐᓗᑎᒎᖅ ᓯᕗᒧᑦ ᑕᒪᓐᓇ 
ᐊᒃᑐᖅᑕᐅᓂᕆᓯᒪᔭᑦᑎᒃ ᐊᑲᐅᖏᑦᑐᒃᑯᑦ ᓄᓇᓕᓕᒫᑦ 
ᓯᕗᒧᐊᒋᐊᕐᓗᑎᒃ ᐱᐅᔪᒥᒃ ᐊᑲᐅᔪᒥᒃ 
ᓅᒋᐊᖅᓯᒪᓗᑎᒃ ᐱᔪᒪᓚᐅᕐᒪᑕ. ᐊᑕᐅᑦᑎᒃᑯᑦ 
ᑕᐃᑲᓂ ᐱᓐᖑᐊᕐᕕᖕᒦᑦᑐᑦ ᐊᓪᓗᕆᐊᖅᖢᑎᒃ ᐃᒫᒃ 
ᐊᓪᓗᕆᐊᓪᓚᒃᑖᓚᐅᕐᒪᑕ ᑲᔪᖏᖅᓴᐃᓂᕐᒥᖕᓂᒃ 
ᐱᒋᐊᓪᓚᑦᑖᕈᒪᓂᕐᒥᖕᓂᒃ ᓇᓗᓇᐃᖅᓯᓪᓗᑎᒃ. ᑖᓐᓇ 
ᖁᕕᐊᓇᖅᑐᒻᒪᕆᐅᓚᐅᖅᑐᖅ ᑕᑯᓪᓗᒍ. 
 
ᑕᕝᕙᓂᓗ ᒐᕙᒪᑦᑎᓐᓂ ᐅᖃᖅᓯᒪᒐᑦᑕ, ᑕᒪᑉᑕ 
ᑐᕌᒐᑦᑕ ᐃᓗᐊᓂ, ᓯᕗᓂᒃᓴᓕᐅᕆᐊᖃᕋᑦᑕᒎᖅ 
ᑲᑦᑐᑎᓪᓗᑕ. ᑕᐃᒪᓕ ᑕᐃᒃᑯᐊ ᐃᒡᓗᓕᒑᖅᔪᖕᒥᐅᑦ 
ᑲᑐᔾᔨᓪᓗᑎᒃ ᐃᒻᒥᖕᓂᒃ ᓄᓇᓖᑦ 
ᓯᕗᒧᐊᒋᐊᓪᓚᕆᓚᐅᕐᒪᑕ ᐃᓅᓯᖏᑦ 
ᐱᐅᓯᕚᓪᓕᕐᓂᕐᒧᑦ ᑐᕌᖓᖁᓪᓗᒍ. ᐊᒻᒪᓗᑦᑕᐅᖅ 
ᑕᒪᓐᓇ ᐊᔾᔨᒋᔭᐅᔪᓐᓇᕐᒥᖕᒪᑦ ᓄᓇᓕᑦᑎᓐᓄᑦ 
ᓄᓇᕗᓕᒫᒥ. ᑕᐃᒃᑯᐊ ᐃᒡᓗᓕᒑᖅᔪᖕᒥᐅᑦ 
ᐊᔪᕆᖅᓯᐅᔾᔨᓚᐅᕐᒪᑕ ᖃᓄᖅ ᐱᒋᐊᕆᐊᖃᕐᓂᕐᒥᒃ 
ᖁᔭᒋᓪᓚᕆᒃᐸᒃᑲ, ᐅᖃᖅᑎᑦᑎᔩ. 
 
ᐊᒻᒪᓗᑦᑕᐅᖅ ᑕᒪᕐᒥᒃ ᐃᓄᖏᑦ ᑕᐃᑲᓂ 
ᐃᒡᓗᓕᒑᖅᔪᖕᒥᐅᑦ ᐊᔪᕆᖅᓯᐅᔾᔨᑦᑎᐊᓚᐅᕐᒪᑕ 
ᐅᕙᑦᑎᓐᓂᒃ ᖃᓄᖅ ᐱᒋᐊᕆᐊᖃᕐᒪᖔᑕ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐃᖃᓗᒃᑑᑦᑎᐊᒥ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 

ᐊᐅᔭᖅᓯᐅᖁᔨᑦᑎᐊᕐᓂᖅ 
ᒪᓕᒐᓕᐅᖅᑎᐅᖃᑎᖏᓐᓂᒃ ᐊᒻᒪ 
ᓂᕈᐊᖅᑕᐅᕕᒋᓯᒪᔭᖓᓂᑦ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑕᐃᒪᑦᑕᐅᖅ ᑖᒃᑯᐊ ᑭᒡᒐᑐᖅᑕᒃᑲ 
ᐃᖃᓗᒃᑑᑦᑎᐊᕐᒥᐅᑦ ᐅᒥᒻᒪᖅᑑ ᕿᓐᖓᕐᒥᐅᑦ 
ᐊᐅᔭᖃᑦᑎᐊᖁᓂᐊᕆᕙᒃᑲ. 

ᐊᐅᓪᓚᓕᕋᐃᒐᒪ ᐃᖃᓗᖕᓄᑦ 
ᐊᖏᕐᕋᓂᐊᕐᓂᕋᐃᕙᖕᒪᑕ ᑭᓯᐊᓂᓕ ᑕᒪᐅᖓ 
ᐃᖅᑲᓇᐃᔭᕆᐊᑐᐃᓐᓇᕐᓂᕋᖅᐸᕈᒃᑲᒪ. ᐃᒫᒃ 
ᑕᐃᒫᖑᖕᒪᑦ ᖃᖓᑕᓲᒧᓕ ᑭᓯᐊᓂ 
ᐃᖅᑲᓇᐃᔭᕆᐊᕈᓐᓇᖅᐸᒃᑲᑦᑕ ᑕᒫᓂ. ᐊᒻᒪ 
ᐊᖏᕐᕋᓛᕆᐊᒃᓴᖅ ᖁᓚᖏᓐᓂᕗᖓ. 
 
ᐊᒻᒪᓗ ᖁᔭᓐᓇᒦᕐᓗᒋᑦ ᒪᓕᒐᓕᐅᖅᑎᐅᖃᑎᒃᑲ 
ᐅᐱᕐᖔᒃᓴᑦᑎᐊᖁᓂᐊᖃᒃᑲ ᐊᐅᔭᕐᓗ. ᐄ. 
ᐅᖃᕐᕕᒋᖃᑦᑕᓂᐊᕐᒥᔭᒃᑲ ᐱᓕᕆᐊᕆᔭᖏᓐᓂ. 
ᐃᓚᖏᓪᓗ ᐅᐸᒍᒫᕐᒥᔭᕋᓗᐊᒃᑲ ᐱᔪᓐᓇᕐᓂᕈᑦᑕ. 
 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᓗ 
ᐃᖅᑲᓇᐃᔭᖅᑎᒋᔭᒃᑲ ᒪᓕᒐᓕᕆᔨᒃᑯᓐᓂ ᓄᓇᕗᒻᒥᓗ 
ᐊᒃᓱᐋᓗᒃ ᐱᓕᕆᑦᑎᐊᖃᑦᑕᕐᖓᑕ ᑭᒡᒐᖅᑐᐃᓪᓗᑎᑦ 
ᒪᕐᕉᓐᓂᒃ: ᓄᓇᕗᒻᒥᐅᓂᓪᓗ ᑭᒡᒐᖅᑐᐃᓪᓗᑎᑦ 
ᖁᔭᒋᔪᒪᕙᒃᑲ ᑕᐃᒃᑯᐊ. 
ᐅᐱᕐᖔᓯᐅᑦᑎᐊᖁᓂᐊᕆᕙᒃᑲ ᐊᐅᔭᒥᓗ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖁᕐᓗᖅᑑᒧᑦ 
ᒪᓕᒐᓕᐅᖅᑎ, ᒥᔅᑕ ᑕᑉᑑᓇ.  

ᖁᔭᓕᔪᖅ ᖁᓪᓗᖅᑑᕐᒥᐅᑕᓂᑦ 
ᐃᖃᓗᒻᒥᐅᑕᓂᓪᓗ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇᐅᔪᖅᑕᐅᖅ ᖁᕐᓗᖅᑑᒥᐅᓂᑦᑕᐅᖅ  

ᖁᔭᒋᔪᒪᒻᒥᔭᒃᑲ ᑎᓕᐅᕆᒃᑲᓂᖅᐸᒻᒪᑕ 
ᐃᑲᔪᖅᑐᐃᓪᓗᑎᓪᓗ ᐅᕙᓐᓂᒃ. 
ᐃᖅᑲᓇᐃᔭᖅᑎᒋᔭᕋᓗ ᐋᓐ ᐳᓪ, ᑕᐃᓐᓇ 
ᐊᐅᓚᑎᑦᑎᐊᖃᑦᑕᕐᖓᑦ.  
 
ᐊᒻᒪᓗ ᐅᖃᖅᑏ, ᖁᔭᓐᓇᒦᕈᒪᒻᒥᔭᒃᑲ ᐃᖃᓗᒻᒥᐅᑦ 
ᐅᑭᐅᓕᒫᑦ ᒫᓂ ᐊᔅᓱᐋᓗᒃ ᑐᓐᖓᓱᑦᑎᑕᐅᕙᒃᑲᒪ 
ᓄᓕᐊᕋᓗ. ᖁᔭᓕᑦᑎᐊᖅᑐᒍᑦ 
ᑐᓐᖓᓱᑦᑎᑕᐅᓂᕆᕙᑦᑕᑎᓐᓂ ᑕᕝᕗᖓ 
ᐃᖃᓗᓐᓃᑎᓪᓗᓄ ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 284 - 3(2): 

ᖁᕕᐊᓱᒍᑎᖃᕐᓂᖅ ᓵᓚᒪᓐ ᐊᕙᒥᑦ 
ᐱᐊᓂᒃᓯᓂᖓᓄᑦ ᓄᓇᕗᒻᒥ 
ᐊᐅᓚᑦᑎᔨᒻᒪᕆᐅᓂᕐᒧᑦ ᐸᑉᐹᖅᑖᕈᑎᒥᒃ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ, 
ᐅᓪᓗᑦᑎᐊᕙᐅᒻᒪᑦ ᐅᓪᓗᒥ ᐊᖏᕐᕋᐅᓂᐊᖅᖢᑕ 
ᖃᐅᑉᐸᑦ. ᐊᖏᕐᕋᖅᓯᖅᑰᓕᖅᑐᑕᓗ 
ᐃᓐᓇᕙᓯᑯᓘᓕᕋᓗᐊᖅᖢᑕ ᐊᖏᕐᕋᓯᖅᓯᓐᓇᑦ.  
 
ᐅᓪᓗᒥ ᐅᖃᐅᓯᖃᕈᒪᔪᖓ ᓄᑲᖃᕋᒪ ᐊᒥᓱᓂᑦ 
ᓇᔭᖃᐅᖅᖢᖓᓗ, ᐃᓚᖏᑦ ᐃᓕᓐᓂᐊᖅᓯᒪᔪᓂᑦ, 
ᐃᓚᖏᑦ ᒥᓂᔅᑕᒧᑦ ᑐᒡᓕᐅᓪᓗᓂ, ᐃᓚᖏᑦ CBC-
ᑎᐅᕐᓗᑎᑦ, ᐃᓚᖏᑦ ᖃᕋᓴᐅᔭᓕᕆᔨᐅᓪᓗᑎᑦ, 
ᐊᔪᓐᖏᑐᒡᒍᑕᐅᒻᒪᑕ ᐅᐱᒋᔭᒃᑲ ᑕᒪᕐᒥᑦᑎᐊᖅ.  
 
ᑭᓯᐊᓂ ᐊᑖᑕᒐ ᓯᓚᑐᔪᐋᓘᓚᐅᕐᒪᑦ ᓱᓇᕝᕙ ᐊᕙᒥ 
ᑕᐃᔅᓱᒪᖃᐃ ᑕᕐᕆᔭᐅᔭᐅᑕᐅᓯᒪᔪᒥᑦ ᑯᓅᑦ ᕌᔅᒥᐅᓴᓐ 
ᐱᖃᑎᒋᕙᑦᑕᒥᓂᖓᓂᑦ. ᖁᔭᓐᓇᒦᕈᒪᓪᓗᒍᓗ ᒥᔅᑕ  

ᑰᓕ ᖃᐃᑦᑎᓚᐅᕐᒪᑕ ᐊᔾᔨᓐᖑᐊᖓᓂ. 
ᓯᓚᑐᔪᐋᓘᓐᓂᕐᒪᑦ ᐊᒥᐊᒃᑯᔭᐅᔪᒪᓚᐅᖅᓯᒪᒻᒪᑦ 
ᕿᑐᓐᖓᒥᓂᑦ ᐊᑕᐅᓯᕐᒥᑦ. 
ᐃᓕᓐᓂᐊᓕᕆᐊᓕᕋᓗᐊᕈᑦᑕᒎᖅ 
ᐊᖑᓇᓱᑦᑎᖃᕆᐊᖃᐃᓐᓇᕐᓂᐊᕋᒥ 
ᐊᒥᐊᒃᑯᔭᐅᔪᒪᓪᓗᓂ ᓱᓇᐅᕝᕙ ᓵᓚᒪᓐ ᐊᕙᒥ.  
 
>>ᐸᑦᑕᑐᖅᑐᑦ 
 
ᑖᓐᓇ ᖃᐅᔨᒐᒥ ᐊᑖᑕᒃᑯᒃᑲ 
ᐃᓕᓐᓂᐊᖅᓯᒪᔪᐃᓐᓇᐅᔭᕆᐊᖃᖅᑐᒍᑦ 
ᑭᖑᕙᕋᓗᐊᖅᖢᓂ ᐃᓕᓐᓂᐊᕆᐊᓕᓚᐅᕐᒪᑦ 
ᐊᒃᓱᕈᐃᓐᓇᖅᖢᓂᓗ ᐊᓐᖑᑎᒐᓱᖅᖢᓂ 
ᐊᒃᓱᕈᐃᓐᓇᖅᖢᓂ ᐅᕙᑦᑎᓐᓄᑦ. 
 
ᑭᓯᐊᓂᓕ ᐅᓪᓗᒥ ᖁᕕᐊᓱᒃᐳᖓ ᑖᒃᑯᐊ Nunavut 
Advanced Management Diploma Program, 
ᑖᒃᑯᓇᓂ ᐃᓚᐅᒻᒪᑦ ᐊᒻᒪᓗ Graduate-ᖃᑕᐅᒻᒪᑦ 
ᑖᒃᑯᓇᓂ. ᖁᕕᐊᓱᖃᑎᒋᔪᒪᕙᔅᓯ ᓵᓚᒪᓐ ᐊᕙᒥᑦ 
ᐊᒻᒪᓗ ᑖᒃᑯᓂᖓ ᐱᖃᑎᒋᔭᖏᓐᓂ ᓈᒻᒪᖅᓯᔪᓂᑦ 
ᖄᖓᐅᑎᕋᑖᖅᑐᓂᑦ ᑖᒃᑯᓄᖓ ᐃᓕᓐᓂᐊᖅᑕᒥᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 285 - 3(2): 

ᑲᔪᖏᖅᓯᒻᓂᖅ ᐊᒻᒪ ᐃᑲᔪᕐᓂᖅ 
ᓱᕈᓯᖁᑎᑦᑎᓐᓂ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐅᕙᖓᑦᑕᐅᖅ ᐅᑉᓗᒃᑰᖅᖢᒋᑦ ᓄᓇᖅᑲᑎᑯᓗᒃᑲ 
ᑲᖏᖅᖠᓂᕐᒥᐅᑦ ᐊᒻᒪᓗ ᐃᓚᓗᑦᑖᕗᑦ 
ᓇᓂᑐᐃᓐᓈᓗᖅᑐᑦ, ᐊᒻᒪ ᑕᐃᒃᑯᐊ ᑐᓵᖃᑦᑕᕐᒪᑕ 
ᓄᓇᕕᒃᒥᐅᑦ. ᐊᓕᐊᓇᐃᑦ ᑕᐅᑐᖃᑦᑕᕋᔅᓯ.  
 
ᐆᒥᖓ ᐅᖄᖅᔪᒍᒪᖅᑲᐅᔪᖓ, ᖃᐅᔨᒪᔪᒍᑦ ᒫᓐᓇ 
ᐅᐱᕐᖔᖑᓕᖅᖢᓂ ᐊᒻᒪᓗ ᖁᕕᐊᓇᕐᓂᖓ  

ᑎᑭᑉᐸᓪᓕᐊᑐᐃᓐᓇᖅᖢᓂ ᐊᐅᔭᕈᖅᐸᓪᓕᐊᓪᓗᓂ. 
ᑐᑭᖃᕐᒪᑦ ᐃᓚᑦᑎᓐᓂ 
ᑲᑎᒪᒍᓐᓇᓂᖅᓴᐅᕌᕐᔪᓐᓂᐊᕋᑦᑕ. ᑖᓐᓇ 
ᐱᔾᔪᑎᒋᓪᓗᒍ ᓂᓪᓕᕈᒪᖅᑲᐅᒐᒃᑯ.  
 
ᐊᑏᑐᖅ ᓱᕈᓯᓗᑦᑖᕗᑦ ᐃᓕᓐᓂᐊᖃᑦᑕᕐᒪᑕ 
ᐊᒃᓱᕈᖅᖢᑎᑦ ᑕᒪᕐᒥᑦᑎᐊᖅ 
ᑐᑭᓯᐊᒃᑲᓐᓂᕆᐊᓚᐅᕐᓚᕗᑦ ᐃᓕᑕᕆᒃᑲᓂᕐᓗᒋᑦ 
ᓄᖅᑲᖓᓂᑦᑎᓐᓂ ᐊᐅᔭᖅ. ᐊᒻᒪᓗ 
ᑐᑭᓯᐊᓪᓚᑦᑖᑲᓐᓂᕆᐊᕐᓗᒋᑦ 
ᐊᒃᓱᕉᑎᒋᖃᑦᑕᖅᑕᖏᓐᓂ ᐃᓅᓯᖏᓐᓂ 
ᓯᕗᓂᔅᓴᖃᕐᓂᖏᓐᓂᓪᓗ 
ᑲᔪᖏᐃᖅᓴᑯᓗᖃᑦᑕᕐᓗᑎᒍᑦ. 
 
ᐃᓕᑦᑎᕚᓪᓕᕐᕕᒋᓗᑎᒍᓗ ᖃᓄᖅ 
ᐱᔭᕆᑐᓂᖅᓴᒦᑦᑐᑯᓘᓕᕐᒪᑕ ᐅᑉᓗᒥ ᐅᕙᒍᑦ 
ᓄᑕᕋᐅᔾᔪᓯᓚᐅᖅᑕᑦᑎᓐᓂ. ᑖᓐᓇ ᐱᓪᓗᒍ 
ᐅᓐᓂᖅᓯᐅᖅᐳᖓ, ᑲᔪᖏᖅᓴᖅᐸᒃᑲᓗ 
ᓄᑕᕋᖃᖅᑐᓕᒫᑦ, ᐊᑏ ᓯᕗᓂᒃᓴᖃᑦᑎᐊᕐᓂᖏᓐᓂᑦ 
ᐅᖃᐅᑎᖃᑦᑕᖅᓯᐅᒃ ᐊᒃᓱᕉᓴᖕᓂᖏᑦ. 
ᖃᐱᓚᓐᓂᓂᖏᑦ. ᐃᓅᓯᓗᒃᑖᒧᑦ ᐊᑕᔾᔮᖏᑦᑐᑦ. 
ᐊᓂᒎᑎᓂᐊᕐᒥᔪᑦ. ᑖᓐᓇ ᐃᓅᓯᖅ ᓴᐃᒪᓇᖅᑑᖕᒪᑦ. 
 
ᑖᓐᓇ ᐱᓪᓗᒍ ᐅᖃᕈᒪᕗᖓ ᐅᖃᖅᑏ, ᐊᖃᒍ 
ᐱᕕᒡᔪᐊᒻᒪᕆᐊᓘᖕᒪᑦ ᑲᓇᑕᒥ, ᔪᓐ 11 ᐱᒋᐊᖅᖢᒍ 
ᓄᓇᖃᖅᑳᕐᓂᑯᕕᓃᑦ ᐃᓄᐃᓪᓗ ᐊᓪᓛᖓᔪᓪᓗ 
ᐊᑐᕚᒥ ᑲᑎᑉᐸᓪᓕᐊᖕᒪᑕ ᑕᐃᓪᓗᓂᔾᔪᒃ 
ᐃᓱᒪᒋᔪᓐᓇᐃᖅᑕᐅᓕ ᑲᓇᑕ. ᑲᓇᑕᐅᑉ 
ᐊᖓᔪᖅᑳᖅᔪᐊᖓ ᕼᐋᐸ ᐅᑭᐅᖅ, ᐊᕐᕌᓂᖃᐃ, 
ᐅᒡᒍᐊᓚᐅᕐᒪᑦ ᑕᒪᑐᒥᖓ ᑲᑎᓂᐊᖅᑐᑦ ᐃᓄᐃᓪᓗ 
ᓄᓇᖃᖅᑳᕐᓂᑯᑦ ᐊᓪᓚᓪᓗ ᑭᐅᒋᐊᖅᑐᖅᖢᑎᒃ 
ᐃᓱᒪᒋᔪᓐᓇᐃᕐᕕᒋᕙᑦᓰᕆᐊᖅᑐᑦ ᐊᖓᔪᖅᑳᖅᔪᐊᕐᒥᒃ. 
ᑕᐃᒃᑯᐊ ᐃᑲᔪᖅᑐᕐᓚᕗᑦ. ᐊᔪᖏᒃᑯᔅᓯᓗ 
ᑐᑭᓯᒋᐊᑦᑎᐊᒃᑲᓐᓂᕐᓂᐊᖅᐸᓯ ᑖᓐᓇ. 
 
ᑕᐅᓇᓃᑦᑐᓕᒫᓪᓗ ᑕᒪᕐᒥᒃ 
ᐃᑲᔪᖅᑐᑦᑎᐊᖅᐸᒃᑲᑦᑕᐅᖅ ᐅᕙᖓ ᑕᐅᓇᓂ ᐅᑉᓗᒥ 
ᐊᔪᕋᒪ. ᖁᔭᓐᓇᒦᒃ ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 286 - 3(2): 

ᐅᐱᒍᓱᓐᓂᖅ Chicago Black Hawks 
ᐊᒻᒪ ᑯᓱᒐᖅ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ, ᑖᓐᓇ ᑭᖑᓪᓕᖅᐹᕆᓕᕋᑦᑎᒍ ᐅᓪᓗᒥ 
ᑲᑎᒪᓂᑦᑎᓐᓂ. ᑕᒪᓐᓇᓗ ᐱᐊᓂᒃᖢᓂ ᑲᑎᒪᓂᕗᑦ, 
ᕼᐋᑭᓪᓗ ᓄᖅᑲᖅᓱᑎᒃ. 
 
ᐃᓕᓴᖅᓯᓚᐅᓐᖏᓐᓂᕋᓂ ᐃᓄᖕᓂᒃ, 
ᐃᓕᑕᖅᓯᒍᒪᒐᒪ Chicago Black Hawks. ᑖᒃᑯᐊ 
ᓵᓚᒃᓴᓚᐅᕐᖓᑕ. ᑕᐃᒃᑯᐊ ᑕᐱᕆᔭᒃᑲ Nashville 
Predators ᑕᐃᒃᑯᐊ ᔭᒐᐃᔪᒻᒥᒻᒪᑕ ᐃᓛᒃ 
ᓵᓚᐅᔪᒻᒥᒻᒪᑕ. ᓂᕆᐅᒍᒪᒐᓗᐊᖅᐳᖓ. 
 
ᐅᖃᖅᑏ, ᑖᓐᓇᓗ ᐄᑐᐊᖅ ᖁᕕᐊᒃᓱᒃᐳᖓ ᐃᒪᓐᓇ 
ᑕᑯᒍᓐᓇᖅᓯᒻᒪᑦ ᐃᒪᓐᓇ ᐃᑲᔪᖅᓱᐃᓐᓇᖅᑕᒥᓂᒃ 
ᐱᓐᖑᐊᖅᑎᓂᒃ ᕼᐊᑭᖅᑎᓂᒃ, ᐃᓅᓯᖕᒥᓂᒃ 
ᑕᑯᓯᒪᓕᕐᒪᒍ. 
 
ᐅᖃᖅᑏ, ᑕᐃᒪᑦᑕᐅᖅ ᖁᕕᐊᓲᑎᒍᒪᔭᕋ, ᑕᐃᒪ 
ᑕᖅᑎᐅᓚᐅᖅᑐᒥ ᐱᐊᓕᕋᑖᖅᑎᓪᓗᒍ 
ᐅᐸᐅᑎᒍᓐᓇᓚᐅᕋᒪ ᑖᒃᑯᓄᖓ ᐊᑭᑦᑐᕋᐅᑎᔪᓂᒃ 
ᐱᓕᐅᔾᔭᖅᑐᓂᒃ ᑕᒫᓃ ᐃᖃᓗᖕᓂ. ᑕᐃᒪ 
ᓯᕗᒧᐊᑦᑎᐊᓚᐅᕐᖓᑦ ᐊᔪᖏᓐᓂᕐᒥᓂᒃ 
ᑕᑯᒃᓴᐅᑎᑎᑦᓯᑎᓪᓗᒋᑦ. ᐊᒻᒪᓗ ᑖᓐᓇ ᐃᓄᒃ 
ᓯᑕᒪᒋᔭᐅᓚᐅᖅᑐᖅ ᓵᓚᒃᓴᖅᑐᓄᑦ ᑲᓇᑕᒥ 
ᑖᒃᑯᓇᓂ ᓄᔭᓕᕆᔪᓂᑦ ᐱᓕᐅᔾᔭᖅᑐᓂ. 
 
ᖁᕕᐊᓲᑎᒍᒪᒐᒃᑯ, ᑖᓐᓇ ᐱᓕᕆᑦᑕᐊᓚᐅᕐᖓᑦ. 
ᐊᒻᒪᓗ ᓇᓗᓇᐃᕈᒪᓪᓗᒍ ᐊᒃᓱᕈᖅᓱᓂ  

ᐱᓕᕆᓚᐅᕐᓂᖓ ᐊᔪᕈᕐᓂᖅᓵᓪᓗᓂ. ᐊᒻᒪᓗᑦᑕᐅᖅ 
ᐃᓕᓴᐃᔨᖓ ᓱᓵᓐ ᐃᑲᔪᕈᓐᓇᓚᐅᕐᖓᑦ ᖁᔭᒋᕙᕋ. 
ᑕᒪᒃᑯᓂᖓ ᒪᒃᑯᒃᑐᓂᑦ ᐱᓕᕆᐊᕆᒍᒪᔭᒥᓂᒃ 
ᑲᒪᒐᓱᐊᖅᑎᓪᓗᒋᑦ ᓯᕗᓂᒃᓴᖃᑦᑎᐊᕐᓂᐊᖁᕙᒃᑲ. 
 
ᑕᐃᒫᒃᑕᐅᖅ ᒪᓕᒐᓕᐅᖅᑎᓕᒫᖃᑎᑦᑎᑐᑦ 
ᐊᐅᔭᖃᑦᓯᐊᖁᔨᕗᖓ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 
ᐃᖏᕐᕋᑦᑎᐊᕋᑦᑕ ᑕᒫᓃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᐊᐅᐸᓗᒃᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 287 - 3(2): 

ᖁᔭᓐᓇᒦᖅᑐᖅ ᐃᑲᔪᖅᓯᒪᔪᓕᒫᓂᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪᑦᓇᐅᔪᑎᑦ ᐅᖃᖅᑎᑦᑎᔩ. 
ᓂᑯᕕᕝᕕᒋᔭᕋ ᑖᒻᓇ ᐱᓗᐊᖅᑐᒥᒃ ᑐᕼᐊᔨᓄᑦ 
ᒪᑦᓈᖅᐳᕼᐃ, ᐃᓕᓐᓂᐊᑦᑎᐊᕐᓇᖅᖢᓂ ᑐᕼᐋᔨᓂᒃ 
ᐃᓕᑉᓯᓐᓂᒃ ᐅᖃᐅᔾᔩᑦᑎᐊᖅᑕᖅᖢᑎᒃᑕᐅᒃ ᖃᓄᖅ 
ᐱᒋᐊᖃᕈᕐᒪᖔᑦᑕ. ᐊᒻᒪᓗ ᖃᖓᒥᐊᒍᑦᑕᐅᖅ 
ᐅᖃᐅᔾᔩᑦᑎᐊᖅᑕᕋᑉᓯ ᑖᒻᓇ ᐃᑲᔪᓗᐊᑐᖅᑑᒐᒥ 
ᒪᓐᓈᓪᓗᐊᕕᒃᐸᑉᓯ. ᐊᒻᒪᓗ ᐃᖅᓱᒃᑎ, ᑕᒪᓃᑎᓪᓗᒍ 
ᐃᑎᕌᖓᑦᑕ ᑕᒪᐅᖓ ᐃᖅᑲᐃᓇᖃᑦᑕᕈᕐᒪᑦ 
ᑕᒪᓃᒻᒪᖔᑉᑕ. 
 
ᐊᒻᒪᑦᑕᐅᖅ ᐱᓕᕆᖃᑎᒋᔭᕋ ᑕᐃᒻᓇ ᓘᓯ ᐃᕗᑦ 
ᒪᑦᓈᑦᑎᐊᕐᓂᐊᖅᐸᕋ ᐃᑲᔪᓪᓗᐊᖅᐸᒃᑑᒐᒥ ᐅᕙᒻᓂᒃ. 
ᓇᓗᓇᐃᖅᕼᐃᖃᑦᑕᐅᔭᕐᒪᑦ ᖃᖓᒥᐊᒍᑦ 
ᖃᒪᓂᑦᑐᐊᕐᒥ ᕼᐅᕙᓪᓕᐊᓕᕐᒪᖔᑕ ᐃᑲᔪᖅᑐᖅᑑᒐᒥ 
ᒪᑦᓈᑦᓯᐊᒥᐊᖅᖢᒍ ᐊᒻᒪᓗ ᑖᒻᓇ ᓘᓯ 
ᕼᐊᓕᑕᐃᓚᐅᖅᑎᓪᓗᒍ ᐸᓚᓐᑏᓇ ᑲᔅᓚ 
ᐱᓕᕆᐊᓪᓚᓚᐅᕋᒥ ᑕᐃᑲᓂ ᑎᑎᕋᕐᕕᑦᑎᓐᓂ 
ᐃᑲᔪᑦᑎᐊᖅᑐᖅᑑᓚᐅᕋᒥᑦᑕᐅᖅ ᒪᑦᓈᑦᓯᐊᒥᐊᖅᐸᕋ. 
 
ᐊᒪᑦᑕᐅᖅ ᑕᐃᒃᑯᐊ ᖃᒪᓂᑦᑐᐊᕐᒥᐅᑕᓘᑉᑖᑦ 
ᐱᓗᐊᖅᑐᒥ ᐃᓐᓇᐃᑦ ᑕᐃᑉᑯᐊ  



ᕿᑎᖅᑰ, ᔫᓂ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2377

ᐅᖃᔾᔩᓵᖅᑕᖅᖢᑎᑦᑕᐅᖅ ᖃᖓᒥᐊᒍᑦ. 
ᐅᖃᒥᐊᔪᒻᒪᑎᒃ ᓈᓚᒋᐊᖃᑦᑕᖅᖢᖓᑦᑕᐅᖅ. 
ᐃᓛᓐᓂᒃᑯᑦ ᑐᓵᑦᑎᐊᔭᖅᑕᓐᖏᑦᖢᖓ ᑭᓯᐊᓂ 
ᐃᒃᐱᓐᓇᑭᒻᒥᑕᖃᕋᒥ ᐃᓛᓐᓂᒃᑯᑦ ᐃᓱᒪᑦᑕᖅᖢᑕᖃᑐ 
ᐅᖃᐅᔾᔩᔾᔪᐊᑦᑕᕐᒪᖔᑕ ᐃᖅᑲᐃᓇᖅᖢᓂ. ᑖᒻᓇ 
ᐃᒃᐱᒋᓪᓗᐊᖅᖢᒋᑦᑕᐅᖅ.  
 
ᐊᒻᒪᑦᑕᐅᖅ ᐱᓗᐊᖅᑐᒥ ᐊᓈᓇᒐᓗ, ᓇᔭᒃᑲᓗ, 
ᐊᖓᔪᒐᓗ, ᓄᑲᕋᓗ, ᓇᓗᓇᐃᖅᓯᖃᑦᑖᔪᒻᒪᑎᒃ 
ᖃᓄᒥᐊᖅ ᐱᓕᕆᐊᔅᓴᖃᕐᒪᖔᕐᒪ. 
ᑐᓐᖓᕕᖃᖅᑎᑕᐅᓪᓗᓂ ᖃᑕᓐᖑᑎᓄᑦ ᐱᐅᒻᒪᑦ. 
ᖁᔭᒋᑦᑎᐊᑕᒃᑲ ᑕᐃᒃᑯᐊ ᐃᓚᒃᑲ.  
 
ᐊᒻᒪᓗ ᐱᓗᐊᖅᑐᒥ ᖁᔭᓐᓇᒦᕈᒪᓪᓗᒋᑦ ᕿᑐᕐᖓᒃᑲ 
ᑖᒃᑯᐊ ᐋᑐᕚᒦᑦᑐᑦ. ᑖᒃᑯᐊ ᐃᓅᓯᕆᒐᒃᑭᑦ. 
ᑕᒻᒪᖃᑦᑕᕋᓗᐊᖅᑎᓪᓗᖓ ᐱᕈᕆᐊᖃᕋᑦᑕ ᐅᓪᓗᐃᑦ 
ᐃᓚᖏᓐᓂ ᑲᒪᒋᐊᖃᖅᓱᑕᓗ. ᑖᒃᑯᐊ 
ᖁᔭᓐᓇᒦᕈᒪᔭᒃᑲ ᖃᑕᓐᖑᑎᒃᑲ. ᐃᓛᒃ ᕿᑐᓐᖓᒃᑲ 
ᑖᒃᑯᐊ ᖁᕕᐊᓇᖅᓯᑦᑎᐊᖃᑦᑕᕐᖓᑕ ᐃᓅᓯᕋᓂ.  
 
ᐊᒻᒪᑦᑕᐅᖅ ᖁᔭᓐᓇᒦᖅᓱᒋᑦ ᒪᓕᒐᓕᐅᖅᑎᐅᖃᑎᒃᑲ. 
ᑕᐃᒪ ᐃᓕᑉᐸᓪᓕᐊᖏᓐᓇᑦᑎᐊᕋᒪ 
ᖁᔭᒋᑦᓯᐊᖅᓱᒋᓪᓗ ᐃᑲᔪᐃᓐᓇᕐᒪᑕ. ᑕᐃᒪ 
ᐅᖃᐅᔾᔪᐃᒋᐊᖃᖅᑕᖅᓱᑎᓪᓗ ᐊᒻᒪᓗ 
ᐃᑲᔪᖅᓱᐃᖃᑦᑕᕐᒪᑕ ᒪᓕᒐᓕᐅᖅᑏᑦ 
ᐃᖅᑲᓇᐃᔭᖅᑎᖏᑦ, ᐅᖃᖅᑎᓪᓗ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᐲᑕ 
ᑕᑉᑑᓇ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 388 - 

3(2): ᖃᓄᐃᓕᖓᓕᕐᓂᖓ ᑭᒻᒥᕈᒻᒥ 
ᖃᖓᑕᔫᒃᑯᕕᒃ ᓴᓇᔭᐅᒋᐊᕈᑎᔅᓴᖏᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑭᐅᔾᔪᑎᒐ 388-3(2), ᑖᓐᓇ 
ᐊᐱᕆᓚᐅᖅᑕᖓ ᓂᒋᐊᓄ ᒪᓕᒐᓕᐅᖅᑎ 
ᕿᑭᖅᑖᓘᑉ. 
 
ᐅᖃᖅᑏ, ᑕᐃᒃᑯᐊ ᑭᒻᒥᕈᒻᒥ ᖃᖓᑕᔫᒃᑯᕕᒃ ᐱᓪᓗᒍ 
ᑖᓐᓇ ᓴᓇᔭᐅᕕᔅᓴᖓ ᑭᖑᕙᖅᓯᒪᓐᖏᑦᑐᖅ. ᐊᒻᒪᓗ 
ᐱᓕᕆᕕᐅᔪᖅ ᐃᑲᔪᖅᓯᒪᔪᖅ ᑮᓇᐅᔭᑎᒍᑦ 
ᐊᖅᑯᑎᒋᓂᐊᖅᑕᖓ ᑕᐃᑯᖓ ᐱᔭᐅᑎᓪᓗᒍ. ᑖᓐᓇ 
ᑳᓐᑐᕌᑖᕆᔭᐅᓯᒪᓕᖅᑐᖅ. ᐊᒻᒪᓗ ᑖᒃᑯᐊ ᐊᖅᑯᑏᑦ 
ᐱᓕᕆᐊᕆᔭᐅᓂᐊᕐᖓ ᒫᓐᓇ ᐱᒋᐊᕐᓂᐊᖅᑐᑦ 
ᑕᕝᕙᓂ ᑕᖅᑭᒥ 2010-ᒥ. 
 
ᐅᖃᖅᑏ, ᑖᒃᑯᐊ ᓱᕋᑦᑎᕆᓂᖅ ᑕᒪᒃᑯᓂᖓ 
ᑐᐊᐸᓐᓂᒃ ᖃᖓᑕᓲᒃᑯᕕᐅᑉ ᓴᓂᐊᓂ 
ᐱᐊᓂᒃᑕᐅᓂᐊᖅᑐ ᑕᒫᓂ. ᐊᒻᒪᓗ ᐊᕐᕌᒍᒧᑦ 
ᑭᖑᓂᐊᒍᑦ. 
 
ᑖᓐᓇ ᐱᓕᕆᕕᐅᔪᖅ ᒫᓐᓇ 
ᖃᐅᔨᓴᕐᓂᖃᕈᓐᓇᖏᒻᒪᑦ ᑭᒻᒥᕈᑦ ᒥᑦᑕᕐᕕᖓ ᖃᖓ 
ᓅᑕᐅᒐᔭᕐᓂᖓᓂ. 
 
ᑖᒃᑯᐊ ᐅᖃᕐᕕᖃᐃᓐᓇᖅᑐᑦ ᐊᖏᔪᖅᑲᐅᑎᖏᓐᓂ, 
ᐊᒻᒪᓗ ᐱᓕᕆᔨᐅᔪᓂᑦ ᒐᕙᒪᑐᖃᒃᑯᓐᓂ 
ᐱᖁᑎᖅᔪᐊᓄᑦ ᑮᓇᐅᔭᖅᑖᕋᓱᐊᖅᓱᑎᑦ. ᒫᓐᓇᐅᔪᖅ 
ᐱᑕᖃᓐᖏᒻᒪᑕ ᒐᕙᒪᑐᖃᒃᑯᑦ ᐊᖅᑯᑎᓕᐅᕈᑎᔅᓴᓂᑦ 
ᖃᖓᑕᔫᒃᑯᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᒥᓂᔅᑕ ᑕᒑᖅ ᑰᓕ.  

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 376 - 

3(2): ᓄᓇᕗᒻᒥ ᓯᓚᑦᑐᓴᕐᕕᖕᒥ 
ᐃᖢᐊᖅᓴᐃᔨᖑᕆᐅᖅᓴᓂᕐᒧᑦ 
ᐃᓕᓐᓂᐊᖅᑎᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇᑦᑕᐅᖅ ᐊᐱᖅᑯᑕᐅᓚᐅᖅᓯᒪᔪᖅ ᐹᓪ ᐅᑲᓕᕐᒧᑦ 
ᑭᑎᖅᑰᒥ ᔫᓐ 3, 2010-ᖑᑎᓪᓗᒍ, ᑖᓐᓇ 376-3(2) 
ᓇᔭᓐᖑᐊᖑᒐᓱᐊᖅᑐᑦ ᒥᔅᓵᓄᑦ. ᑖᓐᓇ ᐃᖃᓗᓐᓂ 
ᑕᒪᐅᓇ ᐱᖓᓐᓇᖓᓄᑦ ᑲᑎᒪᔨᐅᔪᖅ 
ᐊᐱᕆᓚᐅᖅᓯᒪᒻᒪᑦ ᖃᓄᐃᓕᖓᓕᕐᒪᖔᑕ ᑕᒪᒃᑯᐊ 
ᓇᔭᓐᖑᐊᑦ, ᐃᓱᐊᖅᓴᐃᔨᓐᖑᕋᓱᐊᖅᑐᑦ ᐃᓚᖏᓪᓗ 
ᑕᐃᔭᐅᓲᑦ ᑕᐃᒫᒃ, ᑕᕝᕙᓂ ᓄᓇᕗᑦ ᓯᓚᑦᑐᓴᕐᕕᖕᒥ, 
ᑕᐃᒃᑯᐊ ᐃᑲᔪᖅᑐᖅᑕᕗᑦ ᑮᓇᐅᔭᑎᒍᑦ.  
 
ᑖᓐᓇ, ᐅᖃᖅᑏ, ᐅᖃᕈᓐᓇᖅᑐᖓ ᐃᒪᓐᓇ, ᓯᑎᕝᕙ 
2010 ᑕᐃᑯᖓ ᑎᑭᓇᓱᐊᖅᖢᒍᑦ, 14-ᖑᔪᑦ ᒫᓐᓇ 
ᐃᓕᓐᓂᐊᖅᑐᑦ. ᐃᓚᖏᑦ ᐅᑭᐅᓐᓄᑦ ᒪᕐᕉᓐᓄᑦ 
ᐃᓕᓐᓂᐊᖅᖢᑎᑦ, ᐃᓚᖏᑦ ᓯᑕᒪᓄᑦ ᑕᕝᕙᓂ 
ᐃᓕᓐᓂᐊᕐᓂᕐᒥ. ᑕᓪᓕᒪᐅᔪᑦ ᑖᒃᑯᓇᓂ ᑕᒫᓂ 
ᐃᓄᓪᓚᕆᐅᔪᑦ. 
 
ᐊᒻᒪᓗ ᒫᓐᓇᒧᑦ ᑎᑭᒃᖢᒋᑦ ᑖᒃᑯᐊ ᓄᓇᕗᑦ 
ᓯᓚᑦᑐᓴᕐᕕᒃ ᑕᐃᒃᑯᐊᖓ ᓯᕗᓂᑦᑎᓐᓂ 
ᐃᓕᓐᓂᐊᕈᒪᔪᓂᑦ, ᐱᓇᓲᑎᑦ ᐃᓕᓐᓂᐊᕈᒪᔾᔪᑎᓂᑦ 
ᑐᓂᓯᓯᒪᓕᕐᒥᔪᑦ ᐃᓕᓐᓂᐊᕆᐊᖅᐸᑦᑐᑦ ᐱᒋᐊᕈᒪᔪᑦ. 
15-ᖑᔪᑦ ᑖᒃᑯᐊ ᑐᒃᓯᕋᖅᓯᒪᔪᑦ, ᓱᓕ ᑖᒃᑯᐊ 15-
ᖑᔪᑦ ᐱᐊᓂᑦᑕᐅᓚᐅᓐᖏᑦᑑᒐᓗᐊᑦ 
ᐃᑎᕈᓐᓇᓂᐊᕐᒪᖔᑕ. ᑕᕝᕗᖓ ᐅᓂᒃᑳᕈᓐᓇᖅᐸᒃᑲ. 
ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᓂᑦ 5: ᐃᓕᓴᖅᓯᓂᖅ 
ᒪᓕᒐᓕᐅᕐᕕᒻᒧᑦ ᐳᓛᕆᐊᖅᑐᓂᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᕕᐊᓱᒻᒪᕆᒃᑲᒪ ᐃᓕᑕᖅᓯᒍᒪᓪᓗᖓ 
ᓂᕈᐊᖅᑕᐅᕕᒋᓯᒪᔭᒐᓃᑦᑐᖅ ᐃᖃᓗᑦᑑᑦᑎᐊᒥᑦ 
ᐊᕐᓇᕕᒑᖅ, ᒥᔅᑕ ᐹᑉ ᐊᕐᓇᕕᒑᖅ. 
 
ᑖᓐᓇ ᐃᖃᓗᑦᑑᑦᑎᐊᒥ ᑭᒡᒐᖅᑐᐃᔪᖅ ᑖᒃᑯᓇᓂ 
ᐃᓄᐃᑦ ᑲᑐᔾᔨᖃᑎᒌᓐᖏᓐᓂᑦ, ᖁᓕᓄᖅᑲᐃ  

ᐊᕐᕌᒍᓄᑦ. ᐃᑲᔪᖅᓯᒪᒻᒪᕆᑦᑐᖅ ᐃᓄᓐᓄᑦ, 
ᐃᓄᓐᓅᖓᔪᓂᑦ, ᐃᓅᓯᕐᓅᖓᔪᓂᓪᓗ. 
ᐃᔅᓯᕙᐅᑕᕆᔭᐅᓪᓗᓂ ᐱᕙᓪᓕᐊᔪᓕᕆᓂᕐᒧᑦ, ᑖᓐᓇ 
ᐋᖅᑭᒃᓱᐃᓚᐅᖅᓯᒪᔪᖅ ᑎᒥᐅᔪᓂᑦ. 
 
ᐹᑉ ᑖᓐᓇ ᖃᖓᑭᐊᖅ ᓯᓂᒨᖑᒐᓗᐊᖅ 
ᑐᐸᒃᓯᒪᐃᓐᓇᓲᖑᔫᔮᕐᒪᑦ ᐃᖃᓗᑦᑑᑦᑎᐊᓃᑦᑐᑕ. 
ᑐᓂᖓᓱᒋᑦ ᐹᑉ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑐᓐᖓᓱᒋᑦ ᑕᒪᐅᖓ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᑐᓂᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐃᓕᓴᕆᔪᒪᓪᓗᒍ ᑐᓄᑦᑎᐊᓃᑦᑐᖅ ᐱᐊᓐ ᖁᕕᒃ 
ᐊᒃᑲᒐ, ᐱᐊᓐ ᖁᕕᒃ ᐊᑖᑕᒪ ᓄᑲᖓ. ᐊᒻᒪᓗ 
ᐳᐃᒍᕐᒪᖔᑦ ᐃᖅᑲᐃᑐᑦᑐᒪᓪᓗᒍ ᓯᕗᓪᓕᖅᐹᖑᓪᓗᓄ 
ᐃᓅᓪᓗᓄ ᐱᕈᖅᓰᔨᓐᖑᓚᐅᖅᓯᒪᒐᓐᓄᒃ 
1960-ᖏᓐᓂ ᑕᐅᕙᓂ. ᑖᓐᓇ ᐃᓕᓴᕆᔭᐅᖁᓪᓗᒍ, 
ᑐᓐᖓᓱᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᐃᓕᓴᖅᓯᓂᖅ 
ᒪᓕᒐᓕᐅᕐᕕᒻᒧᑦ ᐳᓛᕆᐊᖅᑐᓂᑦ. ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑖᓐᓇᑦᑕᐅᖅ ᓂᕈᐊᖅᑕᐅᕕᒋᓯᒪᔭᕐᓃᒻᒪᑦ ᐱᐊᓐ 
ᖁᕕᒃ ᐃᓕᓴᕆᔪᒪᒋᕙᕋ, ᑕᕝᕗᖓ 
ᖃᐅᔨᒪᔭᐅᒻᒪᕆᑦᑐᖅ ᐊᒥᓱᓄᑦ ᓄᓇᕗᒻᒥᐅᓂᑦ.  

ᐊᒥᓱᓂᑦ ᑲᑐᔾᔨᖃᑎᒌᓂᑦ 
ᐃᖅᑲᓇᐃᔭᖃᖅᑕᖅᓯᒪᓪᓗᓂᓗ ᐱᒻᒪᑦ. 
ᑐᓐᖓᓱᖁᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᑐᓂᑦ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐃᓕᓴᖅᓯᒍᒪᒻᒥᒐᒪ ᑕᕝᕙᓂ 
ᐋᓪᓚᐅᓐᖏᑦᑐᖅ, ᐱᓇᓱᐊᕈᓯᐅᓚᐅᖅᑐᒥᑦ 
ᑲᑎᒪᑎᓪᓗᒋᖅ, ᒥᔅᑕ ᖁᕕᒃ, ᒥᔅᑕ ᐊᓇᕈᐊᖅ. 
ᑖᓐᓇᑦᑕᐅᖅ ᑐᓐᖓᓱᖁᒻᒥᒐᒃᑯ ᒪᓕᒐᓕᐅᕐᕕᒻᒧᑦ. 
ᑕᐃᒃᑯᐊ ᐅᖃᓕᒪᖃᑎᒌᖃᑦᑕᖅᓯᒪᒐᓐᓄ, 
ᐅᖃᐅᓯᖏᓪᓗ ᖁᔭᒋᓯᒪᔭᒃᑲ. ᑕᐃᒃᑯᐊ 
ᐳᐃᒍᖃᑦᑕᓐᖏᓐᓇᒃᑭᑦ ᖁᔭᒋᒐᒃᑭᑦ. 
 
ᐄ, ᑕᐃᒫᒃ ᐊᖃᖅᓴᖃᖅᑎᑎᐊᑦᑕᕐᖔᖓ 
ᐅᖃᖅᕕᒋᔪᓐᓇᖅᑐᒍᓗ. ᖁᔭᓐᓇᒦᖅᐸᕋ 
ᑐᓂᖓᓱᑦᑎᑦᑐᒍᓗ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑐᑐ. ᑐᓐᖓᓱᑦᑎᐊᕆᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᖅᑐᓂᑦ. ᑲᑎᒪᔾᔪᑎᔅᓴᑎᓐᓂ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒥᔅ ᐅᒡᔪᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 422 - 3(2): ᐃᓐᓇᑐᖃᐃᑦ 

ᐱᑦᑎᐊᖅᑕᐅᖃᑦᑕᓐᖏᓐᓂᖏᑦ (ᐅᒡᔪᖅ) 
 
ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓇᖅᑯᑎᑦ 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᔪᒪᔪᖓ ᐅᕗᖓ  

ᐃᓕᖅᑯᓯᓕᕆᔨᒃᑯᑦ, ᐃᓄᑐᖃᐃᓪᓗ ᐃᓅᓱᑦᑐᓄᓪᓗ 
ᒥᓂᕼᐃᑕᕐᒧᑦ. ᑖᒻᓇ ᐃᑉᐸᔅᓴᖅ ᐅᖄᓪᓚᒃᑲᓗᐊᕐᒪᑦ 
ᐅᓪᓗᕈᑖᖅᐸᑦ ᐊᐃᑉᐱᐅᒻᒥᑦ ᔫᓐ 15, 2010 
ᓯᓚᕐᔪᐊᒥ ᐅᓪᓗᖃᕐᓂᐊᕐᒪᑕ ᑖᑉᑯᐊ ᐃᓄᑐᖃᐃ 
ᐱᑦᑎᐊᖅᑕᐅᖃᑦᑕᖁᓪᓗᒋᑦ, 
ᐱᑦᑎᐊᖅᑕᐅᕚᓪᓕᖃᑦᑕᖁᓪᓗᒋᑦ. 
 
ᖁᔭᓕᒐᓗᐊᖅᑐᖓ ᑖᑉᑯᐊ ᐃᓕᖅᑯᓯᓕᕆᔨᒃᑯᑦ 
ᐱᕚᓪᓕᑎᑦᑎᓇᓱᐊᕐᒪᑕ 
ᑐᕼᐊᐅᒪᑎᑦᑎᕙᓕᕋᕼᐅᖓᒻᒪᑕ ᑖᑉᓱᒪ ᒥᔅᓵᓄᑦ 
ᐃᓄᑐᖃᐃᑦ ᐱᑦᑎᐊᖅᑕᐅᖃᑦᑕᓐᖏᑦᑎᓪᓗᒋᑦ. 
ᑭᕼᐊᓂᓕ ᐱᒋᐊᖅᐹᓕᖁᕙᕋ ᑖᑉᓱᒥᖓ ᖄᖏᓗᓂ 
ᑐᓴᒐᒃᓴᓂᓪᓗ, ᑐᕼᐊᐅᒪᕚᓪᓕᓂᕐᒥᓪᓗ, ᓲᕐᓗ 
ᓱᑕᖃᖅᐹᓕᖅᑎᓪᓗᒍ ᑖᑉᑯᓄᖓ ᑲᒪᒋᔭᐅᓂᐊᑦᑐᓄᑦ. 
ᑖᒃᑯᐊ ᒐᕙᒪᐅᔪᒍᑦ ᑖᑉᓱᒥᖓ 
ᖄᖐᕙᓪᓕᐊᒋᐊᖃᖅᑐᒍᑦ ᑐᓴᖅᑎᑦᑎᓂᐅᑉᓗ 
ᐊᑐᐊᒐᑦᓴᓂᓪᓗ ᓴᓇᖃᑦᑕᕐᓗᑕ. ᐱᕚᓪᓕᕐᓂᐊᖏᒻᒪᑦ 
ᐃᒪᑦᓈᕈᑎᔅᓯᕚᓪᓕᒻᒪᕆᒻᒥᑦ ᒪᓕᒐᒃᓴᐅᔪᓂᑦ 
ᑕᑯᔪᒪᔪᖓ ᐃᓄᑐᖃᐃ 
ᐱᑦᑎᐊᖅᑕᐅᖃᑦᑕᓐᖏᓐᓂᖏᑕ ᒥᔅᓵᓄᑦ. 
 
ᑐᑭᓯᐅᒪᔪᖓ ᑕᐃᑲᓂ ᔫᓐ 2006-ᖑᑎᓪᓗᒍ 
ᓴᓇᔪᕕᓂᐅᔪᑦ ᑖᒃᑯᐊ ᐱᒋᐊᖅᑎᑎᓪᓗᑎᑦ ᑖᑉᓱᒥᖓ 
ᑲᒪᒐᓱᓐᓂᐊᖅᑐᑎᑦ ᐃᓄᑐᖃᐃ 
ᐱᑦᑎᐊᖏᑕᐅᖃᑦᑕᕐᓂᖏᓐᓄᑦ ᓄᓇᕗᑦ ᐃᓗᐊᓂ. 
ᑖᑉᓱᒪ ᒥᓂᔅᑕᑉ ᐊᑑᑎᔪᓐᓇᖅᐱᖓ ᖃᓄᖅ 
ᖃᓄᓕᐅᖅᐸᓪᓕᐊᓕᕐᒪᖔᑕ ᑖᑉᑯᐊ ᐅᑉᓗᒥᒧ 
ᑎᑭᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᓗᐃ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ. ᐊᐱᖅᑯᑎᑦᑎᐊᕙᒻᒪᕆᒃ 
ᑖᓐᓇ. ᑖᓐᓇ ᓱᓕᔪᖅ ᔫᓐ 15-ᖑᓕᖅᐸᑦ 
ᓄᓇᖅᔪᐊᓕᒫᒥ 
ᐅᔾᔨᕈᓱᑦᑎᑦᑎᔾᔫᒥᒋᐊᕋᓱᓐᓂᐊᕋᑦᑕᐃᓛᒃ, ᑕᒪᒃᑯᐊ 
ᐃᓄᑐᖃᐃᑦ ᐋᓐᓂᖅᑕᐅᔭᕆᐊᖃᓐᖏᒻᒪᑕ ᓇᐅᒃᑯᓕ 
ᐃᓱᒪᒃᑯᓪᓗ ᑎᒥᒃᑯᓪᓗ ᐊᒻᒪᓗ 
ᐃᓕᕋᓱᑦᑎᑕᐅᓐᖏᑎᐊᕐᓗᑎᑦ ᐱᔭᕆᐊᖃᕐᓂᖏᓐᓂ. 
ᑕᐃᒪ ᑐᓴᐅᒪᑎᑦᑎᒋᐊᕐᓂᐊᖅᑐᒍᑦ.  
 
ᐊᒻᒪᓗ ᐱᓕᕆᖃᑎᒋᒐᑦᑎᒍ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓪᓗ ᐊᒻᒪᓗ ᑖᒃᑯᐊ  



ᕿᑎᖅᑰ, ᔫᓂ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2380

ᐃᖃᖅᑐᐃᓂᓕᕆᔨᒃᑯᑦ ᑕᒪᑐᒧᖓ 
ᐱᓕᕆᖃᑎᒋᒐᑦᑎᒍ. ᐊᑭᓐᓇᒥ ᑕᑯᔅᓴᐅᔪᔅᓴᐅᑎᒥᑦ 
ᑕᐃᒪ ᐅᓪᓗᒧᑦ ᑖᔅᓱᒧᖓᔅᓴᐃᓐᓇᖅ ᑐᕌᖓᔪᒥᑦ 
ᐊᐅᓪᓚᑎᑦᑎᓂᐊᖅᑐᒍᑦ ᓄᓇᓕᓕᒫᓄᑦ.  
 
ᑭᓯᐊᓂ ᑕᐃᓐᓇ ᐊᐱᖅᑯᑎᒋᔭᖓ, ᑖᓐᓇ ᓱᓕ 
ᖃᓄᒻᒪᕆᒃ ᐃᑲᔪᕈᓐᓇᓂᐊᕐᒪᖔᑎᒍ ᐃᓄᑐᖃᐃᑦ 
ᓯᕗᓂᕆᓂᐊᖅᑕᑎᓐᓂ, ᓲᕐᓗ ᐸᕐᓇᐅᑎᔅᓴᒥᑦ. 
ᖃᓄᐃᓕᐅᖅᑐᖃᕆᐊᖃᖅᐸ ᐸᕐᓇᐅᑎᔅᓴᖅ 
ᓴᖅᑭᕐᓂᐊᓚᐅᖅᑕᕋᓗᐊᕗᑦ ᑕᒪᑐᒪᓂ ᐅᐱᕐᖔᖅ 
ᑭᓯᐊᓂ ᐱᔭᕆᐊᑐᓂᖓᓄᑦ. 
 
ᖃᐅᔨᒋᐊᖅᓯᒪᓕᖅᑐᒍᑦ ᑲᑎᖃᑎᖃᖅᓯᒪᓕᖅᑐᒍᓪᓗ 
ᐊᕕᑦᑐᖅᓯᒪᔪᓂᑦ ᓄᓇᓂ ᑕᒪᓐᓇ ᐸᕐᓇᐸᓪᓕᐊᓗᑎᒍ 
ᖃᓄᐃᓕᐅᕈᑦᑕ ᒐᕙᒪᒃᑯᓪᓗᑕ 
ᐃᑲᔪᑲᓐᓂᕈᓐᓇᕋᔭᕐᒪᖔᑦᑎᓐᓂ. ᑖᓐᓇ, 
ᐅᖃᖅᑎᑦᑎᔩ, ᑖᓐᓇᐅᑎᓪᓗᒍ ᒫᓐᓇ 
ᐸᕐᓇᒐᓱᐊᖅᑐᒍᑦ ᖃᓄᖅ ᐊᑲᐅᓂᖅᐹᖑᓇᔭᕐᒪᖔᑦ 
ᑕᒪᓐᓇ ᐃᒃᐱᒋᔭᐅᑦᑎᐊᕈᓐᓇᖁᓪᓗᒍ. 
 
ᐊᒻᒪᓗ, ᐅᖃᖅᑎᑦᑎᔩ, ᑎᓕᓯᒪᓪᓗᒋᑦ 
ᐃᖅᑲᓇᐃᔭᖅᑎᒃᑲ ᑕᐃᒃᑯᐊ ᐃᒻᒪᖃ ᑏᕖᒃᑯᓪᓘᓐᓃᑦ 
ᑕᑯᔅᓴᐅᑎᑦᑎᖃᑦᑕᕈᑦᑕ ᐃᒃᐱᒋᔭᐅᔭᕆᐊᖃᕐᓂᖏᓐᓂ 
ᐃᓄᑐᖃᐃᑦ ᐊᒻᒪᓗ ᐊᓯᖏᓐᓂᒃ. 
ᖃᐅᔨᒪᒐᓗᐊᖅᑐᖓ ᓇᑲᑎᕆᔪᒍᑦ ᑕᒪᑐᒪᓂ 
ᑮᓇᐅᔭᓂᑦ ᓇᑲᑎᕆᒐᓗᐊᖅᑐᒍᑦ. 
 
ᑭᓯᐊᓂ ᓯᕗᓂᕗᑦ ᐃᓱᒪᒋᓂᐊᕈᑦᑎᒍ ᑕᒪᒃᑯᐊ 
ᑎᑎᕋᖅᓯᒪᔪᑦ ᐊᑭᓐᓇᒦᑦᑐᑦ ᐅᕝᕙᓘᓐᓃᑦ 
ᑐᓴᕈᑎᑎᒍᑦ ᑎᑎᕋᖅᓯᒪᑦᑎᐊᕋᓗᐊᖅᖢᑎᑦ ᐃᓛᓐᓂ 
ᐃᒃᐱᒋᔭᐅᓗᐊᖃᑦᑕᓐᖏᒻᒪᑕ. ᓈᓚᐅᑎᒃᑯᑦ ᐃᒻᒪᖃ 
ᑏᕖᒃᑯᑦ ᐃᒻᒪᖃ ᓇᐅᒃᑯᒃᑭᐊᖅ 
ᑕᑯᔭᐅᕕᔅᓴᐅᔪᓐᓇᕐᓂᖅ ᐃᒃᐱᒍᓱᒃᐹᓪᓕᕈᑎᔅᓴᓂᒃ. 
 
ᑕᒪᓐᓇ ᖃᓄᖅᑑᕈᑎᒋᓇᓱᐊᖅᑕᕗᑦ ᒫᓐᓇᒧᑦ 
ᑎᑭᒃᖢᒍᑦ ᑕᐃᒪᐃᓕᐅᖅᑐᒍᑦ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ ᐅᒡᔪᖅ.  
 

ᒥᔅ ᐅᒡᔪᖅ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. 
ᖁᔭᓐᓇᒦᖅᖢᒍᓗ ᑖᒻᓇ ᑭᐅᔪᓐᓇᕐᒪᑦ 
ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᐅᔪᖅ.  
 
ᑐᑭᓯᔪᒐᓗᐊᖅᑐᖓ ᑖᑉᑯᐊ ᑕᓚᐴᒥ 
ᐅᖄᓚᔪᓐᓇᖅᑐᑦ ᐅᖄᓚᔪᒪᒍᑎᑦ 
ᐃᑲᔪᖅᑐᖅᑕᐅᔪᒪᒍᑎᑦ ᐃᓱᐃᓪᓕᐅᓕᕈᑎᒃ 
ᐃᓄᑐᖃᐃᑦ. ᑖᓐᓇ ᒥᓂᔅᑕ ᐅᖄᓪᓚᒍᓐᓇᖅᐸ ᓱᓇᓂ 
ᐋᖅᑭᓯᕚᓪᓕᓂᐊᖅᐸ ᑖᑉᑯᓂᖓ ᐃᓄᑐᖃᕐᓂᑦ 
ᐃᑲᔪᖅᑐᐃᓗᓂ? ᑖᒃᑯᐊ ᑮᓇᐅᔭᕐᓄᑦ 
ᑮᓇᐅᔭᖏᓐᓄᑦ ᓴᓚᒋᔭᐅᓪᓗᐊᖃᑦᑕᕐᒪᑕ 
ᐃᓐᓇᓴᖅᓯᐅᑎᖏᓐᓄᑦ ᐅᕝᕙᓘᓐᓃᑦ ᐃᓱᒪᒥᓄᑦ 
ᐋᓐᓂᑎᖅᑕᐅᓪᓗᐊᖃᑦᑕᕐᒪᑕ. ᑖᑉᓱᒪ ᒥᔅᓵᓄᑦ 
ᓴᖅᑭᑎᑦᑎᓂᐊᖅᐱᓰ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᓄᓇᓖᑦ ᖃᑦᓯᒃᑭᐊᖅ ᓄᓇᓖᑦ 
ᐊᔾᔨᖏᓐᓂ ᐱᓯᒪᓐᖏᑦᑐᖓ. 
 
ᑭᓯᐊᓂ ᑕᒪᕐᒥᑲᓴᒃ ᑕᒫᓂ ᓄᓇᕗᒥ ᖃᐅᔨᒪᓪᓗᒋ 
ᑲᑎᒪᔨᖃᕐᒪᑕ ᐃᓄᑐᖃᑦ ᐊᔾᔨᒌᓐᖏᑦᑎᓂᒃ 
ᑲᑎᒪᔨᖃᐅᕈᓘᔭᖅᖢᑎᒃᓗ ᑕᐃᒪᐃᑦᑑᖕᒪᑕ. 
ᓄᓇᓕᓕᒫᑦ ᖃᐅᒪᓪᓗᒋᑦ-ᑲᓴᖏᓛᒃ ᐃᓛᒃ. ᐅᕙᓂ 
ᐱᓯᒪᖏᖢᖓ ᑲᑎᒪᔨᑕᖃᖏᑦᑐᒥᓂᐅᖅᐸᑦ 
ᐃᓐᓇᕐᓄᑦ ᐃᑲᔪᕈᒪᑦᑎᐊᖅᑕᕗᑦ. 
 
ᐊᒻᒪᓗ ᐊᕐᕌᒍᑕᒫᑦ ᑖᒃᑯᐊ ᐃᓄᑐᖃᓄᑦ ᑲᑎᒪᔨᐅᔪᑦ 
ᑮᓇᐅᔭᓂ ᐊᐅᓪᓚᖅᑎᑦᑎᕕᒋᕙᒃᑕᕗᑦ. ᑖᒃᑯᐊ 
ᐃᖏᕐᕋᔾᔪᑎᒋᓂᐊᖅᑕᖏᓐᓂᒃ ᖃᓄᖅᑑᕈᑎᒋᓂᐊᖅ-
ᐃᑲᔫᑎᒋᓂᐊᖅᑕᑦᑎᓐᓂᒃ, ᐊᒻᒪᓗ ᑕᖅᑭᑕᒫᑦ 
ᐅᖄᓚᐅᑎᒃᑯᑦ ᐃᓄᑐᖃᓕᕆᔨᑦᑎᓐᓄᑦ 
ᐅᖄᓚᕝᕕᐅᖃᑦᑕᖅᑐᑦ ᑲᑎᒪᓪᓗᑎᒃ ᐅᖄᓚᐅᑎᒃᑯᑦ. 
ᐄᖑᓇᓱᓚᐅᖅᑐᑦ ᑭᓯᐊᓂ ᒫᓐᓇ 
ᐊᓪᓗᐃᖃᑦᑕᖅᑰᓕᖅᑐᑦ ᐅᐱᕐᖔᖑᓂᖓᓄᑦ 
ᐱᓪᓗᒋᑦ. ᑕᒪᒃᑯᐊ ᐱᓪᓗᒋᑦ ᐱᓕᕆᐊᕆᓇᓱᐊᖅᑕᕗᑦ 
ᐃᑲᔪᕋᓱᐊᖅᑕᕗᓪᓗ. 
 
ᐊᒻᒪᓗ ᑮᓇᐅᔭᓂᒃ ᐱᑕᖃᖅᑐᒍᑦ ᑕᒪᒃᑯᓄᖓ 
ᐃᑲᔫᑕᐅᔪᓐᓇᕐᓂᐊᖅᑐᓂᒃ ᑐᒃᓯᕋᐅᑎᑎᒍᑦ 
ᐃᓄᑦᑎᐊᕙᓐᖑᖅᓴᐃᓂᕐᒥᒃ, ᐃᓄᓐᖑᖅᓴᐃᓂᕐᒥᒃ, 
ᐃᓄᑐᖃᐃᓪᓗ ᐅᓂᒃᑲᐅᓯᖏᑦ 
ᐊᐅᓪᓚᕈᔾᔨᖃᑦᑕᕐᓂᖏᑦ. ᐊᒻᒪᓗ ᒪᒃᑯᒃᑐᓪᓗ  

ᐃᓄᑐᖃᐃᓪᓗ ᑕᒪᒃᑯᓂᖓ ᖃᓄᖅ 
ᖃᓂᒡᓕᕚᓕᕈᕕᓐᓇᕐᒪᖔᑕ. 
 
ᑮᓇᐅᔭᓂᒃ ᐱᑕᖃᖅᑐᒍᑦ ᐃᑲᔫᑎᒋᔪᓐᓇᖅᑕᑦᑎᓐᓂᒃ 
ᑕᒪᒃᑯᓂᖓ ᐃᓱᒪᔪᖃᖅᑐᕕᓂᐅᓐᓂᖅᐸᑦ, ᑕᒪᔾᔭ 
ᐃᑲᔫᑎᒋᓇᓱᐊᖅᑕᕗᑦ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ, 
ᔨᓂ ᐅᒡᔪᒃ. 
 
ᒥᔅ ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᑖᒻᓇ 
ᒥᓂᔅᑕᖅᓯ ᐃᕼᐅᒪᕚᓪᓕᕆᐊᒃᓵᖅ ᑖᑉᕼᐅᒥᖓ 
ᐱᒋᐊᖅᑎᑦᓯᓗᓂ ᑐᓐᖓᕕᐅᓂᐊᖅᑐᓂᒃ 
ᐃᓄᑐᖃᓄᑦ. ᐅᕝᕙᓘᓐᓃᑦ ᑎᒥᐅᔪᒥ ᑖᑉᓱᒥᖓ 
ᑲᒪᕼᐅᖕᓂᐊᖅᑐᒥᒃ ᑖᑉᓱᒧᖓ ᑐᕌᖓᒻᒪᕆᒃᑐᒥᒃ 
ᐃᓐᓇᒃᓴᐃᑦ ᐊᕐᓇᒃᑯᐊᖅᓵᑦ ᐋᓐᓂᐊᕈᑎᖃᖅᑐᑦ 
ᐱᑦᑎᐊᖏᑕᕐᓂᕐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐅᒡᔪᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐃᓛᒃ ᑖᓐᓇ ᓱᓕᑦᑎᐊᒻᒪᕆᒃᑐᖅ. 
ᑕᒪᒃᑯᐊ ᓇᒡᓕᖕᓇᖅᑐᐊᓘᖃᑦᑕᕐᒪᑕᐃᓛᒃ 
ᐃᓄᑐᖃᐅᓕᖅᑐᑦ. ᐊᒻᒪᓗ ᖃᐅᔨᒪᑦᑎᐊᕆᓪᓗᒍ 
ᐃᓄᑐᖃᓐᖑᕈᒫᕐᒥᒐᒪ ᓇᖕᒥᓂᖅ ᐊᒻᒪ 
ᐱᑦᑎᐊᖅᑕᐅᖃᑦᑕᕈᒪᓛᖅᑐᖓ 
ᓇᓗᓇᖏᑦᑎᐊᒻᒪᕆᒃᑐᖅ. 
 
ᑕᒪᒃᑯᐊ ᐸᕐᓇᐅᑎᒋᓪᓗᑎᒍ ᑕᒪᒃᑯᐊ ᐃᓄᑐᖃᐃᑦ 
ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑎᓐᓂ ᓄᓇᑦᑎᓐᓂᑦ 
ᑕᕝᕙᓂ ᑕᒪᓐᓇᐃᓛᒃ ᐊᔾᔨᒌᖃᑦᑕᓐᖏᒻᒪᑕ 
ᐃᑲᔪᖅᐸᓪᓕᕈᑎᒃᓴᑦᑎᓐᓄᑦ ᖃᓄᖅ ᑕᒪᓐᓇ 
ᖃᓄᖅᑑᕈᑎᒋᓇᓱᐊᖅᑕᕗᑦ. ᐊᒻᒪᓗ ᐅᖃᖅᑎᑦᑎᔩ, 
ᐅᖃᖅᑲᐅᒐᒪ ᒫᓐᓇ ᓱᓕ ᐱᓕᕆᐊᕆᒐᑦᑎᒍ ᑕᐃᓐᓇ 
ᐸᕐᓇᐅᑎᒋᔭᕗᑦ ᖃᓄᖅᑑᕋᔭᕐᒪᖔᑦᑎᓐᓂ 
ᖃᓪᓗᓈᑎᑐᑦ ᑕᐃᕙᒃᑕᕗᑦ strategy. 
 
ᑖᓐᓇ ᐃᓄᑐᖃᓄᑦ ᐅᑯᐊ ᐱᑦᑎᐊᖅᑕᐅᔭᕆᐊᓖᑦ 
ᐃᓕᓴᕆᓯᒪᓕᑐᐊᕋᑦᑎᒍ ᒫᓐᓇᒧᑦ ᑎᑭᖢᒍ, ᖃᓄᕐᓕ 
ᐃᒃᐱᒋᔭᐅᔪᓐᓇᖅᑐᒥᒃ ᐊᑐᖅᑕᐅᔪᓐᓇᖅᑐᒥ ᒐᕙᒪᒃᑯᑦ 
ᐱᓕᕆᒃᐸᑕ ᑕᐃᒪ ᐃᑲᔫᑎᖃᕈᓐᓇᖅᐱᑕ 
ᑕᒪᒃᑯᓄᖓ. ᐃᓱᒫᓘᑎᖃᖅᑐᓄᑦ ᑕᐃᒃᑯᐊ 
ᓇᒡᓕᖕᓇᓗᐊᖃᑦᑕᕐᒪᑕᐃᓛᒃ ᓱᔪᐃᔭᐅᔪᓪᓗ  

ᐊᒥᓲᖃᑦᒪᑕ. ᑕᒪᓐᓇ 
ᑕᐃᒪᐃᑦᑕᕆᐊᖃᖏᒃᑲᓗᐊᕋᑦᑕ. 
 
ᐊᒻᒪᓗ ᑖᒃᑯᐊ ᐃᖅᑲᖅᑐᐃᓂᓕᕆᔨᒃᑯᑦ ᑕᒪᑐᒧᖓ 
ᐃᓕᓴᖅᓯᓯᒪᑦᑎᐊᖅᖢᑎᒃ. ᐊᒻᒪᓗ ᒪᓕᒐᖅᑕᖃᓕᕐᒪᑦ 
ᐃᓚᔭᕇᓄᑦ ᐊᑲᐃᓪᓕᐅᕈᑎᖃᖅᑐᕕᓂᐅᓐᓂᖅᐸᑦ. 
ᒪᓕᒐᖅ ᑕᐃᓐᓇ ᐊᑐᕐᓗᒍ ᓴᐳᒻᒥᔭᐅᔾᔪᑎᒃᓴᒥᒃ 
ᐱᑕᖃᓕᕐᒪᑦ ᐸᓖᓯᒃᑯᓐᓂᑦ ᑕᑎᖃᕐᓗᑎᒃᓗ 
ᐃᖅᑲᖅᑐᐃᔨᕋᓛᓂᒃ ᑕᑎᖃᕐᓗᑎᒃ. 
ᑕᒪᔾᔭᐅᒍᓗᐊᖅᑎᓪᓗᒋᑦ ᓱᓕ ᕿᓂᖅᑐᒍᑦ ᖃᓄᖅ 
ᐃᓄᒃᓯᐅᑎᒻᒪᕆᖕᓂᒃ ᐅᕝᕙᓗ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖏᑦ ᑐᑭᓯᓇᖅᑐᒃᑯᑦ ᐃᑲᔪᒃᑲᓐᓂᕈᑦᑎᒍᑦ. 
ᑕᒪᓐᓇ ᕿᓂᕐᓂᐊᖅᑕᕗᑦ ᖃᓄᖅᑑᕈᑎᒋᔭᕗᑦ. 
 
ᐊᒻᒪᓗ ᐅᓂᒃᑳᓛᕈᒪᒐᓗᐊᖅᐳᖓ 
ᐃᒪᓐᓇᐃᓕᐅᕈᒪᓕᖅᐳᒍᑦ ᑕᕝᕚᖅᓯᒪᔪᓂᒃ. ᑕᒪᓐᓇ 
ᓱᓕ ᐱᓕᕆᔭᐅᖕᒪᑦ ᐸᕐᓇᐅᑎᒋᓇᓱᐊᖅᑕᕗᑦ 
ᑖᔅᓱᒧᖓ ᐊᑲᐃᓪᓕᐅᕈᑎᒧᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅ ᐅᒡᔪᒃ. 
 
ᒥᔅ ᐅᒡᔪᒃ: ᖁᔭᓇᖅᐳᑎᑦ ᐅᖃᖅᑎᑦᑎᔩ. 
ᐊᕐᓇᒃᑯᐊᖅᓵᓂ ᐃᓐᓇᒃᓴᓂᒃ ᓇᒡᓕᖕᓇᕐᒪᑕ, 
ᖁᔭᓕᕗᖓ ᐅᖃᖅᑎᑕᐅᔪᓐᓇᕋᒪ ᑖᑉᓱᐅᒪ 
ᒥᒃᕼᐋᓄᑦ.  
 
ᑖᑉᑯᐊ ᐃᓕᖅᑯᓯᓕᕆᔩᑦ, ᑕᐃᑲᓂ 
ᑎᑎᕋᖅᓯᒪᒐᓗᐊᕐᒪᑕ ᐱᕐᓇᒍᑕᐅᖁᑕᐅᔪᒥ. 
ᐅᖃᓪᓚᒃᕼᐃᒪᓪᓗᓂ ᑎᑎᕋᖅᓯᒪᓪᓗᓂ, ᑖᑉᑯᐊ 
ᒐᕙᒪᒃᑯᑦ ᒪᓕᒐᒃᓴᖃᕐᓂᐊᕐᖢᑎᒃ ᐅᕗᖓ 
ᕼᐃᕗᒧᒍᒪᔪᑦ ᑕᐃᑲᓂ ᐊᒃᑑᑉᐸ 2009 
ᕼᐊᓇᔭᐅᔪᕕᓂᐅᓪᓗᓂ. ᑖᓐᓇ ᒥᓂᔅᑕ 
ᐅᖄᓪᓚᒍᓪᓚᖅᐸ ᖃᓄᖅ ᑖᒻᓇ ᐊᐅᓪᓚᕐᓂᐊᕐᒪᖔᑦ, 
ᖃᓄᖅ ᐱᒋᐊᖅᑕᐅᓂᐊᖅᐸ ᑕᒪᒃᑯᐊᑦ ᐃᓄᑐᖃᐃᑦ 
ᐃᓐᓇᒃᓴᐃᑦ ᐊᕐᓇᖁᐊᒃᓵᑦ 
ᐱᑦᑎᐊᖏᑕᐅᖃᑦᑕᕐᓂᖏᓐᓂ. ᐱᓗ, ᖃᓄᑯᒍᓪᓗ 
ᑐᓴᒐᒃᓴᓂᐊᖅᐸ ᑕᒪᓐᓇ ᐊᑐᖅᑕᐅᓇᓱᐊᖅᑐᖅ 
ᑕᒡᕙᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ ᑕᐹᕐᔪᒃ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ  

ᐅᖃᖅᑎᑦᑎᔩ. ᑕᒪᓐᓇ ᓱᓕ ᐱᓕᕆᐊᕆᔭᕗᑦ, 
ᑲᔪᓰᓐᓇᖅᑐᖅ. 
 
ᑲᑎᒪᔨᖁᑎᖃᕐᒥᒐᑦᑕᑕᐅᖅ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑲᑎᒪᔩᑦ. ᐊᒻᒪᓗ ᑕᐃᑲᖓᑦ ᑭᒡᒐᖅᑐᖅᑕᕐᓂ ᓄᓈᖕᓂ 
ᑖᒃᑯᓇᖓᑦ ᐃᓚᒋᔭᐅᑦᑎᐊᖃᑦᑕᖅᑐᐊᓘᖕᒪᑕ 
ᑕᐃᒃᑯᐊ ᐃᓚᒋᔭᕗᑦ ᐃᓄᐃᑦ ᖃᐅᔨᒪᔭᖏᑦᑕ 
ᑲᑎᒪᔨᖏᓐᓂ ᑖᒃᑯᐊ. ᑕᐃᒃᑯᓇᖓᑦ 
ᑭᒡᒐᖅᑐᖅᑕᐅᔪᓂᖔᖅᓯᒪᔪᓂ ᐱᖃᑦᑎᐊᖅᖢᑕ. 
ᑖᒃᑯᐊ ᑲᑎᖃᑎᒋᓯᒪᓕᖅᑕᕗᑦ ᑕᒪᓐᓇ 
ᐸᕐᓇᒃᐸᓪᓕᐊᓪᓗᑎᒍ. ᐊᒻᒪᓗ ᐅᖃᖅᑲᐅᒐᒪ 
ᐊᕕᒃᑐᖅᓯᒪᓂᐅᔪᑦ ᐃᓚᖏᑦ ᑲᑎᒪᑎᓪᓗᒋᑦ 
ᑲᑎᖃᑎᒋᓯᒪᔭᕗᑦ ᑕᒪᑐᒥᖓ ᐅᖃᐅᓯᖃᖅᖢᑕ. 
ᐊᒻᒪᓗ ᒫᓐᓇ ᐃᖅᑲᓇᐃᔭᖅᑎᖃᖅᑐᒍᑦ ᐃᓄᑐᖃᓄᑦ 
ᑖᒃᑯᓄᖓ ᓲᕐᓗ ᑕᓚᕘᒥ ᑕᐃᔅᓱᒥᖓ ᐅᖄᓚᐅᑎᒥ 
ᑭᐅᔨᐅᕙᒃᑐᖅ, ᖃᓄᑐᐃᓐᓇᕐᓗ ᑕᓚᕘᖅᕕᐅᑐᐊᕈᓂ 
ᖃᓄᖅ ᐃᑲᔪᕈᓐᓇᕋᔭᕐᒪᖔᑦᑎᓐᓂ ᐊᐱᖅᓱᖅᐸᒃᑐᖅ. 
 
ᑖᓐᓇ ᐅᖃᐅᓯᕆᖃᐅᔭᕋ ᐊᓯᔾᔨᓗᐊᕈᓐᓇᖏᖢᒍ. 
ᑖᓐᓇ ᐊᐱᖅᑯᑎᒋᓵᖅᑕᖓ, ᓱᓕ ᐱᓕᕆᐊᕆᔭᕗᑦ. 
ᐊᒻᒪᓗ ᐃᓱᒪᓇᖅᑑᒐᓗᐊᖅ ᑕᒪᑐᒪᓂ ᐊᐅᔭᐅᔪᖅ 
ᐱᐊᓂᒍᒪᓪᓚᕆᒃᑕᕗᑦ ᐊᒻᒪᓗ ᓴᖅᑭᓛᕈᒪᓪᓗᒍ 
ᑕᒪᓐᓇ ᒐᕙᒪᒃᑯᑦ ᖃᓄᐃᓕᐅᕈᑎᒃ 
ᐊᑲᐅᓂᖅᐹᖑᓇᔭᕐᒪᖔᑦ ᑕᒪᒃᑯᐊ ᐃᓄᑐᖃᐃᑦ ᓱᕐᓗ 
ᑲᑎᒋᔭᐅᑦᑎᐊᕆᐊᖃᕐᓂᖏᓐᓂ ᑕᒫᓂ ᓄᓇᑦᑎᓐᓂ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᖓᖕᓇᖓᓄᑦ ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 423 - 3(2): ᑐᓐᖓᕕᐅᔪᓐᓇᕐᓂᖏᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔨ (ᑐᓵᔨᑎᒍᑦ) 
ᐅᖃᖅᑎ, ᐊᐱᖅᑯᑎᒐ ᑖᓐᓇ ᒥᓂᔅᑕᖓᓐᓄᑦ 
ᓄᓇᓖᑦ ᒐᕙᒪᓕᕆᔨᖏᓐᓄᑦ. ᑕᕝᕙᓂ ᑕᐃᒃᑯᐊ 
ᓈᓴᖅᑕᐅᒋᐊᖃᕐᖓᑕ ᖁᓪᓖᑦ ᑯᐊᐳᕇᓴᒃᑯᑦ, 
ᑭᓯᐊᓂ ᑖᓐᓇᓴᐃᓐᓇᐅᒻᒪᑦ ᒥᓂᔅᑕ. 
 
ᒫᑦᓯ 22-ᖑᑎᓪᓗᒍ ᑖᒃᑯᐊ ᓂᕆᐊᓚᐅᕐᖓᑕ 
ᓄᓇᕗᑦ ᐊᑖᒎᑦ ᑖᒃᑯᐊ ᓄᓇᕗᑦ 
ᑕᒻᒪᖅᓯᒪᔪᖅᓯᐅᖅᑏᑦ ᓈᓴᐃᖁᓪᓗᒍ ᑮᓇᐅᔭᖏᓐᓂᒃ. 
ᐊᑭᓕᖅᑐᐃᔾᔪᑎᔅᓴᖏᑦ ᑳᓐᑐᓛᒃᒍᑎᖏᓐᓂ  

ᓂᐅᕕᕈᑎᖏᓐᓂᓗ ᐊᑐᖅᑐᐊᖅᑎᑦᓯᔾᔪᑎᖏᓐᓂ 
ᐃᖅᑲᓇᐃᔭᖅᑎᖏᓐᓂᓪᓗ ᖁᓪᓕᖅ ᑯᐊᐳᕇᓴᒃᑯᑦ. 
ᑖᒃᑯᐊ ᒐᕙᒪᒃᑯᑦ ᐃᑉᐱᒋᓱᑦᓯᐊᖅᑳᑦ ᒐᕙᒪᒃᑯᑦ 
ᐱᒍᒪᔭᖏᓐᓂᒃ: ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᓯᕗᓕᖅᑎ ᐄᕙ ᐋᕆᐊᒃ 
  
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 
ᑖᓐᓇ ᑐᑭᓯᑦᑎᐊᕈᒃᑯ ᐅᖃᐅᓯᕆᔭᖓ, ᑕᒪᓐᓇ 
ᐅᖃᐅᑕᐅᓚᐅᖅᑐᖅ ᓱᓕ ᑕᑯᓇᒃᑕᐅᖕᒪᑦ. ᖁᔭᓐᓇᒦᒃ 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᒪᒥᐊᓇᐅᒐᓗᐊᖅ ᐅᖃᖅᑎᑦᑎᔨ 
(ᑐᓵᔨᑎᒍᑦ) ᑭᐅᔭᐅᕋᑖᖏᓐᓇᒪ ᓱᓕ 
ᑭᐅᔭᐅᖄᕈᒪᔪᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ, 
ᑭᐅᔾᔪᓯᖕᓂᒡᒎᖅ ᑐᓴᖏᒻᒪᑦ ᓯᕗᓕᖅᑎ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 
ᑖᓐᓇ ᓇᓗᓇᐃᒃᑲᓐᓂᓚᐅᕐᓕᐅᒃ ᐊᐱᖅᑯᑎᒋᔭᓂ. 
ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ, ᐊᐱᖅᑯᓰᒡᒎᖅ 
ᑐᑭᓯᓇᖅᓯᑎᒃᑲᓐᓂᕈᒃ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) 
ᐊᐱᕆᕋᑖᖅᑐᖓ ᑖᓐᓇ ᒐᕙᒪᒃᑯᑦ 
ᑐᒃᓯᕋᖅᓯᒪᖕᒪᖔᑕ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑏᑦ  

ᓈᓴᐃᖁᓪᓗᒋᑦ ᑮᓇᐅᔭᓕᕆᔾᔪᑎᕕᓂᖏᓐᓂ ᖁᓪᓕᖅ 
ᑯᐊᐳᕇᓴᒃᑯᑦ: ᐄᓘᓐᓃᑦ ᐋᒃᑲᓘᓐᓃᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 
ᐊᐱᕆᒐᕕᑦ. ᒥᓂᔅᑕ ᑖᒃᑯᓄᖓ ᖁᓪᓕᕐᒧᑦ 
ᐊᐱᕆᒋᐊᖃᕐᓂᐊᖅᑕᕋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᒋᔭᖃᖅᑐᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓂᑦ, ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᖅᑲᐅᒪᒐᒪ ᐱᖁᔨᕗᖔᕈᒻᒥᑦ 
ᓲᕐᓗ ᐊᑐᓚᐅᖅᓯᒪᔭᒥᓂᖅᔪᐊᕆᔮᕋᑦᑎᒍᐃᓛᒃ 
ᐃᖅᑲᐅᒪᕗᖓ. 
 
ᑐᔅᓯᕋᐅᑏᑦ ᐅᕙᓐᓃᖔᓚᐅᖅᓯᒪᓐᖏᒻᒪᑦ. 
ᐅᖃᖃᑎᒋᓚᐅᖅᓱᒋᑦ ᑕᒻᒪᖅᓯᒪᔪᖅᓯᐅᑎᒃᑯᑦ, 
ᑮᓇᐅᔭᕐᓂᑦ ᖃᐅᔨᓴᖅᑏᑦ, ᑕᐃᒃᑯᐊ 
ᖃᐅᔨᓴᖅᑕᐅᖁᔨᓚᐅᖅᓯᒪᒻᒪᑕ. ᑕᐃᒪ 
ᐊᖏᔪᖅᑲᐅᑎᖏᑦ ᐅᖃᖃᑎᒋᒋᐊᖃᕐᓂᐊᑕᒃᑲ 
ᐱᖃᓯᐅᔾᔭᐅᓂᐊᕐᒪᖔᑕ ᖃᐅᔨᓴᓕᖅᐸᑕ 
ᑮᓇᐅᔭᕐᓂᑦ ᑕᒻᒪᖅᓯᒪᔪᖅᓯᐅᖅᑏᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐃᑉᐸᔅᓴᖅ ᑎᑎᕋᖅᓯᒪᔪᑎᒍᑦ ᑎᑎᖅᑲ 
ᓴᖅᑮᓚᐅᕐᒪᑦ ᑖᒃᑯᐊ ᐃᖅᑲᓇᐃᔮᔅᓴᓂᑦ 
ᓴᖅᑭᔮᖅᑎᑦᑎᓂᖏᓐᓂ. 
 

ᐆᒻᒪᖅᑯᑎᓕᕆᔨᒃᑯᒃ ᖁᓪᓕᒃᑯᑦ ᐊᓯᔾᔩᓚᐅᕐᒪᑕ 
ᐊᔪᓐᖏᓐᓂᐅᔭᕆᐊᓕᓐᓂᑦ ᐱᓇᓱᐊᖅᑐᓂᑦ 
ᐃᖅᑲᓇᐃᔮᖅᑖᕋᓱᐊᖅᑐᓄᑦ 
ᐱᒋᐊᖅᑎᑕᐅᓯᒪᓕᖅᑎᓪᓗᒍ ᑖᓐᓇ 
ᓴᖅᑭᔮᖅᑎᑕᐅᓂᖓ ᐃᖅᑲᓇᐃᔮᔅᓴᖅ. ᑕᐃᒪ 
ᓴᖅᑭᔮᖅᑎᑕᐅᓚᐅᖅᑐᓂ ᐊᓯᔾᔨᖅᑕᐅᑳᓪᓚᒻᒪᑦ, 
ᑖᒃᑯᐊ ᐊᔪᓐᖏᓐᓂᕆᒋᐊᓕᖏᑦ ᓇᒻᒥᓂᖃᖅᑐᓂᑦ 
ᐊᐅᓚᑦᑎᔪᓐᓇᓂᕐᒥᑦ ᐸᐃᑉᐹᖁᑎᖃᕆᐊᖃᕐᒪᒡᒎᖅ. 
ᑖᓐᓇ ᐃᖅᑲᓇᐃᔮᒧᑦ ᑐᕌᖓᓐᖏᑦᑐᕕᓂᐅᓪᓗᓂ 
ᓇᓗᓇᕈᓐᓃᖅᓱᓂ. 
 
ᑖᓐᓇ ᓇᓗᓇᐃᑦᑎᐊᕈᓐᓇᖅᑭᐅᒃ ᐃᖅᑲᓇᐃᔮᔅᓴᖅ 
ᓴᖅᑭᔮᖅᑎᑕᐅᒃᑲᓂᕐᓂᕐᐊᕐᒪᖔᖅ ᑕᐃᒃᑯᐊ 
ᐊᔪᓐᖏᓐᓂᕆᒋᐊᓕᖏᑦ ᐃᓗᓕᕆᓚᐅᖅᑕᖏᑦ 
ᑕᐃᒃᑯᓴᐃᓐᓇᐅᓗᑎᑦ ᐊᓯᔾᔨᖅᑕᐅᖏᓪᓗᑎᑦ: ᐄ, 
ᐋᒡᒐᓘᓐᓃᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᖃᓄᖅ 
ᐊᐱᖅᑯᓯᕆᒋᐊᓐᖓᖅᑲᐅᔭᓐᓄᑦ 
ᐃᓚᒋᓂᐊᖅᑐᕆᓪᓗᒍ ᐊᐱᕆᑎᒃᑲᓐᓂᑲᐃᓐᓇᕆᒃᑭᑦ. 
ᑖᓐᓇ ᑖᔅᓱᒧᖓ ᑐᓐᖓᖅᑰᖏᒻᒪᑦ 
ᐊᐱᖅᑯᓯᕆᓪᓚᑦᑖᖅᑲᐅᔭᓐᓄᑦ ᐅᐊᑦᑎᐊᕈᒃᑲᓐᓂᖅ 
ᐊᐱᖅᓱᑎᑦᑐᓐᓇᕐᓂᐊᕆᒃᑭᑦ ᑖᔅᓱᒥᖓ. 
 
ᐃᓚᖓᑦ ᒪᓕᒐᓕᐅᖅᑎ: ᐃᓂᖅᑎᕈᑎᖃᕋᒪ. 
 
(ᑐᓵᔨᑎᒍᑦ) ᐃᓂᖅᑎᕆᒋᐊᕐᓂᒃᑯᑦ ᐅᖃᕈᒪᒻᒪᑦ. ᒥᔅᑕ 
ᐅᑲᓕᖅ.  
 

ᐃᓂᖅᑎᕈᑎᒃ 
 
ᐅᑲᓕᖅ (ᑐᓵᔨᑎᒍᑦ): ᑖᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᑦ ᖃᖓ 
ᖃᐅᔨᓴᖅᑕᐅᓂᐊᕐᒪᖔᑕ ᑮᓇᐅᔭᖏᑦᑕ ᐊᐅᓚᓂᖏᑦ 
ᐊᐱᕆᖅᑳᖅᑲᐅᒐᒪ. ᑕᕝᕙ ᐃᓚᒋᒻᒪᒍ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᑦ ᖃᓄᖅ 
ᐃᖅᑲᓇᐃᔭᖅᑎᓂᑦ ᐱᓇᓱᐊᖅᐸᒻᒪᖔᑕ ᐃᓚᒋᕙᐅᒃ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᐱᖅᑯᓯᕆᒋᐊᓐᖓᖅᑲᐅᔭᕕᖏᓛᒃ ᑕᐃᔅᓱᒪᓂ  

ᐃᓗᐊᓂ ᐅᖃᖅᑲᐅᒐᕕᑦ ᑖᒃᑯᓂᖓ 
ᖃᐅᔨᓴᖅᑕᐅᖁᔨᓪᓗᑎᑦ ᑮᓇᐅᔭᐃᑦ 
ᐊᐅᓚᓂᕕᓂᖏᓐᓂ, ᒫᓐᓇ ᑖᒃᑯᓂᖓ 
ᐃᖅᑲᓇᐃᔭᖅᑐᓕᕆᓂᕐᒥᑦ ᐊᐱᖅᓱᕋᕕᑦ. 
ᐊᐱᖅᓱᑎᒃᑲᓂᕐᓂᐊᖅᐸᒋᑦ ᑕᕝᕙᓂ ᓱᓕ 
ᐊᐱᖅᓱᕐᓇᐅᑎᓪᓗᒍ.  
 
(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 424 - 3(2): ᓂᐅᕕᕐᓂᖅ ᓄᓇᓕᓐᓄᑦ 

ᖁᐊᒃᖁᕖᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓄ, ᒥᓂᔅᑕ ᑕᑉᑑᓇ.  
 
ᑎᓯᕝᕙ 2, 2009-ᖑᑎᓪᓗᒍ, ᑐᓄᓂᕐᒥᐅᖅ 
ᒪᓕᒐᓕᐅᖅᑎᐅᖃᑎᒐ ᐊᐱᕆᓚᐅᖅᓯᒪᖕᒪᑦ 
ᓄᓇᓕᓐᓂᑦ ᖁᐊᒃᑯᕖᑦ ᒥᑦᓵᓄᑦ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᓕᕆᖃᑎᒋᖕᓂᕐᒪᑕ ᑖᒃᑯᐊ ᖁᐊᒃᑯᕖᑦ ᒥᑦᓵᓄᑦ. 
ᒥᓂᔅᑕ ᐅᖃᓚᐅᕐᒪᑦ ᑕᕝᕙᓂ ᔮᓐᓄᐊᕆᒥ, 
ᔮᓐᓄᐊᕆᐅᓂᐊᖅᑐᒥ ᑲᑎᒪᖃᑎᖃᓛᕐᒪᑦ, 
ᐅᖃᖅᑐᓂ, ᒥᑭᔫᑕᐅᓂᖅᓴᓄᑦ ᑯᐊᒃᑯᕕᓐᓂ 
ᓄᓇᓕᓐᓄᑦ ᒥᑭᑦᑑᑕᐅᓂᖅᓴᓄᑦ 
ᐱᑕᖃᖅᐸᓪᓕᐊᖁᓪᓗᒍ. 
 
ᒫᓐᓇᒧᑦ ᔮᓐᓄᐊᕆᒥᑦ ᖃᓄᐃᓕᔪᖃᖅᓯᒪᕚ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓗ, ᒥᓂᔅᑕ ᑕᑉᑑᓇ.. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ ᖁᔭᓐᓇᒦᒃᑕᐅ ᒪᓕᒐᓕᐅᖅᑏ ᐊᐱᕆᒐᕕᑦ. 
ᔮᓐᓄᐊᕆᒥ ᐅᖃᓚᐅᖅᓯᒪᒐᒪ  

ᕿᒥᕐᕈᓇᖕᓂᐊᕐᓂᕋᖅᑐᒍ ᐱᓕᕆᕝᕖᑦ ᐊᑐᓂ 
ᕿᒥᕐᕈᐊᕐᓂᐊᕐᓂᕋᖅᑐᒋᑦ ᑕᐃᒪᐃᓚᐅᖅᑐᒍᑦ 
ᑕᐃᒪᐃᓕᐅᓚᐅᖅᑐᒍᑦ. ᐊᒻᒪᓗ ᑕᐃᒃᑯᐊ 
ᖁᐊᒃᑯᕕᓕᕆᔩᑦ ᖃᐅᔨᒪᔪᒻᒪᕇᑦ ᑯᐊᒃᑯᕕᓐᓂ 
ᓄᓇᒥᐅᑕᓕᕆᔨᒃᑯᓐᓂᑦ ᑲᓇᑕᒥ, ᑕᒫᓂ 
ᐆᒻᒪᖅᑯᑎᓂᒃ ᐊᑐᓗᐊᖏᑦᑐᓂᒃ ᖃᓄᖅᑑᖅᑏᑦ 
ᒐᕙᒪᑐᖃᒃᑯᓐᓂ ᐅᖃᖃᑎᒋᓚᐅᕋᑦᑎᒍ ᖃᓄᐃᑦᑐᑦ 
ᖁᐊᒃᑯᕖᑦ ᐱᐅᓂᖅᐹᖑᒐᔭᕐᒪᖔᑕ ᑕᒫᓂ, ᓱᓕ 
ᐅᖃᖃᑎᒋᕙᓪᓕᐊᔭᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐸᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑐᑭᓯᓪᓗᖓ ᑖᒃᑯᐊ ᒥᑭᑦᑑᑕᐅᓂᖅᓴᓄᑦ 
ᐱᒋᐊᖅᐸᓪᓕᐊᒍᑎᒃᓴᐃᑦ ᒪᑭᒪᔾᔪᑎᔅᓴᐃᑦ, ᓲᕐᓗ 
ᑐᓚᒃᑕᕐᕕᓐᓄᑦ. ᑕᐃᒫᒃ ᐅᖃᕈᓐᓇᖅᑲ ᖁᐊᒃᕖᑦ 
ᑕᕝᕘᓇ ᒥᑭᑦᑑᑕᐅᓂᖅᓴᓄᑦ ᓄᓇᓕᓐᓄᑦ 
ᐱᕙᓪᓕᐊᔾᔪᑎᒃᓴᓂᒃ ᑮᓇᐅᔭᖅᑐᖅᑎᑕᐅᒍᓐᓇᖅᐹᑦ? 
ᐊᒻᒪᓗ ᐄ-ᖑᒃᐸᑦ ᑕᐃᒃᑯᐊ ᐱᕙᓪᓕᐊᔪᓕᕆᔩᑦ 
ᓄᓇᓖᑦ ᐃᑲᔪᕈᓐᓇᖅᐱᒋᑦ ᑐᑦᓯᕋᕈᓐᓇᓛᕐᖓᑕ 
ᑖᒃᑯᓇᓐᖓᑦ? 
 
ᐅᖃᖅᑎ (ᑐᓵᔨᒃᑯᑦ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 
ᒥᓂᔅᑕ ᑕᑉᑖᓇ 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ, ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑏ 
ᐊᐱᕆᒐᕕᑦ. 2009-2010-ᖑᑎᓪᓗᒍ 
ᐃᑲᔪᖅᑐᐃᓚᐅᖅᓯᒪᖕᒥᔪᒍᑦ ᓇᐅᔮᒥᐅᓂᑦ 
$254,000-ᓂᒃ ᑐᓂᓪᓗᒋᑦ ᐃᓛᒃ ᐃᑲᔪᖅᑐᒋᑦ 
ᖁᐊᒃᑯᕕᖕᒥ ᓴᓇᔪᖃᖅᑐᓂ; 2008-09-ᒥ $2590-
ᓂᒃ, $250,000-ᓂᒃ ᐃᒡᓗᓕᒑᖅᔪᒻᒧᑦ 
ᑐᓂᓯᓚᐅᕐᒥᔪᑦ ᓄᓇᖓᓐᓂᑦ ᖁᐊᒃᑯᕕᑦᓴᒧᑦ. 
 
ᑕᐃᒃᑯᐊ ᓄᓇᓖᑦ ᒥᑭᑦᑑᑕᐅᓂᖅᓴᑦ 
ᐱᕙᓪᓕᐊᔾᔪᑎᒃᓴᖏᓐᓂᑦ ᑮᓇᐅᔭᖅᑖᖅᓱᑎᒃ. 
ᑕᐃᒃᑯᐊ ᑐᒃᓯᕋᕈᒪᔪᑦ ᕼᐋᒻᓚᐃᑦ ᐅᕙᒍᑦ  

ᐱᓕᕆᕕᖓᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᑐᑦᓯᕋᕈᓐᓇᖅᑐᑦ ᐱᒋᐊᖅᑎᑦᑎᒍᒪᓐᓂᕈᑎᒃ ᑕᐃᒫᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖃᐅᔨᒪᔪᑦᓴᐅᒐᑦᓯ ᓂᕿᑦᑎᐊ>ᓕᕆᓂᖅ 
ᓂᕿᑦᓯᐊᕙᓐᓂᑦ, ᑕᒪᐅᖓ ᐃᑲᔫᑎᐅᖃᑦᑕᖅᑐᑦ 
ᒐᕙᒪᑐᖃᒃᑯᑦ ᖃᖓᑦᑕᐅᑎᒃᑯᑦ 
ᐃᑲᔫᑎᒋᖃᑦᑕᖅᑕᖏᑦ. ᑖᓐᓇ ᓄᑖᖅ 
ᐃᑲᔫᑎᐅᖃᑦᑕᕐᓂᐊᓕᖅᑐᖅ ᓄᓇᖅᑲᑎᒌᑦ ᑖᒃᑯᐊ 
ᑕᐅᖅᓰᖃᑦᑕᐅᑎᒍᓐᓇᕐᒪᖔᑕ ᐃᓄᐃᑦ ᓂᕿᖏᓐᓂᑦ 
ᐊᑭᑭᓐᓂᖅᓴᐅᓂᐊᓕᕐᒪᑦ. 
 
ᑕᐃᒪᐃᓐᓂᖓᓄᑦ ᑖᒃᑯᐊ 
ᐊᒥᓱᕈᖅᐸᓪᓕᐊᓂᐊᖅᑐᑦᓴᐅᖕᒪᑕ ᓂᖀᑦ 
ᑕᐅᖅᓰᒍᑕᐅᔪᑦ ᓄᓇᓕᓐᓂ ᖁᐊᒃᑯᕖᑦ 
ᐊᒥᓱᕈᒃᑲᓐᓂᕐᓂᐊᖅᑳ, ᒥᔅᑕ ᑕᑉᑑᓇ? 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 
ᑕᑉᑑᓇ.. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ ᖁᔭᓐᓇᒦᑦᑕᐅᖅ ᐊᐃᕆᒐᕕᑦ. 
ᐅᖃᓚᐅᕋᒪᐃᓛᒃ ᐃᑉᐸᑦᓴᖅ, ᐱᓕᕆᕝᕕᕗᑦ ᓄᑖᓂᒃ 
ᖃᓄᖅᑑ ᐃᓱᒪᔅᔭᖅᓯᐅᑦᓯᐊᖅᓯᒪᔪᓂᒃ 
ᖃᓄᖅᑑᕋᓱᕈᓘᔭᕐᒪᑕ ᖁᓪᓕᒃᑯᓪᓗ 
ᑲᑐᔾᔨᖃᑎᒋᓪᓗᒋᑦ. 
 
ᐆᒻᒪᖅᑯᑎᑐᓗᐊᖏᑦᑐᓂᒃ ᐊᐅᓚᐅᑎᑐᓗᐊᖏᑦᑐᓂᒃ 
ᖁᐊᒃᑯᕕᓐᓂᒃ ᐱᓇᓱᐊᕈᒪᒐᑦᑕ. ᑖᓐᓇ 
ᐊᑭᑐᔪᑲᓪᓚᒻᒪᕆᐅᖕᒪᑕᐃᓛᒃ ᖁᐊᒃᑯᕖ 
ᐊᐅᓚᒐᓱᒃᑐᒋᑦ ᐱᓗᐊᖅᑐᒥᒃ ᐆᒻᒪᖅᑯᑎᓂᒃ 
ᐊᑐᖅᑐᐹᓘᖕᒪᑕ ᐊᐅᓚᓂᖏᓐᓄᑦ. 
ᑕᐃᒪᐃᓐᓂᖓᓄᑦ ᖃᓄᖅᑑᕋᓱᐊᖅᑯᒍᑦ 
ᐆᒻᒪᖅᑯᑎᓂᒃ ᐊᑐᓗᐊᖏᓐᓂᖅᓴᓂᒃ 
ᐱᓇᓱᐊᕈᒪᓪᓗᑕ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ  

ᖃᓄᖅᑑᖃᑎᒋᒐᑦᑎᒍᑦ ᐊᖅᑭᒃᓱᐃᖃᑎᒋᓂᐊᕋᑦᑎᒍ 
ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, 
ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑲᑎᒪᖃᑎᖃᖅᑐᖓ ᐊᐅᓱᐃᑦᑐᒥ ᖃᐅᓱᐃᑦᑐᒥᓪᓗ 
ᐃᒃᐱᐊᖅᔪᒻᒥᓗ ᑕᖅᑭᕆᓚᐅᖅᑕᑦᑎᓐᓂ ᓄᓇᓕᓐᓂᒃ 
ᖁᐊᒃᑯᕖᑦ ᐅᖃᐅᓯᐅᖏᓐᓇᖃᑦᑕᓚᐅᕐᒪᑕ. 
 
ᒐᕙᒪᒃᑯᑦ ᑲᑎᖅᓱᐃᖕᒪᑕ ᐊᑭᑐᔫᑎᓄᑦ 
ᐃᓱᒫᓘᑎᐅᖃᑦᑕᖅᑐᓂᑦ ᓯᕗᓪᓕᐅᔭᐅᒍᒪᔪᓂᒃᓗ 
2011-12 ᐊᕐᕌᒎᖓᓄᑦ. ᒥᓂᔅᑕ ᐅᖃᕈᓐᓇᖅᑳ, 
ᓄᓇᓖᑦ ᖁᐊᒃᑯᕕᑖᖅᑎᑕᐅᓂᐊᕆᐊᖏᑦ 
ᐱᓕᕆᕕᖏᑕ ᑮᓇᐅᔭᖁᑎᖏᑎᒍᑦ ᐊᑭᑐᔫᑎᓄᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 
ᐅᖃᕈᓐᓇᖏᑦᑐᖓ, ᐄ. 
ᐱᓂᐊᖅᑐᒎᓚᒍᓐᓇᓐᖏᑦᑐᖓ. 
 
ᑖᒃᑯᐊ ᑕᕝᕙ ᐱᒋᐊᖅᑎᒍᒪᔭᑦᑕ ᓄᓇᓖᑦ 
ᑕᐅᖅᓰᖃᑦᑕᐅᑎᓂᒃᑯᑦ ᓂᕿᓂᑦ 
ᓇᓪᓕᐊᓐᓂᑐᐃᓐᓇᖅ ᐱᒋᐊᖅᑎᑦᑎᕙᓪᓕᐊᒍᒪᒐᑦᑕ 
ᕿᒥᕐᕈᖃᑎᒋᓗᒋᑦ ᓄᓇᕗᑦ ᑐᓐᖓᕕᒃᑯᑦ, 
ᐊᒻᒪᑦᑕᐅᖅ ᐊᑐᓂ ᒐᕙᒪᒃᑯᑦ ᐱᓕᕆᕝᕕᖏᑦ 
ᖃᓄᖅᑑᖃᑎᑦᒋᔪᒪᒐᑦᑎᒍ ᓇᐅᒃᑯᑦ ᐊᑲᐅᓂᖅᐹᓂᑦ 
ᓄᓇᓖᑦ ᖁᐊᒃᑯᕕᖅᑖᖅᑎᒍᓐᓇᕐᒪᖔᑦᑎᒍ.  
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᓇᑦᑎᓕᒻᒧᑦ, ᒥᔅ ᐅᒡᔪᖅ.  



ᕿᑎᖅᑰ, ᔫᓂ 10, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2386

 
ᐊᐱᖅᑯᑦ 425 - 3(2): ᐃᖅᑲᑐᖅᑕᐅᔪᕕᓂᕐᓄᑦ 

ᖃᐅᔨᓴᖅᑕᐅᒋᐊᓕᓐᓂ ᓄᓇᕗᓕᒫᒥᑦ 
(ᐅᒡᔪᖅ) 

ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑏ, ᖃᐅᔨᒪᒐᕕᓂᓛᒃ ᐃᓄᓕᕆᔨᐅᓚᐅᕋᒪ 
ᑕᓗᖅᔪᐊᒥ. ᐃᓄᓕᕆᔨᐅᓪᓗᖓ 
ᐃᑲᔪᖃᑦᑕᓚᐅᕐᒥᒐᒪ ᑕᐃᒃᑯᓂᖓ 
ᐃᖅᑲᑐᖅᑕᐅᔪᕕᓂᕐᓄᑦ ᖃᐅᔨᓴᖅᑕᐅᒋᐊᓕᓐᓂ. 
 
ᒥᓂᔅᑕ ᐅᖃᐅᔾᔨᒍᓐᓇᖅᐹ ᖃᑦᓯᓂᑦ probation 
officer-ᖑᓂᕋᖅᑕᐅᕙᑦᑐᑦ ᐃᖅᑲᑐᖅᑕᐅᔪᕕᓃᑦ 
ᖃᐅᔨᓴᖅᑕᐅᖃᑦᑕᕐᓂᖏᓐᓂ ᖃᑦᑎᐅᒻᒪᖔᑕ 
ᓄᓇᕗᒻᒥ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᑮᑦ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᑦᑕᐅᖅ ᒥᔅᑕ ᐅᒡᔪᖅ ᐊᐱᕆᒐᕕᑦ. ᐅᖃᖅᑏ, 
ᐊᐱᕆᓚᐅᖅᓯᒪᒻᒥᔪᖓ ᖃᑦᑎᐊ ᐊᕐᕌᒍ 
ᐊᓂᒍᖅᓯᒪᓕᖅᑐᑦ ᐊᑯᓂᑲᓪᓚᕈᓘᓕᖅᑐᑦ. ᓲᕐᓗ 
ᑖᒃᑯᐊ ᐃᖅᑲᓇᐃᔮᔅᓴᑦ ᐃᓐᓄᒐᓱᒋᐊᖏᑦ 
ᐱᔭᕆᐊᑐᖃᑦᑕᕐᒪᑕ. 
 
15-ᖑᕙᓪᓚᐃᔪᓂᒃᑯᐊ ᐃᖅᑲᑐᖅᑕᐅᒌᖅᓯᒪᔪᓂᑦ 
ᖃᐅᔨᓴᖃᑦᑕᖅᑐᑦ ᖃᓄᐃᓕᐅᔭᐅᔾᔪᑎᕕᓂᖏᓐᓂ 
ᐊᐃᒋᐊᖃᖅᑎᓪᓗᒋᑦ ᖃᐅᔨᓴᖅᑎᒧᑦ. ᐅᕙᒍᑦᑕᐅᖅ 
ᐱᓕᕆᕝᕕᑎᓐᓂ ᑮᓇᐅᔭᓂᑦ ᐊᑐᓚᐅᖅᑐᒍᑦ, 
ᑕᐃᒃᑯᐊ ᐃᓐᓄᐸᓪᓕᐊᖁᓪᓗᒋᑦ ᐃᖅᑲᓇᐃᔮᑦ 
ᖃᐅᔨᓴᖅᑎᐅᖃᑦᑕᖅᑐᑦ 
ᐃᖅᑲᖅᑐᐃᕕᒃᑰᖅᑐᕕᓂᕐᓂᑦ. ᐊᕐᕌᒍᓄᑦ ᐱᖓᓱᓄᑦ 
ᑖᒃᑯᐊ ᖃᓄᖅᑑᕈᑎᒋᒐᓱᐊᕐᓂᐊᕐᒥᔭᕗᑦ 
ᐃᖅᑲᓇᐃᔮᔅᓴᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ ᐅᒡᔪᖅ.  
 

ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
2010-2013 ᓇᒻᒥᓂᖅ ᐱᓕᕆᐊᔅᓴᓄᑦ ᐸᕐᓇᐅᑏᑦ 
ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓂ ᐅᖃᖅᓯᒪᒻᒪᑦ, 
ᓄᓇᓕᓐᓂ ᐃᑲᔪᖅᑕᐅᕕᓕᕆᓂᖅ ᐃᑲᔫᑎᔅᓴᐃᑦ 
ᐋᖅᑭᓱᐃᓇᓱᐊᕐᒪᑕ. ᐃᒻᒥᒃᑰᖓᔪᓂᑦ 
ᐃᖅᑲᖅᑐᐃᕕᒃᑰᖅᑐᒥᓂᖅ ᖃᐅᔨᓴᖅᑕᐅᔾᔪᑎᖏᓐᓄᑦ 
ᐱᓕᕆᕝᕕᑕᖃᕐᓂᐊᕆᐊᖓ ᓄᓇᕗᒻᒥ, ᒥᓂᔅᑕ 
ᐅᖃᐅᑎᔪᓐᓇᖅᐹᖓ ᖃᓄᖅ 
ᐱᒋᐊᖅᑕᐅᓯᒪᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᒡᔪᖅ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᖁᔭᓐᓇᒦᑦᑕᐅᖅ ᒥᔅ ᐅᒡᔪᖅ 
ᐊᐱᕆᒐᕕᑦ. ᐅᖃᖅᑏ, ᓇᓗᓇᐃᓪᓚᑦᑖᕐᓗᒋᑦ 
ᐃᓗᓕᖏᑦ ᐅᖃᕈᓐᓇᖏᒃᑲᓗᐊᖅᑐᖓ. ᑭᓯᐊᓂ 
ᒥᓂᔅᑕᐅ ᑐᒡᓕᐊ ᒪᓕᒐᓕᕆᔨᒃᑯᓐᓄᑦ 
ᐱᖓᓲᔪᖅᑐᓂᑦ ᐊᕐᕌᒍᓂᑦ ᐱᓕᕆᔨᒋᓕᖅᑕᕗᑦ 
ᐊᔪᐃᓐᓇᑦᑎᐊᖅᑐᓂᑦ ᐱᓕᕆᓇᓱᒻᒪᑦ ᐊᕐᕌᒍᑎᓐᓂ 
ᖃᐅᔨᓴᕋᓱᑦᑐᖅ ᐱᔭᔅᓴᑎᓐᓄᑦ ᐸᕐᓇᐅᑏᑦ 
ᐃᓗᐊᓃᓐᓂᐊᖁᓪᓗᒍ ᓯᕗᓪᓕᐅᔾᔭᐅᖁᔭᐅᓯᒪᒻᒪᑦ 
ᑖᓐᓇ. ᖃᐅᔨᒋᐊᓚᐅᕐᓗᖓ ᑐᓴᖅᑎᒐᔭᖅᐸᒋᑦ 
ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂ ᐃᓚᒋᐊᕈᑦ, ᒥᔅ ᐅᒡᔪᖅ.  
 
ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᓪᓛ ᐃᒻᒥᓂ ᐅᖃᕈᓐᓇᖅᑐᖓ ᐃᓄᓕᕆᔨᐅᓪᓗᖓ 
ᐊᒻᒪᓗ ᖃᐅᔨᓴᖅᑎᐅᓪᓗᖓ 
ᐃᖅᑲᖅᑐᐃᕕᒃᑰᖃᑦᑕᖅᑐᒥᓂ ᒪᕐᕉᓐᓄᒃ 
ᐃᖅᑲᓇᐃᔮᖑᓪᓗᐊᕐᒪᑕ. ᑖᒃᑯᐊᓕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄ 
ᒥᓂᔅᑕᐅᖃᑎᖓ ᖃᓄᖅᑑᖃᑎᖃᖅᓯᒪᕚ ᑖᒃᑯᐊ 
ᐃᑲᔪᖅᑕᐅᖃᑦᑕᕆᐊᖃᖅᑐᑦ ᓄᓇᓕᓐᓂ 
ᐃᓄᓕᕆᔨᓄᑦ ᐊᒻᒪ ᐃᖅᑲᑐᖅᑕᐅᓚᐅᖅᑐᑎᑦ 
ᖃᐅᔨᓴᖅᑎᒧᑦ ᖃᓄᖅ ᐱᓕᕆᐊᖑᓂᐊᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅ ᐅᒡᔪᖅ ᐊᐱᕆᒐᕕᑦ. 
ᐅᓪᓗᖏᑦ ᓇᓗᓇᐃᖅᓯᒪᓐᖏᑦᑑᒐᓗᐊᑦ ᑭᓯᐊᓂ 
ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ 
ᐱᓕᕆᐊᕆᓂᐊᓕᕐᒥᒐᑦᑎᒍ ᐋᖅᑭᓱᕐᓂᐊᕐᒥᒐᑦᑎᒍ. 
ᒥᔅᑕ ᑰᓕ ᐃᒻᒪᖃ ᑐᑭᓯᐅᒪᖃᑎᒌᓐᓂᒃᑯᑦ 
ᐊᖏᖃᑎᒌᒍᑎᓕᐅᕈᓐᓇᕋᑦᑕ. ᒫᑦᓯ 31, 2010-
ᖑᑎᓪᓗᒍ ᐅᖃᓚᐅᖅᓯᒪᒐᒪ ᐱᓂᐊᕐᓂᖃᕐᓂᕋᖅᑐᖓ 
ᑕᐃᒃᑯᐊ probation officer 
ᐃᖅᑲᑐᖅᑕᐅᔪᕕᓂᕐᓂᑦ ᖃᐅᔨᓴᖅᑎᐅᖃᑦᑕᖅᑐᑦ 
ᓇᐅᑦᑎᖅᑐᖅᑎᐅᖃᑦᑕᖅᑐᑦ ᐱᕋᔭᒃᑲᓂᕐᓂᐊᖏᒻᒪᑕ 
ᐃᓐᓄᖁᓪᓗᒋᑦ ᓄᓇᓕᓐᓂ. 
 
ᑖᒃᑯᐊ ᐃᓐᓄᖃᑦᑕᖅᑑᒐᓗᐊᖏᓛᒃ ᐃᓂᖏᑦ. 
ᑭᓯᐊᓂ ᕿᓂᒃᑲᓐᓂᕆᐊᖃᖃᑦᑕᕋᑦᑕ 
ᐃᓄᖃᕈᓐᓃᕋᐃᒻᒪᑕ ᐊᒻᒪᓗ ᑮᓇᐅᔭᓂᑦ 
ᓇᓂᓯᒋᐊᒃᓴᖅ ᐱᔭᕆᐊᑐᔪᕈᓘᕙᒻᒥᒻᒪᑦ 
ᐃᓘᓐᓇᑦᑎᐊᑎᑦ ᐃᖅᑲᓇᐃᔮᒃᓴᑦ ᐅᕝᕙᓗ 
ᑭᓐᖒᒪᔭᐅᔫᒐᓗᐊᑦ ᐃᓐᓄᖁᒐᓗᐊᖅᑐᒋᑦ 
ᐃᓐᓄᒍᓐᓇᖃᑦᑕᓐᖏᒻᒪᑕ ᑮᓇᐅᔭᑭᒃᓴᒧᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅ 
ᐅᒡᔪᒃ. 
 
ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐃᓄᓕᕆᔩᑦ ᓴᓐᖏᓂᖃᖅᑎᑕᐅᖃᑦᑕᕐᒪᑕ 
ᐱᔪᓐᓇᐅᒻᒥᒃ ᒪᓕᒐᓕᕆᓂᕐᒥᒃ ᓲᕐᓗ 
ᕿᑐᕐᖓᓕᕆᓂᕐᒧᑦ ᐃᓚᒌᓪᓗ 
ᐱᔨᑦᑎᖅᑕᐅᓂᖏᓐᓄᑦ ᒪᓕᒐᖅ. 
 
ᑖᒃᑯᐊᓗ ᐃᖅᑲᑐᖅᑕᐅᔪᒥᓃᑦ 
ᓇᐅᑦᑎᑐᖅᑕᐅᒋᐊᖃᕐᒪᑕ ᖃᐅᔨᓴᖅᑕᐅᒋᐊᖃᕐᒪᑕ 
ᐅᕝᕙᓗ ᒪᓕᒐᖃᖅᑎᑕᐅᓗᑎᑦ 
ᖃᐅᔨᓴᖅᑕᐅᒋᐊᖃᖅᐸᒻᒪᑕ. ᑕᐃᒪ 
ᐊᓄᓪᓚᒃᓰᕕᒻᒦᓚᐅᖅᑐᑎᑦ ᐅᑎᖅᓯᒪᔪᑦ 
ᖃᐅᔨᓴᖅᑕᐅᒋᐊᓖᑦ. ᑕᐃᒫᒃ ᐅᑯᐊ ᒪᕐᕉᓕᖓᒻᒪᑎᒃ 
ᐃᓄᓕᕆᔩᓪᓗ ᑲᒪᒋᐊᖃᖅᑐᑎᑦ 
ᐃᖅᑲᖅᑐᐃᕕᒃᑰᖅᑐᒥᓂᕐᓄᑦ ᖃᐅᔨᓴᕆᐊᓕᓐᓂᑦ 
ᐊᓄᓪᓚᒃᓰᕕᒻᒦᖔᖅᑐᒥᓂᕐᓂᓘᓐᓃᑦ  

ᐱᔭᕆᐊᑐᔪᖅᔪᐊᒻᒪᕆᐊᓘᓕᖃᑦᑕᕐᒪᑕ. ᑖᒃᑯᐊ 
ᒪᕐᕉᓕᖓᓪᓗᐊᕋᓗᐊᕐᒪᑎᒃ ᐃᑲᔪᖅᑎᒃᓴᒐᓚᒻᒥᒃ. 
 
ᐅᓐᓂᕐᓗᕐᕕᒃᓴᒥᓪᓘᓐᓃᑦ ᐱᑕᖃᔾᔮᓐᖏᓛᖅ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖃᐅᔨᒪᓐᖏᑦᑎᐊᕋᒪ 
ᐅᓐᓂᕐᓗᖃᑦᑕᖅᓯᒪᔪᓂᑦ ᐅᖃᐅᓯᕆᔭᖏᓐᓂᒃ 
ᑐᓴᖅᑎᑕᐅᓚᐅᖅᓯᒪᓐᖏᓐᓇᒪ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐱᖅᑯᑦ 426 - 3(2): ᐃᓪᓗᓕᕆᓂᕐᒧᑦ 

ᐊᑐᐊᒐᐃᑦ ᐊᒻᒪ ᐸᕐᓇᑕᐅᓯᒪᔪᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᐃᒡᓗᓕᕆᔨᕐᔪᐊᒃᑯᓐᓄᑦ 
ᒥᓂᔅᑕᒧᑦ, ᒥᔅᑕ ᑐᑐ. 
 
ᒫᔾᔨ 12-ᖑᑎᓪᓗᒍ ᑐᓴᖅᑎᑕᐅᔪᒪᓚᐅᖅᓯᒪᒐᒪ 
ᐃᒡᓗᓕᕆᔨᒃᑯᑦ ᐸᕐᓇᐅᑎᖏᓐᓂᑦ. ᑖᒃᑯᐊ ᐃᒡᓗᓄᑦ 
ᐊᑭᓕᖅᓲᑕᐅᖃᑦᑕᖅᑐᑦ ᐊᑭᖏᓐᓂᑦ 
ᐊᑭᑦᑐᐸᓪᓕᐊᓯᒪᔪᓂᑦ. ᑭᐅᒍᓐᓇᖅᑳ ᒥᓂᔅᑕ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᑦ ᑲᑎᒪᖃᑎᖃᕐᓂᐊᕐᒪᖔᑕ 
ᓄᓇᓖᑦ ᐃᒡᓗᓕᕆᔨᒃᑯᖏᓐᓂᑦ ᐊᒻᒪ ᐃᒡᓗᖃᖅᑏᑦ 
ᖃᓄᖅ ᐊᑭᓕᖅᓱᕙᒃᑕᖏᑦ ᐅᖃᐅᓯᒋᔭᐅᓂᐊᖅᑲᑦ, 
ᖃᓄᐃᓕᖓᓕᖅᐸᑦ ᑖᓐᓇ ᐸᕐᓇᐅᑎᓯ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, 
ᕼᐊᓐᑐ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 
ᑐᓴᖅᑎᒍᓐᓇᓕᕋᒃᑭᑦ ᒪᓕᒐᓕᐅᖅᑏᑦ 
ᖃᓄᐃᓕᖓᓕᕐᒪᖔᑦ ᑖᓐᓇ. 
 
ᐅᖃᖅᑎ, ᐅᖃᖅᑲᐅᒐᒪ ᐊᒻᒪ ᒫᔾᔨᐅᑎᓪᓗᒍ, 
ᐅᖃᖅᑲᐅᒐᕕᓂᓛᒃ, ᒫᔾᔨᐅᑎᓪᒍ ᑕᕝᕙᓂ 
ᐊᕐᕌᒍᑦᑎᓐᓂ ᐸᕐᓇᐸᓪᓕᐊᓂᐊᓚᐅᖅᓯᒪᒐᑦᑕ 
ᑲᑎᒪᖃᑎᒋᔪᒪᓪᓗᒋᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᓐᖏᑦ ᑭᒡᒐᑐᖅᑎᓕᒫᑦᑎᐊᑦ 
ᓄᓇᕗᒻᒦᖔᖅᓯᒪᔪᓕᒫᑦᑎᐊᑦ ᑲᑎᒪᖃᑎᒋᒍᒪᒐᑦᑎᒍ 
ᑕᕝᕙᓂ ᐊᕐᕌᒍᑦᑎᓐᓂ. ᐊᕐᕌᒍᑦᑕ ᑮᓇᐅᔭᖃᐅᑎᑦᑕ 
ᐊᕐᕌᒍᖓᓂ ᑲᑎᒪᖃᑎᒌᒍᒪᓂᐊᕋᑦᑎᒍ. 
 
ᑭᓯᐊᓂ ᐅᓪᓗᖅᓯᐅᑎᑎᒍᑦ ᐅᓪᓗᖓ 
ᓇᓗᓇᐃᖅᓯᒪᓐᖏᑕᕗᑦ ᓱᓕ. ᐅᖃᐅᓯᕆᔪᒪᓛᕐᒥᔭᕗᑦ 
ᑕᐃᑲᓂ ᑲᑎᒪᕕᔾᔪᐊᓕᕈᑦᑕ, ᑕᐃᒃᑯᐊ 
ᖃᐅᔨᓴᖅᑕᐅᓚᐅᖅᑐᑦ ᐃᒡᓗᓖᑦ ᖃᐅᔨᓴᖅᑕᐅᒻᒪᑕ 
ᓂᓐᓂᐅᕐᓂᖏᑦ ᐅᕝᕙᓘᓐᓃᑦ ᑭᓐᖒᒪᔭᐅᔪᑦ 
ᐅᖃᐅᓯᕆᔭᐅᓛᕐᒪᑕ. ᑕᐃᑲᓂ ᑲᑎᒪᕕᔾᔪᐊᓕᕈᑦᑕ 
ᐊᕐᕌᒍᑦᑎᓐᓂ ᓂᕆᐅᑦᑐᒍᑦ ᐅᖃᐅᓯᐅᓛᕐᖓᑕ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖃᑖᕐᖓᑦ. 
 
ᐃᓚᖓᑦ ᖃᒪᓂᑦᑐᐊᕐᒥ 
ᐊᑲᐃᓪᓕᐅᕈᑎᖃᐃᓐᓇᐅᔭᕋᑦᑕ ᐃᖅᑲᓇᐃᔮᖅᑖᕐᓂᖅ. 
ᐃᖅᑲᓇᐃᔮᖅᑖᕋᒥ ᐃᒡᓗᖓᑕ ᐊᑭᖓ 
ᐊᑭᑦᑐᑳᓪᓚᑕᖅᑯᖅ ᐊᑭᓕᖅᓱᖃᑦᑕᓚᐅᓐᖏᑕᖓᓂᒃ. 
ᑕᐃᒫᒃ ᓱᓇᓕᕆᓐᖏᔅᓲᔭᓚᐅᖅᑐᓂ ᐅᔭᕋᕐᓂᐊᕐᕕᒻᒧᑦ 
ᐃᖅᑲᓇᐃᔮᖅᑖᕋᐃᒻᒪᑕ ᐃᒡᓗᖏᑕ ᐊᑭᖓ 
ᐸᐅᓐᖔᓘᖃᑦᑕᕐᒪᑕ. ᓂᕆᐅᓐᖏᑦᑎᐊᖅᑐᑎᑦ ᑖᒃᑯᐊ 
ᐃᖅᑲᓇᐃᔭᖃᑦᑕᓕᖅᑐᑦ  

ᐃᖅᑲᓇᐃᔭᓐᖏᔅᓲᔭᓚᐅᖅᑐᑎᑦ ᓄᖅᑲᑐᐃᓐᓇᖅᑐᑎᑦ 
ᐃᒡᓗᒧᑦ ᐊᑭᓕᕆᐊᓕᖓ ᐊᑭᑦᑐᓗᐊᑳᓪᓚᒻᒪᑕ. 
 
ᒪᓕᒐᓕᐅᕐᕕᒻᒥᐅᑦ ᕿᒥᕐᕈᓇᒋᐊᖃᖅᐸᓪᓚᐃᔪᑦ 
ᑕᒪᑐᒥᖓ. ᒪᑯᐊ ᐊᑭᑦᑐᐸᓪᓕᐊᔅᓲᔭᕈᑎᒃᓴᖏᓐᓂᑦ 
ᐃᒡᓗᐃᑦ ᑕᕝᕙᖓᑳᓪᓚᐅᓐᖏᑦᑐᖅ ᐊᕗᖓ 
ᐊᑭᑦᑐᐸᓪᓕᐊᓪᓗᓂ ᑮᓇᐅᔾᔭᔅᓴᕐᓂᖓ ᒪᓕᓪᓗᒍ 
ᑕᐃᒪᐃᒍᓐᓇᓐᖏᒻᒪᖔᑕ. ᑕᐃᒃᑯᐊᓗ 
ᐃᖅᑲᓇᐃᔭᖅᑏᑦ ᑕᐃᒪᐃᖃᑦᑕᕐᒥᔪᑦ. 
 
ᐊᐱᕆᔾᔪᑎᒋᔪᒪᒻᒥᒐᒃᑯ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᖅᑎᑦᑎᓂᕐᒥᒃ 
ᐊᑐᐊᒐᖅ. 2005-ᒥ ᐅᖃᓚᐅᖅᓯᒪᒻᒪᑕ 
ᒐᕙᒪᒃᑯᓄᒡᒎᖅ ᐃᖅᑲᓇᐃᔭᖅᑏᑦ 
ᐃᒡᓗᖃᖅᑎᑕᐅᖃᑦᑕᔾᔮᒍᓐᓃᕐᒪᑕ 
ᓄᖑᑉᐸᓪᓕᐊᖑᓱᒻᒪᑕ ᐊᑐᖅᑐᐊᖃᑦᑕᕐᓂᖓ ᐊᕐᕌᒍᑦ 
ᑕᓪᓕᒪᑦ ᐃᓗᐊᓂ. 
 
ᐊᕐᕋᒍ 2008-ᒥ ᑖᒃᑯᐊ ᖃᐅᔨᓴᔪᒻᒪᑕ ᐃᓪᓗᓄᑦ 
ᐊᑭᓕᖅᓱᐃᔾᔪᑎᐅᖃᑦᑕᖅᑐᑦ. ᑭᓯᐊᓂ ᐊᑐᐊᒐᖓ 
ᑕᐃᒪᐃᓕᖓᒻᒪᑦ ᓱᓕ. ᐸᕐᓇᒃᓯᒪᕕᓰ ᓱᓕ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐃᓪᓗᖃᖃᑦᑕᔾᔮᕈᓐᓃᕐᒪᑕ? 
ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ, ᐅᖃᖅᑎ ᖁᔭᓐᓇᒦᒃᑕᐅᖅ 
ᐊᐱᖅᑯᑎᑦᑎᐊᕚᓪᓘᓐᓃᑦ ᒪᕐᕉᓐᓂ ᐊᐱᖅᑯᑎᖃᕐᒪᑦ. 
ᑕᕝᕙ ᐃᓪᓗᐃᑦ ᐊᑭᖏᑦ ᐋᖅᑭᑦᓯᒪᓚᕿᔪᑎᒋᕚ 
ᑖᒃᑯᐊ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᖃᑦᑕᖅᑐᑦ  

ᐊᑭᖏᑦ ᐊᖑᒻᒪᑎᔭᐅᔪᓐᓇᖅᔫᒥᖁᓪᓗᒋᑦ 
ᑮᓇᐅᔭᓕᐅᖏᓐᓂᖅᓴᓄᑦ. 
 
ᑕᐃᒫᓪᓕ ᒐᕙᒪᒃᑯᓐᓄᑦ ᐅᕝᕙᓗ ᐱᓕᕆᕝᕕᑦᑎᓐᓄᑦ 
ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᕙᓐᓂᖏᑦ, ᑕᐃᒫᒃ 
ᑕᐃᒪᐃᓕᖓᑐᐃᓐᓇᖅᑎᑕᐅᔪᑦ ᒫᓐᓇ ᐊᑐᐊᒐᖅ 
ᐱᒋᐊᖅᑎᑕᐅᓚᐅᖅᓯᒪᔪᖅ 2005-2006-ᖑᑎᓪᓗᒍ, 
ᐃᓪᓗᓕᐅᖃᑦᑕᕈᓐᓃᕐᒪᑕ ᐃᖅᑲᓇᐃᔭᖅᑏᑦ 
ᐃᓪᓗᑦᓴᖏᓐᓂ. 
 
ᒫᓐᓇ ᐸᕐᓇᓯᒪᖏᑦᑐᒍᑦ ᓯᕗᒧᐊᑉᐸᓪᓕᒍᑎᔅᓴᖏᓐᓂᑦ. 
ᑭᓯᐊᓂ ᐊᕐᕌᒍᑕᒫᑦ ᖃᐅᔨᓴᐃᓐᓇᖃᑦᑕᓚᖓᔭᕗᑦ 
ᕿᒥᕐᕈᖃᑦᑕᓚᖓᔭᕗᑦ. ᒪᑯᐊ ᐃᓪᓗᐃᑦ 
ᐆᒻᒪᖅᑯᑎᓐᓄᑦ ᐃᒪᕐᒧᑦ ᓴᓗᒻᒪᖅᓴᖅᑕᐅᓂᕐᒧᑦ 
ᐊᑭᓕᖅᓱᐃᔾᔪᑎᖏᓪᓗ ᑖᒃᑯᐊᓕᒫᑦ 
ᕿᒥᕐᕈᓂᐊᕋᑦᑎᒍᑦ ᐊᒻᒪ ᐅᑭᐊᒃᓵᖑᓛᖅᑐᖅ 
ᑭᐅᔾᔪᑎᒃᓴᒃᑲᓐᓂᕐᓂ ᖃᐃᑦᓯᓛᕆᕗᖓ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 
ᐃᓚᒋᐊᕈᑦ ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑎ, ᐊᐱᕆᔪᒪᒻᒥᒐᒪ ᐱᒋᐊᖅᑎᑕᐅᓚᐅᖅᓯᒪᔪᖅ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑕ ᑯᐊᐳᕇᓴᖏᓐᓄᑦ. 
ᐃᓪᓗᐃᑦ ᑭᙴᒪᔭᐅᔪᑦ ᖃᓄᑎᒋ ᐊᒥᓱᓂ 
ᐃᓪᓗᖃᖅᑎᒋᒋᐊᖃᕐᒪᖔᑕ ᖃᐅᔨᓴᖓᓚᐅᖅᓯᒪᒻᒪᑕ 
ᑲᓇᑕᐅᑉ ᒐᕙᒪᒃᑯᖏᓐᓂ 
ᑮᓇᐅᔭᖅᑖᒃᑲᓐᓂᕋᓱᖁᓪᓗᑕ ᐃᓪᓗᓕᐅᕈᑎᔅᓴᓂ. 
ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖃ 
ᖃᐅᔨᓴᖅᓯᒪᓕᕐᒪᖔᑦᓯ ᖃᓄᑎᒋᓗ 
ᐃᓪᓗᖃᕆᐊᖃᕐᒪᖔᑕ ᖃᖓᓗ ᓴᖅᑭᓛᕿᒋᑦ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑖᓐᓇᑦᑕᐅᖅ ᐱᒻᒪᕆᐅᔪᖅ 
ᐱᒋᐊᖅᑎᓯᒪᔭᕗᑦ ᐅᖃᐅᓯᕆᒐᕕᐅᒃ ᖁᔭᓕᕗᖓ. 
ᓯᕗᓪᓕᖅᐹᒥ ᒪᓕᒐᓕᐅᖅᑏᑦ ᐱᒋᐊᕐᖓᖅᑎᓪᓗᒋᑦ 
ᓄᓇᕗᒻᒥ ᑖᒃᑯᐊ ᖃᐅᔨᓴᖅᑕᐅᔪᒪᓕᓚᐅᖅᓯᒪᒻᒪᑕ 
ᑕᐃᑦᓱᒪᓂᑐᖃᖅ. ᑖᒃᑯᐊ ᑭᙴᒪᔭᐅᖃᑦᑕᖅᑐᑦ  

ᐃᓪᓗᖃᖅᑎᓄᑦ ᐊᒻᒪᓗ ᖃᓄᑎᒋ 
ᐃᓪᓗᖃᖅᑎᒋᒋᐊᖃᕐᒪᖔᑕ 
ᖃᐅᔨᓴᖅᑕᐅᔪᒪᓚᐅᖅᓯᒪᒻᒪᑕ. 
 
ᑖᓐᓇ ᖃᐅᔨᓴᕐᓂᕗᑦ ᓈᓴᐃᓂᕗᑦ ᐃᓪᓗᖁᑎᑦᑎᓐᓂ 
ᐱᒋᐊᖅᓯᒪᓕᖅᑐᖅ. ᐊᒻᒪ ᐃᓚᖏᓐᓂ ᓄᓇᓕᖕᓂ 
ᐅᓪᓗᖅᓯᐅᑎᑎᒍᑦ 
ᐱᔭᕇᖅᕕᒋᓯᒪᔪᒪᓚᐅᖅᑕᕋᓗᐊᖏᓐᓂ 
ᐱᔭᕇᕈᓐᓇᖅᓯᓚᐅᓐᖏᒻᒪᑕ 
ᐊᑯᓂᐅᒃᑲᓐᓂᒐᓛᓚᖓᒻᒪᑦ. 
 
ᐊᒻᒪ ᑲᓇᑕᐅᑉ ᓈᓴᐃᔨᖅᔪᐊᒃᑯᖏᓐᓂ 
ᑭᓪᓕᓯᓂᐊᖅᑎᒃᑯᓐᓂᑦ ᓂᕆᐅᑦᑐᒍᑦ 
ᐅᓂᒃᑳᕈᓐᓇᖅᓯᓛᕋᑦᑕ ᑭᖑᓪᓕᖅᐹᖅᓯᐅᑎᓂ 
ᐅᓂᒃᑳᓂᑦ. ᑕᐃᒃᑯᐊ ᒐᕙᑐᖃᒃᑯᑦ ᐃᓄᖕᓂᒃ 
ᓈᓴᐃᔨᒃᑯᑦ ᓈᓴᐃᔨᒃᑯᑦ ᑲᓇᑕᒥ ᓂᕆᐅᑦᑐᒍᑦ 
ᖃᐃᑦᓯᓛᕆᐊᖏᓐᓂ ᓈᓴᖅᑕᒥᓂᖏᓐᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᑦ 
ᑭᖑᓪᓕᖅᐹᕐᓗ ᐃᓚᒋᐊᕈᑦ ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ 
ᑐᓴᖅᑎᑦᑎᒋᐊᕋᕕᑦ. ᐅᖃᖅᑎ, ᐱᖓᔪᐊᓐᓂ 
ᑭᖑᓪᓕᖅᐹᒥᓪᓗ ᐊᐱᖅᑯᑎᑦᓴᖃᖏᑦᑐᖓ 
ᐅᖃᕈᒪᑐᐃᓐᓇᖅᑐᖓ. ᒪᓕᒐᓕᐅᖅᑏᑦ ᑖᒃᑯᐊ 
ᖁᔭᓕᓂᖅᓴᐅᒋᐊᓖᑦ ᐃᑲᔪᖅᑐᐃᖔᕐᓗᑎᓪᓗ 
ᐃᓪᓗᓕᕆᔨᒃᑯᑦ ᐃᓪᓗᓕᕆᔨᒋᖃᑦᑕᖅᑐᖏᓐᓂ 
ᐊᑐᖅᑐᐊᖅᑐᓕᕆᔨᓂᒃ ᐃᓪᓗᓂᒃ 
ᐊᑐᖅᑎᑦᑎᔨᖑᓂᕋᖅᑕᐅᖃᑦᑕᖅᑐᑦ 
ᐱᔭᕆᐊᑐᔪᖅᔪᐊᕌᓗᒻᒥᒃ ᐃᖅᑲᓇᐃᔮᖃᕐᒪᑕ 
ᐃᓄᓕᕆᒋᐊᖃᖅᓱᑎᓪᓗ. 
 
ᓄᓇᕗᒻᒥᐅᑕᐃᑦ ᖃᐅᔨᒪᓪᓗᑎᓪᓗ, ᑖᒃᑯᐊ ᐃᓪᓗᒥ 
ᐊᑐᖅᑐᐊᖅᑐᓕᕆᔨᐅᖃᑦᑕᖅᑐᑦ 
ᐱᓂᐊᕐᓂᖃᑐᐃᓐᓇᒧᑦ ᓇᓗᓇᖏᒻᒪᑦ  

ᓴᖅᑭᔮᓚᕿᒍᑎᒋᕙ ᐊᔪᐃᓐᓇᕈᑎᒋᖃᑦᑕᕐᒪᒍ 
ᐃᖅᑲᓇᐃᔭᖅᑎᖃᖃᑦᑕᖁᒍᑦ. 
 
ᑕᐃᒃᑯᐊᓗ ᓄᓇᓕᓐᓂ ᐊᑐᖅᑐᐊᑎᑦᑎᔩᑦ ᓲᕐᓗ 
ᐃᓄᓐᓂᑦ ᐃᓪᓗᖃᖅᑎᓂᑦ 
ᓵᖓᔭᕆᐊᖃᕐᓂᖅᐹᖑᖃᑦᑕᕐᒪᑕ 
ᐅᓐᓂᓗᔅᓴᕐᕕᐅᖃᑦᑕᖅᑐᑎᓪᓗ 
ᐱᓕᕆᔨᓪᓚᕆᐋᓘᖃᑦᑕᕐᒪᑕ. ᐃᒻᒪᖃ 
ᑲᑐᔾᔨᖃᑎᒌᑦᑎᐊᓂᒃᑯᑦ ᐱᓇᓱᐊᑐᐃᓐᓇᒧᑦ. ᒪᑯᐊ 
ᐊᐱᖅᓱᖅᕕᐅᖃᑦᑕᑐᓪᓘᓐᓃᑦ ᖃᖓ ᐃᓪᓗᑖᓛᕋᑦᑕ 
ᐃᓱᒫᓗᑦᑐᓂᑦ ᐅᓂᒃᑳᕆᐊᖅᑐᖅᑐᓂᑦ 
ᐃᓪᓗᖃᓐᖏᓐᓂᑯᒧᑦ. 
 
ᖁᔭᓕᕕᒋᔪᒪᑐᐃᓐᓇᒧᑦ ᐅᖃᐅᑎᔪᒪᕙᔅᓯ. ᖁᔭᓐᓇᒦᒃ 
ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑎ ᐅᖃᑲᐃᓐᓇᕐᒪᑦ 
ᐊᖏᖃᑎᒋᑦᑎᐊᖅᑕᒋᑦ ᑲᔪᖏᖅᓱᕈᒪᓪᓗᑎᓪᓗ. 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂ ᐅᕝᕙᓗ 
ᑎᒥᖏᓐᓂ ᓄᓇᓕᓐᓄᑦ ᐅᐸᒍᑎᒐᐃᒐᒪ ᑕᐃᒃᑯᐊ 
ᐃᒻᒥᓂᒃ ᐅᖃᖃᑎᒋᖃᑦᑕᕋᒃᑭᑦ ᐃᓪᓗᓂᑦ 
ᐊᑐᖅᑐᐊᖅᑐᓕᕆᔩᑦ. ᐊᓪᓛ ᐅᕙᒍᑦ 
ᐃᖅᑲᓇᐃᔭᖅᑎᓐᓂ 
ᐱᐅᓐᖏᓂᖅᓴᒻᒪᕆᐅᕙᓪᓚᐃᒻᒪᑕ ᐃᖅᑲᓇᐃᔮᖏᑦ 
ᐃᓄᓐᓂᑦ ᓵᖓᑦᑎᔭᕆᐊᖃᕐᓂᖏᓐᓄᑦ. 
ᐱᔭᕆᐊᑐᔪᖅᔪᐊᕌᓗᓐᓂᑦ ᐱᔭᔅᓴᓖᑦ. ᐊᓪᓛ 
ᐃᓕᕋᓱᐊᑎᑕᐅᖃᑦᑕᖅᑐᑦ ᐃᓚᖏᓪᓘᓐᓃᑦ 
ᐃᓕᕋᓱᐊᑎᑕᐅᖃᑦᑕᕐᓂᑰᒻᒪᑕ. ᑐᑭᓯᓯᒪᓪᓗᖓ 
ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ ᐊᑐᖅᑐᐊᖅᑐᓕᕆᔩᑦ 
ᐱᔭᔅᓴᓕᐋᓘᖃᑦᑕᕐᒪᑕ. 
 
ᐊᒻᒪ ᒫᓐᓇᕋᑖᖅ ᐊᑐᖅᑐᐊᖅᑐᓕᕆᔩᑦ 
ᐃᓪᓗᓕᕆᔨᒃᑯᓐᓄᑦ ᒪᓕᒐᖃᐅᕐᒪᑕ ᐅᖃᓕᒫᒐᕐᓂᑦ 
ᒪᒃᐱᒐᕐᓂᑦ ᑕᐃᒃᑯᐊ ᓄᑖᓐᖑᕆᐊᖅᑕᐅᓚᐅᕐᒥᔪᑦ  

ᐊᔪᕆᖅᓱᐃᔨᒃᑲᓐᓂᕈᑎᐅᓂᐊᕐᖓᑕ 
ᐃᖅᑲᓇᐃᔮᖏᓐᓂ. 
 
ᖃᓄᖅᑑᕈᓐᓇᑲᓐᓂᓂᐊᕐᖓᑕ ᐅᕝᕙᓗ ᖃᓄᖅ 
ᐃᑲᔪᒃᑲᓐᓂᕈᓐᓇᓂᐊᕐᒪᖔᑕ ᐃᓪᓗᑖᕈᒪᔪᓂᑦ 
ᐃᓪᓗᖃᖅᑎᓂᓪᓘᓐᓃᑦ ᓵᖓᑦᑎᔭᕆᐊᖃᖅᑎᓪᓗᒋᑦ. 
ᑖᓐᓇ ᓄᓇᕗᒻᒥ ᐱᓕᕆᐊᖓ ᐃᓪᓗᓕᕆᔨᒃᑯᑦ 
ᐊᑐᖅᑐᐊᖅᑐᓕᕆᔨᖏᑦ 
ᐃᓕᑕᕆᔭᐅᓯᒪᑦᑎᐊᖁᓪᓗᒋᑦ ᑐᑭᓯᓪᓗᒍ 
ᐃᓕᑕᕆᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓱᕐᓂ. 
ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 427 - 3(2): ᐊᑐᕆᐊᖃᖅᐸᑦᑕᖏᑦ 

ᑎᒥᒥᒍᑦ ᐊᔪᕈᑎᖃᖅᑐᓂᑦ ᐃᓄᓐᓄᑦ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ 
ᒥᔅᑕ ᑕᒑᖅ ᑰᓕ, ᒥᓂᔅᑕᖑᔪᖅ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ. 
 
ᒫᑦᓯ 2010-ᖑᑎᓪᓗᒍ ᐊᐱᖅᓱᓚᐅᖅᓯᒪᒐᒃᑯ ᑖᒃᑯᐊ 
ᐱᓱᒍᓐᓇᓐᖏᑦᑐᑦ ᖃᓄᖅ 
ᐃᑲᔪᖅᑕᐅᔪᓐᓇᕋᔭᕐᒪᖔᑕ. ᑕᐃᒪ ᐅᓪᓗᒥ 
ᐊᐱᕆᔪᒪᓕᕆᕗᖓ ᐅᐱᕐᖓᓕᕐᒥᒻᒪᑦ 
ᐊᐅᔭᓕᖅᑐᓂᓗ ᑕᐃᒪ ᐊᓂᖃᑦᑕᕈᒪᓂᐊᓕᕐᒥᒐᑦᑕ 
ᑕᒪᑦᑕ ᐃᓅᓚᐅᑐᐊᕈᓂ. ᐅᐱᕐᖔᒃᑯᑦ ᐊᐅᔭᒃᑯᓪᓗ 
ᐱᓗᐊᖅᑐᒥ ᐊᓃᖃᑦᑕᕈᒪᓐᓇᓲᖑᒻᒪᑦ 
ᐱᓱᒍᓐᓇᓐᖏᒃᑲᓗᐊᕈᓂᓘᓃᑦ.  
 
ᒥᓂᔅᑕᖃᐃ ᐅᓪᓗᒥ ᐅᖃᐅᓯᔪᓐᓇᖅᓯᕚᖓ 
ᖃᐅᔨᓴᖅᓯᒪᓕᕐᒪᖔᑕ ᑕᒪᒃᑯᐊ ᐱᓱᒍᑎᑦ 
ᐊᔅᓴᓗᐊᑯᓗᐃᑦ ᑕᒪᒃᑯᐊ ᐱᓱᒍᑎ ᐃᓯᕚᕐᓗᑎᑦ 
ᐱᓱᒍᑎᑦ. ᓵᑦᑐᐊᑐᓪᓚᒻᒪᕆᐋᓗᒻᒪᑕ ᒪᐅᓇ 
ᓯᐅᕋᔮᒃᑯᓪᓘᓐᓃᑦ ᐊᔪᓕᖅᐸᒻᒪᑕ. ᑖᒃᑯᐊ Scooter-
ᖑᔪᖑᓂᖔᖅ ᐊᔅᓴᓗᐊᖏᓐᓂ ᖃᐅᔨᓴᖅᓯᒪᒻᒪᖔᑕ 
ᓯᓕᓐᓂᖅᓴᐅᓗᑎᑦ ᑎᑭᖃᑦᑕᓕᕋᔭᓐᖑᐊᔭᒻᒪᖔᑕ 
ᓄᓇᓕᓐᓄᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ.  

ᒥᓂᔅᑑᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᒥᓂᔅᑕ ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᖓ ᐱᔪᒪᔭᐅᓪᓚᕆᖃᑦᑕᖅᑐᖅ. 
ᐊᒻᒪᓗ ᑕᑯᓯᒪᓪᓗᒋᑦ ᐃᓚᖏᑦ 
ᐊᔾᔨᒌᓐᖏᐊᖅᔪᑦᑐᓂᑦ ᑕᐃᑲᓂ ᓄᓇᑦᑎᓐᓂ 
ᑕᑯᓯᒪᓪᓚᑖᖅᑐᖓ ᑕᐃᒃᑯᐊ ᐃᓚᖏᑦ 
ᐹᑕᓖᒨᖅᑐᓂᑦ ᐊᑐᖃᑦᑕᖅᑐᓂᑦ ᐊᐅᔭᒃᑯᑦ. 
 
ᑭᓯᐊᓂ ᑖᓐᓇ ᐊᑐᐃᓐᓇᐅᑎᑕᐅᔪᖅ ᐊᑐᖅᑕᕗᑦ 
ᖃᓕᒪᑦᑕᐃᓕᓂᖅ ᑕᕝᕙᓂ ᐃᖅᑲᓇᐃᔭᖅᕕᑎᓐᓂ 
ᑕᐃᒃᑯᓇᓐᖔᖃᑦᑕᕐᒪᑦ. ᓂᕈᐊᕈᑎᖓᑦ ᑖᓐᓇ 
ᓇᒻᒥᓂᖅ ᐋᖅᑭᓱᓪᓚᑦᑖᖏᓐᓇᑦᑎᒍ ᓄᓇᕗᑦ 
ᒐᕙᒪᖑᓪᓗᑕ. ᑕᐃᒃᑯᐊ ᑭᓯᐊᓂ ᐋᓐᓂᐊᓂᕐᒧᑦ 
ᐃᒻᒥᓂᒃ ᐊᑭᓖᔪᓐᓵᓐᖏᑦᑐᓄᑦ 
ᐊᑐᐃᓐᓇᐅᑎᑕᐅᔪᒃᑯᑦ, ᒐᕙᒪᑐᖃᒃᑯᑦ ᑮᓇᐅᔭᑦ 
ᓴᓂᕝᕙᖅᑕᖏᑦ ᐃᓄᓐᓄᑦ ᓄᓇᖃᖅᑳᑐᓄᑦ 
ᓂᖏᕐᕕᒋᑦᑕᕋᑦᑎᒍ ᑕᐃᑰᓈᖅᖢᑎᑦ ᐱᖃᑦᑕᕐᒪᑕ. 
 
ᑖᓐᓇ ᑕᕝᕙ ᑕᐃᒃᑯᐊ ᖃᐅᔨᒪᓕᖅᑑᒐᓗᐊᓪᓕ 
ᐃᖅᑲᓇᐃᔭᖅᑎᕗᑦ ᑕᑉᐹᓂ 
ᖁᑦᑎᑦᑐᒦᓚᐅᖅᑎᓪᓗᑕᓗ ᑕᐃᓐᓇ ᐊᔪᕐᓇᖏᑉᐸᑦ 
ᐊᓯᓐᖑᕋᓱᒋᐊᖃᖅᑕᕗᑦ. ᑭᓯᐊᓂ ᒫᓐᓇᒧᑦ ᑕᐃᒃᑯᐊ 
ᑎᒃᖢᒍ ᐱᐊᓂᔅᓯᒪᓐᖏᒻᒪᑕ. ᑕᐃᒃᑯᐊᓗ 
ᐱᓕᕆᖃᑎᒋᒐᑦᑎᒍ ᓄᓇᕗᑦ ᑐᓐᖓᕕᒃᑯᑦ 
ᑲᑎᒪᔨᕋᓛᖑᖃᑕᐅᓪᓗᑎᑦ. ᒐᕙᒪᑐᖃᒃᑯᑦ ᐊᕐᕌᒍᑕᒫᑦ 
ᑕᐃᓐᓇ ᐅᑭᐅᓄᓪᓗ ᓯᑕᒪᓄᑦ 
ᕿᒥᕐᕈᔭᐅᖃᑦᑕᖅᑐᓂᐅᒻᒪᑦ. 
 
ᑖᓐᓇ ᐱᓪᓗᒍ ᐊᐱᖅᑯᑎᒋᔭᐃᑦ 
ᖃᓄᓪᓚᑦᑖᖑᖕᒪᖔᑦ ᑭᐅᓂᖅ ᐊᔪᖅᑕᕋ. 
ᐃᓱᒪᖅᓱᕐᓂᖃᕐᒪᖔᑕ ᑭᓯᐊᓂ ᕿᒥᕐᕈᓇᒃᑐᑦ 
ᑕᐃᑦᓱᒥᖓ ᖃᐅᔨᓴᒃᑲᓐᓂᖁᓪᓗᒋᑦ 
ᐅᖃᐅᑎᓚᐅᖅᑕᒃᑲ ᑕᑉᐹᓂ ᖁᑦᑎᒃᑐᒦᖢᑕ. 
ᒫᓐᓇᓵᖑᓚᐅᖅᑐᖅ ᐃᐱᕆᒥ ᑕᒪᓐᓇ ᓄᓇᓕᖕᓂ 
ᐅᖃᐅᑕᐅᖃᑦᑕᓚᐅᕐᒥᖕᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᓯᕗᓕᖅᐹᒥ 
ᐃᓚᒋᐊᕈᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊᖃᐃ 
ᒐᕙᒪᑐᖃᒃᑯᓪᓗ ᓄᓇᕗᑦ ᑐᓐᖓᕕᒃᑯᓪᓗ 
ᐋᔩᖃᑎᒋᔪᓐᓇᖅᐸᐃᑦ? ᐅᓇ  

ᐃᓱᒪᒋᔭᐅᓯᒪᓂᑰᖁᖏᒻᒪᑦ ᓯᕗᓂᑦᑎᓐᓂ. 
ᐃᓱᒪᒋᔭᐅᓯᒪᓂᑰᖂᖏᒻᒪᑦ ᕿᑯᖃᖏᓐᓇᑦᑕ 
ᐱᓱᒡᕕᖃᖏᖢᑕᓗ ᓄᓇᑦᑎᓐᓂ. 
 
ᑕᐃᒪᖓᓂ ᖃᐅᔨᔭᐅᕙᓪᓕᐊᓕᑕᐃᓐᓇᖂᕐᒪᑦ, 
ᑲᓇᑕᒥᐅᓄᑦ ᐊᑐᖅᑕᐅᔪᓐᓇᖅᑐᖅ ᒫᓂ ᐊᔪᖅᑐᑦ 
ᐊᔪᕐᓇᖅᑐᑦ. ᕿᑯᓕᖕᒥ ᑭᓯᐊᓂ ᐅᕝᕙᓘᓐᓃᑦ 
ᑎᓯᔪᐊᓗᖕᒥ ᑭᓯᐊᓂ ᐊᖅᑯᑎᓕᖕᓄᑦ 
ᐊᑐᖅᑕᐅᔪᓐᓇᕐᒪᑕ ᐅᕝᕙᓘᓐᓃᑦ ᐃᒡᓗᑦ ᐃᓗᐊᓂ 
ᑭᓯᐊᓂ. ᑖᓐᓇ ᐅᔾᔨᕆᔭᐅᓕᖅᑐᒃᓴᐅᖕᒪᑦ 
ᐊᔪᕐᓇᕈᑎᖓ, ᓲᕐᓗ ᑐᑭᖃᖅᑎᖢᒍ ᐊᔪᕐᓇᕈᑎᖓ 
ᐃᓛᒃᑰᕐᓂᖓᓄᑦ ᐊᔾᔨᒋᔭᐅᖏᓐᓂᖓᓄᑦ 
ᕿᒥᕐᕈᐊᖅᑕᐅᔪᓐᓇᖅᐳᖃᐃ ᒫᓐᓇ ᐅᓪᓗᒥ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ, 
ᖁᔭᓐᓇᒦᖅᖢᒍ ᑕᒪᒃᑯᐊ ᓴᖅᑭᑉᐸᓪᓕᐊᒐᖕᓂ. 
ᑖᒃᑯᐊᓕ ᐃᖅᑲᓇᐃᔭᖅᕗᑦ ᓇᒻᒥᓂᖅ 
ᐅᖃᐅᓯᕆᓯᒪᔭᒃᑲ, ᑖᓐᓇ ᐃᖢᐊᖏᓗᑕᖓ 
ᐊᒥᓲᔮᕐᒪᑕ. ᐊᒻᒪᓗ ᑐᓴᐅᒪᔭᐅᖏᓗᐊᓪᓚᕆᒃᖢᑎᒃ, 
ᖃᓄᖅ ᑕᒪᒃᑯᓂᖓ ᑕᐃᒃᑯᐊ ᐱᓱᒍᓐᓇᓐᖏᑦᑐᑦ 
ᐊᓂᔪᓐᓇᖏᑦᑐᑦ ᐃᑲᔪᖅᑕᐅᔪᓐᓇᕐᒪᖔᕐᒥᒃ. ᑕᐃᒪ 
ᒫᓐᓇᓵᕈᓗᒃ ᐃᖅᑲᓇᐃᔭᖅᑎᕗᑦ ᐅᖃᐅᑎᓚᐅᖅᑕᕗᑦ, 
ᑖᓐᓇ ᐋᖅᑭᒋᐊᕆᐊᖃᓪᓚᕆᒃᑐᐊᓘᖕᒪᑦ ᑐᓴᒐᒃᓴᖓ 
ᑐᓴᐅᒪᑎᑦᑎᖏᓗᐊᕐᓂᐊᓗᐊ 
ᐃᓗᐊᖏᓗᑕᐅᖃᑦᑕᓕᕐᒪᑦ. 
 
ᑕᐃᒃᑯᐊ ᒫᓐᓇ ᑕᐃᒫᒃ ᑲᖏᖅᖠᓂᕐᒥᓗ ᑲᒪᔨᑦ 
ᑕᐃᑲᓃᖢᑎᓘᖕᒪᑕ, ᑲᑎᒪᖃᑎᒋᔭᐅᓚᐅᖅᑐᑦ 
ᑕᒡᕙᓂ ᑕᖅᑭᐅᖃᐅᔪᒥ. 
ᑲᑎᒪᖅᔪᐊᒐᓚᒃᑐᒻᒪᕆᐊᓘᖃᐅᔪᑦ ᑕᐃᒃᑯᐊ 
ᐃᖅᑲᓇᐃᔭᖅᑎᒐᓚᒃᐳᑦ ᓇᑭᑐᐃᓐᓈᖅᑐᑦ ᑖᓐᓇ 
ᐱᓪᓗᒍ. ᑖᓐᓇ ᐃᓚᒋᔭᐅᖃᑕᐅᔪᖅ 
ᓇᓗᓇᓚᐅᓐᖏᑦᑐᖅ. ᑕᐃᒃᑯᐊ 
ᐅᖃᐅᑎᓯᒪᓕᖅᑕᕋᓗᐊᒃᑲᓕ ᓴᖅᑯᒥᑦᑎᐊᖅᑐᒥ 
ᓴᖅᑭᑦᑎᔾᔫᒥᖁᓪᓗᒋᑦ ᑐᓴᒐᒃᓴᖏᓐᓂ ᐃᓄᐃᑦ. ᐊᒻᒪ 
ᑐᓐᖓᕕᒃᑯᑦ ᑖᒃᑯᐊᓗ ᒐᕙᒪᑐᖃᒃᑯᑦ ᐅᕙᒍᓪᓗᐃᓛᒃ 
ᑕᐃᓐᓇ ᒥᓂᔅᑕᐅᑉ ᑐᖏᓕᕗᑦ 
ᑲᑎᒪᖃᑕᐅᖃᑦᑕᖅᖢᓂᐅᖕᒪᑦ ᐃᖅᑲᓇᐃᔭᖅᑎᖏᓪᓗ. 
ᑖᓐᓇ ᐃᖢᐊᖅᓯᒋᐊᕆᐊᖃᕐᓂᖓᓂ 
ᓇᓗᓇᐃᖅᓯᒪᓕᖅᑐᒍᑦ. ᑖᓐᓇᓗ 
ᑲᔪᓯᓇᓱᐃᓐᓇᓚᖓᔭᕗᑦ. 

ᐃᒻᒪᖃ ᑕᐃᒃᑯᐊ ᑲᑎᖃᑎᒋᓚᐅᕐᓗᒋᑦ 
ᑐᓴᖅᑎᑕᐅᒃᑲᓐᓂᕐᓂᐊᖅᑐᒃᓴᐅᔪᒍᑦ ᐊᐅᔭᕐᓘᓐᓃᑦ. 
ᖃᓄᖅ ᓱᓇᓂ ᐃᖢᐊᖏᓗᑕᖃᒃᑲᓐᓂᕐᒪᖔᑕ 
ᖃᐅᔨᓂᐊᖅᑐᒎᒐᓗᐊᖅ. ᑭᓯᐊᓂ 
ᐋᖅᑭᒋᐊᕆᐊᖃᓪᓚᕆᖕᒪᑦᑕᐅᖅ ᑕᐃᒪᓐᓇ 
ᐃᓱᒪᒋᔭᕋᓗᐊᕗᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓪᓇᒦᒃ ᐃᖃᖅᑎᑦᑎᔩ. 
ᖁᔭᓐᓇᒦᖅᑕᕋᓗ ᑖᔅᓱᒥᖓ ᑭᐅᖕᒪᑦ 
ᑐᙵᓇᖅᖢᓂᓗ. ᑕᒪᓐᓇ ᐊᑭᑐᔫᓇᔭᖏᒻᒪᑦ, 
ᖃᐅᔨᒪᖂᖅᑐᒍᑦ ᑕᒪᑦᑕ. ᐱᓱᒍᓐᓇᓐᖏᑦᑐᑦ 
ᐊᒥᓱᖅᔪᐊᕌᓘᖏᒻᒪᑕ ᑕᒫᓂ ᓄᓇᕗᑦ ᐃᓗᐊᓂ. 
ᐊᑭᑐᓗᐊᕐᓂᐅᔭᖏᒃᖢᓂᓗ. 
 
ᐊᔪᕐᓇᖅᐸᑦ ᒐᕙᒪᑐᖃᒃᑯᓪᓗ ᐃᕿᐊᓱᒃᐸᑕ 
ᑐᓐᖓᕕᒃᑯᓪᓘᓐᓃᑦ ᐃᓕᓴᖅᓯᔪᒪᖏᑉᐸᑕ, 
ᐃᓱᒪᒃᓴᖅᓯᐅᕈᓐᓇᖅᐸ ᓄᓇᕗᑦ ᒐᕙᒪᒃᑯᑦ 
ᐃᓄᑑᒐᓗᐊᕐᓗᑎᒃ ᑕᒪᑐᒥᖓ 
ᐱᕚᓪᓕᕈᑕᐅᔪᓐᓇᕋᔭᖅᑐᒥᒃ ᐱᓱᒍᓐᓇᓐᖏᑦᑐᓄᑦ 
ᓴᖅᑭᑦᑎᓇᔭᕐᒪᖔᑕ? ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ, ᐃ 
ᑖᓐᓇ ᖁᔭᓐᓇᒦᒃ. ᑕᑉᐹᓃᑎᓪᓗᑕ ᖁᑦᑎᒃᑐᒥ 
ᖃᐅᔨᑎᑕᐅᓪᓚᑦᑖᓚᐅᖅᑐᒍᑦ ᑕᐃᓐᓇ ᓇᖕᒥᓂᖅ 
ᑕᐃᒪᐃᓐᓇᐃᑦᑐᒥ ᐃᖢᐊᕐᓂᖅᓴᒥ 
ᓂᐅᕕᖅᑐᕕᓂᐅᓚᐅᖅᑐᖅ ᐅᑭᐅᒐᓴᐃᑦ 
ᐊᓂᒍᖅᓯᒪᓕᖅᑐᖅ, ᑕᐃᒃᑯᐊ ᐃᓚᖏᑦ 
ᓈᒻᒪᖏᓗᐊᖃᑦᑕᕐᓂᖏᑦ ᐱᓪᓗᒋᑦ. 
ᐃᖅᑲᓇᐃᔭᖅᑎᕗᓪᓗ ᐅᖃᐅᑎᓚᐅᖅᑕᒃᑲ ᐅᓇ 
ᐃᑲᔪᕆᐊᖃᖅᑕᕗᑦ. ᓇᖕᒥᓂᖅ ᑮᓇᐅᔭᐃᖅᖢᓂ 
ᑕᐃᒪᓐᓇᐃᑦᑐᕕᓂᐅᖕᒪᑦ. 
 

ᑕᐃᒃᑯᐊᓕ ᓱᓕ ᑐᓵᓂᖏᓐᓇᒃᑭᑦ. ᑖᓐᓇ 
ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ. ᑭᓯᐊᓂ ᖃᓄᖅ 
ᐊᑭᑐᑎᒋᓇᔭᕐᒪᖔᑦ ᐅᑭᐅᑦ ᐊᒥᓱᒐᓚᐃᓪᓗ 
ᖃᑦᓯᐅᓇᔭᕐᓂᖏᓐᓂᒃᓘᓐᓃᑦ 
ᐃᓱᒪᒃᓴᖅᓯᐅᕆᐊᖃᕐᓂᐊᕐᒥᒐᑦᑕ ᐊᑐᐃᓐᓇᐅᑎᑕᐅᔫᑉ 
ᒥᒃᓵᓄᑦ. ᑖᓐᓇ ᐃᓱᒪᒃᓴᖅᓯᐅᕈᑎᒋᓚᐅᕐᓗᒍ ᐊᒻᒪᓗ 
ᑖᒃᑯᐊ ᒥᓂᔅᑕᐅᖃᑎᒃᑲ ᐅᖃᖃᑎᒋᒃᑲᓐᓂᓚᐅᕐᓗᒋ 
ᑖᓐᓇ ᓇᓗᓇᐃᒃᑲᓐᓂᕈᒫᖅᐸᕋ ᓯᕗᓂᑦᑎᓐᓂ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ 
ᖃᐅᔨᒪᒐᑦᑕ ᑖᒃᑯᐊ ᐱᓱᒍᓐᓇᓐᖏᑦᑐᑦ 
ᐃᓐᓇᐅᑎᓐᓈᓘᖏᒻᒪᑕ. ᐃᓚᖏᑦ ᒪᒃᑯᒃᑐᑦ ᐃᓚᖏᑦ 
ᐱᓕᕆᔪᓐᓇᑦᑎᐊᖅᑐᑦ ᐃᓱᒪᖃᑦᑎᐊᖅᑐᑦ 
ᐃᖅᑲᓇᐃᔭᕈᓐᓇᖅᑐᑦ ᐱᓱᒍᓐᓇᓐᖏᑐᐃᓐᓇᖅᑐᑦ 
ᐊᔪᕈᑎᒋᓪᓗᒍ ᑖᓐᓇ. 
ᐃᓱᒪᒃᓴᖅᓯᐅᕈᓐᓇᕋᔭᕐᒪᖔᓪᓘᓐᓃᑦ. 
 
ᐃᓱᒪᒃᓴᖅᓯᐅᕈᓐᓇᕋᕈᔭᖅᐳᖃᐃ ᒥᓂᔅᑕ ᓴᑉᑕᑉᐸᒥ 
ᑲᑎᒪᔨᕋᓛᓂᒃ ᕿᒥᕐᕈᐊᓚᐅᖅᑎᓐᓇᒋᑦ 
ᐊᑭᑐᔪᖅᓯᐅᑎᓂᒃ, ᑖᓐᓇ ᖃᐅᔨᓴᖅᑕᐅᓂᖓᓘᓐᓃᑦ 
ᓴᖅᑭᑦᑐᓇᕋᔭᕐᒪᖔᑦ ᑕᐃᑲᓂ 
ᕿᒥᕐᕈᐊᕐᓂᕆᓂᐊᖅᑕᑦᑎᓐᓂ ᓴᑉᑕᒻᐸᖑᓕᖅᐸᑦ 
ᐊᑭᑐᔪᖅᓯᐅᑎᓂᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒐᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑕᐃᑲᓂᑐᐃᓐᓇᐅᖏᑦᑐᕐᓘᓐᓃᑦ ᑖᓐᓇ 
ᖃᐅᔨᓴᕐᓂᐊᖅᑕᕗᑦ. ᐊᒻᒪᓗ ᐃᖅᑲᓇᐃᔭᖅᑎᒃᑲ 
ᐅᖃᐅᑎᓯᒪᓕᕋᑦᑎᒍᑦ, ᑕᐃᒃᑯᐊ 
ᖃᐅᔨᑎᑕᐅᓚᐅᖅᑎᓪᓗᑕ 
ᐃᖢᐊᓐᖏᓗᐊᖅᑐᓪᓚᕆᐊᓘᖕᒪᑕ ᐃᓚᖏᑦ 
ᑐᓴᐅᒪᖏᒻᒪᕆᒃᖢᑎᒃᓘᓐᓃᑦ ᖃᓄᖅ 
ᐃᑲᔪᖅᑕᐅᔪᓐᓇᕐᒪᖔᕐᒥᒃ. ᑖᓐᓇ 
ᐃᖢᐊᖅᓯᕆᐊᒋᐊᖃᕐᓂᖓᓂ ᐱᓕᕆᐱᒃᓯᓐᓇᓕᕐᒪᑕ. 
ᑕᐃᒃᑯᓂᖓ ᐊᐅᓚᔾᔪᑎᕗᑦ ᑮᓇᐅᔭᐃᑦ 
ᓯᕗᓂᐊᓂᓘᓐᓃᑦ ᖃᐅᔨᓴᕐᓂᐊᖅᐸᕗᑦ ᐊᒻᒪ  

ᓇᓗᓇᖏᑦᑐᖅ ᒐᕙᒪᑐᖃᒃᑯᓐᓂᑦ 
ᑐᓴᖅᑎᑕᐅᓂᐊᖅᑐᒍᑦ. 
 
ᑕᐃᒃᑯᐊᓕ ᒫᓐᓇ ᒪᓕᒐᖏᑦ ᒪᓕᒃᖢᒋᑦ 
ᒐᕙᒪᑐᖃᒃᑯᑦ ᒪᓕᒐᖏᑦ ᑕᐃᒃᑯᓇᓂ ᑕᒪᒃᑯᐊ 
ᐱᓱᒍᑎᕐᓚᐃᑦ ᒥᒃᓵᓄᑦ, ᓲᕐᓗ ᕿᒥᕐᕈᔭᐅᓯᒪᖕᒪᑕ 
Chevrolet ᐊᒻᒪ Cadillac-ᓘᓐᓃᑦ - Cadillac-
ᓂᒎᖅ ᑐᓂᓯᓂᐊᖅ ᐊᔪᕐᒪᑕ. ᓲᕐᓗ ᑕᐃᒪᓐᓇ 
ᐅᖃᕋᔭᕈᒪ ᑕᐃᒃᑯᐊ ᐃᓚᖏᑦ ᕚᑕᓖᓅᖅᑐᓄᑦ 
ᐃᓚᖏᑦ ᐊᑐᖃᑦᑕᓕᖅᑐᑦ. ᑕᑯᖃᑦᑕᖅᓯᒪᓪᓗᖓ 
ᓄᓇᑦᑎᓐᓂ ᐃᓚᖏᑦ ᑕᐃᒃᑯᓄᖓ ᐃᑲᔪᖅᑕᐅᔪᑦ. 
ᑖᓐᓇ ᐃᓱᒪᒋᓂᐊᖅᑕᕗᑦ 
ᑐᓂᕐᕈᑎᒋᔪᓐᓇᕐᓂᐊᖅᑕᒃᑲᓗᑦᑕᐅᖅ ᑖᒃᑯᓄᖓ. 
 
ᐊᒻᒪᓗ ᐅᖃᕈᒪᓪᓗᖓ ᑕᐃᒪᓐᓇᒨᖅᑐᒥᒃ 
ᐃᓐᓇᕐᒥᐅᒐᓗᐊᖅ ᐅᑭᐊᒃᓵᖅ ᒪᐅᖓ ᖃᐃᓇᔭᕈᕕᑦ 
ᓴᖅᑭᖃᑕᐅᓇᔭᕈᕕᑦ ᐱᐅᒋᓪᓚᕆᒃᑲᒃᑯᑦ ᑕᐃᓐᓇ. 
ᑕᒪᐅᖓ ᐅᒃᑐᕋᓱᐃᓐᓇᕋᒃᑯ ᑕᐃᓐᓇ ᑐᓵᔪᒃᓴᐅᖕᒪᑦ, 
ᐊᖏᖅᓯᒪᒐᓚᓕᖅᖢᓂ ᐃᓐᓇᐅᒐᓗᐊᖅᖢᓂ. 
ᑕᒪᐅᖓ ᑎᑭᑉᐸᑦ ᑐᓴᕐᕕᒋᒃᑲᓪᓚᑦᑖᒃᑲᓐᓂᕈᒫᕐᒥᔪᖓ 
ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ:ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 428 - 3(2): ᐃᖅᑲᓇᐃᔮᒃᓴᐅᔪᒥᒃ 

ᖁᓪᓕᒃᑯᓐᓂ ᓴᖅᑭᖅᑎᑕᐅᓯᒪᔪᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐃᑉᐸᔅᓴᖅ ᓴᖅᑮᓚᐅᕋᒪ ᐱᔾᔪᑎᖃᖅᑐᓂᒃ 
ᐃᖅᑲᓇᐃᔮᒃᓴᐅᔪᒥᒃ ᖁᓪᓕᒃᑯᓐᓂ 
ᓴᖅᑭᖅᑎᑕᐅᓯᒪᔪᒥᒃ. 

ᑖᒃᑯᐊ ᕿᒥᕐᕈᓇᖅᑐᒋᑦ ᓇᓗᓇᕈᓐᓇᐃᓚᐅᕐᖓᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᐊᓯᔾᔩᓚᐅᕐᒪᑕ 
ᐊᔪᖏᓐᓂᕆᔭᕆᐊᖃᖅᑕᖏᓐᓂᑦ. ᑖᓐᓇ 
ᓴᖅᑭᑕᐅᒌᖅᓯᒪᓕᖅᑎᓪᓗᒍ 
ᐱᒋᐊᖅᑕᐅᓯᒪᓕᖅᑎᓪᓗᒍ ᐃᓕᓯᒋᐊᖅ ᑕᐃᒃᑯᐊᒎᖅ 
ᐃᖅᑲᓇᐃᔭᖅᑖᕋᓱᒃᑐᑦ ᓇᓗᓇᐃᒃᑯᑕᖃᕆᐊᖃᖅᑐᑦ 
ᐱᓕᕆᕕᖕᒥ ᐊᐅᓚᑦᑎᓂᕐᒧᑦ. ᑖᓐᓇ ᑕᕝᕗᖓ 
ᐃᖅᑲᓇᐃᔮᒧᑦ ᑐᕌᖓᖏᒻᒪᕆᒃᑐᓂ. ᑖᓐᓇ 
ᓇᓗᓇᖏᑦᑎᐊᓕᕐᖓᑦ ᐱᓇᓱᒃᑐᒥᒃ 
ᐃᖅᑲᓇᐃᔭᖅᑖᕋᓱᒃᑐᒥᒃ 
ᐲᖅᑎᑦᑎᒐᓱᓪᓚᕆᒃᑑᔮᖅᑐᖅ. 
 
ᒥᓂᔅᑕᐅᔪᖅ ᐊᖏᕈᓐᓇᖅᐹ, ᑖᒃᑯᐊ 
ᑎᓕᓯᒋᐊᒃᑲᓐᓂᕈᓐᓇᖅᑳᑦ ᐃᒡᓗᓕᕆᔨᕐᔪᐊᒃᑯᓐᓂ 
ᐱᒋᐊᑦᑎᐊᕐᓗᒍ ᓴᖅᑭᑕᐅᒃᑲᓐᓂᖁᓪᓗᒍ ᑕᐃᒃᑯᐊ 
ᒪᓕᒋᐊᖃᓚᐅᖅᑕᖏᑦ ᒪᓕᓪᓗᒋᑦ ᓯᕗᓪᓕᖅᐹᒥ: ᐄ, 
ᐅᕝᕙᓗ ᐋᒃᑕᑲ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ, 
ᒥᓂᔅᑕ ᖁᓪᓕᕐᒧᑦ, ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ, 
ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᖅᑭᒃᓯᒪᔪᖃᕐᖓᑕᐃᓛᒃ. ᐅᖃᖅᑏᓗ, ᑖᓐᓇᖠ 
ᐅᖃᐅᓯᕆᔭᖓᓕ ᐃᖅᑲᓇᐃᔮᖑᔪᖅ ᓱᓕ ᐃᒫᒃ 
ᑕᐃᓐᓇ ᐃᒫᒃ ᑕᐃᓐᓇ ᐃᓅᔪᕐᖏᓛᒃ 
ᐱᓇᓱᒃᑐᕐᖏᓛᒃ. 
 
ᐃᒫᒃ ᑕᐃᓐᓇᓗ ᐱᔭᕇᖅᑕᐅᓚᐅᖅᑎᓐᓇᒍ 
ᓂᓪᓕᕐᕕᒋᓗᐊᕈᓐᓇᖏᓐᓇᒃᑯ ᓱᓕ 
ᐊᓯᐊᒎᕐᕕᖃᒃᑲᓐᓂᕈᓐᓇᕐᖓᑦ ᑭᓇᑐᐃᓐᓇᖅ 
ᐃᖅᑲᓇᐃᔭᖅᑖᕋᓱᒃᑐᖅ ᓈᒻᒪᒃᑐᒥᒃ 
ᐊᔾᔨᒌᓐᖏᑎᑕᐅᓱᒋᒍᓂ ᐅᓪᓗᓂᒡᒎᖅ 21-ᓂᑦ 
ᐅᓪᓗᓂᑦ ᐊᔪᐃᓐᓇᕆᐊᕈᓐᓇᖅᑐᖅ, ᐃᓗᐊᓃᒻᒪᑦ 
ᓱᓕ. ᓈᒻᒪᐸᓪᓚᐃᖏᒻᒪᑦ ᐅᖃᐅᓯᕆᓪᓗᒍ ᑖᓐᓇ 
ᑲᒪᒋᔭᐅᓇᓱᑦᑎᓪᓗᒍ. ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊᖏᓛᒃ ᖃᓄᖅ ᐃᖅᑲᓇᐃᔮᖅᑕᑎᑦᑎᕙᒻᒪᖔᑕ 
ᒐᕙᒪᒃᑯᑦ. 
 
ᐃᒫᒃ ᐊᕝᕕᐊᕈᑎᖃᕆᐊᖃᓐᖏᒻᒪᑕ ᐃᓄᓐᓂᑦ 
ᐃᖅᑲᓇᐃᔮᖅᑖᕋᓱᑦᑐᓂᑦ ᑕᕝᕙᓂ ᒐᕙᒪᒃᑯᓐᓂ. 
ᐆᒃᑑᑎᒋᓗᒍ ᐋᓐᓂᐊᓯᐅᖅᑎᐅᓂᐊᕈᓂ 
ᐊᔪᓐᖏᓐᓂᖃᕆᐊᖃᕋᕕᑦ ᐋᓐᓂᐊᓯᐅᖅᑎᐅᓂᕐᒧᑦ. 
ᐃᒫᒃ ᒪᓕᒐᓕᕆᔨᐅᔅᓴᐃᓐᓇᕆᐊᖃᓐᖏᑦᑐᖅ ᑕᐃᒪ 
ᐆᒃᑑᑎᒋᓗᒍ ᐃᒫᒃ ᐱᓕᕆᔨᖃᕐᓗᓂ.  
 
ᑭᓯᐊᓂ ᖁᓪᓕᒃᑯᑦ ᑖᒃᑯᐊ ᑕᐃᔅᓱᒧᖓ 
ᐅᐸᓗᖓᐃᔭᐃᒍᑦ ᐱᓕᕆᔪᓐᓇᕆᐊᖃᓛᕐᖓᒡᒎᖅ 
ᓇᓗᓇᐃᒃᑯᑕᖃᕐᓗᓂ ᑖᓐᓇ ᐊᐱᖅᑯᑎᒐ 
ᐱᔭᕆᐊᑭᑦᑐᖅ. ᑖᒃᑯᐊ ᖁᓪᓕᒃᑯᑦ 
ᖃᕿᐊᖅᓯᒐᓱᒍᓐᓃᓚᐅᕐᓕᑦ ᐃᓄᓐᓂᑦ 
ᐃᖅᑲᓇᐃᔮᖅᑖᕋᓱᐊᕈᒪᔪᓂᑦ ᑐᕌᒐᑦᑎᓐᓂ: ᐄ 
ᐅᕝᕙᓗ ᐋᒡᒐ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᓪᓕᒃᑯᑦ ᐃᓄᓐᓂᑦ 
ᐃᖅᑲᓇᐃᔭᖅᑎᖃᐅᑦᑎᐊᖅᑐᒍᑦ ᒪᓕᖃᑦᑕᖅᑐᒍᑦ. 
ᐃᖅᑲᓇᐃᔭᖅᑎᓂᑦ ᐃᒫᓪᓗ 
ᑭᖑᕝᕕᐅᑎᑎᑕᐅᕙᑦᑐᑎᑦ ᑭᓯᐊᓂ. 
 
ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᒪᓕᒐᕐᒥᒃ 
ᒪᓕᑦᑐᑎᑦ, ᑕᐃᒃᑯᓄᖓᓗ ᑲᓐᖑᓇᖅᑐᓕᕆᓂᕐᒧᑦ  

ᑭᓱᑐᐃᓐᓇᐃᑦ ᐊᖏᖃᑎᒌᒍᑎᓂᑦ ᑎᑎᕋᖅᓯᒪᔪᖅ. 
 
ᑖᒃᑯᐊᓕ ᖁᓪᓕᒃᑯᑦ ᐃᑲᔪᖅᑐᑎᐊᖅᑐᑦ ᐃᓄᓐᓂᑦ 
ᐃᖅᑲᓇᐃᔭᖅᑎᑦᑎᓇᓱᐊᕐᓂᕐᒧᑦ ᑕᕝᕙᓂᓕᓛᕐ 
ᖁᓪᓕᑯᓐᓂ. ᑭᓯᐊᓂᓕ ᑖᔅᓱᒧᖓᓕ ᑐᕌᖓᔪᒧᑦ 
ᓂᓪᓕᕐᕕᒋᔪᓐᓇᖏᓐᓇᒃᑯ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᕿᒥᕐᕈᐊᖅᓯᒪᒐᒃᑭᑦ ᖃᓄᖅ ᐱᓕᕆᒋᐊᖃᖅᑕᖏᓐᓂ. 
 
ᑕᐃᓐᓇ ᐊᐃᐳᕈᓪ 12 ᐃᖅᑲᓇᐃᔮᖅᑖᕋᓱᓚᐅᖅᑐᖅ, 
ᓴᓇᔨᐅᓪᓗᓂ ᐃᒫ ᓱᕋᓚᐅᓐᖏᓐᓂᖏᓐᓂ 
ᓴᓇᔨᐅᓪᓗᓂ. ᒪᐃ 12-ᒥ ᐱᒐᓱᔅᓯᒪᓕᖅᑎᓪᓗᒍ 
ᑭᐅᔭᐅᓪᓗᓂ ᐊᐃᐳᕈᓪ 16-ᒥ ᑖᓐᓇᒎᖅ 
ᐲᖅᑕᐅᓂᐊᓚᐅᕐᖓᑦ. ᐅᓪᓗ ᐊᒥᓲᓐᖏᑦᑐᖅ 
ᓴᖅᑮᔪᖃᕆᓪᓗᓂ ᐊᑎᖃᖅᑎᑕᐅᓕᖅᑐᓂ ᐊᓯᐊᓂ. 
ᑕᐃᒫᔅᓴᐃᓐᓇᖅ ᐱᔪᓐᓇᕆᐊᖃᖅᑐᓂ ᑭᓯᐊᓂ 
ᐃᖅᑲᓇᐃᔭᖅᑖᕋᓱᑦᑐᖅ ᐱᒍᓐᓇᕐᓂᕆᒋᐊᖃᖅᑕᖏᑦ. 
ᑖᓐᓇ ᓇᓗᓇᐃᒃᑯᑕᖃᕆᐊᖃᕐᖓᒡᒎᖅ 
ᐸᐃᑉᐹᖃᕆᐊᖃᕐᖓᒡᒎᖅ ᐱᓕᕆᓂᕐᒧᑦ 
ᑕᐃᒪᐃᓕᓚᐅᕐᖓᑦ. 
 
ᐲᖅᓯᓇᓱᑦᑑᔮᕐᖓᑕ ᐃᓄᒻᒥᑦ 
ᐃᖅᑲᓇᐃᔮᖅᑖᕋᓱᑦᑐᒥᑦ ᑖᔅᓱᒧᖓ 
ᓴᖅᑭᑕᐅᒋᐊᓐᖓᓚᐅᖅᑑᒐᓗᐊᕐᒧᑦ. ᒥᓂᔅᑕᐅᔪᖃᐃ 
ᐊᖏᕈᓐᓇᖅᑯ ᑕᐃᒪᐃᓕᐅᖃᑦᑕᖁᓐᖏᓪᓗᒍ 
ᑕᒪᒃᑯᐊ ᓴᖅᑭᑲᓐᓂᓂᐊᓐᖏᒻᒪᑕ ᖁᓪᓕᒃᑯᑦ 
ᑯᐊᐳᕇᓴᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ.  

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᒃᑲᓂᕐᓗᖓ ᑕᐃᓐᓇ 
ᐊᐱᖅᓱᖅᑕᐅᕙᓪᓚᐃᓚᐅᖅᑐᖅ ᑕᕝᕙᓐᖓᑦ 
ᐲᖅᑕᐅᖏᑦᑐᖅ. ᐅᖃᖅᑲᐅᒐᒪᐃᓛᒃ 
ᓂᓪᓕᕐᕕᖃᕈᓐᓇᕐᓂᖅ. 
 
ᓱᓕ ᐅᓪᓗᓂ 21-ᖑᔪᓂᑦ ᐱᕕᖃᕈᓐᓇᕐᖓᑦ ᑕᐃᓐᓇ 
ᐃᖅᑲᓇᐃᔮᖅᑖᕋᓱᐊᖅᑐᓂᓛᒃ. ᐃᒫᒃ 
ᖃᓄᐃᑦᑐᑐᐃᓐᓇᕐᒧᑦ ᐱᒐᓱᒍᓐᓇᕐᖓᑕ. ᐃᒫᒃ 
ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎᐅᔪᖅ 
ᐃᓚᐃᓐᓈᖅᑕᐅᓱᒋᒍᓂᓘᓐᓃᑦ ᓵᕝᕕᖃᕈᓐᓇᕐᖓᑕ. 
ᐊᓪᓛᒃ ᑕᐃᒃᑯᓄᖓ ᑲᑐᔾᔨᖃᑎᒌᖑᔪᓄᑦ. ᑕᐃᒪᓕ 
ᑕᐃᒫᒃ ᐃᓱᒪᔪᖃᖅᑲᑦ ᒪᓕᖃᑦᑕᕐᓗᑎᑦ 
ᒪᓕᑦᑕᐅᕙᑦᑐᓂᑦ ᐊᒻᒪᓗ ᑕᒪᒃᑯᐊ 
ᒪᓕᑦᑕᐅᒍᓐᓇᕐᖓᑕ ᐊᑐᐃᓐᓇᐅᓪᓗᑎᓪᓗ. 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐱᖓᔪᐊᓐᓂ ᑭᓪᓕᖅᐹᒥᓪᓗ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) 
ᒥᓂᔅᑕ ᐊᐱᕆᑐᐃᓐᓇᖅᑕᕋ 
ᑕᐃᒪᐃᓕᐅᖅᑐᖃᒃᑲᓂᕐᓂᐊᖏᒃᑲᓗᐊᕐᒪᖔᑦ 
ᑕᐃᑲᓂ ᖁᓪᓕᒃᑯᓐᓂ ᑯᐊᐳᕇᓴᒃᑯᓐᓄᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ, ᐄ, ᓇᓗᓇᖅᑐᖅ ᑖᓐᓇ 
ᑕᐃᒪᐃᓪᓚᕆᓐᓂᕐᒪᖔᖅ ᑖᔅᓱᒪ ᒪᓕᒐᓕᐅᖅᑎᐅᑉ 
ᑐᑭᓯᓯᒪᔭᖓᒍᑦ ᐅᖃᖅᑲᐅᒐᒪᐃᓛᒃ 
ᐅᖃᕈᓐᓇᖏᓐᓇᒪ ᖃᓄᐃᓕᐅᓕᕐᒥᒪᖔᑎᒃ. 

ᑖᓐᓇ ᒪᓕᑦᑕᐅᔭᕇᖅᐸᑦ ᖁᕕᐊᓱᑦᑎᐊᕋᔭᕐᒥᔪᖓ 
ᖃᐅᔨᒋᐊᒃᑲᓂᕐᓗᒍ ᐱᔭᕇᖅᑕᐅᓯᒪᓕᖃᑦ 
ᓇᓕᐊᓐᓄᑦ ᐅᖃᕐᕕᒋᔪᓐᓇᓐᖏᓇᒃᑯ. ᑭᓯᐊᓂ 
ᑕᐃᒃᑯᐊ ᐱᓕᕆᐊᖑᔭᕆᐊᓖᑦ 
ᐱᔭᕇᖅᑕᐅᓯᒪᓕᖅᑎᓪᓗᒋᑦ 
ᑐᑭᓯᑎᑕᐅᑦᑎᐊᖅᓯᒪᓕᕈᑦᑕᓘᓐᓃᑦ 
ᖃᐅᔨᓴᖁᔭᐅᓗᑕ ᖃᓄᐃᓕᐅᓚᐅᕐᒪᖔᑦᑕ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᐱᖅᓱᕐᓇᖅ ᐃᓱᒪᓕᓯᒪᓕᕐᒪᑦ ᑭᓯᐊᓂ 
ᐃᖅᑲᐃᑎᒃᑲᓐᓂᕈᒪᒋᓪᓗᓯ ᐊᖏᖅᑕᐅᑐᐊᕈᔅᓯ 
ᒪᓕᒐᓕᐅᕐᕕᖕᒥ ᐃᖅᑲᕐᕋᐅᑉ ᐊᕝᕙᒃᑲᓐᓂᖓᓂ 
ᐃᓚᔪᓐᓇᓲᖑᖕᒪᑦ ᐊᐱᖅᓱᕐᓂᖅ. ᑲᑎᒪᔾᔪᑎᒃᓴᖅ 5. 
ᓇᒦᓕᖅᐱᑕ? 
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᓂ 7. ᑎᑎᖅᑲᑎᒍᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ. ᒥᔅ ᐅᒡᔪᒃ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 020 - 3(2): ᐊᐃᑉᐸᒥᓐᓂ 

ᐋᓐᓂᖅᑎᕆᕙᑦᑐᓄᑦ ᓄᓇᕗᒻᒥ ᐊᒻᒪ 
ᐱᖅᑯᓯᑐᖃᖅᑎᒍᑦ ᒪᒥᓴᐃᓂᖅ ᐊᑖᓂ 
ᐃᓚᒌᓄᑦ ᐋᓐᓂᖅᑎᕆᕙᑦᑐᓄᑦ ᒪᓕᒐᕐᒥᑦ 
(ᐅᒡᔪᖅ) 

ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᖅᑎᓪᓗᖓ 
ᑎᑎᖅᑲᑎᒍᑦ ᐊᐱᖅᑯᑎᔅᓴᖃᖅᑐᖓ ᑕᒪᒃᑯᓄᖓ 
ᐊᐃᑉᐸᒥᓐᓂ ᐋᓐᓂᖅᑎᕆᕙᑦᑐᓄᑦ. ᑖᓐᓇ 
ᑕᑭᔪᕈᓘᒻᒪᑦ ᑎᑎᕋᖅᓯᒪᔪᑎᒍᑦ ᑕᕝᕗᖓ 
ᐃᓕᓂᐊᖅᐸᕋ. 
 
ᑲᓇᑕᒥ ᑭᒡᓕᓯᓂᐊᖅᑏᑦ ᐊᐃᑉᐸᕇᑦ 
ᓂᖓᖃᑦᑕᕐᓂᖏᑦ ᐃᒪᓐᓇ ᑐᑭᑖᖅᑎᑕᐅᓯᒪᓪᓗᓂ 
“ᓂᖓᕐᓂᕐᒥᒃ ᐊᑐᖅᑐᑦ ᒪᓕᒐᖅᑎᒍᑦ 
ᑲᑎᑎᑕᐅᓯᒪᔪᑦ, ᑲᑎᑎᑕᐅᓯᒪᓐᖏᖢᑎᒃ ᐊᐃᑉᐸᕇᑦ, 
ᐊᕕᓯᒪᔪᑦ ᐊᒻᒪᓗ ᒪᓕᒐᖅᑎᒍᑦ ᐊᕕᑎᑕᐅᓯᒪᔪᑦ 
ᐊᐃᑉᐸᕇᒃ.” 

 
ᐅᖃᓕᒫᒐᓐᖑᖅᑎᑕᐅᓯᒪᔪᑎᒍᑦ 
ᓇᓗᓇᐃᔭᖅᑕᐅᓯᒪᔪᑦ ᐊᐃᑉᐸᕇᑦ 
ᓂᖓᖃᑦᑕᕐᓂᖏᑦ:  ᑭᒡᓕᓯᓂᐊᖅᑕᐅᓯᒪᔪᑦ, 
2009 (ᑲᓇᑕᒥ ᑭᒡᓕᓯᓂᐊᖅᑏᑦ ᑎᑭᓵᒃᓴᖓᑦᑕ 
ᓈᓴᐅᑎᖏᑦ 85-224-X), ᓄᓇᕗᒻᒥᐅᑦ  

ᐅᓄᓛᕐᓂᒃ ᓂᖓᕐᓂᕐᒥᒃ ᐊᑐᕐᓂᕋᖅᑕᐅᔪᑦ 
ᑲᓇᑕᒥ. 
 
ᒪᓕᒃᖢᒋᑦ ᑎᑎᖅᑲᑦ ᓴᖅᑭᑕᐅᓚᐅᖅᑐᑦ ᓄᓇᕗᒻᒥ 
ᑭᒡᓕᓯᓂᐊᖅᑎᒃᑯᓐᓄᑦ, ᔭᓄᐊᕆ 15, 2010, 
ᑲᑎᓕᒫᖅᖢᒋᑦ 11,575-ᖑᓚᐅᖅᑐᑦ ᐸᓖᓯᒃᑯᓐᓄᑦ 
ᐅᖃᐅᓯᕆᔭᕕᓃᑦ ᓯᖁᒥᑦᑎᔪᑦ ᒪᓕᒐᕐᔪᐊᕐᓂᒃ 
2008-ᖑᑎᓪᓗᒍ. 
 

1) ᐊᕐᕌᒍᑦ 2000 ᐊᒻᒪᓗ 2009 
ᐊᑯᓐᓂᖓᓂ, ᐊᒡᒍᖅᑐᖅᑕᐅᓯᒪᓗᑎᒃ 
ᓄᓇᕗᒻᒥᐅᑦ ᓄᓇᓕᖏᑦᑎᒍᑦ, ᖃᔅᓯᑦ 
ᐳᓴᓐᑏᑦ ᓂᖓᕐᓃᑦ 
ᐅᖃᐅᓯᕆᔭᐅᓚᐅᖅᐸᑦ ᐸᓖᓯᒃᑯᓐᓄᑦ 
ᓂᖓᕐᓂᕐᒥᒃ ᐊᑐᖅᑐᕕᓃᑦ? 

 
2) ᐊᕐᕌᒍᓄᑦ ᐊᑐᓂ ᐊᑯᓐᓂᐊᓂ 2000 

ᐊᒻᒪ 2009, ᐊᒡᒍᖅᑐᖅᓯᒪᑎᓪᓗᒋᑦ 
ᓄᓇᕗᒥ ᓄᓇᓕᖏᑎᒍᑦ, ᖃᓄᑎᒋ 
ᐳᓴᓐᑎᖃᓚᐅᖅᐸᑦ 
ᐃᖅᑲᖅᑐᒐᒃᓴᓐᖑᖅᑎᑕᐅᔪᑦ 
ᐊᐃᑉᐸᒥᖕᓂᒃ ᐋᓐᓂᖅᓯᕆᓂᕐᒧᑦ? 

 
3) ᑐᑭᖓ ᐊᑐᕐᓗᒍ ᓈᓴᐅᑎᖓᒍᑦ 

17(2)(a) ᐃᓚᒌᑦ 
ᐱᓂᕐᓗᖃᑦᑕᐅᑎᓚᐅᓐᖏᓐᓂᖏᓐᓂ 
ᐃᑲᔪᕆᐊᕈᑎᓄᑦ ᐱᖁᔭᕐᔪᐊᑎᒍᑦ, 
ᖃᑦᓯᐊᖅᑎ ᑕᐃᒪᓐᖓᑦ 
ᐱᓐᖑᖅᑎᑕᐅᓚᐅᖅᑎᓪᓗᒍ ᒪᓕᒐᐅᔪᖅ 
ᓄᓇᓕᐅᔪᑦ ᐱᕋᔭᓚᐅᓐᖏᓐᓂᖏᓐᓂ 
ᑎᓕᓯᔾᔪᑎᓕᐅᓚᐅᖅᐸᑦ ᑐᒃᓯᕋᖅᑐᒧᑦ 
ᐊᒻᒪ ᑭᐅᔪᖅ ᐅᐸᒍᑎᖁᔭᐅᓪᓗᓂ 
ᐃᓄᐃᑦ ᐃᓕᖅᑯᓯᖏᑦᑎᒍᑦ 
ᐃᓅᓯᓕᕆᔭᐅᔾᔪᑎᖏᓐᓄᑦ ᐊᑐᕐᓗᑎᒃ 
ᓇᓗᓇᐃᖅᑕᐅᓯᒪᔪᓂᒃ ᐃᓕᖅᑯᓯᑐᖃᒃᑯᑦ 
ᐃᓅᓯᓕᕆᔨᓂᒃ? 

 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 
ᑎᑎᖅᑲᑎᒍᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ 
ᒥᔅᑕ ᐃᐊᓕᐊᑦ. 

 
ᑎᑎᖅᑲᒃᑯᑦ ᐊᐱᖅᑯᑦ 021 - 3(2): 

ᐃᓪᓗᓕᕆᔨᕐᔪᐊᒃᑯᓐᓄᑦ ᐃᓕᓐᓂᐊᐸᑦᑐᑦ 
ᐃᖅᑲᓇᐃᔭᕐᕕᓐᓂ ᑕᕝᕙᓂ ᐃᓪᓗᓕᐅᖅᑐᓂ 
ᓄᓇᕗᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 
ᑎᑎᖅᑲᓂᒃ ᐊᐱᖅᑯᑎᒃᓴᖃᕐᒥᔪᖓ ᑎᑎᖅᑲᑎᒍᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐃᓕᓐᓂᐊᐸᑦᑐᑦ 
ᐃᖅᑲᓇᐃᔭᕐᕕᓐᓂ ᑕᕝᕙᓂ ᐃᓪᓗᓕᐅᖅᑐᓂ 
ᓄᓇᕗᒥ. ᑖᓐᓇ ᑕᑭᔪᕈᓘᒻᒪᑦ ᑕᐃᒫᒃ 
ᐅᖃᓕᒫᖅᑕᐅᓯᒪᔪᑎᑐᑦ ᐃᓕᔪᒪᔭᕋ ᑕᕝᕗᖓ. 
 

1. ᐱᒋᐊᕐᓗᒍ ᔮᓐᓄᐊᕆ 1, 2006ᒥᒃ 
ᑎᑭᓪᓗᒍ ᔫᓂ 1, 2010ᒧᑦ, 
ᐊᒡᒍᖅᑐᖅᓯᒪᓗᒋᑦ ᓄᓇᖏᑎᒍᑦ, ᖃᓄᑎᒋ 
ᐅᓄᕐᑎᒋᔪᑦ ᐃᓄᐃᑦ ᐃᓕᓐᓂᐊᕐᓯᓐᓈᑦ 
ᐃᖅᑲᓇᐃᔭᓚᐅᕐᐸᑦ ᐊᖅᑯᑕᐅᓪᓗᓂ 
ᓄᓇᕗᒥ ᐃᓪᓗᓕᐅᕐᖕᓂᕐᒧᑦ ᐸᐸᑦᓯᕕᒃ?   

 
2. ᐱᒋᐊᕐᓗᒍ ᔮᓐᓄᐊᕆ 1, 2006 ᑎᑭᓪᓗᒍ 

ᔫᓂ 1, 2010ᒧᑦ, ᐊᒡᒍᖅᑐᖅᓯᒪᓗᒋᑦ 
ᓄᓇᖏᑎᒍᑦ, ᑭᓲᕙᑦ ᐃᖅᑲᓇᐃᔮᒃᓴᑦ 
ᑮᓇᐅᔭᖃᕐᑎᑕᐅᔪᑦ ᓄᓇᕗᒥ 
ᐃᓪᓗᓕᐅᕐᖕᓂᕐᒧᑦ ᐸᐸᑦᓯᕕᒃᑯᑦ?    

 
3. ᐱᒋᐊᕐᑐᒍ ᔫᓂ 1, 2010, ᑲᑎᑦᑐᒋᑦ 

ᖃᑦᓯᐅᕙᑦ ᐃᑲᕐᕋᑦ ᓄᐊᑕᐅᓯᒪᓕᕐᑐᑦ 
ᐃᓕᓐᓂᐊᕐᓯᓐᓈᑦ ᐃᖅᑲᓇᐃᔭᓚᐅᕐᑐᓄᑦ 
ᐸᐃᑉᐹᖁᑎᑖᕋᓱᒃᑐᑎᒃ ᓄᓇᕗᒥ 
ᐃᓪᓗᓕᐅᕐᖕᓂᕐᒧᑦ ᐸᐸᑦᓯᕕᒃᑯᑦ?   

 
4. ᐱᒋᐊᕐᑐᒍ ᔫᓂ 1, 2010, 

ᐊᒡᒍᖅᑐᖅᓯᒪᓗᒋᑦ ᓄᓇᖏᑎᒍᑦ, ᐊᒻᒪ 
ᖃᓄᐃᑦᑐᓪᓚᕆᓐᓄᑦ ᓴᓇᔨᐅᒻᒪᖔᑕ, 
ᖃᑦᑎᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ 
ᑮᓇᐅᔭᖃᖅᑎᑕᐅᓚᐅᖅᐸᑦ ᓄᓇᕗᒻᒥ 
ᐃᓪᓗᓕᐅᖅᑐᓂᒃ ᐊᒻᒪ 
ᐸᐃᒃᐹᖅᑕᖅᓯᒪᓕᖅᑐᑎᒃ? 

 
5. ᐱᒋᐊᕐᓗᒍ ᔮᓐᓄᐊᕆ 1, 2006 ᑎᑭᓪᓗᒍ 

ᔫᓂ 1, 2010ᒧᑦ, ᖃᑦᑎᐊᑎᖅᑐᑎ 
ᑲᑎᒪᖃᑦᑕᓚᐅᖅᐸᑦ ᓄᓇᕗᒻᒥ ᒐᕙᒪᒃᑯᑦ 
ᐱᓕᕆᕕᐅᖃᑎᒌᑦᑐᑦ ᓄᓇᕗᒥ 
ᐃᓪᓗᓕᐅᕐᖕᓂᕐᒧᑦ ᐸᐸᑦᓯᕕᒃᑯᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ 
ᐊᖓᔪᖅᑲᐅᑕᐅᔪᑦ ᑲᑎᒪᔨᕋᓛᖏᑦ? 

6. ᐱᒋᐊᕐᓗᒍ ᔮᓐᓄᐊᕆ 1, 2006 ᑎᑭᓪᓗᒍ 
ᔫᓂ 1, 2010ᒧᑦ, 
ᖃᓄᐃᓪᓕᐅᓪᓚᕆᓚᐅᖅᐸᑦ ᓄᓇᕗᒥ 
ᐃᓪᓗᓕᐅᕐᖕᓂᕐᒧᑦ ᐸᐸᑦᓯᕕᒃᑯᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ 
ᐊᖓᔪᖅᑲᐅᑕᐅᔪᑦ ᑲᑎᒪᔨᕋᓛᖏᑦ? 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᐄ, ᑕᐃᒫᒃ ᐃᓕᔭᐅᕗᖅ ᐅᖃᓕᒫᖅᑕᐅᔪᑎᑐᑦ. 
ᑎᑎᖅᑲᑎᒍᑦ ᐊᐱᖅᑯᑏᑦ. ᑎᑎᖅᑲᑎᒍᑦ ᐊᐱᖅᑯᑏᑦ. 
8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 9. 
ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 10. ᐊᑎᓕᐅᖅᓯᒪᔪᑦ 
ᑐᒃᓯᕋᐅᑏᑦ. 11. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ. 12. ᐅᓂᒃᑳᑦ 
ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᔅᓴᑦ  
13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓗᐊᓐ ᑯᓱᒐᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 187 - 3(2): 

ᑎᑎᕋᕐᕕᐊᓂ ᖃᑦᑎᕆᔨᒃᑯᑦ ᐃᓱᒪᑕᖓᑕ 
ᐅᖃᓕᒫᒐᖅ ᓴᖅᑭᑕᐅᔪᖅ ᐅᑭᐅᒧᑦ 2009 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔨ. ᖁᕕᐊᓱᒃᐳᖓ ᐅᑉᓗᒥ ᑖᓐᓇ 
ᓴᖅᑭᑦᑐᓐᓇᕋᑉᑯ ᑎᑎᕋᕐᕕᐊᓂ ᖃᑦᑎᕆᔨᒃᑯᑦ 
ᐃᓱᒪᑕᖓᑕ. ᐅᖃᓕᒫᒐᖅ ᓴᖅᑭᑕᐅᔪᖅ ᐅᑭᐅᒧᑦ 
2009. ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ): 
ᓴᖅᑭᑕᐅᓂᖏᑦ ᑎᑎᖃᐃᑦ. ᕼᐊᓐᑕ ᑐᑐ.  
 
ᓴᖅᑭᑕᐅᔪᖅ ᑎᑎᖅᑲᒃ 188 - 3(2): ᖁᓪᓕᖅ 

ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᒃᑯᑦ 
ᐊᐅᓚᓂᕐᒧᑦ ᐸᕐᓇᐅᑎᖓᑦ 2009-2010 
(ᑐᑐ) 

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᑎ ᖁᕕᐊᓱᑉᐳᖓ ᓴᖅᑮᔪᒪᔪᖓ 
ᑎᑎᖅᑲᐅᔪᒥ ᐊᖏᕈᑎᒋᓚᐅᖅᓯᒪᔭᕋ ᑕᒫᓂ ᐊᕐᕌᒍᒥ 
ᐅᓂᒃᑳᖑᔪᖅ ᖁᓪᓕᖅ ᐆᒻᒪᖁᑎᓕᕆᓂᕐᒧᑦ  

ᑯᐊᐳᕇᓴᒃᑯᑦ: [ᐊᐅᓚᓂᕐᒧᑦ ᐸᕐᓇᐅᑎᖓᑦ 2010-
2011.] 
 
ᐊᒻᒪ ᐅᖃᖅᑎ, ᑖᒃᑯᐊ ᐃᓄᑦᑎᑑᖓᔪᑦ ᒫᓐᓇ 
ᐃᓄᑦᑎᑑᖓᓕᖅᑎᑕᐅᒻᒪᑕ ᐊᔪᕐᓇᕈᓐᓃᑐᐊᖅᑲᑦᑕ 
ᐊᑐᐃᓐᓇᕈᖅᑎᑕᐅᓛᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. ᑖᒃᑯᐊ 
ᓴᖅᑭᑕᐅᔪᑦ ᒪᐅᓐᖓᖅᑕᐅᖃᑦᑕᕐᓕᑦ. 
 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᑮᑦ ᐲᑕᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 189 - 3(2): 

ᑮᓇᐅᔾᔭᔅᓵᓄᑦ ᖃᑦᑏᓐᓇᐅᓛᖏᓐᓂ 
ᐅᓂᒃᑳᖑᔪ 2010 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᒥᔅᑕ ᕋᒻᐹᑦ ᖁᕕᐊᒋᓂᐊᖅᑕᖓ. 
 
ᓴᖅᑮᔪᒪᔪᖓ ᑮᓇᐅᔾᔭᔅᓵᓄᑦ ᖃᑦᑏᓐᓇᐅᓛᖏᓐᓂ 
ᐅᓂᒃᑳᖑᔪᒥᑦ, 2010. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᔅᑕ ᑮᑦ ᐲᑕᓴᓐ.  
 
ᓴᖅᑭᑕᐅᔪᖅ ᑎᑎᖅᑲᒃ 190 - 3(2): ᓄᓇᕗᑦ 

ᒐᕙᒪᒃᑯᖏᑕ ᑭᐅᔾᔪᑎᖏᑦ ᐊᑐᓕᖁᔭᐅᔪᓂᑦ 
ᑲᑎᒪᔨᕋᐊᓛᓄᑦ ᐊᐅᓚᑦᑎᓂᕐᒧᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᑦ 
2010 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓴᖅᑮᔪᒪᔪᖓ ᓄᓇᕗᑦ ᒐᕙᒪᒃᑯᖏᑕ 
ᑭᐅᔾᔪᑎᖏᑦ ᐊᑐᓕᖁᔭᐅᔪᓂᑦ ᑲᑎᒪᔨᕋᐊᓛᓄᑦ  

ᐊᐅᓚᑦᑎᓂᕐᒧᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑮᓇᐅᔭᖅᑐᕈᑎᖏᓐᓄᑦ 2010. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑮᑦ ᐲᑕᓴᓐ.  
 
ᓴᖅᑭᑕᐅᔪᖅ ᑎᑎᖅᑲᒃ 191 - 3(2): ᑎᒥᐅᔪᓄᑦ 

ᑲᑎᒪᔨᐅᔪᓄᑦ ᖃᓄᐃᓕᐅᕐᓂᖏᓐᓄᑦ 
ᐅᓂᒃᑳᖅ 2009-10 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᒥᔅᑕ ᐃᐊᓕᐊᑦ ᖁᕕᐊᒋᓂᐊᕐᒥᔭᖓ. 
 
ᐅᖃᖅᑏ, ᐆᒥᖓ ᓴᖅᑮᒍᒪᔪᖓ ᑎᒥᐅᔪᓄᑦ 
ᑲᑎᒪᔨᐅᔪᓄᑦ ᖃᓄᐃᓕᐅᕐᓂᖏᓐᓄᑦ ᐅᓂᒃᑳᖅ 
2009-2010. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᑮᑦ ᐲᑕᓴᓐ.  
 
ᓴᖅᑭᑕᐅᔪᖅ ᑎᑎᖅᑲᒃ 192 - 3(2): 

ᒪᓕᒐᓕᕆᔨᒃᑯᑦ ᓄᓇᕗᒻᒥ 
ᐊᕐᕌᒍᑕᒫᖅᓯᐅᑎᖓ 2007-08 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓴᖅᑮᔪᒪᓕᕐᒥᔪᖓ ᑎᑎᖅᑲᒥᑦ 
ᒪᓕᒐᓕᕆᔨᒃᑯᑦ ᓄᓇᕗᒻᒥ ᐊᕐᕌᒍᑕᒫᖅᓯᐅᑎᖓ 
2007-08. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐲᑕ ᑕᑉᑑᓇ.  
 
ᓴᖅᑭᑕᐅᔪᖅ ᑎᑎᖅᑲᒃ 193 - 3(2): ᓄᓇᕗᒻᒥ 

ᐱᓕᕆᕕᓐᓄᑦ ᐊᑭᓕᔅᓴᓂᕐᒧᑦ 
ᐊᕐᕌᒍᑕᒫᖅᓯᐅᑏᑦ 2007-08 (ᑕᑉᑑᓇ) 

 
ᓴᖅᑭᑕᐅᔪᖅ ᑎᑎᖅᑲᒃ 194 - 3(2): ᓄᓇᕗᒻᒥ 

ᐱᓕᕆᕕᓐᓄᑦ ᐊᑭᓕᔅᓴᓂᕐᒧᑦ 
ᐊᕐᕌᒍᑕᒫᖅᓯᐅᑏᑦ 2008-09 (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐆᒥᖓ ᓴᖅᑮᔪᒪᔪᖓ ᓄᓇᕗᒻᒥ  

ᐱᓕᕆᕕᓐᓄᑦ ᐊᑭᓕᔅᓴᓂᕐᒧᑦ ᐊᕐᕌᒍᑕᒫᖅᓯᐅᑏᑦ 
2007-08 ᐊᒻᒪ 2008-09. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑖᓂᐅᓪ 
ᓯᐅᑦᓴᒃ.  
 
ᓴᖅᑭᑕᐅᔪᖅ ᑎᑎᖅᑲᒃ 195 - 3(2): 

ᐊᖏᖃᑎᒌᒍᑕᐅᓯᒪᔪᖅ ᑲᓇᑕᒥ ᓄᓇᕗᒻᒥ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓐᖏᓐᓂ 
ᖃᐅᔨᓴᓚᐅᖅᑎᓪᓗᒋᑦ ᐱᑕᖃᕈᓐᓇᕋᔭᕐᒪᖔᖅ 
ᓴᖅᑮᓂᕐᒧᑦ ᑲᓇᑕᒥ ᐆᒪᔪᖃᕐᕕᐅᔪᓂᑦ 
ᑕᓪᓗᕈᑎᐅᑉ ᐃᒪᖓᓂ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐆᒥᖓ ᓴᖅᑮᔪᒪᔪᖓ 
ᐊᖏᖃᑎᒌᒍᑕᐅᓯᒪᔪᖅ ᑲᓇᑕᒥ ᓄᓇᕗᒻᒥ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓐᖏᓐᓂ 
ᖃᐅᔨᓴᓚᐅᖅᑎᓪᓗᒋᑦ ᐱᑕᖃᕈᓐᓇᕋᔭᕐᒪᖔᖅ 
ᓴᖅᑮᓂᕐᒧᑦ ᑲᓇᑕᒥ ᐆᒪᔪᖃᕐᕕᐅᔪᓂᑦ ᑕᓪᓗᕈᑎᐅᑉ 
ᐃᒪᖓᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ. 15. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 16. 
ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᑕᒑᖅ ᑰᓕ.  
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 35 - ᒪᓕᒐᖅ ᓚᐃᓴᓐᓯᖃᖅᑐᓄᑦ 

ᐋᓐᓂᐊᓯᐅᖅᑎᓄᑦ ᐃᑲᔪᖅᑎᓄᑦ ᒪᓕᒐᖅ - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖁᕐᓗᖅᑑᒧᑦ, ᒪᓕᒐᒃᓴᖅ 37  

ᓚᐃᓴᖃᖅᑐᓄᑦ ᐋᓐᓂᐊᓯᐅᖅᑎᓄᑦ ᐃᑲᔪᖅᑎᓄᑦ 
ᐱᖁᔭᖅ, ᐅᖃᓕᒫᖅᑕᐅᖁᓪᓗᒍ ᐊᐃᑉᐸᖓᓂ.  
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 
ᒪᓕᒐᒃᓴᖅ 35-ᓚᒐᓱᕋᑖᖅᑮᑦ, ᒥᔅᑕ ᑰᓕ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 
ᒪᒥᐊᓇᒻᒪᕆᐋᓗᒃ. ᒪᓕᒐᒃᓴᖅ 35. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᖓᓄᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ ᐃᓵᓪᓕᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
35 ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᖅᑐᖅ ᐊᒻᒪᓗ 
ᒪᓕᒐᓕᕆᔩᑦ ᑲᑎᒪᔨᖏᓐᓅᖅᑕᐅᒍᓐᓇᓯᓪᓗᑎᑦ. 
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 
ᑮᑦ ᐲᑕᓴᓐ.  
 
ᒪᓕᒐᒃᓴᖅ 37 - ᒪᓕᒐᖅ ᑐᐹᑭᒧᑦ ᑎᒥᒧᑦ 

ᐋᓐᓂᐊᓕᕈᑕᐅᕙᑦᑐᖅ ᐊᒻᒪᓗ ᐊᑭᒋᕙᑦᑕᖏᑦ 
ᑲᒪᔾᔪᑕᐅᓪᓗᑎᑦ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ, 
ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 37 ᑐᐹᑭᒧᑦ ᑎᒥᒧᑦ 
ᐋᓐᓂᐊᓕᕈᑕᐅᕙᑦᑐᖅ ᐊᒻᒪᓗ ᐊᑭᒋᕙᑦᑕᖏᑦ 
ᑲᒪᔾᔪᑕᐅᓪᓗᑎᑦ, ᐱᖁᔭᖅ ᐅᖃᓕᒫᖅᑕᐅᖁᓪᓗᒍ 
ᐊᐃᑉᐸᖓᓂ.  
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ ᐃᓵᓪᓕᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
37 ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᖅᑐᖅ ᐊᒻᒪᓗ 
ᒪᓕᒐᓕᕆᔨᒃᑯᑦ 
ᑲᑎᒪᔨᕋᓛᖏᓐᓅᖅᑕᐅᒍᓐᓇᓕᖅᑐᖅ.  
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᐃᑦ  

ᐊᓯᖏᓪᓗ. ᒪᓕᒐᒃᓴᐃᑦ 15, 16, 17, 20, 26, 32 
ᐊᒻᒪ 36. ᓴᖅᑭᑕᐅᓯᒪᔪᑦ ᑎᑎᖅᑲᑦ 13-3(2), 66-
3(2), 99-3(2), 100-3(2). ᒥᔅᑕ ᓯᐊᓪ, 
ᐃᒃᓯᕙᐅᑕᕆᔭᐅᓗᓂ ᒪᓕᓪᓗᒋᑦ. 
 
ᐊᔪᖏᑎᑕᐅᓯᒪᒐᒪ ᐱᖁᔨᕗᖔᕈᑎᒍᑦ 6-3(2), 
ᑲᑎᒪᑐᐃᓐᓇᕐᓂᐅᔪᑦ, ᑲᑎᒪᓂᐊᖅᑐᑦ ᑭᓯᐊᓂ 
ᐱᔭᕇᕋᓱᓐᓂᖏᓐᓂᑦ. 
 
ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ 20 ᒥᓂᑦ 
ᓄᖅᑲᖓᑲᐃᓐᓇᓂᐊᖅᑐᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:25ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:01ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᐃᑕᖅ (ᓯᐊᓪ)(ᑐᓵᔨᑎᒍᑦ): 
ᑲᑎᒪᒋᐊᕈᒪᓕᕋᒪ ᑲᑎᒪᑐᐃᓐᓇᖅᑎᓪᓗᒋᑦ ᐅᑯᓂᖓ 
ᐱᓕᕆᐊᖃᕐᓂᐊᖅᑐᒍᑦ ᐱᖁᔭᒃᓴᖅ 15, 16, 17, 
20, 26, 32, 36-ᓗ. ᑎᑎᖅᑲᐃᑦ ᓴᖅᑭᑕᐅᓯᒪᔪᑦ 
13-3(2) 66-3(2) 99-3(2) 100-3(2). 
ᖃᓄᐃᒍᒪᕙᑦ ᑖᒃᑯᐊ ᑲᑎᒪᔨᕋᓛᑦ? ᒥᔅᑕ 
ᐊᐅᐸᓗᒃᑐᖅ 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᓯᔾᔪᑎᖃᕈᒪᒐᑦᑕ ᐅᑯᓂᖓ 
ᕿᒥᕐᕈᓗᑕ ᒪᓕᒐᒃᓴᖅ 20, 15, 16, 17, 26, 
ᐊᒻᒪᓗ 36 ᑖᒃᑯᐊ ᕿᒥᕐᕈᓂᐊᕐᓗᒋᑦ ᓴᖅᑭᑕᐅᓯᒪᔪᑦ 
ᑎᑎᖅᑲᐃᑦ 13-3(2). ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᒪᓕᒐᒃᓴᖅ 20 – ᒪᓕᒐᒃᓴᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 
ᐃᓕᓐᓂᐊᕐᓂᕐᒧᐊᖓᔪᐃᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ ᒪᓕᒐᓕᐅᖅᑏᓪᓗ. ᐃᑉᐸᑦᓴᖅ  

ᒪᓕᒐᒃᓴᒥᒃ 20-ᒥᒃ ᐱᓕᕆᐊᖃᓚᐅᕋᑦᑕ 
ᑲᔪᓯᓂᐊᕋᑦᑕ ᒥᔅᑕ ᑕᐹᕐᔪᒃ ᑕᐃᑯᖓᖅᑲ 
ᐊᐱᖅᓱᑦᑕᐅᕕᒻᒨᖅᑲ ᖃᓄᐃᖖᒋᓛᖅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᑖᒃᑯᐊ 
ᐃᓯᖅᑎᑲᐃᓐᓇᒃᑮᑦ ᐊᐱᖅᓱᑦᑕᐅᕕᒻᒧ. 
 
ᒥᔅᑕ ᑕᐹᕐᔪᒃ ᑖᒃᑯᐊ ᓇᓗᓇᐃᑲᐃᓐᓇᒃᑭᑦ 
ᐊᖓᔪᖅᑲᐅᑎᖁᑎᑎᑦ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑕᖁᑎᑎᑦ ᑖᓐᓇ ᓴᐅᒥᓐᓃᑦᑐᖅ 
ᑐᖓᓕᕆᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑳᑎ ᐅᒃᐱᒃ 
ᐊᒻᒪᓗ ᑖᓐᓇ ᑕᓕᖅᐱᑦᑎᐋᓐᓃᑦᑐᖅ ᐳᕌᑦ ᓴᐃᒻᐴᔅ 
ᑖᒃᑯᓄᖓ ᐊᑐᐋᒐᕐᓄᓪᓗ ᐊᒻᒪᓗ ᑕᒪᒃᑯᓄᖓ 
ᐸᕐᓇᐅᑎᓄᑦ ᑲᒪᔨᒋᔭᕗᑦ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 
ᐃᑉᐸᑦᓴᖅ ᒪᑐᐃᖅᓯᔾᔪᑎᓂᒃ ᑐᓴᓚᐅᕋᑦᑕ ᓱᓖ 
ᐊᐱᖅᑯᑎᔅᓴᖃᖅᑐᖃᖅᑳ ᒪᑐᓯᔾᔪᑕᐅᓚᐅᖅᑐᓄᑦ? 
ᒥᓯᔅ ᐅᒡᔪᒃ, ᑕᐃᒪ ᐅᖃᕈᒪᔪᓂᒃ ᐱᓯᒪᖏᓐᓇᒪ ᑕᐃᒪ 
ᓂᑭᑦᑕᕐᓂᐊᕋᑦᑎᒍᑦ ᐱᖁᔭᒃᓴᐃᑦ ᕿᒥᕐᕈᔭᐅᓂᖓ 
ᒪᓕᒐᒃᓴᖅ 20. ᒪᓕᒐᒃᓴᖅ 20, 
ᐋᖅᑭᒋᐊᕈᑕᐅᓂᐊᖅᑐᑦ ᓇᓪᓕᐊᓄᑦ 
ᐃᓕᓐᓂᐊᕈᑕᐅᓂᐊᖅᑐᓕᕆᓂᕐᒧᑦ ᒪᓕᒐᓂᒃ. 1 
ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 2. ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 3. ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 4. ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5. ᐊᖏᖃᑎᒌᑉᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 6. ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 7. ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 8. ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 9. ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᓕᒐᒃᓴᖅ 20 
ᐃᓘᓐᓇᖓᓂᒃ ᐊᖏᖃᑎᒌᑉᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᒪᓕᒡᓗᒍ 62(2) 
ᒪᓕᒐᒃᓴᖅ 20 
ᑲᑎᒪᔾᔪᑎᒃᓴᓅᖅᑕᐅᑲᐅᑎᒋᒍᓐᓇᓕᕐᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᐹᕐᔪᒃ 
ᐃᓱᓕᔾᔪᑎᒃᓴᖃᖅᑮᑦ?  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᐊᒻᒪᓗ ᑖᒃᑯᐊ ᖁᔭᓐᓇᒦᕈᒪᓪᓗᒋᑦ 
ᑖᒃᑯᐊ, ᑖᒃᑯᐊ ᒪᓕᒐᕐᓄᑦ ᐊᑎᖐᓛᒃ ᒪᓕᒐᒃ 
ᑕᕝᕗᖓ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᓄᑦ 
ᐋᖅᑭᒃᐹᓪᓕᕈᑎᐅᖕᒪᑦ ᑕᒪᓐᓇ 
ᐊᑲᐅᓯᕚᓪᓕᕐᓂᐊᖅᑐᕐᓗ ᓇᓗᓇᖏᖦᖢᑎᒃ ᐊᒻᒪ 
ᖁᔭᓐᓇᒦᕈᒪᕙᒃᑲ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑖᔅᓱᒥᖓ ᑲᔪᓯᑎᑦᑎᑦᑎᐊᕈᓐᓇᕐᒪᑕ. ᐊᒻᒪᓗ 
ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑳᑎ 
ᐅᑉᐱᒃ ᐊᒻᒪ ᕗᕌᑦ ᑕᐃᒻᕗᔅ ᑖᔅᓱᒧᖓ 
ᐸᕐᓇᒃᓯᒪᑦᑎᐊᕐᒪᑕ ᐱᔭᕆᐊᒃᑭᔅᓯᒪᓪᓗᑎᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᖁᕕᐊᓇᖅ ᑕᕝᕗᖓ ᖃᐃᒍᓐᓇᖅᑲᐅᒐᑦᓯ. 
ᑕᐃᒪᒃ ᐃᖅᓱᒃᑏ ᑖᒃᑯᐊ ᐃᑲᔪᑲᐃᓐᓇᒃᑮᑦ 
ᐊᓂᒐᓱᐊᖅᑎᓪᓗᒋᑦ ᒥᓂᔅᑕ ᑕᐹᕐᔪᒃ. 
 
ᖁᔭᓐᓇᒦᒃ. ᑕᐃᒪ ᑭᖑᓪᓕᖅ ᐱᓕᕆᐊᕆᓂᐊᖅᑕᕗᑦ 
ᒪᓕᒐᒃᓴᖅ 32 ᑖᓐᓇ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕ ᐲᑕᓴᓐ ᒪᑐᐃᖅᓯᔾᔪᑎᖃᕐᒪᖔᑦ.  
 
ᒪᓕᒐᒃᓴᖅ 32 – 2010 ᐊᑭᓕᔅᓴᓂᑦ 

ᖁᔭᓈᖅᓯᓂᖅ ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 
ᐱᕕᖃᖅᑎᒐᓛᑲᐃᓐᓇᙵ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᑐᒥᖓ ᐅᖃᖃᑦᑕᓗᐊᒧᑦ ᓂᕆᑐᕋᒻᒪᕆᓕᕋᒪ. 
 
ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᑖᓐᓇ ᒪᓕᒐᒃᓴᖅ 32 
2010-ᒥ ᑖᒃᑯᐊ $130,909 ᖁᔭᓈᖅᑕᐅᓂᐊᖅᑐᑦ 
ᑖᒃᑯᐊ ᐊᕙᑕᒃᑯᓐᓂᒃ ᑖᒃᑯᐊ ᓄᓇᕗᒥ 
ᐊᑭᓕᒃᓴᖃᕐᓂᕐᒧᑦ, ᑖᒃᑯᐊ ᓄᖅᑲᓚᐅᕐᒪᑕ 
ᐊᐅᓚᓂᖏᑦ.  
 
ᓯᑎᐱᕆᐅᑎᓪᓗᒍ ᒪᓕᒐᒃᓴᖅ 43 ᐊᑭᓕᒃᓴᓄᑦ 
2008-09-ᒥ ᐊᖏᕈᑕᐅᓚᐅᕐᖓᑦ. ᑖᓐᓇ ᒪᓕᒐᖅ 
ᐊᖏᕈᑎᖃᓚᐅᖅᑐᖅ, ᑖᒃᑯᐊ ᑭᒡᒐᖅᑐᐃᓚᐅᖅᑐᑦ 
ᐊᑭᓕᒃᓴᕆᔭᐅᔪᓂᒃ ᐊᑭᓕᒃᓴᖅᑖᕆᔭᐅᓯᒪᔪᓂᒃ 
ᑖᒃᑯᐊ $50,537.71 ᐲᖅᑕᐅᓂᖏᑦ 
ᐋᖅᑭᒃᑕᐅᒋᐊᕐᓗᑎᓪᓘᓐᓃᑦ ᐊᑭᓕᒃᓴᑦ. ᑖᒃᑯᐊ 
ᐊᑭᓕᒃᓴᕆᔭᐅᔪᑦ ᒐᕙᒪᒃᑯᓐᓄᑦ ᓱᓕ ᑖᒃᑯᐊ 
ᕿᑐᕐᖏᐅᑐᐃᓐᓇᕐᖓᑕ ᐊᑭᓕᒃᓴᐅᔪᑦ. 
 

ᒪᓕᒐᒃᓴᖅ 32 ᐲᖅᓯᓂᐊᖅᑐᖅ ᐊᑭᓕᒃᓴᑐᖃᕐᓂᒃ 
ᒪᓕᒡᓗᒍ 25(1) ᑖᒃᑯᐊ ᑮᓇᐅᔭᓕᕆᓂᕐᒧᑦ 
ᐱᖁᔭᓂᒃ. ᒪᓕᒐᒃᓴᖅ 32 ᖁᔭᓈᕆᓂᐊᖅᑐᖅ 
$50,537.71 ᑖᒃᑯᐊ ᖁᔭᓈᖅᑕᐅᓗᑎᒃ. ᐊᒻᒪᓗ 
ᐊᒥᐊᒃᑯᐃᑦ ᐊᑭᓕᒃᓴᓄᑦ ᑖᒃᑯᓄᖓ 
ᕿᑐᕐᖏᐅᕈᑕᐅᔪᑦ. 
 
ᑕᒪᔾᔭ ᒪᑐᐃᖅᓯᔾᔪᑎᑲᓄᑦ ᐃᓱᓕᔾᔪᑎᒃᑲ 
ᐊᐱᖅᓱᖅᑐᖃᕈᒪᑉᐸᑦ ᑭᐅᒐᓱᐊᕐᓂᐊᖅᑯᖓ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 
ᐊᖏᔪᖅᑲᐅᑎᖁᑎᒃᑲ ᑕᕝᕙᓃᓐᖏᒻᒪᑕ ᒫᓐᓇ 
ᖃᐃᕙᓪᓕᐊᔫᒐᓗᐊᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᒥᓂᔅᑕ 
ᐲᑕᓴᓐ ᑕᕝᕗᖓ ᐊᐱᖅᓱᖅᑕᐅᕕᒻᒨᑲᐃᓐᓇᕈᒃ. 
 
ᒪᑐᐃᖅᓯᔾᔪᑎᖏᓐᓂᒃ ᐅᖃᐅᓯᒃᓴᖃᖅᑐᖃᖅᐹ? 
ᑖᓐᓇ ᐃᒃᓯᕙᐅᑕᖔᑦ ᑲᑎᒪᔨᕋᓛᑦ 
ᐅᖃᐅᓯᒃᓴᖃᖅᑳ? ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᔅᓯᕙᐅᑕᐅᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ 
ᒪᓕᒐᓄᑦ ᕿᒥᕐᕈᕙᑦᑐᓄᑦ ᒪᓕᒐᔅᓴᓄᑦ 
ᕿᒥᕐᕈᕙᑦᑐᓄᑦ. ᖁᔭᓕᕗᖔᓯᑦ ᑕᕝᕙᓂ 
ᓂᓪᓕᑲᐃᓐᓇᕈᓐᓇᕋᒪ ᑖᔅᓱᒪ ᒪᓕᒐᔅᓴᐅᑉ 32 
ᒥᔅᓵᓄᑦ. ᑖᒃᑯᐊ ᑐᕌᖓᔪᑦ ᖁᔭᓈᖅᐸᓪᓕᐊᓂᕐᒥᒃ 
ᑕᒪᒃᑯᓂᖓ ᐊᑭᓕᔅᓴᓂᒃ 2010-ᒧᑦ. 
 
ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᑎᐊᖅᑯᑦ ᑖᓐᓇ 
ᒪᓕᒐᔅᓴᖅ ᑖᔅᓱᒥᖓ ᑖᒃᑯᓄᖓ ᐊᑭᓕᔅᓴᐅᔪᓂᑦ 
ᓄᓇᕗᑦ Business Credit Corporation-ᑯᓐᓄᑦ 
ᐃᓱᒪᒋᔪᓐᓇᐃᕐᕕᐅᔾᔪᑕᐅᒻᒪᑦ. ᖃᐅᔨᒪᓪᓗᑕᓗ ᑖᒃᑯᐊ 
ᐊᑐᖅᑕᐅᓚᐅᖅᑐᑦ ᑖᔅᓱᒪ ᒥᔅᓵᓄᑦ, ᑖᒃᑯᐊ 
ᑲᑎᒪᔨᕋᓛᖑᓪᓗᑕ ᐊᙶᑦᑎᐊᖅᑯᒍᑦ ᑖᓐᓇ 
ᐊᑐᖅᑕᐅᓇᓱᑦᑐᒧᑦ. 

ᑖᓐᓇᐃᓛᒃ ᒥᓂᔅᑕ ᐅᕙᒍᑦ ᓵᖓᓃᑎᓪᓗᒍ 
ᑲᑎᒪᔨᕋᓛᖑᓪᓗᑕ ᐃᓗᓕᖏᑦ 
ᕿᒥᕐᕈᕙᓪᓕᐊᓕᕋᑦᑎᒍ ᒪᓕᒐᔅᓴᐅᑉ. ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ 
ᓇᓗᓇᐃᖅᓯᑲᓐᓂᓚᐅᕆᕗᑦ ᓯᕗᓂᑦᑎᓐᓂ 
ᐊᑐᖅᑐᖃᒃᑲᓂᕐᓂᐊᖅᑲᑦ ᓇᓕᐊᓐᓂᑐᐃᓐᓇᖅ 
ᐊᑭᑐᔪᒥᒃ ᑖᒃᑯᐊ ᓇᓪᓕᐅᒃᑯᒫᖅᑖᕈᓐᓇᖁᓪᓗᒋᑦ 
ᐊᑭᓕᔅᓴᖃᕐᓂᐊᖏᒻᒪᑕ ᑖᒃᑯᓄᖓ ᑎᒥᐅᔪᓄᑦ. 
ᖁᕕᐊᓱᓚᐅᖅᑐᒍᓪᓗ ᑖᓐᓇ ᒥᓂᔅᑑᔪᖅ ᐅᕙᒍᑦ 
ᓵᖓᓃᑎᓪᓗᒍ ᑕᒪᑐᒥᖓ 
ᕿᒥᕐᕈᑲᓐᓂᓂᐊᕐᓂᕋᕐᖓᑦ.  
 
ᐃᔅᓯᕙᐅᑖᖅ, ᑖᒃᑯᐊ ᑕᕝᕙ 
ᐅᖃᐅᓯᕆᑲᐃᓐᓇᕈᒪᖅᑲᐅᔭᒃᑲ ᑲᑎᒪᔨᐅᖃᑎᒃᑲ 
ᑲᑎᒪᔨᕋᓛᖑᓪᓗᑕ ᑖᔅᓱᒥᖓ ᒪᓕᒐᔅᓴᒥᒃ 32-ᒥᒃ 
ᐊᖏᖁᔨᕗᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐅᖃᐅᓯᒃᓴᖃᖅᑐᖃᖅᐹ? 
ᐊᑎᓕᐅᖅᓯᒪᔪᖃᓐᖏᒻᒪᑦ ᒪᓕᒐᓕᐅᖅᑎᑐᓂᒃ ᑖᒃᑯᐊ 
ᓂᑭᑦᑖᕐᓂᐊᕋᖅᑎᒍ ᐱᖁᔭᒃᓴᐃᑦ. ᐱᒋᐊᕐᓗᑕ 
ᐃᓚᖓ 1-ᒥ, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 2-ᒨᕐᓗᑎᑦ 
ᐊᖏᖅᐱᓯᐅᒃ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒃᓴᖅ ᐅᐃᒍᖏᑦ, ᐄ, 
ᐅᒡᒍᐊᕐᓇᖅᑑᒐᓗᐊᖅ ᑕᐃᒃᑯᐊ 
ᐱᕐᕈᐊᕿᓚᐅᖅᓯᒪᖕᒪᑕ ᐊᒻᒪᓗ ᑕᒪᓐᓇ 
ᐊᒃᓱᕉᑕᐅᓪᓗᓂ ᖃᑕᙳᑎᖏᓐᓄᑦ. ᑖᒃᑯᐊ 
ᐊᑭᓕᒃᓴᐅᔪᑦ ᓇᓪᓕᐅᒃᑯᒫᖃᖅᓯᒪᓐᖏᒻᒪᑕ ᑖᓐᓇ 
ᒥᓂᔅᑕ ᐊᐱᕆᒍᒪᔭᕋ ᓯᕗᓂᒃᓴᒥ 
ᐊᑭᓕᒃᓴᖅᑖᕆᔭᐅᓂᐊᖅᑐᑦ ᑯᐊᐳᕇᓴᖁᑎᑦᑎᓐᓄᑦ 
ᓇᓪᓕᐅᒃᑯᒫᖃᖅᑎᑕᐅᓂᐊᖁᓪᓗᒋᑦ ᑕᒪᒃᑯᐊ 
ᖃᑕᙳᑎᒋᔭᐅᔪᑦ 
ᐊᒃᓱᕈᖅᑎᑕᐅᓗᐊᖃᑦᑕᕐᓂᐊᖏᒻᒪᑕ ᑕᒪᒃᑯᓄᖓ  
ᐊᑭᓕᒃᓴᓄᑦ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ ᐊᕐᕚᕐᓗ 
ᐊᐱᖅᑯᑎᖓᓄᑦ.  
 
ᐃᒃᓯᕙᐅᑖᖅ, ᑖᒃᑯᐊ ᓄᓇᕗᒻᒥ ᐊᑭᓕᒃᓴᖃᕐᓂᕐᒧᑦ 
ᑯᐊᐳᕇᓴᓐ ᐊᑭᓕᒃᓴᖃᖅᑎᑦᑎᖃᑦᑕᕐᒪᑕ ᐊᒻᒪᓗ 
ᖃᐅᔨᒪᑦᑎᐊᖅᓱᑎᒃ ᖃᓄᐃᑦᑑᒋᐊᖃᕐᓂᖏᓐᓂᒃ. 
ᑕᒪᒃᑯᐊ ᓇᒡᓕᐅᒃᑯᒫᖃᕆᐊᖃᖅᑐᑦ ᑯᐊᐳᕇᓴᒃᑯᓐᓄᑦ 
ᑖᒃᑯᐊ ᐃᓱᒪᖅᓱᖅᑐᑦ ᖃᓄᐃᑦᑐᓂᒃ 
ᓇᓪᓕᐅᒃᑯᒫᖃᕐᓂᐊᕐᒪᖔᑕ ᑖᒃᑯᓄᖓ 
ᓇᓪᓕᐅᒃᑯᒫᕆᔭᐅᒐᔭᖅᑐᑦ ᐊᑭᓕᒃᓴᖅᑖᕆᔭᐅᔪᓄᑦ.  
 
ᑕᒫᓂ ᐱᓇᓱᐊᕈᓯᕐᒥ ᑕᒪᓐᓇ ᐃᓱᒫᓘᑎᖓ 
ᐅᖃᐅᓯᕆᓚᐅᖅᑕᕗᑦ ᑖᒃᑯᓄᖓ 
ᐊᑭᓕᒃᓴᖅᑖᕐᕕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᑕᖃᕈᓐᓇᖅᐹ ᑎᑎᕋᖅᓯᒪᔪᒥᒃ 
ᑳᓐᑐᕌᒃᒋᔭᐅᖃᑦᑕᖅᑐᓂᒃ ᐊᑭᓕᒃᓴᓂᖕᓂᕐᒧᑦ ᑖᒃᑯᐊ 
ᖃᑕᙳᑎᒋᔭᐅᔪᐃᑦ ᐊᒃᓱᕈᖅᑕᐃᓕᔾᔪᑎᒃᓴᖏᓐᓂᒃ 
ᓯᕗᓂᒃᓴᒥᒃ ᐊᑭᓕᔅᓴᖃᕐᓂᐊᖅᑐᓄᑦ ᓲᕐᓗ 
ᐆᒃᑑᑎᒋᓗᒍ ᑖᒃᑯᐊ ᖃᑕᙳᑎᒌᑦ 
ᐊᒃᓱᕈᖅᑎᑕᐅᓕᕋᔭᕐᖓᑕ. (ᑐᓵᔨᑎᒎᕈᓐᓃᖅᑐᖅ) 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᖁᔭᓐᓇᒦᕆᕙᕋ 
ᐊᐱᕆᕋᑖᖅᑐᖅ. ᐃᒃᓯᕙᐅᑖᖅ, ᑖᒃᑯᐊ ᐃᓱᒪᖅᓱᕐᒪᑕ  
ᓄᓇᕗᑦᒥ ᐊᑭᓕᒃᓴᖃᕐᓂᕐᒧᑦ  

ᑯᐊᐳᕇᓴᒃᑯᑦ ᖃᓄᐃᑦᑐᓂᒃ 
ᐊᑭᓕᒃᓴᓂᑦᑎᑦᑎᒍᒪᒻᒪᖔᕐᒥᒃ. ᑕᐃᒃᑯᐊ 
ᐱᖃᑎᒋᓗᒋᑦ ᓇᒻᒥᓂᖃᖅᑐᖅ ᖃᓄᐃᑦᑐᓂᒃ 
ᓇᓪᓕᐅᒃᑯᒫᒃᓴᖏᓐᓂᒃ. 
 
ᐄ, ᑕᐃᒪᓐᓇ ᓂᕆᐅᒍᒥᓇᖅᑑᒐᓗᐊᖅ 
ᐅᖃᐅᔾᔭᐅᒋᐊᕋᒥ ᐱᕙᓪᓕᐊᔪᓕᕆᔨᒃᑯᓐᓄᑦ 
ᑕᒪᒃᑯᓂᖓ ᐅᖃᐅᔾᔭᐅᖃᑦᑕᖁᓇᖅᑐᖅ. ᑖᒃᑯᐊ 
ᖃᓄᖅ ᐊᑲᐅᓐᖏᓕᐅᕈᑎᖃᑲᓪᓚᓕᕐᓂᖅᐸᑕ 
ᐃᓚᖏᑦ ᑕᒪᑐᒧᖓ ᐊᑭᓕᒃᓴᕕᓂᖏᓐᓄᑦ 
ᐊᒃᓱᕈᐊᓴᑦᑎᑕᐅᓂᐊᓐᖏᒻᒪᑕ ᐱᓗᐊᖅᑐᒥᒃ 
ᖃᑕᙳᑎ ᐊᖏᔫᑎᓪᓗᒋᓂᓛᒃ ᐊᑭᓕᔅᓴᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ, 
ᐃᒃᓯᕙᐅᑖᖅ. ᑎᓕᐅᕈᓐᓇᖅᑭᒋᑦ ᑯᐊᐳᕇᓴᖁᑎᑎᑦ 
ᐊᑐᐊᒐᓕᐅᖁᓗᒋᑦ ᑕᒪᒃᑯᐊ ᒥᑭᓂᖅᓴᐃᑦ 
ᐊᑭᓕᒃᓴᕆᔭᐅᔪᑦ ᐊᑭᓕᒃᓴᖅᑖᕆᔭᐅᔪᓄᑦ ᐊᑐᐊᒐᐃᑦ 
ᐋᖅᑭᓯᓯᒪᓂᐊᕐᒪᑕ ᓲᕐᓗ 
ᐱᕐᕈᐊᕿᔪᖃᖅᑐᒥᓂᐅᑎᓪᓗᒍ ᐊᖏᔪᒥᑦ. ᑕᒪᒃᑯᐊ 
ᖃᑕᓐᖑᑎᒋᔭᐅᔪᑦ ᐃᓚᖏᑦ ᐊᑭᓖᒋᐊᖃᕐᓂᐊᖏᒻᒪᑕ 
ᐊᑭᓕᒃᓴᕆᔭᐅᓚᐅᖅᑐᒥᑦ. ᓲᕐᓗ ᐊᕙᑕᖅᑎᑐᑦ ᑕᐃᒫᒃ 
ᐱᕐᕈᐊᕿᔪᕗᖅ ᐅᖃᖅᑐᒥᓂᐅᑎᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ 
ᐊᕐᕚᕐᓗᒃ, ᑖᓐᓇ ᐃᓱᒫᓘᑎᖃᕐᖓᑦ ᖃᑕᓐᖑᑎᒌᓄᑦ. 
ᑕᒪᒃᑯᓄᖓ ᐅᒡᒍᐊᓇᖅᑐᓂᑦ ᓴᖅᑭᖃᑦᑕᖅᑐᓂᑦ. 
 
ᐃᒃᓯᕙᐅᑖᖅ, ᑖᓐᓇ ᒥᓂᔅᑕ ᓇᒻᒥᓂᖅ 
ᐊᑭᓕᔅᓴᑖᕐᓂᕐᒧᑦ ᑯᐊᐳᕇᓴᒃᑯᓐᓄᑦ ᐃᒃᓯᕙᐅᑕᖓᑦ 
ᐊᐱᕆᒍᓐᓇᖅᑕᕋ ᑖᔅᓱᒥᖓ ᒥᔅᑕ ᐊᕐᕚᕐᓘᑉ 
ᐊᐱᖅᑯᑎᒋᕋᑖᖅᑕᖓᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑕᐃᑯᖓ ᐅᑎᕐᓗᑕ. ᒪᒃᐱᒐᖅ 2. ᐊᖏᖅᐱᓯᐅᒃ? 
ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. 
ᐅᖃᓕᒪᓂᐊᖅᑲᐅᖏᒃᑲᓗᐊᕋᒪ. ᑖᓐᓇ ᒥᓂᔅᑕ 
ᑯᐊᐳᕇᓴᒃᑯᓐᓄᑦ ᑕᕝᕙᓃᒻᒪᑦ ᐃᒻᒪᖃ. ᐊᐱᕆᒍᑦᑎᒍ 
ᐊᐱᖅᑯᑎᕗᑦ ᑕᕝᕗᖓ ᑐᕌᖅᑎᒍᓐᓇᖅᑕᕗᑦ. ᑖᒃᑯᐊ 
ᐊᑭᓕᔅᓴᖃᖅᑐᖃᕌᖓ ᑯᐊᐳᕇᓴᒃᑯᑦ 
ᓇᓪᓕᐅᒃᑯᒫᖃᖅᑎᑦᑎᖃᑦᑕᖁᓪᓗᒋᑦ ᑕᒪᒃᑯᓄᖓ 
ᐱᖁᑎᖅᔪᐊᓄᑦ ᐊᑐᖅᑕᐅᔪᓂᑦ ᐊᑭᓕᔅᓴᖏᓐᓂᒧᑦ. 
ᑕᒪᓐᓇ ᕿᒥᕐᕈᒍᓐᓇᖅᑲ ᒥᓂᔅᑕᐅᔪᖅ ᑕᒪᑐᒥᖓ 
ᐱᓕᕆᐊᖃᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᓪᓗᒍ ᒥᔅᑕ ᐅᑲᓕᖅ 
ᐊᐱᕆᕋᑖᖅᑕᖓᓄᑦ. 
 
ᑖᓐᓇ ᐊᑭᓕᔅᓴᕆᔭᐅᔪᖅ ᐊᕙᑕᒃᑯᓐᓄᑦ ᐋᒋᓯ 10, 
1995-ᒥ ᐱᔭᐅᓚᐅᖅᑐᖅ ᑕᐃᔅᓱᒪᓂᐅᑎᓪᓗᒍ. 
ᐊᕐᕌᒍᑕᒫᑦ ᑖᒃᑯᐊ ᕿᒥᕐᕈᔭᐅᖃᑦᑕᕆᐊᖃᕐᖓᑕ 
ᐊᑭᓕᔅᓴᐃᑦ ᑕᐃᒪᐃᑦᑎᓪᓗᒍ. ᑖᒃᑯᐊ 
ᐊᓐᖑᑎᒋᐊᖅᑎᑕᐅᓯᒪᔫᒐᓗᐊᑦ 1996-ᖑᑎᓪᓗᒍ. 
ᕿᒥᕐᕈᓂᖃᖃᑦᑕᓚᐅᓐᖏᒻᒪᑕ ᐱᑕᖃᖅᑑᔮᓐᖏᒻᒪᑦ 
ᕿᒥᕐᕈᔾᔪᑎᕕᓂᕐᓂᑦ. ᑕᐃᒪᐃᒻᒪᑦ ᑕᕝᕙ ᑖᓐᓇ 
ᓴᖅᑭᓯᒪᒻᒪᑦ ᑕᒪᓐᓇ ᐊᒃᓱᕉᑕᐅᓯᒪᓪᓗᓂᓗ 
ᖃᖓᑕᓐᖑᑎᒌᓐᓄᑦ. 
 
NBCC-ᑯᑦ ᑖᒃᑯᐊ ᐊᑭᓕᔅᓴᓂᕝᕕᒃᑯᑦ 
ᑐᑭᒧᐊᒍᑎᖃᕐᖓᑕ ᐊᕐᕌᒍᑕᒫᑦ 
ᕿᒥᕐᕈᔭᐅᖃᑦᑕᕆᐊᖃᖅᑐᑎᑦ ᑕᒪᒃᑯᐊ 
ᐊᑭᓕᔅᓴᖃᕈᑕᐅᔪᑦ. ᑕᒪᒃᑯᓂᖓ ᑕᒡᒐ 
ᓇᓂᓯᖃᑦᑕᕆᐊᓖᑦ ᑖᒃᑯᐊ ᕿᒥᕐᕈᓂᒃᑯᑦ. ᑕᒪᒃᑯᐊ 
ᐊᒃᓱᕉᑕᐅᖃᑦᑕᖁᓇᒋᑦ ᖃᑕᓐᖑᑎᒌᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᑕᕝᕗᖓ ᐅᑎᕐᓗᑕ. ᒪᒃᐱᒐᖅ 2-ᒧᑦ. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᐹᑦ ᑖᓐᓇ ᒪᓕᒐᒃᓴᖅ 32 ᓈᒻᒪᓐᓂᖓᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᐹᑦ ᒪᓕᒐᑎᒍᑦ 62(2) ᒪᓕᒐᒃᓴᖅ 32 
ᑲᑎᒪᔾᔪᑎᔅᓴᓅᖅᑕᐅᒍᓐᓇᓕᕐᖓᑦ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᓗᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 
ᐃᓱᓕᔾᔪᑎᔅᓴᖃᖅᑳ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᕋᓛᑦ ᑖᒃᑯᓄᖓ 
ᐊᐱᕆᕋᑖᖅᑕᖏᓐᓄᑦ. ᑕᐃᒪ ᐅᖃᖅᑲᐅᒐᒪ ᒥᓂᔅᑕ 
ᑕᑉᑑᓇ. ᓱᓕ ᐱᓕᕆᐊᔅᓴᖃᕋᑦᑕ ᑖᒃᑯᐊ 
ᐊᑭᓕᔅᓴᑖᕐᕕᐅᔪᑦ ᑯᐊᐳᕇᓴᓐ ᐊᐅᓚᑦᑎᐊᖁᓪᓗᒍ 
ᑕᒪᒃᑯᐊᓗ ᕿᒥᕐᕈᔭᐅᖃᑦᑕᕆᐊᖃᕐᓂᖏᑦ ᐊᕐᕌᒍᑕᒫᑦ 
ᑕᒪᒃᑯᐊ ᐃᑲᔫᑎᒐᔭᖅᑐᑦ ᐊᑐᐊᒐᐃᑦ. 
 
ᖁᔭᓐᓇᒦᒃ ᓯᕗᕋᔅᓯᓐᓃᒍᓐᓇᕋᑖᕋᒪ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᒪᓕᒐᒃᓴᖅ 15 – ᒪᓕᒐᑎᒍᑦ 

ᖃᓄᐃᓕᖓᑎᑕᐅᓂᖏᑦ ᒪᒥᐊᔾᔪᑎᓄᑦ 
ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑖᔅᓱᒧᖓ ᐱᖁᔭᒃᓴᖅ 15-ᒧᑦ 
ᐃᑲᔪᖅᑎᖃᕈᒪᓚᖓᕕᑦ?  
 
ᐃᖅᓱᒃᑏ, ᑖᒃᑯᐊ ᐃᓯᖅᑎᑲᐃᓐᓇᒃᑭᑦ 
ᐃᑲᔪᖅᑎᒋᓂᐊᖅᑕᖏᑦ. 

ᒥᓂᔅᑕ ᐲᑕᓴᓐ, ᑖᒃᑯᐊ ᓇᓗᓇᐃᑲᐃᓐᓇᒃᑭᑦ 
ᖃᐃᖁᓯᒪᔭᑎᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᑕᓕᖅᐱᒐᓄᑦ ᓲᓴᓐ ᕚᖅᑎ, ᓴᐅᒥᒐᓄᑦ ᕆᑦᓱᑦ 
ᐸᐃᑕᓐ, ᐊᑐᐊᒐᓕᕆᕕᑦᑎᓐᓂᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ ᑕᐃᒪ ᒪᑐᐃᖅᓯᔾᔪᑎᑎᑦ 
ᐅᖃᓕᒫᕈᓐᓇᖅᓯᕙᑎᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᕕᐊᓱᒃᐳᖓ ᑖᒃᑯᐊ, ᒪᒥᐊᓐᓂᕐᒧᑦ 
ᓴᖅᑭᒋᐊᒃᓴᖅ ᖁᕕᐊᓱᒃᐳᖓ ᐊᒻᒪᓗ ᑎᑎᖅᑲᓯ 
ᐊᕐᕌᓂ ᑖᒃᑯᐊ ᐃᓱᒪᒋᔭᓯ ᐋᖅᑭᒋᐊᕈᑎᒋᓚᐅᖅᑕᕗᑦ 
ᐱᖁᔭᒃᓴᒧᑦ. ᐋᖅᑭᒋᐊᖅᑕᐅᓯᒪᓪᓗᑎᒃ ᑐᑭᖏᑦ 
ᐱᓕᕆᐊᑦ ᐊᒻᒪᓗ ᐱᕋᔭᖕᓂᐅᔪᑦ ᑕᒡᕙᓂ 
ᑎᑎᕋᖅᓯᒪᔪᓂ 1 ᐊᒻᒪᓗ 3. ᑖᒃᑯᐊ ᐱᔾᔪᑎᒋᔭᖓ 
ᓇᓗᓇᐃᑦᑎᐊᖅᓯᒪᖁᓪᓗᒋᑦ ᐊᑐᕐᓂᖓ ᐱᖁᔭᒃᓴᐅᑉ 
ᐱᒻᒪᕆᐅᓂᖏᓪᓗ ᑎᑎᕋᕆᐊᓖᑦ ᐊᒻᒪᓗ ᑕᒪᒃᑯᐊ 
ᐃᓂᖅᑎᕆᔾᔪᑕᐅᒋᐊᓖᑦ ᐋᒻᒥᑕᐅᖁᓇᒋᑦ. 
ᓇᓗᓇᐃᔭᖅᓯᒪᑦᑎᐊᖁᓪᓗᒋᑦ ᑖᓐᓇ ᐱᖁᔭᒃᓴᖅ 
ᒪᒥᐊᒍᑕᐅᓂᐊᖅᑐᖅ ᐋᖅᑭᒋᐊᕈᑕᐅᓗᓂ 
ᐊᖏᖃᑎᒌᒍᓐᓇᐃᓪᓕᔪᓄᑦ.  
 
ᑕᒪᓐᓇ ᒪᓕᒐᑎᒍᑦ ᒪᒥᐊᓐᓂᕐᒧᑦ ᐱᖁᔭᖅ 
ᐊᓯᔾᔩᓂᐊᖅᑐᖅ ᑖᒃᑯᐊ ᐲᕐᓗᒋᑦ ᐊᑦᑕᕐᓇᕈᓐᓇᖅᑐᑦ 
ᐃᓚᖏᑦ ᐋᖅᑮᒐᓱᐊᕐᓗᓂ ᐊᑲᐅᓐᖏᓕᐅᕈᑕᐅᔪᓂ 
ᐊᖏᖃᑎᒌᒍᑕᐅᒍᓐᓇᐃᓪᓕᔪᓂᒃ. ᑭᓯᐊᓂ ᒪᓕᒐᑎᒍᑦ 
ᓴᐳᔾᔭᐅᓯᒪᐃᓐᓇᕐᓂᐊᖅᑐᑦ ᑕᒪᒃᑯᐊ 
ᐃᖅᑲᖅᑐᐃᕕᒃᑰᖅᑎᑦᓯᒍᒪᔪᑦ ᐅᕝᕙᓘᓐᓃᑦ 
ᒪᓕᒐᑎᒍᑦ ᓴᐳᔾᔭᐅᓯᒪᒍᒪᔪᑦ. 
 
ᑖᓐᓇ ᐱᒋᐊᕐᓂᖓ ᒪᓕᒐᒃᓴᖅ 15 ᐱᔾᔪᑎᖃᖅᑐᖅ 
ᑐᑭᖏᓐᓂᒃ ᒪᒥᐊᓐᓂᐅᑉ. ᑕᒪᓐᓇ ᐊᖏᔪᕈᓘᔮᖅᑐᖅ 
ᑕᑭᔪᕈᓘᔮᖅᑑᒐᓗᐊᖅ ᑭᓯᐊᓂ 
ᓇᓗᓇᐃᔭᖅᓯᒪᑦᓯᐊᕆᐊᖃᕐᒪᑦ  

ᑖᒃᑯᐊ ᐊᒃᑐᐃᓂᖏᑦ  
ᒪᒥᐊᓐᓂᕐᒧᑦ ᐱᖁᔭᐃᑦ ᑲᓇᑕᒥ. ᑕᒪᓐᓇ ᑐᑭᖓ 
ᐊᖏᔫᒐᓗᐊᖅ ᖃᓄᐃᑦᑐᑐᐃᓐᓇᕐᓂᑦ ᑐᕌᖓᖕᒪᑦ 
ᐅᖃᐅᓯᒃᑯᑦ, ᐱᓂᐊᕐᓂᒃᑯᑦ ᒪᒥᐊᒍᓐᓇᕐᓂᖅ. ᑕᒪᓐᓇ 
ᓴᓐᖏᒃᑎᑕᐅᒋᐊᖅᑐᖅ ᐊᑑᑎᖃᕈᓐᓇᕐᓂᖓ 
ᒪᒥᐊᓐᓂᕐᒧᑦ ᐋᖅᑭᒍᑕᐅᖃᑦᑕᕐᒪᑦ ᐊᒥᓱᓄᑦ 
ᐊᖏᖃᑎᒌᒍᓐᓇᐃᓪᓕᔪᓄᑦ. 
 
ᑖᓐᓇ ᒪᓕᒐᒃᓴᖅ 15 ᓴᐳᔾᔭᐅᓯᒪᔾᔪᑕᐅᓂᐊᖅᑐᖅ 
ᒪᓕᒐᒃᓴᖅ ᑐᕌᖓᔪᖅ ᐃᓄᓕᒫᓄᑦ 
ᑯᐊᐳᕇᓴᒃᑯᓐᓄᓪᓗ. ᑖᓐᓇ ᐱᖁᔭᒃᓴᐅᑉ ᐊᑐᕐᓂᖓ 
ᐃᓚᖃᕐᓂᐊᖅᑐᖅ ᑖᒃᑯᐊ ᐃᓅᖃᑎᒌᑦ 
ᐊᖏᖃᑎᒌᒍᓐᓇᐃᓪᓕᒃᐸᑕ ᓲᕐᓗ 
ᐃᒃᐱᒍᓱᑦᓯᐊᖏᓐᓂᒃᑯᑦ. ᑖᓐᓇ ᒪᓕᒐᒃᓴᖅ 
ᒪᓕᒐᑎᒍᑦ ᓇᓕᒧᒌᓕᖅᔫᒥᒍᑕᐅᓂᐊᖅᑐᖅ ᐃᒪᓐᓇ 
ᒪᒥᐊᓐᓂ ᐅᖃᖏᒻᒪᑦ, ᐸᓯᔭᒃᓴᐅᓂᕐᒥᒃ. ᐱᖁᔭᒃᓴᖅ 
ᐱᑕᖃᕈᑕᐅᓂᐊᖅᑐᖅ ᒪᒥᐊᓐᓂᕐᒧᑦ ᑖᒃᑯᐊ 
ᐃᖅᑲᖅᑐᐃᕕᒃᑰᕋᓱᐊᖅᑐᖃᖅᑎᓪᓗᒍ. 
 
ᑕᐃᒪ ᑭᖑᓪᓕᖅᐹᒥ ᒪᓕᒐᑎᒍᑦ, 
ᐱᕋᔭᖕᓂᐅᓂᕋᖅᑕᐅᔪᑦ ᐊᒃᑐᖅᑕᐅᔾᔮᖏᑦᑐᑦ 
ᑖᑦᓱᒧᖓ ᒪᓕᒐᕐᒧᑦ. ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᓂᐅᔪᑦ ᓄᓇᓖᓪᓗ ᐱᕋᔭᖕᓃᓪᓗ 
ᐃᓚᐅᑎᑕᐅᖏᑦᑐᑦ. ᑖᓐᓇ ᒪᓕᒐᒃᓴᖅ 
ᐊᒃᑐᐃᔾᔮᖏᑦᑐᖅ ᒪᓕᒐᑎᒍᑦ ᐋᖅᑭᒃᑕᐅᓯᒪᔪᓂᒃ 
ᓴᖅᑭᑦᑐᓂᒃ ᓇᓗᓇᐃᕈᑕᐅᔪᓂᒃ ᓴᖅᑭᑎᑕᐅᔪᓂᒃ 
ᐱᕋᔭᖕᓂᒃᑯᑦ. 
 
ᑕᕝᕙ ᐃᓱᓕᔾᔪᑎᒃᑲ ᐅᖃᐅᓯᒃᑲᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 
ᑖᒃᑯᐊ ᑲᑎᒪᔩᑦ ᐅᖃᐅᓯᒃᓴᖃᖅᑐᖃᖅᑳ? 
ᐅᖃᐅᓯᒃᓴᖃᕈᑦᓯ ᑲᔪᓯᒋᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐃᒃᓯᕙᐅᑕᐅᓪᓗᖓ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 
ᖁᕕᐊᓱᒃᐳᖓ  

ᑖᓐᓇ ᒪᓕᒐᒃᓴᖅ 15 ᐃᒪᓐᓇ ᒪᓕᒐᑎᒍᑦ  
ᒪᒥᐊᓐᓂᕐᒧᑦ ᒪᓕᒐᖅ. 
 
ᐃᒃᓯᕙᐅᑖᖅ. ᐊᒥᓱᑦ ᑲᓇᑕᒥ ᐊᕕᒃᑐᖅᓯᒪᓂᐅᔪᑦ 
ᓴᖅᑭᑎᑦᑎᓯᒪᖕᒪᑕ ᐱᖁᔭᕐᓂᑦ ᐊᕐᕌᒍᑦ ᓯᑕᒪᑦ 
ᐊᑐᖅᑎᓪᓗᒋᑦ ᐊᒻᒪᓗ ᐱᔭᕆᐊᑭᓪᓕᒍᑕᐅᓪᓗᓂ 
ᐃᓄᖕᓄᑦ ᑲᑐᔾᔨᖃᑎᒌᓄᓪᓗ ᒪᒥᐊᒍᒪᑎᓪᓗᒋᑦ 
ᐊᒃᑐᐃᑎᓪᓗᒋᑦ ᐃᓅᓯᖏᓐᓄᑦ. ᐊᒥᓱᐊᖅᑎᖅᓱᓂ 
ᒫᓐᓇ ᑭᖑᓂᕆᓯᒪᔭᑦᑎᓐᓂᓗ ᐃᓄᐃᑦ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᔪᑦ ᒪᒥᐊᒍᒪᒐᓗᐊᖅᓱᑎᒃ ᑭᓯᐊᓂ 
ᑕᐃᒪᓐᓇᐃᖃᑦᑕᓐᖏᒻᒪᑕ ᐱᔾᔪᑎᒋᓪᓗᒍ 
ᓴᐳᔾᔭᐅᔾᔪᑎᒃᓴᖃᖏᒻᒪᑕ ᑖᓐᓇᓗ ᐱᖁᔭᒃᓴᖅ 
ᓯᕗᕋᑦᑎᓐᓃᑦᑐᖅ ᒪᒥᐊᒍᑕᐅᓂᐊᖅᑐᖅ 
ᐃᖅᑲᖅᑐᐃᕕᒃᑯᑦ ᓲᕐᓗ ᐃᖅᑲᖅᑐᐃᕕᒃᑰᖏᑦᑐᖅ. 
 
ᐃᒃᓯᕙᐅᑖᖅ, ᑖᓐᓇ ᒪᒥᐊᓐᓂᖅ ᐱᒻᒪᕆᐅᖕᒪᑦ 
ᒪᒥᓴᖅᐸᓪᓕᐊᓂᖅᑎᓪᓗᒋᑦ, ᐊᒥᓱᐊᖅᑎᖅᓱᓂ ᑖᓐᓇ 
ᒪᒥᐊᓐᓂᖅ ᐃᑲᔫᑎᒍᓐᓇᕐᖓᑦ 
ᐊᖏᖃᑎᒌᒍᓐᓇᐃᓪᓕᔪᑦ 
ᐃᖅᑲᖅᑐᐃᕕᒃᑰᖅᑎᑦᓯᓚᐅᕋᑎᒃ ᑭᓯᐊᓂ 
ᐃᒃᓯᕙᐅᑖᖅ ᓇᓗᓇᐃᖅᓯᒍᒪᔪᖓ ᑕᒡᕘᓇ 
ᐱᖁᔭᓕᐊᖑᔪᒪᔪᑎᒍᑦ ᒪᒥᐊᓐᓂᖅ ᑐᑭᖃᓐᖏᒻᒪᑦ. 
ᑕᒪᓐᓇ ᐃᓄᐃᑦ ᓱᓕ 
ᐃᖅᑲᖅᑐᐃᕕᒃᑰᖅᑎᑦᓯᒍᓐᓇᓐᖏᓐᓂᖏᓐᓂᒃ 
ᑕᐃᒪᓐᓇᐃᓕᖏᒻᒪᑦ. ᐱᒻᒪᕆᐅᒋᕗᑦ 
ᐅᔾᔨᕈᓱᒋᐊᖃᕐᓂᕗᑦ ᑖᒃᑯᐊ ᒪᓕᒐᓕᐊᖑᒍᒪᔪᑦ 
ᑐᕌᖓᓐᖏᒻᒪᑕ ᐃᓄᖕᓄᑦ 
ᐃᖅᑲᖅᑐᖅᑕᐅᒐᓱᐊᖅᑐᓄᑦ ᐅᕝᕙᓘᓐᓃᑦ ᑲᓇᑕᐅᑉ 
ᒪᓕᒐᖏᑎᒍᑦ ᓄᓇᓖᓪᓗ.  
 
ᐃᒃᓯᕙᐅᑖᖅ, ᑖᓐᓇ ᓴᖅᑭᑎᑕᐅᓚᐅᖅᑎᓐᓇᒍ 
ᐱᖁᔭᒃᓴᖅ ᑲᑎᒪᔨᕋᓛᑦ ᐱᓕᕆᖃᑎᒌᑦᓯᐊᓚᐅᕐᖓᑕ 
ᒥᓂᔅᑕᒥᓪᓗ ᑕᒪᓐᓇ ᐱᒋᐊᖅᑎᑕᐅᔪᖅ ᐱᓪᓗᒍ. 
ᑖᒃᑯᐊ ᐅᖃᓕᒪᖃᑎᒌᓐᓂᖅ ᓴᓐᖏᓂᖅᓴᒥᒃ 
ᒪᓕᒐᔅᓴᖅᑖᕈᑕᐅᔪᖅ. ᐃᒃᓯᕙᐅᑖᖅ, ᑲᑎᒪᔨᕋᓛᑦ 
ᐃᑲᔪᖅᓱᖅᑐᑦ ᑖᒃᑯᓂᖓ ᐊᓯᔾᔨᐅᑕᐅᒍᒪᔪᓂᒃ 
ᐅᓪᓗᒥ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᒃᑯᑦ ᕿᒥᕐᕈᑎᓪᓗᒋᑦ 
ᐱᖁᔭᒃᓴᒥᒃ ᑲᑎᒪᔩᑦ ᐃᓕᑕᖅᓯᓚᐅᖅᑐᑦ  

ᑕᒪᓐᓇ ᐃᓱᒫᓘᑕᐅᓂᖓ ᐱᓗᐊᖅᑐᒥᒃ 
ᐋᓐᓂᐊᖃᕐᓇᖏᑦᑐᓕᕆᔨᓄᑦ ᑭᒡᒐᖅᑐᓪᓗᒋᑦ 
ᑲᑎᒪᔨᕋᓛᑦ ᓇᓗᓇᐃᕈᒪᕗᖓ ᑕᒪᑐᒥᖓ. ᑖᒃᑯᐊ 
ᑲᓇᐃᑎᐊᓐ medical protecting ᑲᑐᔾᔨᖃᑎᒌᑦ 
ᐃᑲᔪᖅᓱᐃᒻᒪᑕ ᑖᒃᓱᒥᖓ ᐱᖁᔭᒃᓴᒥᒃ. ᑖᒃᑯᐊ 
ᓴᖅᑭᑎᓐᓂᐊᖅᑕᒃᑲ ᐊᔾᔨᖏᑦ ᑲᑐᔾᔨᖃᑎᒌᑦ 
ᑐᓂᓯᓯᒪᔭᖏᑦ. 
 
ᑕᕝᕙ ᐃᓱᓕᔾᔪᑎᒃᑲ ᐃᒃᓯᕙᐅᑖᖅ. ᑲᑎᒪᔨᕋᓛᑦ 
ᐊᑐᓕᖁᔨᕗᑦ ᒪᓕᒐᒃᓴᖅ 15 ᐊᖏᖅᑕᐅᖁᓪᓗᒍ 
ᑲᑎᒪᔨᓕᒫᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᑕᕝᕗᖓ ᐅᖃᐅᓯᒃᓴᖃᖅᑐᖃᖅᐸ 
ᐅᖃᐅᓯᑐᐃᓐᓇᕐᓂᒃ? ᐊᑎᕐᓂᒃ ᐱᓯᒪᓐᖏᓐᓇᒪ 
ᑲᔪᓯᒋᐊᕐᓂᐊᕋᑦᑕ ᑖᒃᑯᐊ ᓂᑭᑦᑕᕐᓗᑎᒍ ᐱᒋᐊᕐᓗᑕ 
ᒪᓕᒐᒃᓴᖅ 15. ᒪᒃᐱᒐᖅ 1. ᑖᒃᑯᐊ 
ᒪᒥᐊᒍᑕᐅᓂᐊᖅᑐᑦ. ᐃᓚᖓᑦ 1. ᐊᖏᖅᑕᐅᕙ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 2. 
ᐊᖏᖅᑕᐅᕙ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 3. 
ᐊᖏᖅᑕᐅᕙ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᑖᒃᑯᐊ 
ᒪᓕᒐᒃᓴᖅ ᐃᓘᓐᓇᖓ ᐊᖏᖅᑕᐅᓪᓗᓂ ᑲᑎᒪᔨ 
ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᒪᓕᒐᒃᓴᖅ 15 
ᑲᑎᒪᔾᔪᑎᔅᓴᒃᓅᖅᑕᐅᒍᓐᓇᓕᕐᖓᑦ ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᒪᓕᒐᒃᓴᖅ 
ᑲᑎᒪᔾᔪᑎᔅᓴᒃᓅᖅᑕᐅᒍᓐᓇᓕᕐᖓᑦ. ᒪᓕᒐᒃᓴᖅ 16-
ᒧᑦ ᒥᓂᔅᑕ ᐊᐱᕆᒍᒪᓕᕐᒥᒐᒃᑯ ᒪᓕᒐᓕᕆᓂᕐᒧᑦ 
ᒪᑐᐃᖅᓯᔾᔪᑎᖃᕐᒪᖔᑦ.  
 
ᒪᓕᒐᒃᓴᖅ 16 – ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑖᓐᓇ ᒪᓕᒐᒃᓴᖅ 16 
ᐋᖅᑭᒋᐊᕈᑎᒃᓴᖅ ᐃᖅᑲᖅᑐᐃᔩᑦ ᐱᖁᔭᖏᓐᓄᑦ. 
ᒪᓕᒐᒃᓴᖅ 16 ᓇᓗᓇᐃᖅᓯᓚᖓᔪᖅ ᓄᓇᕗᒥ 
ᐃᖅᑲᖅᑐᐃᕖᑦ ᐊᒻᒪᓗ ᓄᓇᕗᒥ 
ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐃᖅᑲᖅᑐᐃᕖᑦ. ᑖᒃᑯᐊ 
ᓴᒡᓗᓪᓗᑎᒃ ᐃᖅᑲᖅᑐᐃᕕᒃᑰᖅᑎᑦᑎᖃᑦᑕᖅᑐᑦ 
ᐃᓚᖏᑦ ᐊᒻᒪᓗ ᐱᕕᒃᓴᖃᕆᐊᖃᕐᒪᕆᒃᓱᑎᒃ 
ᑕᒪᒃᑯᐊ ᐸᓴᒍᓱᒍᑕᐅᔪᑦ. 
 
ᑖᓐᓇ ᐊᓯᔾᔨᐅᑕᐅᓂᐊᖅᑐᖅ ᐃᖅᑲᖅᑐᐃᔩᑦ 
ᐱᖁᔭᖏᓐᓄᑦ ᓇᓗᓇᐃᖅᓯᓂᐊᖅᑐᖅ 
ᐱᒍᓐᓇᕐᕕᒋᔭᖏᓐᓂ ᓄᓇᕗᑦ ᐃᖅᑲᖅᑐᐃᕕᖏᑕ. 
ᑕᒪᒃᑯᐊ ᐊᑲᐅᓐᖏᓕᐅᖅᑎᑦᑎᔪᑦ ᐃᖅᑲᖅᑐᐃᕕᖕᓂᑦ 
ᓇᓗᓕᖅᑎᑦᓯᑐᐃᓐᓇᕆᐊᖃᕐᖓᑕ ᐃᖅᑲᖅᑐᐃᕖᑦ 
ᐊᑐᕆᐊᖃᖅᑕᖏᓐᓂᒃ. ᑖᓐᓇ ᐋᖅᑭᒋᐊᕈᑕᐅᔪᖅ 
ᓇᓗᓇᐃᖅᓯᔾᔪᑕᐅᓂᐊᖅᑐᖅ 
ᐱᓕᕆᔾᔪᑎᒋᒍᓐᓇᖅᑕᖏᓐᓂᒃ ᐃᖅᑲᖅᑐᐃᕕᐅᑉ. 
ᐃᒪᓐᓇ ᐱᔾᔪᑎᖃᓐᖏᓪᓗᑎᒃ 
ᐃᖅᑲᖅᑐᐃᕕᒃᑰᖅᑎᑦᑎᒐᓱᐊᖅᓱᓂᒃ ᑕᐃᒪᒃ ᐊᓯᖏᑦ 
ᐊᕕᑦᑐᖅᓯᒪᓂᐅᔪᑎᒍᑦ ᓄᓇᕗᒥ ᐃᖅᑲᖅᑐᐃᕕᑎᒍᑦ 
ᐱᔪᓐᓇᖅᑎᔾᔪᑎᖃᕐᓂᐊᕐᖓᑦ ᑐᓂᓯᒍᓐᓇᕐᓗᑎᒃ 
ᐃᓄᖕᓂᒃ ᑲᔪᓯᒍᓐᓃᖅᑎᓪᓗᒋᓪᓘᓐᓃᑦ. ᐃᒪᓐᓇ 
ᑐᙵᕕᖃᑦᑎᐊᖅᑎᓐᓇᒋᑦ. 
 
ᑖᒃᑯᐊ ᓴᒡᓗᓪᓗᑎᒃ ᐋᖅᑭᒃᓯᔪᑦ ᐃᓄᒃ 
ᒪᓕᒐᑎᒎᖅᑎᑦᑎᕙᓪᓕᐊᓕᕈᓐᓇᖅᑐᑦ ᐊᒻᒪᓗ 
ᐃᖅᑲᖅᑐᐃᕖᑦ ᑭᓯᐊᓂ ᑐᙵᕕᖃᑦᑎᐊᖅᑐᓂᒃ  

ᓴᖅᑭᑎᑦᑎᒍᓐᓇᕐᓗᑎᒃ. ᑖᓐᓇ ᐃᖅᑲᖅᑐᐃᕕᒃ  
ᓈᓚᒍᒪᓐᖏᑉᐸᑦ ᑕᐃᒃᑯᓂᖓ 
ᐃᖅᑲᖅᑐᐃᕕᒃᑰᖅᑎᑕᐅᒐᓱᐊᖅᑐᓂᒃ ᑖᓐᓇ 
ᐊᔪᐃᓐᓇᕆᐊᒃᑲᓐᓂᕈᓐᓇᖏᑦᑐᖅ ᐃᓄᒃ.  
 
ᐃᒃᓯᕙᐅᑖᖅ, ᑕᒪᔾᔭ ᐃᓱᓕᔾᔪᑎᒋᔭᕋ 
ᒪᑐᐃᖅᓯᔾᔪᑎᒃᑲᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑖᒃᑯᐊ ᐃᒃᓯᕙᐅᑕᖓ ᒪᓕᒐᓕᕆᓂᕐᒧᑦ 
ᑲᑎᒪᔨᕋᓛᑦ ᐅᖃᐅᓯᒃᓴᖃᖅᑳᑦ? ᑲᔪᓯᒋᐊᕆᑦ ᒥᔅᑕ 
ᐊᐅᐸᓗᒃ, ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᖔᓯᑦ ᐃᔅᓯᕙᐅᑖᖅ. (ᑐᓵᔨᑎᒍᑦ): 
ᐃᒃᓯᕙᐅᑕᐅᓪᓗᖓ ᒪᓕᒐᓕᕆᓂᕐᒧᑦ 
ᑲᑎᒪᔨᕋᓛᖏᓐᓄᑦ ᐅᖃᐅᓯᕐᖓᐅᑎᖃᕋᒪ ᒪᓕᒐᒃᓴᖅ 
16 ᐋᖅᑭᒋᐊᕈᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᕐᒥᒃ. 
 
ᑲᑎᒪᔨᕋᓛᑦ ᒪᓕᒐᓕᕆᓂᖏᑦ ᐃᓕᓴᖅᓯᓯᒪᖕᒪᑕ 
ᐱᖁᔭᒃᓴᑦ ᓴᖅᑭᑕᐅᔪᑦ ᓄᓇᕗᒻᒧᑦ ᐃᖅᑲᖅᑐᐃᕕᒃᑐᑦ 
ᐊᐅᓚᓂᖏᓐᓂᒃ ᐱᐊᓚᑦᑎᐊᖅᑐᒥᒃ 
ᐋᖅᑭᒋᐊᒃᑲᓐᓂᓚᖓᖕᒪᑕ. ᒪᑯᐊ ᐱᕚᖅᑯᖕᒥᑦ 
ᐃᖅᑲᖅᑐᐃᕕᖕᒨᕈᔾᔨᖃᑦᑕᖅᑐᐃᑦ 
ᐱᔾᔪᑎᖃᑦᑎᐊᕋᑎᒃ. ᑖᒃᑯᐊ ᓱᓕᓐᖏᑦᑐᒥᒃ 
ᐱᔾᔪᑎᖃᖅᑐᑎᒃ ᐃᖅᑲᖅᑐᐃᕕᒃᑯᑦ 
ᑮᓇᐅᔭᖅᑖᕋᓱᖃᑦᑕᖅᑐᑦ, ᐅᕝᕙᓘᓐᓃᑦ 
ᓵᓐᖓᑦᓯᓇᓱᖃᑦᑕᖅᑐᑦ ᐸᓯᔭᒃᑲᓐᖑᖁᔨᓪᓗᑎᒃ. 
ᑕᐃᒪᐃᖁᓇᒋᑦ. 
 
ᐃᒃᓯᕙᐅᑖᖅ, ᐱᔭᕇᖅᐸᒃᑲ ᐅᖃᐅᓯᕐᖓᐅᑎᒃᑲ. 
ᑖᒃᑯᐊ ᒪᓕᒐᒃᓴᖅ 16 ᑲᔪᓯᖁᓪᓗᒍ 
ᒪᓕᒐᓕᐅᖅᑎᓕᒫᒧᑦ ᐊᖏᖅᑕᐅᓗᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓴᐃᑦ. 
ᐊᑎᖁᑎᖃᓐᖏᓐᓇᒪ. ᓇᓪᓕᒃᑭᑕᕐᓗᒋᑦ  

ᒪᓕᒐᒃᓴᕐᒥᒃ 16-ᒥ ᑎᑎᕋᖅᓯᒪᔪᑦ. ᒪᓕᒐᒃᓴᖅ 16. 
ᐃᓚᖓᑦ 1? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᒃᑭᕐᓗᒋᑦ 
ᐊᖏᖅᐱᓯᐅᒃ ᒪᓕᒐᒃᓴᖅ 16? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 62(2) ᒪᓕᒡᓗᒍ, ᑖᓐᓇ 
ᒪᓕᒐᒃᓴᖅ 16 ᑲᑎᒪᔾᔪᑎᒃᓴᓄᑦ ᐃᓕᔭᐅᔪᓐᓇᖅᓯᕚ 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᐊᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 17-
ᒨᕐᓂᐊᓕᕐᒥᔪᒍᑦ. ᒥᓂᔅᑕ ᐲᑕᓴᓐ, 
ᐃᖅᑲᐃᕕᓕᕆᔨᒃᑯᓐᓄᑦ ᒪᓕᒐᓕᕆᔨᒃᑯᓐᓄᑦ 
ᐅᖃᐅᓯᕐᖒᑎᒃᓴᖃᕐᒪᖔᑦ ᒪᑐᐃᖅᓯᒋᐊᕈᑎᓂᒃ. 
 
ᒪᓕᒐᒃᓴᖅ 17 – ᒪᓕᒐᓕᕆᓂᕐᒧᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᕕᐊᑉᐳᖓ ᑖᓐᓇ ᒪᓕᒐᓕᕆᓂᕐᒧᑦ 
ᒪᓕᒐᐃᑦ ᐋᖅᑭᒋᐊᖅᑕᐅᔾᔪᑎᒃᓴᖓ, ᒪᓕᒐᒃᓴᖅ 
ᐊᒃᑕᕐᕕᖕᒥᒃ ᐊᐅᓚᑕᐅᓂᖓ ᓄᓇᕗᒻᒥ ᒪᓕᒐᐃᑦ 
ᑐᑭᓯᓇᖅᓯᒋᐊᕈᑎᖏᑦ ᒪᓕᒐᐃᑦ. 
ᑖᒃᑯᐊᓂᖓᑦᓴᐃᓐᓇᖅ ᐅᖃᐅᓯᕐᓂᒃ ᐃᓚᖏᑦ 
ᐊᑐᖃᑦᑕᕐᒪᑕ ᐱᓕᕆᕝᕕᖓᓂ 
ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ. 
ᐋᖅᑭᒋᐊᕈᑕᐅᓚᖓᖕᒪᑦ ᑎᓴᒪᓄᑦ ᒪᓕᒐᓕᕆᓂᕐᒧᑦ 
ᑐᕌᖓᔪᓄᑦ. 
 
ᓱᕈᓯᓛᓕᕆᓂᕐᒧᑦ ᒪᓕᒐᖅ, ᒪᓕᒐᖅ ᑖᒃᑯᓄᖓ 
ᑐᕌᖓᓚᖓᔪᖅ ᕿᑐᓐᖓᓖᑦ 
ᐊᑭᓕᖅᓱᐃᔾᔪᑎᒋᖃᑦᑕᖅᑕᖏᓐᓄᑦ, ᖃᓄᑎᒋᓗ 
ᐊᑭᓕᖅᓱᐃᓂᐊᕐᒪᖔᑕ ᕿᑐᓐᖓᖏᓐᓂᒃ, ᑖᒃᑯᐊᓗ 
ᐅᓄᕐᓂᖏᑦ ᐃᓛᓐᓂᓚᐅᓱᖓᒃᑯᑦ 
ᐊᑭᑦᑐᕆᐊᖃᑦᑕᕆᐊᖃᕐᒪᑕ  
ᓇᐅᑦᑎᖅᓱᖅᑕᐅᔾᔪᑎᖏᑦ. ᑖᓐᓇ ᒪᓕᒐᖅ ᑖᑉᓱᒥᖓ  

ᐊᑐᖁᔨᓯᒪᓐᖏᒻᒪᑦ, ᑭᓯᐊᓂ ᐃᖅᑲᖅᑐᐃᕕᒃᑯᑦ 
ᒪᓕᒐᑐᖃᕐᒦᖔᖅᓯᒪᖕᒪᑦ. 
 
ᑖᓐᓇ ᐃᓚᖓ ᒪᓕᒐᒃᓴᐅᑉ ᐅᖃᖅᓯᒪᔪᖅ, 
ᕿᑐᓐᖓᓖᑦ ᐊᕕᓐᓂᖅᑲᑕ, ᐊᐃᑉᐸᖏᓐᓄᑦ 
ᐊᑭᓕᖅᓱᐃᒋᐊᖃᕈᑎᖏᑦ ᐊᐅᓚᑕᐅᓂᖏᓐᓄᑦ 
ᐃᖅᑲᖅᑐᐃᕕᒃᑯᑦ ᐅᖃᐅᔾᔭᐅᓯᒪᓂᖏᑦ ᒪᓕᒡᓗᒋᑦ. 
ᐊᒻᒪ ᐊᑭᑦᑐᕆᐊᖅᑕᐅᖁᓪᓗᒋᑦ 
ᐊᑭᑦᑐᕆᐊᖅᑕᐅᔭᕆᐊᖃᓕᒐᐃᒃᐸᑕ. ᐊᑲᐅᓈᖅᐸᓪᓗ 
ᐊᑭᑭᓪᓕᒋᐊᖅᑕᐅᓗᑎᒃ ᐊᑭᑭᓪᓕᒋᐊᕆᐊᖃᖅᐸᑕ. 
ᒪᓕᒐᐃᑦ ᒪᓕᒡᓗᒋᑦ ᐊᑐᐊᒐᓕᐊᖑᓯᒪᔪᑦ. 
ᐃᓗᓕᖏᓐᓂ 5-ᒥ ᐅᖃᖅᓯᒪᖕᒪᑦ, ᑕᐃᒫᒃ 
ᓇᓗᓇᓐᖏᒃᑲᓐᓂᕆᐊᖃᕐᒪ, ᑖᓐᓇ 
ᓇᓗᓇᐃᒃᑲᓐᓂᕆᐊᖃᕐᒪ. 
 
ᐃᓚᖓ 2 ᐋᖅᑭᒋᐊᕆᕗᖅ ᐊᓄᓪᓚᒃᓰᕕᓐᓄᑦ 
ᒪᓕᒐᕐᒥᒃ ᓄᑦᑎᖅᑕᐅᔪᓐᓇᖁᓪᓗᒋᑦ 
ᐊᓄᓪᓚᓯᖅᑕᐅᔪᑦ ᐊᓯᐊᓄᑦ ᐊᓄᓪᓚᒃᓰᕕᒻᒧᑦ 
ᓄᓇᕗᑦ ᓯᓚᑖᓂ. ᒪᓕᒐᖅ ᐋᖅᑭᒋᐊᖅᑕᐅᕗᖅ 
ᑐᑭᓯᓇᑦᑎᐊᓂᖅᓴᐅᖁᓪᓗᒍ ᑕᐃᒪᓐᓇᒃ 
ᐱᔪᓐᓇᕐᓂᐅᔪᖅ. ᖁᕕᐊᓱᓚᐅᖅᐳᖓ ᑭᐅᔭᕆᐊᒃᓴ 
ᑲᑎᒪᔨᕋᓛᓄᑦ ᑕᒪᑐᒧᓐᖓ ᐱᔾᔪᑎᖃᖅᑐᒥᒃ ᐊᒻᒪ 
ᓂᕆᐅᑉᐳᖓ ᐅᓪᓗᒥ ᑐᓴᖅᑎᑦᑎᑲᓐᓂᕐᓂᐊᕆᐊᒃᓴᖅ. 
 
ᑐᑭᑖᖅᑎᑦᑎᓂᕐᒧᑦ ᒪᓕᒐᖅ ᐊᐅᓚᑦᑎᕗᖅ 
ᑐᑭᑖᖅᑎᑦᑎᓂᕐᒥᒃ ᐊᓯᓕᒫᖏᓐᓂᑦ ᒪᓕᒐᕐᓂᑦ. 
ᑕᒪᓐᓇᓗ ᒪᓕᒐᖅ ᑐᑭᓕᐊᑦᑎᐊᕆᐊᖃᒻᒪᕆᑉᐳᖅ 
ᐊᑐᖅᑕᐅᓪᓚᕆᑦᑐᓂᑦ ᓄᓇᕗᒻᒥ ᒪᑯᓂᓐᖓᓗ 
ᑎᑎᕋᕐᕕᓕᕆᔾᔪᑕᐅᕙᒃᑐᓂᑦ ᐃᓕᖅᑯᓯᕆᔭᐅᔪᓂᑦ. 
 
ᐊᒥᓱᑦ ᒪᓕᒐᐃᑦ ᑲᒥᓯᓇᓂᑦ 
ᓴᓐᖏᓂᖅᑖᖅᑎᑦᑎᖃᑦᑕᕐᒪᑕ, ᓇᒥᕈᓘᔭᖅ 
ᑲᒥᓯᓇᐅᖃᑦᑕᖅᑐᓂᒃ ᑎᒥᐅᔪᓂᒃ 
ᑲᒪᒋᔭᐅᓪᓗᐊᖅᑑᒐᓗᐊᓂᒃ ᒥᓂᔅᑕᓄᑦ 
ᓴᓐᖏᓂᐅᔪᓂᒃ. ᑖᓐᓇ ᐃᓚᔭᐅᖁᔭᕗᑦ 3(3)-
ᒦᓐᓂᐊᖅᑐᖅ, ᓄᑖᓂᒃ ᓴᓐᖏᓂᐅᔪᓂᒃ ᑐᓂᓯᓂᐊᕐᒪᑦ 
ᑭᒡᒐᖅᑐᕐᓗᒍ ᑲᒥᓯᓇ. ᑲᑎᒪᔨᕋᓛᑦ 
ᐱᓕᕆᖃᑎᒋᓪᓗᒋᑦ ᐊᓕᐊᓇᐃᓚᐅᖅᐳᖅ 
ᑕᒪᑐᒥᓐᖓ ᒪᓕᒐᒃᓴᐅᑉ ᐃᓗᓕᖓᓂᒃ. ᐃᓚᖓᑦ  

ᑖᓐᓇ ᐃᓚᔭᐅᖁᔭᕗᑦ 3(3) ᐅᖃᖅᓯᒪᔪᖅ ᒥᓂᔅᑕᒥᒃ 
ᑭᒡᒐᖅᑐᐃᓗᓂ ᐱᔪᓐᓇᖅᓯᒐᒥ 
ᓴᓐᖏᓂᖅᑖᖅᑎᑕᐅᒐᒥᒃ ᑕᐃᒃᑯᐊ ᑎᑎᖅᑲᒃᑯᑦ 
ᐱᔪᓐᓇᕐᓂᖃᖅᑎᑕᐅᔪᑦ ᒥᓂᔅᑕᒧᑦ.  
 
ᑖᓐᓇ ᑕᑭᓛᖑᓂᖓ ᒪᓕᒐᒃᓴᐅᑉ ᐃᓚᖓᓃᑦᑐᖅ 
3(4) ᐃᓇᖏᖅᓯᒐᔭᖅᑐᖅ ᐊᑯᕆᐊᓕᓐᓂᑦ 
ᓯᖁᓐᖑᔭᒧᐊᖓᔪᓂᑦ. ᑕᐃᒪᓕ ᐃᓚᖓ 24-
ᒦᓚᐅᖅᑐᑦ ᐅᖃᓕᒫᒐᕐᓂᓐᖏᓗᐊᕐᒪᑕ ᑕᒪᓐᓇ 
ᐋᖅᑭᒋᐊᕈᑎᒃ ᓱᖅᑯᐃᓇᖅᑎᑦᑎᒋᐊᕆᓇᓱᒃᐳᖅ. 
 
ᑭᖑᓪᓕᖅᐹᒥᓪᓗ ᒪᓕᒐᒃᓴᖅ ᐋᖅᑭᒋᐊᕆᒐᔭᖅᐳᖅ 
ᑮᓇᐅᔭᐅᔪᓐᓇᖅᑐᓂᑦ ᒪᓕᒐᕐᒥᒃ. ᑕᐃᑲᓂ ᒪᓕᒐᐅᑉ 
ᐃᓚᖓᓂ 17-ᖓᓂ ᐱᔪᓐᓇᑎᑦᑎᒻᒪᑦ ᐊᓪᓚᑦᑎᒥᒃ 
ᐊᑐᐊᒐᕈᓯᕐᓄᑦ ᐋᖅᑭᒋᐊᕆᒍᓐᓇᖅᑎᑕᐅᓪᓗᓂ 
ᐊᑐᐊᒐᕈᓯᐅᔭᕇᖅᑐᓂᑦ. ᑕᒪᒃᑯᐊᓗ ᐊᑐᒐᕈᓰᑦ 
ᕿᒥᕐᕈᔭᐅᑦᑎᐊᕆᐊᖃᖅᐸᒻᒪᑕ ᑭᓱᑐᐃᓐᓇᕐᓂᑦ 
ᐊᐅᓚᑦᑎᒍᑕᐅᔪᓂᑦ. ᑕᐃᒪᓕ ᑲᑎᑕᐅᓂᖏᑦ 
ᓄᑖᖑᕆᐊᖅᑎᑦᑎᑐᐃᓐᓇᖅᐳᑦ 
ᐊᑐᐊᒐᐅᔭᕆᐊᖃᖅᑐᓂᑦ ᐊᒻᒪᓗ 
ᐱᔪᓐᓇᕐᓂᐅᒐᔭᖅᑐᖅ 17-ᖓᓕ ᑐᕌᖓᒐᔭᖅᐳᖅ 
ᑭᓯᐊᓂ ᐋᖅᑭᒋᐊᕈᑎᓄᑦ. ᐃᓚᒃᓴᖓ 4 
ᑕᐃᒪᓐᓇᐃᓕᑎᑦᑎᕗᖅ. ᐊᒻᒪᓗ ᐃᓚᖓ 4 
ᐃᓕᖅᑯᓯᑐᖃᐅᓗᐊᖅᑐᒥᒃ ᐲᔭᐃᕗᖅ ᐅᖃᖅᑎᒧᑦ 
ᐱᔭᕆᐊᖃᖅᑎᑦᑎᓂᕐᒧᐊᖓᓂᖓᓂᒃ. 
 
ᖁᕕᐊᒋᓚᐅᖅᐸᒃᑲ ᐱᓕᕆᖃᑎᒋᓪᓗᒋᑦ ᑲᑎᒪᔨᕋᓛᑦ 
ᑕᒪᒃᓱᒪᐅᒃ ᒪᓕᒐᒃᓴᐅᑉ ᓴᓇᔭᐅᓂᖓᓂᒃ. 
ᑲᑎᒪᔨᕋᓛᑦ ᒪᓕᒐᒃᓴᓕᕆᖃᑕᐅᓂᖓᑦ 
ᐅᖃᐅᓯᓕᐅᕐᓂᑎᒍᑦ ᐊᐱᖅᓱᓂᒃᑯᓪᓗ 
ᐱᕚᓪᓕᕈᑕᐅᓚᐅᖅᐳᖅ ᒪᓕᒐᒃᓴᒥᒃ. 
 
ᐃᒃᓯᕙᐅᑖᖅ, ᐅᖃᐅᓯᕐᖓᐅᑎᒐ ᐱᔭᕇᖅᐳᖅ. 
ᐊᐱᖅᑯᑎᔅᓴᖃᕈᔅᓯ ᑭᐅᔪᒪᑐᐃᓐᓇᓂᐊᖅᑐᖓ. 
ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐃᒃᓯᕙᐅᑕᖓ ᒪᓕᒐᓕᕆᓂᕐᒧᑦ 
ᐅᖃᐅᓯᔅᓴᖃᖅᐹ? ᑲᔪᓯᒍᓐᓇᖅᓯᕗᑎᑦ, ᒥᔅᑕ 
ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᖔᓯᑦ, ᐃᔅᓯᕙᐅᑖᖅ. 
ᐃᒃᓯᕙᐅᑕᐅᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ 
ᒪᓕᒐᔅᓴᓂᑦ ᕿᒥᕐᕈᔨᐅᓗᑕ ᖁᔭᓕᕗᖔᓯᑦ ᑕᒫᓂ 
ᐃᓕᔅᓯ ᓵᖓᓃᒍᓐᓇᕋᒪ ᑖᔅᓱᒥᖓ ᒪᓕᒐᔅᓴᒥᒃ 
17-ᒥᒃ ᕿᒥᕐᕈᑎᓪᓗᑕ, ᒪᓕᒐᕐᓄᑦ 
ᐊᔾᔨᒌᓐᖏᑦᑐᓄᑦ ᐋᖅᑭᒋᐊᕈᑕᕐᒧᑦ. ᑖᒃᑯᐊ 
ᒪᓕᒐᓕᕆᔨᒃᑯᑦ ᐊᓚᒃᑲᐃᓚᐅᕐᖓᑕ ᑖᔅᓱᒥᖓ 
ᒪᓕᒐᔅᓴᕐᒥᑦ ᐋᖅᑭᔅᓯᒋᐊᕈᒪᓪᓗᑎᒃ 
ᐊᔾᔨᒌᓐᖏᑦᑐᓂᒃ ᒪᓕᒐᕐᓂᑦ ᑎᓴᒪᐅᔪᓂᑦ.  
 

ᓯᕗᓪᓕᕐᒥᒃ ᑖᓐᓇ ᓱᕈᓯᕐᓄᑦ ᒪᓕᒐᐅᔪᖅ 
ᐋᖅᑭᒋᐊᖅᑕᐅᓪᓗᓂ ᑖᓐᓇ ᐱᔪᓐᓇᐅᑎᓂᑦ 
ᑐᓂᓯᔭᐅᑦᑎᐊᖅᑐᓂ ᑖᓐᓇ ᓄᐊᑦᑎᔨᐅᕙᑦᑐᖅ 
ᑕᒪᒃᑯᓂᖓ ᐊᑭᓕᖅᑕᐅᒋᐊᖃᖅᐸᑦᑐᓂᑦ 
ᐃᑲᔫᑎᓄᑦ ᓱᕈᓯᕐᓄᑦ, ᖃᓄᕐᓗ ᑖᒃᑯᐊ 
ᓈᓴᖅᑕᐅᔪᓐᓇᕐᒪᖔᑕ 
ᓇᓗᓇᐃᔭᖅᑕᐅᑦᑎᐊᖅᑐᑎᒃ. ᑖᓐᓇᐃᓛᒃ 
ᒪᓕᒐᐅᔪᖅ ᓇᓗᓇᐃᖅᓯᑦᑎᐊᖅᑐᖅ ᖃᓄᖅ 
ᐱᐅᓯᖃᕆᐊᖃᕐᒪᖔᑕ ᐅᓪᓗᒥ 
ᐊᑐᖃᑦᑕᖅᑕᕋᓗᐊᑦᑎᓐᓂ, ᑖᓐᓇ ᑭᓯᐊᓂ 
ᓇᓗᓇᐃᖅᓯᑦᑎᐊᖅᑐᖅ ᓇᐅᒃᑯᑦ 
ᐱᔪᓐᓇᐅᑎᖃᓪᓚᕆᒻᒪᖔᑦ. ᑖᒃᑯᐊ ᑲᑎᒪᔨᕋᓛᑦ 
ᑖᔅᓱᒥᖓ ᐊᓐᖔᑎᐊᖅᐳᑦ ᐃᑲᔪᖅᑐᖅᑐᑎᒃ.  
 

ᑖᓐᓇᓗ ᐃᓚᖓᑦ ᐋᖅᑭᒋᐊᕈᑎᐅᑉ ᐃᓗᐊᓂ 
ᑎᒍᔭᐅᖅᑲᕙᑦᑐᓄᑦ ᒪᓕᒐᕐᒧᑦ 
ᓇᓗᓇᐃᕆᐊᖅᑕᐅᑲᓐᓂᕆᕗᖅ ᓇᓪᓕᐊᑐᐃᓐᓇᖅ 
ᑎᒍᔭᐅᖅᑲᕙᑦᑐᑦ ᓄᓇᕗᑦ ᓯᓚᑖᓂ ᑕᒪᒃᑯᐊᓗ 
ᑎᒍᔭᐅᑲᐃᓐᓇᐸᑦᑐᑦ ᐃᖅᑲᖅᑐᖅᑕᐅᕕᔅᓴᖏᓐᓂᑦ 
ᐅᑕᖅᑭᔪᑦ. 
ᐱᔪᓐᓇᐅᑎᖃᖅᑎᑕᐅᑦᑕᐅᑎᒋᒐᓗᐊᖅᑐᑎᒃ ᑕᐃᒫ 
ᒪᓕᒐᒃᑯᑦ ᑭᓯᐊᓂ ᓇᓗᓇᐃᖅᓯᑲᓐᓂᕈᒪᓚᐅᕐᖓᑕ 
ᑕᒪᒃᑯᓂᖓ ᐅᑕᖅᑭᕙᑦᑐᓂᒃ 
ᐃᖅᑲᖅᑐᖅᑕᐅᓂᐊᖅᑐᓂᒃ ᑕᐃᒪ 
ᓯᓚᑎᑦᑎᓐᓅᕈᓐᓇᖁᓪᓗᒋᑦ ᐅᑕᖅᑭᓂᖏᓐᓂᒃ. 
ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᑐᑦᑎᐊᕐᒥᔪᑦ ᑖᔅᓱᒥᖓ 
ᐋᖅᑭᒋᐊᕈᑎᒥᒃ.  
 

ᕿᒥᕐᕈᕙᓪᓕᐊᑎᓪᓗᑕ ᑖᔅᓱᒥᖓ ᒪᓕᒐᔅᓴᕐᒥᒃ 17-
ᒥᒃ, ᑖᒃᑯᐊ ᑲᑎᒪᔨᕋᓛᑦ 
ᐃᖅᑲᓇᐃᔭᖃᑎᖃᑦᑎᐊᓚᐅᖅᑯᑦ ᒥᓂᔅᑑᔪᒥᑦ 
ᐋᖅᑭᔅᓯᒋᐊᕋᓱᑦᑎᓪᓗᑕ ᑖᔅᓱᒥᖓ ᒪᓕᒐᕐᒥᑦ 
ᓇᓗᓇᐃᒃᑯᑕᐅᕙᑦᑐᒥᒃ 

ᓱᖅᑯᐃᖅᓯᒋᐊᕈᑕᐅᕙᑦᑐᒥᒃ ᒪᓕᒐᕐᒥᒃ, ᑕᐃᔭᐅᔪᖅ 
Interpretation Act. ᑖᓐᓇᐃᓛᒃ ᐃᓚᖓᑦ 
ᐋᖅᑭᒋᐊᕈᑖ ᐅᕙᒍᑦ ᓵᖓᓃᓚᐅᖅᑐᖅ 
ᓇᓗᓇᐃᖅᓯᒋᐊᒃᑲᓐᓂᕋᓱᓚᐅᕐᖓᑦ ᖃᓄᖅ 
ᒥᓂᔅᑑᔪᖅ ᐱᔪᓐᓇᐅᑎᖏᓐᓂᒃ ᑐᓂᓯᔪᓐᓇᕐᒪᖔᖅ 
ᓇᓪᓕᐊᓄᑐᐃᓐᓇᖅ ᑭᒡᒐᑐᖅᑎᖓᓄᑦ. 
ᑲᑎᒪᔨᕋᓛᑦ ᐃᒫᒃ ᖃᐅᔨᒋᐊᒃᑲᓐᓂᕈᒪᓚᐅᖅᐳᑦ 
ᑖᓐᓇ ᐱᐅᑦᑎᐊᕋᓗᐊᕐᒪᖔᑦ ᐊᒻᒪᓗ ᑖᒃᑯᐊ 
ᓇᓪᓕᐊᑐᐃᓐᓇᖅ ᑐᓂᓯᔭᐅᓂᐊᖅᑐᖅ ᐃᒫᒃ 
ᖃᐅᔨᒪᔭᐅᑦᑎᐊᕐᓂᐊᕋᓗᐊᕐᒪᖔᑕ 
ᐱᔪᓐᓇᐅᑎᖃᕐᓂᖏᓐᓄᑦ.  
 

ᑖᓐᓇᓗ ᐃᓚᖓᑦ ᐋᖅᑭᒋᐊᕈᑕᐅᓇᓱᓚᐅᖅᑐᖅ 
ᐲᖅᑕᐅᑎᐊᒻᒪᕆᓚᐅᖅᑐᖅ ᑖᔅᓱᒥᖓ ᒪᓕᒐᔅᓴᕐᒥᑦ 
ᐃᒫᒃ ᓇᓗᓇᐃᖅᓯᔾᔪᑕᐅᑲᓐᓂᕈᓐᓇᓚᐅᕐᖓᑦ 
ᓯᓚᑎᑦᑎᓐᓄᑦ ᓇᓕᐊᑐᐃᓐᓇᖅ 
ᐱᔪᓐᓇᐅᑎᖃᓪᓚᕆᑦᑎᓐᓇᒍ ᒪᓕᒐᒃᑯᑦ 
ᑎᒍᒥᐊᕈᓐᓇᖅᓯᑎᑕᐅᓇᓱᑦᑎᓪᓗᒍ ᐱᔪᓐᓇᐅᑎᓂᑦ 
ᑖᓐᓇ ᐃᑲᔪᕈᓐᓇᓚᐅᓐᖏᓇᑦᑎᒍ. ᑖᒃᑯᐊ 
ᑲᑎᒪᔨᕋᓛᑦ ᓇᓗᓇᐃᖅᓯᑲᓐᓂᕈᒪᓚᐅᖅᑯᑦ 
ᖃᓄᒃᑲᓐᓂᖅ ᑕᒪᒃᑯᐊ ᑎᒍᒥᐊᖅᐸᑦᑐᑦ 
ᐱᔪᓐᓇᐅᑎᓂᒃ ᓇᓗᓇᐃᖅᑕᐅᑲᓐᓂᕈᓐᓇᕐᒪᖔᑕ 
ᒪᓕᒐᒃᑯᑦ.  
 

ᖁᕕᐊᓱᑉᐳᖓ ᑖᒃᑯᐊ ᑲᑎᒪᔨᕋᓛᖑᓪᓗᑕ 
ᐃᖅᑲᓇᐃᔭᖃᑎᖃᑦᑎᐊᕈᓐᓇᓚᐅᕋᑦᑕ ᑖᔅᓱᒥᖓ 
ᒥᓂᔅᑑᔪᒥᒃ ᐊᒻᒪᓗ ᑖᒃᑯᐊ ᐋᖅᑭᒋᐊᕈᑏᑦ 
ᐃᓱᒫᓗᒋᔭᕗᑦ ᑲᔪᓯᑎᒍᓐᓇᓚᐅᕋᑦᑎᒍ. 
ᖁᔭᓐᓇᒦᕈᒪᓯᕐᓈᕐᒥᔭᒃᑲ ᓇᒻᒥᓂᖅ ᑖᒃᑯᐊ 
ᐃᖅᑲᓇᐃᔭᖅᑎᑯᓗᑉᐳᑦ ᑐᐊᕕᐊᖃᑦᑎᐊᖅᑐᑎᒃ 
ᑖᔅᓱᒥᖓ ᑲᔪᓯᑎᑦᑎᔪᓐᓇᓚᐅᕐᖓᑕ 
ᐱᔪᒪᔭᑦᑎᓐᓂᒃ.  
 

ᑖᓐᓇᓗ ᑭᖑᓪᓕᖅᐹᒥᒃ ᒪᓕᒐᐅᔪᖅ ᑖᒃᑯᓄᖓ 
ᐱᔪᓐᓇᐅᑎᓄᑦ ᓇᓗᓇᐃᒃᑯᑕᐅᕙᑦᑐᓄᑦ, 
ᖃᓪᓗᓈᑎᑐᑦ Statutory Instruments Act,  
ᐋᖅᑭᒋᐊᖅᑕᐅᒥᒻᒪᑦ ᑖᒃᑯᐊ ᐃᒫᒃ 
ᐊᑐᓗᐊᕈᓐᓃᖅᑐᑦ ᐲᔭᖅᑕᐅᒋᐊᖅᑐᑎᒃ ᐊᒻᒪᓗ 
ᐃᓚᖏᑦ ᐃᒫᒃ ᐅᖃᐅᓯᒃᑯᑦ ᐊᓐᖑᑎᓯᒪᓐᖏᑦᑐᑦ 
ᐊᓐᖑᑎᑎᑕᐅᒋᐊᖅᑐᑎᒃ. ᑖᒃᑯᐊ ᑲᑎᒪᔨᐅᖃᑎᒃᑲ 
ᐊᖏᑦᑎᐊᕐᒥᔪᑦ ᑕᒪᑐᒥᖓ. 
 

ᐃᔅᓯᕙᐅᑖᖅ, ᑖᒃᑯᐊ ᑕᕝᕙ ᒪᑉᐱᕈᑎᒃᑲ 
ᓄᖑᔾᔫᒥᒻᒥᔪᑦ. ᑲᑎᒪᔨᐅᖃᑎᒃᑲ ᑖᔅᓱᒥᖓ 
ᒪᓕᒐᔅᓴᕐᒥᒃ 17-ᒥᒃ ᑲᔪᓯᖁᔨᑦᑎᐊᖅᐳᑦ 
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐅᖃᐅᓯᔅᓴᑐᐃᓐᓇᖅ ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 
ᒪᑐᐃᓯᕋᑖᖅᑐᖅ ᐃᒃᓯᕙᐅᑕᕗᑦ ᐃᑲᔪᖅᑐᑦᑎᐊᖅᑕᕋ. 
ᑭᓯᐊᓂ ᐆᒥᖓᑐᐊᖅ ᐊᐱᕆᔪᒪᔪᖓ 
ᐅᖃᐅᓯᔅᓴᖃᓐᖏᒻᒪᕆᒃᑐᖓ ᐃᓛᒃ ᐆᒥᖓᑐᐊᖅ 
ᐊᐱᕆᔪᒪᔪᖓ. 
 
ᒪᑐᐃᖅᓯᒋᐊᓕᓵᖢᓂ ᒥᓂᔅᑕ ᐅᖃᖅᑲᐅᒻᒪᑦ 
paragraph 2. ᑖᓐᓇᒎᖅ ᑕᑯᒍᑦᑎᒍᑦ ᐃᓗᓕᖏᑦ 
59 62-ᒧᑦ ᑎᑭᓪᓗᒍ. ᑖᒃᑯᐊ ᐊᑖᑕᒋᔭᐅᔪᑦ 
ᐊᓈᓇᒋᔭᐅᔪᓪᓗᖃᐃ ᐊᑭᓕᖅᓱᐃᖃᑦᑕᕆᐊᖃᕋᔭᕐᒪᑕ 
ᐃᑲᔪᕈᑎᒥᖕᓂᒃ ᐃᓛᒃ ᐅᖃᐅᔾᔭᐅᒍᑎᒃ 
ᐃᖅᑲᖅᑐᐃᕕᒻᒧᑦ. ᑖᓐᓇᖃᐃ 
ᐅᖃᐅᓯᕆᖃᑦᑕᓚᐅᖅᑕᕋ ᐊᕐᕌᓂ ᐅᓪᓗᒥ 
ᐊᑕᐅᓯᑐᐊᖑᓐᖏᑦᑐᒥ ᑖᒃᑯᐊ ᐊᖏᔪᖅᑳᖑᔪᑦ 
ᐊᑖᑕᒋᔭᐅᔪᑦ ᐱᓗᐊᖅᑐᒥᒃ ᑕᒫᙵᑦ ᓄᓇᕗᒻᒥ 
ᐊᐅᓪᓚᓲᑦ ᑖᒃᑯᐊ ᕿᑐᕐᖓᖅᑖᕆᔭᓂ 
ᕿᑐᕐᖓᖅᑖᖅᑎᑕᓂᓗ ᐃᒃᓯᖕᓇᕐᖢᓂᒋᑦ 
ᐊᐅᓪᓚᒥᐊᓲᑦ. 
 
ᑖᒃᑯᐊᖃᐃ ᑕᕝᕙ ᑕᕝᕘᓇ ᐃᖅᑲᖅᑐᐃᕕᐅᑉ 
ᐅᖃᐅᑎᔪᓐᓇᕐᓂᐊᓕᖅᐸᐃᑦ ᕚᓐᑰᕙᒦᓕᕋᓗᐊᕈᕕᑦ 
ᐋᓐᑎᐅᕆᔪᒦᓕᕋᓗᐊᕈᕕᑦ 
ᕿᑐᕐᖓᖅᑖᕐᕕᒋᓚᐅᖅᑕᓄᑦ 
ᕿᑐᕐᖓᖅᑖᕆᓚᐅᖅᑕᕐᓄᓪᓗ 
ᐊᑭᓕᖅᓱᐃᔭᕆᐊᖃᖅᑐᑎᑦ ᒍᓐᓇᓛᓕᖅᐳᖅᑲᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᕐᕚᕐᓗᒃ 
ᐊᐱᕆᒐᕕᑦ. ᐃᒃᓯᕙᐅᑖᖅ ᑖᓐᓇ ᐋᖅᑭᒋᐊᕈᑦ 
ᒪᓕᒐᕐᓂᒃ ᐊᔾᔨᒌᓕᖅᑎᑦᑎᓂᐊᕐᒪᑦ ᓄᓇᕗᒻᒥ 
ᐊᑭᓕᖅᓱᖅᑕᐅᔾᔪᓯᒋᕙᑦᑕᖏᑕ ᓱᕈᓰᑦ 
ᐊᖏᔪᖅᑳᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. ᑖᒃᑯᐊ 
ᓇᓪᓕᑭᑕᕐᓂᐊᓕᕋᑦᑎᒍ Bill 17ᒦᑦᑐᑦ. ᒪᓕᒐᒃᓴᖅ 
17, ᒪᓕᒐᕐᓂᒃ ᐋᖅᑭᒋᐊᕈᑏᑦ 1 ᐃᓚᖓ, 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 6-ᒦᑦᑐᖅ. 
ᐃᓚᖓ A. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 2 ᓈᓴᐅᑖ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ ᒪᑉᐱᒐᖅ 7-
ᒦᑦᑐᖅ ᐅᐃᒍᖓ B. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 3. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᑖᓐᓇ 
ᒪᓕᒐᒃᓴᖅ 17 ᐋᖅᑭᒋᐊᖅᑕᐅᔪᓐᓇᓯᒻᒪᑦ 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᑦᑐᒍ 62(2) 
ᒪᓕᒐᒃᓴᖅ 17 ᐱᖓᔪᐊᓂ 
ᐅᖃᓕᒫᖅᑕᐅᔪᓐᓇᖅᓯᒻᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 26 – ᐊᑭᓕᕈᑕᐅᔪᓂᑦ ᓄᑦᑎᕆᓂᕐᒧᑦ 

ᒪᓕᒐᖅ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 26-
ᒨᕈᒪᓕᖅᑐᖓ. ᒥᔅᑕ ᐲᑕᓴᓐ, ᒪᑐᐃᖅᓯᒋᐊᕈᑎᖃᖅᑮᑦ 
ᒪᓕᒐᒃᓴᖅ 26-ᒧᑦ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖃᐃᖁᔨᒃᑲᓐᓂᕈᒪᒐᓗᐊᕋᒪ 
ᐃᖅᑲᓇᐃᔭᖅᑎᓐᓂᒃ ᐱᒋᐊᓚᐅᓐᖏᓐᓂᑦᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᕈᒪᔪᖓ ᑐᑭᒧᐊᒃᑎᑦᑎᔨᒐ 
ᕆᑦᓱᑦ ᐸᐃᑕᓐ ᐊᑐᐊᒐᓕᕆᔨ ᐅᕙᓃᖅᑲᐅᖕᒪᑦ 
ᒪᐅᖓᖁᓕᕐᒥᔭᕋ ᓗᐃ ᐋᑭ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ 
ᖃᐃᑎᒍᓐᓇᖅᑭᐅ ᑕᐃᓐᓇ ᐃᑲᔪᖅᑎᒋᓂᐊᖅᑕᖓ? 
 
ᒥᓂᔅᑕ ᐲᑕᓴᓐ ᑖᒃᑯᐊ ᑕᐃᔪᓐᓇᖅᑭᒋᑦ ᐊᑎᖏᑦ 
ᑕᕝᕙᓃᖃᑎᑎᑦ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᓗᐃ ᐊᐅᑭ ᐊᖓᔪᖅᑳᖅ ᑖᒃᑯᓄᖓ 
ᑮᓇᐅᔭᓕᕆᔨᒃᑯᓐᓄᑦ ᑮᓇᐅᔭᓐᖑᕈᓐᓇᖅᑐᓂ ᑲᒪᔨ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕈᓐᓇᖅᐳᑎᑦ 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᕕᐊᑉᐳᖓ ᐅᓂᒃᑳᖃᕈᓐᓇᕋᒪ 
ᑮᓇᐅᔭᓐᖑᕈᓐᓇᖅᑐᑦ ᐊᐅᓪᓛᖅᑎᑕᐅᓂᖏᓐᓄᑦ 
ᒪᓕᒐᕐᒥᒃ. ᒫᓐᓇ ᑮᓇᐅᔭᓐᖑᕈᓐᓇᖅᑐᓂᒃ ᐱᖁᑎᓂᒃ 
ᐊᐅᓪᓛᖅᑎᑦᑎᓂᕐᒧᑦ ᒪᓕᒐᕐᓂᒃ ᐱᑕᖃᖏᒻᒪᑦ 
ᓄᓇᕗᒻᒥ ᒪᑯᐊ ᓇᓪᓕᐅᒃᑯᒫᖃᐅᑎᐅᕙᑦᑐᑦ 
ᓂᐅᕕᖅᐸᑦᑐᑦ ᓂᐅᕐᕈᑎᖃᖅᐸᑦᑐᑦ.  
 
ᑕᐅᖅᓰᔩᑦ ᓯᓚᕐᔪᐊᕐᒥ ᐱᐅᓯᕆᕙᒃᑕᖏᓐᓄᑦ 
ᒪᓕᒐᕐᓂᒃ ᐊᔾᔨᒌᓐᖏᑦᑐᓂᒃ ᒪᓕᒐᖃᐅᕐᒪᑕ 
ᐱᔭᕆᐊᑐᔪᕈᓘᔮᓗᓐᓂᑦ ᒪᑯᐊ ᐱᖁᑏᑦ 
ᑮᓇᐅᔭᓐᖑᕈᓐᓇᖅᑐᑦ ᓇᓕᐊᓐᓄᕋᐅᑎᑦᓴᖏᓐᓂᒃ.  
ᒪᓕᒐᒃᓴᕐᓗ ᐋᖅᑭᒋᐊᖅᑎᑦᑎᓚᖓᔪᖅ 
ᓇᒻᒥᓂᖃᐅᖅᑐᓄᑦ ᑯᐊᐳᕇᓴᓐ ᒪᓕᒐᖏᓐᓄᑦ, 
ᐊᒻᒪᑦᑕᐅᖅ ᐃᓄᒻᒧᑦ ᐃᓅᑉ ᐱᖁᑎᖏᓐᓂ  
ᓇᓪᓕᐅᒃᑯᒫᖃᐅᑎᑦ ᒪᓕᒐᖓᓐᓂᒃ, ᐊᒻᒪ 
ᐋᖅᓵᖅᓯᔪᓐᓇᕐᓂᐅᑉ ᐊᑭᓕᖅᓱᐃᕙᓪᓕᐊᖏᑦᑐᓄᑦ 
ᒪᓕᒐᕐᒧᑦ. 
 

ᐃᒃᓯᕙᐅᑖᖅ ᑖᓐᓇ ᒪᓕᒐᒃᓴᖅ ᐱᖓᓲᔪᖅᑐᓂ 
ᐃᓗᓕᖃᕐᒪᑦ ᓯᕗᓪᓕᖅ ᑐᑭᓯᓇᖅᓯᒋᐊᕈᑏᑦ 
ᑕᒪᐃᓐᓄᑦ ᑐᕌᖓᔪᑦ ᒪᓕᒐᒃᓴᖅ 26 ᐃᓗᐊᓃᑦᑐᑦ: 
 

• ᐃᓚᖓ 1 ᑐᑭᖏᑦ ᑐᑭᓯᓇᖅᓯᒋᐊᕈᑏᑦ 
ᖃᐅᔨᒃᑲᐅᑏᑦ ᐊᒻᒪᑦᑕᐅᖅ ᒪᓕᒐᒃᓴᖅ 
ᐊᑐᓕᖅᑎᑕᐅᓂᖓ ᓄᓇᕗᑦ 
ᒐᕙᒪᒃᑯᖏᓐᓄᑦ. 

 
• ᐃᓚᖓ 2 ᒪᓕᒐᒃᓴᒦᑦᑐᖅ ᐅᖃᖅᑐᖅ 

ᑕᒪᐃᓐᓄᑦ ᑐᕌᖓᔪᑦ 
ᓇᓪᓕᐅᒃᑯᒫᓕᕆᔾᔪᑏᒃ ᐊᓯᖏᓪᓗ ᑮᓇᐅᔭᑦ 
ᐱᖁᑏᑦ ᐃᓗᐊᓃᑦᑐᑦ 11-ᓂ ᐅᐃᒍᖏᓐᓂ. 

 
• ᐃᓚᖓ 3 ᒪᓕᒐᒃᓴᖅ ᑐᕌᖓᔪᖅ 

ᓂᐅᕕᖃᑦᑕᖅᑐᓂ.  
 

• ᐃᓚᖓ 4 ᑐᕌᖓᔪᖅ ᐊᐅᓪᓛᑎᑦᑎᓂᕐᒧᑦ 
ᒪᑯᓂᖓ ᐸᐃᑉᐹᖁᑎᓂᒃ 
ᓇᒻᒥᓂᖃᕈᑎᐅᓂᕋᖅᑕᐅᔪᓂᒃ ᐊᒻᒪᓗ 
ᐸᐃᑉᐹᖁᑎᖃᖏᑦᑑᒐᓗᐊᓂ 
ᓇᓪᓕᐅᒃᑯᒫᖃᐅᑎᓂᒃ, ᐱᖓᓲᓕᖓᓪᓗᑎᒃ. 

 
• 5-ᒦᑦᑐᑦ ᐊᑎᓕᐅᕆᓂᕐᒧᑦ; 

 
• ᐃᓚᖓ 6 ᑕᒪᒃᑯᓂᖓ ᓴᐳᒻᒥᔾᔪᑎᓂᑦ. 

 
ᐃᒃᓯᕙᐅᑖᖅ, ᐅᖃᐅᓯᕐᖓᐅᑎᒐ ᐱᔭᕇᕐᒪᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐃᒃᓯᕙᐅᑕᖓᑦ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 
ᐅᖃᐅᓯᒃᓴᖃᖅᐸ ᒪᑐᐃᖅᓯᒋᐊᕈᑎᓂᒃ? 
ᑲᔪᓯᒍᓐᓇᖅᓯᔪᑎᑦ, ᒥᔅᑕ ᐅᑲᓖᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ. 
ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᕐᓄᑦ 
ᒪᓕᒐᓕᕆᓂᕐᒧᑦ ᐅᖃᐅᓯᕐᖓᐅᑎᖃᕋᒪ 
ᒪᑐᐃᖅᓯᒋᐊᕈᑎᓂᒃ ᓇᐃᒃᑲᓗᐊᖅᑐᑎᒃ 
ᐱᔾᔪᑎᒋᓪᓗᒍ ᒪᓕᒐᒃᓴᖅ 26, ᐱᖁᑏᑦ  
ᑮᓇᐅᔭᓐᖑᕈᓐᓇᖅᑐᑦ ᐊᐅᓪᓛᖅᑎᑕᐅᓂᖏᓐᓄᑦ 
ᒪᓕᒐᖅ. 

ᑖᓐᓇ ᑲᑎᒪᔨᕋᓛᑦ ᑐᑭᓯᓯᒪᖕᒪᑕ ᐱᖁᔭᒃᓴᖅ 
ᓴᖅᑭᑕᐅᖕᒪᑦ ᓄᓇᕗᑦ ᐊᓐᖑᑎᖁᓪᓗᒍ ᐊᓯᖏᓐᓄᑦ 
province-ᓄᑦ ᐅᑭᐅᖅᑕᖅᑐᓪᓗ ᒐᕙᒪᖏᓐᓄᑦ 
ᒪᓕᒐᖃᐅᓕᕇᖅᑐᓄᑦ. ᑖᒃᑯᓄᖓ 
ᓇᓪᓕᐅᒃᑯᒫᖃᐅᑎᐅᖃᑦᑕᖅᑐᓄᑦ 
ᓂᐅᕐᕈᑎᖃᖅᐸᑦᑐᑦ ᓂᐅᕕᖅᐸᑦᑐᓪᓗ ᓇᒥᑐᐃᓐᓇᖅ 
ᓴᐳᔾᔭᐅᔾᔪᑎᖏᓐᓂᒃ. ᑕᐃᒪᖓᑦ 1990-ᖏᓐᓂ 
ᐱᒋᐊᖅᓯᒪᔪᓂ, ᒪᑯᐊ ᖃᕋᓴᐅᔭᒃᑯᑦ 
ᓱᒃᑲᔪᒻᒪᕆᐊᓗᖕᒥ ᐱᕙᓪᓕᐊᓯᒪᓂᖏᓐᓄᑦ 
ᑮᓇᐅᔭᓐᖑᕈᓐᓇᖅᑐᓂ ᓇᓪᓕᐅᒃᑯᒫᓕᕆᔩᑦ. 
 
ᑖᓐᓇ ᒪᓕᒐᖅ ᐱᒋᐊᖅᑎᑕᐅᓯᒪᓕᕐᖓᑦ 
ᑕᒪᐃᓐᓂᐸᓗᒃᑎᐊᖅ ᐊᕕᑦᑐᖅᓯᒪᔪᓂ ᑲᓇᑕᒥ 
ᒪᓕᑦᑐᒋᑦ ᒪᓕᒐᑦ uniform law conference-
ᖑᓂᕋᖅᑕᐅᔪᖅ ᑲᓇᑕᒥ 2004-ᒥ 
ᑲᑎᒪᓚᐅᖅᑎᓪᓗᒋᑦ ᐊᑐᓕᖁᔭᐅᓚᐅᖅᓯᒪᔪᑦ 
ᒪᓕᒐᓕᕆᔨᓄᑦ. ᑖᓐᓇ ᒪᓕᒐᓕᕆᓂᕐᒥ ᒪᓕᒐᖅᑎᒍᑦ 
ᓴᓐᖏᓂᖃᐅᑎᐅᔪᖅ ᓄᓇᖁᑎᒥᓐᓂ 
ᐊᖅᓵᖅᑐᑎᖁᓇᒋᑦ ᓴᓐᖏᓂᖏᓐᓂ, ᑖᒃᑯᐊ 
ᐱᔾᔪᑎᒋᓪᓗᒋᑦ ᒪᓕᒃᑎᒌᑦᑎᐊᕆᐊᖃᕐᒪᑕ 
ᐋᖅᑭᒃᓱᖅᑕᕗᑦ.  
 
ᑲᑎᒪᔨᕋᓛᒃᑲ, ᑲᔪᓯᖁᔨᕗᑦ ᒪᓕᒐᒃᓴᖅ 26-ᒥ. 
ᖁᔭᓐᓇᒦᒃ ᐊᖓᔪᖅᑳᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᐅᖃᐅᓯᕐᖓᐅᑏᑦ. ᐅᖃᐅᓯᒃᓴᑐᐃᓐᓇᐃᑦ. 
ᓇᓪᓕᑭᑕᕐᓗᒋᑦ ᐱᖁᔭᒃᓴᖅ 26 
ᕿᒥᕐᕈᐊᕐᓂᐊᕋᑦᑎᒍᑦ. ᐱᖁᔭᑦᓴ 26 
ᑮᓇᐅᔭᙳᕈᓐᓇᖅᑐᑦ ᐅᐊᓛᖅᑎᑕᐅᓂᖏᓐᓂ 
ᐱᖁᔭᕐᒧᑦ. ᐊᖏᖅᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5, ᐊᖏᖅᐱᓯ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6, ᐊᖏᖅᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9, ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10, 
ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11, 
ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 13, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 14, ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): 15, ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 17, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 18, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 19, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 20, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 21, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 22, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 23, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 24, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 25, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 26, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 27, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 28, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 29, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 30, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 31, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 32, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 33, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 34, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 35, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 36, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 41, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 42, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 43, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 44, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 45, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 46, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 47, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 48, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 49, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 50, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 51, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 52, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 53, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 54, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 55, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 56, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 57, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 58, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 59, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 60, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 61, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 62, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 63, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 64, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 65, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 66, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 67, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 68, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 69, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 70, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 71 ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): 72 ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 73 ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 74, 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 75. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 76. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 77. 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 78. 
ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 79. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): 80. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): 81. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): 82. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 83. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 84. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 85. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 86. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 87. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 88. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 89. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 90. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 91. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 92. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 93. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 94. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 95. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 96. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 97. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 98. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 99. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 100. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 101. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 102. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓪᓗᐃᒐᒪ. 103. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 104. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 105. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 106. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 107. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 108. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 109. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 
26-ᒥᒃ ᐊᑕᖏᕐᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑐᑦ ᐊᖏᖅᐹᑦ ᒪᓕᓪᓗᒍ 62(2) 
ᒪᓕᒐᒃᓴᖅ 26 ᐅᖃᓕᒫᖅᑕᐅᔪᓐᓇᖅᓯᒻᒪᑦ 
ᐱᖓᔪᒃᓵᓐᓂᒃ ᐅᓪᓗᒥ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴ 
ᒪᑐᔾᔪᑎᖃᕈᒪᕚ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑲᑎᒪᔨᕋᓛᓪᓗ ᖁᔭᓕᒍᒪᓪᓗᖓ 
ᕿᒥᕐᕈᓂᕆᖅᑲᐅᔭᑦᑎᓐᓂᒃ ᒪᓕᒐᒃᓴᒥᒃ ᐊᒻᒪᓗ 
ᒪᓕᒐᒃᓴᒧᑦ ᐃᓚᓕᐅᑎᒋᐊᓖᑦ ᐋᖅᑭᓱᖅᑕᐅᒻᒪᑕ. 
ᑖᒃᑯᐊᓗ ᐊᓯᖏᓐᓄᑦ ᐊᖑᒻᒪᑎᖁᓪᓗᑕ 
ᒪᓕᑦᑎᒌᑦᑎᐊᕐᓂᐊᕐᒪᑕ ᐊᒃᓱᕈᓚᐅᕐᒪᑕ ᐱᓕᕆᔨᕗᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᒪᓕᒐᒃᓴᖅ 36 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᑎᖓ 2, 
2010 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᑲᔪᓯᓂᐊᖅᑐᒍᑦ ᒪᓕᒐᒃᓴᖅ 36-ᒧᑦ. 
ᑖᒃᑯᓂᖓᑦᑕᐃᓐᓇᖅ 
ᐊᐱᖅᓱᖅᑕᐅᖃᑎᖃᕐᓂᐊᖅᐲᑦ? 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᒥᔅᑕ ᐋᑭ 
ᐊᓪᓚᕝᕕᓐᓄᑦ ᐅᑎᖁᓂᐊᕐᓗᒍ. ᖁᔭᓐᓇᒦᒃ ᒥᔅᑕ 
ᐋᑭ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 
ᐊᓂᑎᓚᐅᕐᒥᒃᑭᑦ ᑖᒃᑯᐊ. 
 
ᑲᔪᓯᓂᐊᖅᑐᒍᑦ ᒪᓕᒐᒃᓴᖅ 36-ᒥᒃ. ᒥᓂᔅᑕ 
ᐊᐱᕆᔪᒪᓕᕐᒥᔭᕋ ᐲᑕᓴᓐ ᒪᑐᐃᕈᑎᒋᓂᐊᖅᑕᒥᓂᒃ 
ᐅᓂᒃᑳᖁᓪᓗᒍ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᕕᐊᓱᒃᐳᖓ ᑖᒃᑯᓄᖓ ᐊᓯᖏᓐᓄᑦ 
ᒪᓕᒐᐅᔪᑦ ᐋᖅᑭᒋᐊᕈᑕᐅᔪᑦ ᓈᓴᐅᑎᓕᒃ 2. ᑖᒃᑯᐊ 
ᐋᖅᑭᒃᓱᐃᒋᐊᑐᐃᓐᓇᖅᑐᑦ ᑕᒻᒪᖅᓯᒪᔪᓂᑦ ᑕᕝᕙᓂ 
ᒪᓕᒐᕐᒥ ᑕᒪᐅᓐᖓ ᓄᓇᑦᑎᐊᒧᑦ 
ᑐᕌᖓᓪᓗᑎᐅᓯᒪᒻᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᐅᖃᐅᓯᒃᓴᖃᖅᑐᖃᕈᒪᕚ? ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᐃᓱᒫᓗᒍᑎᖃᓐᖏᑦᑐᒍᑦ 
ᑕᕝᕗᖓ. ᑖᓐᓇᓕ ᒪᓕᒐᑦᑎᓐᓂᑦ 
ᓄᑖᖑᕆᐊᖅᑎᕆᑐᐃᓐᓇᕐᒪᑦ ᐊᒻᒪᓗ 
ᐲᔭᖅᑕᐅᓪᓗᑎᑦ ᓄᓇᑦᑎᐊᕐᒥᒃ ᐅᖃᐅᓯᖃᖅᑐᓂᑦ 
ᓄᓇᕘᖑᓕᕋᑦᑕᓕ ᐅᑭᐅᒃ 11 ᖄᖏᖅᓯᒪᓕᕐᒪᑕ. 
ᑕᐃᒪᐃᒻᒪᑦ ᐊᖏᖅᑕᐅᑦᑕᐅᑎᒋᓂᐊᕋᓱᒋᕙᕗᑦ. 
ᑖᓐᓇ ᒪᓕᒐᒃᓴᖅ ᒪᓕᒐᖁᑎᕗᑦ ᓈᒻᒪᓕᖁᓪᓗᒋᑦ 
ᐃᓅᓯᕆᓕᖅᑕᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᐅᖃᐅᓯᒃᓴᖅᑕᖃᖅᐸᓪᓚᐃᓐᖏᒻᒪᑦ ᑕᐃᒪ 
ᐃᓛᒃᑰᖅᑎᕐᓗᒍ. ᒪᓕᒐᒃᓴᖅ 36, ᒪᓕᒐᐃᑦ 
ᐋᖅᑭᒋᐊᕆᔾᔪᑕᐅᔪᖅ 2010. ᐃᓚᖓ 1. 
ᒪᑉᐱᒐᖓᓂ 8-ᒥ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᒥᓗᓯ ᒪᑉᐱᒐᕐᒥ 8-
ᒥ ᐃᓚᖓ A. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᒥᓗᓯ ᒪᑉᐱᒐᖅ 8-
ᒥ ᐃᓚᖓ B. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᒥᓗᓯ ᒪᑉᐱᒐᖅ 1-
ᒥ ᐃᓚᖓ 3. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓂ 9-ᒥ 
ᑕᑯᓗᒍ ᐃᓚᖓ C. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᕐᒥ 9-ᒥ 
ᐃᓚᖓᓄ D-ᒨᕐᓗᓯ. ᐊᖏᖅᐱᓯᐅᒃ ᐃᓚᖓ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 8, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 9, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐅᐃᒍᖏᑦ E. 
10, 11, 12, 13 ᐊᒻᒪ 14 ᐃᓚᖓ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 10. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓅᕐᓗᓯ F 
ᒪᑉᐱᒐᕐᒥ 14. ᐊᖏᖅᐱᓯᐅᒃ? 
 
ᒪᒥᐊᓇᖅ 14 ᐊᒻᒪ 15-ᒦᒻᒪᑎᒃ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 11. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᒻᒥᓗᑎ ᑕᑯᒻᒥᓗᓯ 
ᐃᓚᖓᓂ G. 15-ᒥ ᒪᑉᐱᒐᕐᒥ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 12. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 13. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 14. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): H-ᒨᕐᒥᓗᓯ ᐅᐃᒍᖓᓄᑦ 
ᐃᓚᖓᓄᑦ ᒪᑉᐱᒐᕐᒥ 16 ᐃᓚᖏᑦ H. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓᕐᒥᓗᓯ 
ᓈᓴᐅᑎᓕᒃ 15. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑕᑯᓕᕐᒥᓗᒍ 
ᐃᓚᖓ I ᒪᑉᐱᒐᕐᒥ 16-ᒥ ᑕᕝᕙᓂ. 17ᒨᖓᒻᒥᔪᖅ 
ᐃᓚᖓ I. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 16. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 17. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 18. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓗᓯ ᐃᓚᖓᓄᑦ 
ᒪᑉᐱᒐᕐᒥ 18 ᐃᓚᖓ J. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 19. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓄᑦ K-ᒨᕐᓗᓯ 
ᒪᑉᐱᒐᕐᒥ 18, ᐃᓚᖓ K. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 20 ᓈᓴᐅᑎᓕᒃ 
20 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ L. ᒪᑉᐱᒐᖅ 
18-ᒥ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 21. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᓄᑦ M ᑕᑯᓗᓯ 
ᒪᑉᐱᖓᖅ 19-ᒥ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 22. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓗᒍ ᐃᓚᖓ N 
ᒪᑉᐱᒐᕐᒥ 19-ᒥ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᐸᑦ ᑖᔅᓱᒧᖓ ᒪᓕᒐᒃᓴᓕᒫᒧᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᓪᓗᒍ 62(2) ᑖᓐᓇ 
ᒪᓕᒐᒃᓴᖅ 36 
ᑲᑎᒪᔾᔪᑎᔅᓴᓅᖅᑕᐅᑲᐅᑎᒋᔪᓐᓇᓕᖅᑐᖅ ᐱᖓᔪᐊᓂ 
ᐅᖃᓕᒫᖅᑕᐅᔪᔅᓴᐅᓗᓂ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑎᔅᓴᖃᖅᑮᑦ ᒥᔅᑕ 
ᐲᑕᓴᓐ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᖁᔭᓐᓇᒦᕈᒪᒻᒥᔭᒃᑲ ᑲᑎᒪᔨᕋᓛᖑᔪᑦ ᑖᔅᓱᒧᖓ 
ᐱᓕᕆᐊᕆᓚᐅᖅᑕᖓᓄᑦ. ᐄ, 
ᖁᕕᐊᓱᖃᑦᑕᕋᑦᑕᐃᓛᒃ ᐱᓕᕆᖃᑎᖃᕆᐊᔅᓴᖅ 
ᑖᒃᑯᓂᖓ ᑲᑎᒪᔨᕋᓛᖑᔪᓂᒃ. ᐱᒻᒪᕆᐅᔪᓂᓪᓗ  

ᑲᒪᕙᑦᑐᑕ, ᐋᖅᑭᔅᓱᐃᔾᔪᑎᒋᓪᓗᒍᓗ ᑕᒫᓂ ᓄᓇᕗᒻᒥ 
ᓄᑖᖑᑎᓪᓗᒍ ᐅᑭᐅᑦ 11 ᖄᖏᖅᑐᓂ. 
 
ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ. ᐊᒻᒪᓗ 
ᐃᖅᑲᓇᐃᔭᖅᑎᒋᔭᒃᑲ ᐊᔅᓱᕈᑦᑎᐊᖅᑐᑎᒃ 
ᐱᓕᕆᓯᒪᓂᖏᓐᓄᑦ ᐊᒻᒪᓗ ᐱᑦᑎᐊᕆᐊᖃᕋᑦᑎᒍ 
ᐃᓕᖅᑯᓯᐅᔪᓂᓪᓗ ᒪᓕᑦᑎᐊᕐᓗᑕ ᐊᑐᑦᑎᐊᕐᓗᑕ. 
 
ᖁᔭᓐᓇᒦᕈᒪᔭᒃᑲᓗ ᑖᒃᑯᐊ ᐃᖅᑲᓇᐃᔭᖅᑎᒋᔭᒃᑲ 
ᑕᕝᕙᓃᖃᑎᒋᖅᑲᐅᔮᒃᑲ ᓲᓴᓐ ᕼᐊᓐᑎ, ᕆᑦᓱᑦ 
ᐸᐃᑕᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᕝᕙᓃᒍᓐᓇᖅᑲᐅᒐᕕᑦ. ᐃᖅᓱᒃᑏ, ᑖᒃᑯᐊ 
ᐊᓂᑎᓚᐅᕐᒥᒃᑭᑦ ᑕᕝᕙᓐᖓᑦ.  
 
5-ᒥᓂᔅᓯᒥᑦ ᓄᖅᑲᑲᐃᓐᓇᕐᓂᐊᕋᑦᑕ ᑖᒃᑯᓄᖓ 
ᓴᖅᑭᑕᐅᓯᒪᔪᓂᑦ ᑎᑎᖅᑲᓅᓚᐅᓐᖏᓂᑦᑎᓐᓂ.  
 
>>ᓄᖅᑲᖓᑲᐃᓐᓇᖅᑐᑦ 17:05ᒥ ᐅᑎᖅᑐᑎᓪᓗ 
17:20ᒥ 
 
ᐃᒃᓯᕙᐅᑕᖅ (ᐅᑲᓕᖅ): ᖁᔭᓐᓇᒦᒃ. 
ᑕᒪᐅᓐᖓᕈᓐᓇᓯᒻᒥᒐᔅᓯ ᐅᓐᓄᓴᒃᑯᑦ. ᑖᒃᑯᐊ 
ᐊᓯᖏᓐᓄᑦ ᓵᑉᐸᓪᓕᐊᓕᕐᒥᒐᑦᑕ. ᑖᓐᓇ 
ᐊᓚᒃᑲᖅᑕᐅᓯᒪᔪᖅ ᓈᒻᒪᓕᒃ 13-3(2) ᑖᓐᓇ 
ᑭᐅᔾᔪᑕᐅᓚᐅᖅᑐᖅ ᐊᐱᖅᑯᑕᒥᑦ. ᐊᒻᒪ (2) 
ᒪᒥᐊᓇᖅ ᑕᒻᒪᑲᐃᓐᓇᕋᒪ (1)-ᖑᒐᓗᐊᖅ. ᑖᒃᑯᐊ 
ᑕᕝᕙ ᑕᒫᓃᓕᕐᖓᑕ ᒥᓂᔅᑕ ᐊᒻᒪ 
ᐃᖅᑲᓇᐃᔭᖅᑎᖏᑦ. ᒥᓂᔅᑕ ᑐᑐ ᑖᒃᑯᓄᖓ 
ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒪᑉᐱᕈᑎᓐᓂ 
ᓂᓪᓕᑲᐃᓐᓇᕈᒪᕖᑦ? ᒥᓂᔅᑕ ᑐᑐ.  
 
ᓴᖅᑭᑕᐅᔪᖅ ᑎᑎᖅᑲᒃ 13 - 3(2): ᑭᐅᔾᔪᑎᒃ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 2 - 
2(1) ᐋᓐᓂᐊᖅᑐᓕᕆᓂᕐᒧᑦ 
ᐊᑦᑕᓇᖅᑕᐃᓕᓂᕐᒧᑦ ᒪᓕᒐᐃᑦ ᒐᕙᒪᒃᑯᑦ 
ᐃᓪᓗᖁᑎᖏᓐᓄᑦ ᐃᖃᓗᓐᓂ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑕᕝᕙᓃᒃᑲᒪ ᓵᓯᓐᓂ 
ᑲᑎᒪᑐᐃᓐᓇᑎᓪᓗᓯ ᐅᖃᐅᓯᖃᕐᓂᐊᕐᓗᑕ. ᓄᓇᕗᒻᒥ  

ᐃᓪᓗᓕᕆᔨᕐᔪᐊᒃᑯᑦ ᐅᐱᕐᖓᔅᓵᖑᓚᐅᖅᑐᖅ 
ᒫᑦᓯᖑᑎᓪᓗᒍ ᑎᑎᖅᑲᑎᒍ ᐊᐱᖅᑯᑕᐅᓚᐅᑐᒥ 
ᓂᐅᕕᖃᑦᑕᕐᓂᖏᓐᓄᑦ ᑳᓐᑐᕌᓯᖃᑦᑕᕐᓂᖏᓐᓄᑦ. 
ᑖᓐᓇ ᐊᐱᖅᑯᑕᐅᔪᖅ ᑳᓐᑐᕌᓯᓂᕐᒧᑦ 
ᐊᑐᖅᑕᐅᖃᑦᑕᓂᕐᒧᑦ 2006-07 ᐊᒻᒪ 2008-09.  
 
ᑕᐃᒪᓕ ᑖᔅᓱᒪ ᐊᐱᖅᑯᑎᐅᑉ ᐃᓗᓕᖓ 
ᐱᔾᔪᑎᖃᖅᑑᒐᓗᐊᖅ ᑕᕝᕗᓐᖓᓚᐅᖅᑎᓐᓇᖓ 
ᑭᐅᓇᓱᖃᑦᑕᕈᓐᓇᓂᐊᖅᑐᖓ ᐊᔪᓐᖏᑦᑕᕋᐃᒍᒪ 
ᑖᒃᑯᓂᖓ. ᑖᒃᑯᐊ ᐅᕙᓃᖃᑎᒋᓂᐊᖅᑖᒃᑲ ᐊᓚᐃᓐ 
ᐱᐊᕆᐅᓪ, ᐊᖏᔪᖅᑳᖑᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, 
ᓗᐊᕆ ᑭᒻᐳᓪ, ᐊᐅᓚᑦᑎᔨᐅᔪᖅ 
ᑮᓇᐅᔭᓕᕆᔨᒻᒪᕆᐅᓗᓂ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓄᑦ.  
 
ᑕᕝᕙᓂ 2010 ᐅᑭᐅᖓᓂ ᑲᑎᒪᑎᓪᓗᒋᑦ 
ᒪᓕᒐᓕᐅᖅᑏᑦ ᐊᐱᖅᓱᖅᑐᖃᖃᑦᑕᓚᐅᕐᖓᑦ ᑖᒃᑯᐊ 
ᐊᒃᑐᐊᑐᐃᓐᓇᕆᐊᖃᕐᓂᖏᓐᓂ 
ᐃᖅᑲᓇᐃᔭᖅᑎᐅᖃᑦᑕᓚᐅᖅᑐᑦ ᐊᒻᒪᓗ 
ᑳᓐᑐᕌᖑᔪᓂᑦ. ᑕᐃᔅᓱᒪᓂᐅᑎᓪᓗᒍ 
ᐅᖃᐅᔾᔨᓚᐅᖅᑐᖓ ᐃᓪᓗᓕᕆᔨᕐᔪᐊᒃᑯᑦ 
ᐅᐸᓗᖓᐃᔭᕐᓂᕋᖅᑐᓂᑦ ᓴᖅᑮᓂᕐᒧᑦ ᑕᒪᒃᑯᓄᖓ 
ᑳᓐᑐᕌᓯᓂᕐᒧᑦ.  
 
ᓴᖅᑮᓂᐅᔪᖅ ᑕᐃᒃᑯᓂᖓ ᓂᐅᕕᕐᕕᒋᕙᓚᐅᖅᑕᕗᑦ 
ᓴᖅᑮᖁᓪᓗᒋᑦ ᖃᓄᐃᑦᑐᑐᐃᓐᓇᕐᓂᑦ ᒫᓐᓇᐅᔪᖅ 
ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᓂᓪᓘᓐᓃᑦ 
ᑳᓐᑐᕌᒃᑎᐅᓕᖅᑐᓂ. ᖁᕕᐊᓱᒃᐳᖓ ᑕᒪᓐᓇ 
ᕿᒥᕐᕈᔭᐅᓯᒪᓕᕐᖓᑦ ᒪᓕᒐᓕᕆᔨᐅᔪᓂᑦ 
ᐊᑐᓕᖅᑎᑕᐅᓪᓗᓂᓗ ᑕᕝᕙᓂ ᓄᑖᖑᔪᖅ ᑕᒪᒃᑯᐊ 
ᐱᒋᐊᕐᓂᐊᖅᑐᖅ ᑕᒫᓂ ᐊᕐᕌᒍᒥ. ᐊᒻᒪᓗ ᓱᓕ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᓇᓗᓇᐃᖅᓯᓯᒪᓕᖅᑐᑦ ᑕᒪᒃᑯᐊ ᒫᓐᓇᐅᔪᖅ 
ᐃᖅᑲᓇᐃᔭᖅᑎᐅᔪᑦ ᖃᐅᔨᒪᑎᑕᐅᓕᕐᖓᑕ 
ᓴᖅᑮᒍᓐᓇᕆᐊᖃᕐᖓᑕ ᖃᓄᑐᐃᓐᓇᖅ 
ᐊᒃᑐᐊᓂᖃᖅᑲᑕ.  
 
ᐊᖏᖅᓯᒪᑦᑎᐊᖅᑐᒍᑦ ᑕᒪᒃᑯᐊ ᑭᒃᑯᓐᓂ 
ᐱᓕᕆᖃᑎᖃᖅᐸᒻᒪᖔᑕ ᒪᑐᐃᖓᑦᑎᐊᕐᓗᑕ 
ᐃᔨᖅᓯᒪᓐᖏᓪᓗᑕ. 

ᑕᕝᕙ ᐅᖃᐅᓯᕆᔭᒃᑲ ᒪᑐᐃᖅᓯᔾᔪᑎᒃᑲ, ᐃᒃᓯᕙᐅᑖᖅ. 
ᐊᐱᖅᓱᖅᑕᐅᒍᓐᓇᕐᓂᐊᓕᕋᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. 
ᐃᓚᖃᕈᒪᓂᐊᖅᑮᑦ ᐅᕙᒍ ᓵᖓᓂ? ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᐃᖅᓱᒃᑏ, 
ᑖᒃᑯᐊ ᐃᓯᖅᑎᒍᓐᓇᕈᕕᒋ ᐃᓚᒋᓂᐊᖅᑕᖏᑦ.  
 
ᑖᒃᑯᐊ ᐃᓯᖅᑎᑕᐅᒐᓱᓐᓂᖏᓐᓂ, ᑲᑎᒪᔨᐅᖃᑎᒃᑲ 
ᐃᖅᑲᐃᑎᒋᐊᒃᑲᓐᓂᕈᒪᕙᒃᑲ ᑖᒃᑯᐊ ᐊᑐᒐᕗᑦ 77(1) 
ᓇᓕᖅᓯᑐᐃᓇᖅ ᖁᓕᓂ ᑎᑦᑖᓂ ᓂᓪᓕᐊᒍᓐᓇᕋᔅᓯ. 
ᐊᒻᒪᓗ ᑖᒃᑯᐊ ᐊᑐᒐᕗᑦ 77(2) ᒪᓕᑦᑐᒍ 
ᐃᒃᓯᕙᐅᑕᐅᓪᓗᖓ ᐃᓱᒪᖅᓲᑎᒋᓂᐊᕋᔅᓯ, 
ᓇᓕᖅᓯᑐᐃᓐᓇᖅ ᓂᓪᓕᑲᓐᓂᕈᒪᒍᔅᓯ 
ᐃᓱᒪᖅᓲᑎᒋᔪᓐᓇᕐᓂᐊᕋᔅᓯ. 
 
ᑕᐃᒪ ᑖᒃᑯᐊ ᖁᔭᓐᓇᒦᒃ 
ᐃᓯᖅᑎᓐᖑᐊᑕᖅᓯᓐᓇᕋᕕᒋᖔᓯ, ᐃᖅᓱᒃᑏ. ᒥᓂᔅᑕ 
ᑐᑐ, ᑖᒃᑯᐊ ᑭᒃᑰᓂᐊᕐᒪᖔᑎᒃ ᑕᒫᓃᖃᑎᑎ 
ᓇᓗᓇᐃᕈᓐᓇᕈᕕᒋᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓂ, ᐊᓚᐃᓐ ᐱᐅᕆᐅᓪ, 
ᐊᖏᔪᖅᑳᖑᔪᖅ ᐃᓪᓗᓕᕆᔨᕐᔪᐊᑯᓐᓄᑦ, ᓴᐅᒥᓐᓄᑦ 
ᓗᐊᕆ ᑭᒻᐳᓪ, ᐊᐅᓚᑦᑎᔨᒻᒪᕆᐅᔪᖅ ᐊᒻᒪᓗ 
ᑮᓇᐅᔭᓕᕆᔨᒻᒪᕆᐅᓪᓗᓂ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᑖᒃᑯᐊᓗ 
ᑕᒫᓂᖃᑎᓯ ᑐᓐᖓᓱᑦᑎᐊᕆᔅᓯ. ᐄ, 
ᓇᓕᖅᓯᑐᐃᓐᓇᖅ ᓂᓪᓕᑐᐃᓐᓇᑲᐃᓐᓇᕈᒪᕕᓯ 
ᑖᒃᑯᓄᖓ ᒪᑐᐃᕈᑎᓄᑦ ᓂᕈᐊᖅᑕᐅᖃᑎᒋᓯᒪᔭᒃᑲ. 
ᐃᓵᔅᓯᒪᔪᖃᙳᐊᖏᒻᒪᑦ. ᑕᐃᒪ ᑖᒃᑯᐊ ᐅᕙᒍᑦ 
ᓵᖓᓃᑦᑐᑦ ᕿᒥᕐᕈᕙᓪᓕᐊᒍᓐᓇᓯᒻᒥᒐᑦᑎᒍ.  

ᑖᒃᑯᓄᖓ ᐃᓗᓕᖏᓐᓄᑦ ᐊᓚᒃᑲᖅᑕᐅᓯᒪᔪᓄᑦ. ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᑦ ᒐᕙᒪᒃᑯᖏᑦ ᐊᕐᕌᒍᑕᒫᖅᓯᐅᑎᖏᑦ 
ᓂᐅᕕᖃᑦᑕᓂᕐᒧᑦ ᑳᓐᑐᕌᒃᓯᓂᕐᒧᑦ 2008-09 
ᐊᕐᕌᒍᒧᑦ ᓴᖅᑭᑕᐅᓚᐅᕐᒪᑕ ᒪᓕᒐᓕᐅᕐᕕᒻᒥ ᑎᓯᐱᕆ 
7, 2009. ᑭᐅᓪᓗᑎᑦ ᑎᑎᖅᑲᑎᒍᑦ ᐊᐱᖅᑯᒻᒧᑦ 
ᐊᐱᖅᑯᑕᐅᓚᐅᖅᑐᖅ ᒫᑦᓯ 19, 2009. 
ᐅᖃᓚᐅᕋᕕᑦ 2008-09 ᐊᕐᕌᒍᑕᒫᑦ ᑳᓐᑐᕌᒃᓯᓂᕐᒧᑦ 
ᓂᐅᕕᕐᓂᕐᒧᑦ ᐅᓂᒃᑳᖑᔪᑦ ᐃᓪᓗᓕᕆᔨᕐᔪᐊᑯᓐᓄᑦ 
ᓱᓕ ᐊᑐᐃᓐᓇᐅᓂᕋᓚᐅᓐᖏᓐᓇᕕᒋᑦ.  
 
ᑕᐃᒪᓕ ᖃᖓ ᑖᒃᑯᐊ 2008-09 ᐊᒻᒪ 2009-2010 
ᐊᕐᕌᒍᑕᒫᖅᓯᐅᑎᖏᑦ ᓴᖅᑭᕈᒫᖅᑭᒋᑦ 
ᓂᐅᕕᖃᑦᑕᓂᕐᒧᑦ ᑳᓐᑐᕌᒃᓯᖃᑦᑕᓂᕐᒧᓪᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᒐᔅᓯ ᑕᒪᒃᑯᐊ 
ᐃᓪᓗᓕᕆᔨᕐᔪᐊᒃᑯᓂᓛᒃ ᐱᔭᔅᓴᖃᕈᓘᔭᖅᑐᐊᓘᒐᑦᑕ. 
ᐊᒻᒪᓗ ᑖᒃᑯᐊ 2008-09 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖑᔪᑦ ᐅᑭᐊᔅᓵᖅ ᓴᖅᑭᕈᓐᓇᕈᒫᖅᑕᕗᑦ, 
ᐊᒻᒪᓗᖃᐃ ᑕᐃᔅᓱᒪᓂᔅᓴᐃᓐᓇᖅ ᑕᐃᒃᑯᐊ 
ᐊᐃᑉᐸᖏᑦ ᓴᖅᑭᕐᒥᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑐᑐ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑭᖑᕙᕐᓂᐅᔪᑦ ᑖᒃᑯᐊ ᐱᔾᔪᑎᖃᖅᑐᑎᖑᑯᐊ $60 
ᒥᓕᐊᓐᒥᒃ $200 ᒥᓕᐊᓐᒥᒃ 
ᑮᓇᐅᔭᖃᖅᑎᑕᐅᓪᓚᕆᓚᐅᕋᓗᐊᖅᑕᑎᓐᓂᒃ 
ᐱᔾᔪᑎᖃᖅᑳᑦ ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᓯᐊᓪ ᐅᕙᒍᑦ ᓵᖓᓃᑦᑐᑦ 
ᑲᒪᒋᓇᓱᒃᑲᑦᑎᒍ.  

ᐊᓯᖏᓐᓄᑦ ᓵᓗᐊᑲᐃᓐᓇᕈᓐᓇᖏᑦᑐᒍᑦ ᒫᓐᓇ. ᒥᔅᑕ 
ᓯᐊᓪ ᐊᐱᕆᒋᐊᒃᑲᓐᓂᕈᒪᒍᕕᑦ ᐋᖅᑭᒋᐊᕈᒪᒍᕕᐅᒃ 
ᐱᕕᖃᖅᑎᑉᐸᒋᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᐄ, ᖃᓄᐃᓐᖏ ᐄ, ᑕᕝᕗᖓ 
ᓴᖅᑭᑕᐅᓯᒪᔪᒧᑦ ᑎᑎᖅᑲᒧᑦ ᑖᒃᑯᐊ ᑳᓐᑐᕌᒃᓯᓂᕐᒧᑦ 
ᒫᑦᓯ 31, 2007-ᒥ ᐊᐱᖅᑯᑕᐅᓚᐅᖅᑐᖅ 
ᑎᑎᖅᑲᑎᒍᑦ ᒫᑦᓯ 19-ᖑᑎᓪᓗᒍ, ᔫᓐ 4-ᒥ 
ᓴᖅᑭᑕᐅᓪᓗᓂ. 
 
ᐊᐱᖅᑯᑎᒋᔪᒪᔭᕋ ᑖᒃᑯᐊ ᑎᑎᖅᑲᑦ 
ᑳᓐᑐᕌᒃᑎᔾᔪᑎᒥᓂᐅᔪᑦ ᐊᒥᓲᔪᓄᑦ ᑕᐃᒃᑯᓄᖓ 
ᓇᓗᓇᕈᓐᓃᕐᖓᑦ 
$25,000-ᓂᒃ $175,000-ᓄᑦ ᐅᖓᑖᓄᓗᐊᖅ 
ᐊᑐᓗᐊᖅᓯᒪᔫᔮᕐᖓᑕ ᔫᓂ 4-ᒥ ᓴᖅᑭᑕᐅᒻᒪᑦ 
ᐄᐳᕉᒥᓗ ᐱᒋᐊᓕᖅᑎᓪᓗᒍ ᖃᐅᔨᔾᔪᑎᔅᓴᓂᒡᒎᖅ 
ᐱᑕᖃᓚᐅᓐᖏᑦᑐᖅ. 
ᖃᐅᔨᔾᔪᑎᑕᖃᕋᔭᙳᐊᖅᑑᔮᕋᓗᐊᕐᖓᓪᓕ 
ᑲᖐᑦᑕᕈᑎᔅᓴᐅᒐᔭᙳᐊᖅᑐᓂᒃ ᑕᖅᑭᓂᒃ 
ᖁᓕᐸᓗᓐᓂᒃ ᐊᓂᒍᖅᑎᓪᓗᒋᑦ ᑭᓯᐊᓂ 
ᖃᐅᔨᔭᐅᓚᐅᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ 
ᐅᖃᐅᓯᖃᓪᓚᕆᑉᐸᓪᓚᐃᖏᑦᑑᒐᓗᐊᖅ ᑖᔅᓱᒥᖓ. 
ᑕᐃᒪᓕ ᐃᒪᐃᓕᖓ ᐅᖃᓚᐅᖅᓯᒪᒐᒪ ᑕᐃᒃᑯᐊ 
ᑮᓇᐅᔭᑦ ᐊᑐᖅᑕᐅᓯᒪᓕᖅᑐᑦ ᓯᕗᓂᐊᓃᑦᑐᓂᒃ 
ᐊᒻᒪᓗ ᐊᑐᕈᒫᓂᐊᖅᑐᓂᒃ ᐅᖃᖅᓯᒪᓇᑎᒃ. ᑖᒃᑯᐊ 
ᐱᖓᓲᔪᑦ ᑲᑎᑕᐅᒻᒪᑕ, ᑕᐃᒫᒃ ᖃᐅᔨᓚᕿᓚᐅᖅᑯᒍᑦ 
ᑮᓇᐅᔭᓂᒃ ᐊᑐᖅᑕᐅᓗᐊᖅᓯᒪᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2007-08 
ᑳᓐᑐᕌᒃᓯᓂᕐᒧᑦ ᓇᓗᓇᐃᖅᓯᒥᒻᒪᑕ. ᑖᒃᑯᐊ 
ᓴᓇᔭᔅᓴᐅᓂᐊᖅᑐᑦ ᑳᓐᑐᕌᒃᖑᔪᓂᒃ 
ᓂᐅᕕᕐᓂᐊᖅᑐᓂᒃ $53,400,000-ᕌᓚᐅᕐᖓᑦ 
44%-ᖏᑦ ᑭᒃᑯᑐᐃᓐᓇᕐᓄᑦ ᓴᖅᑭᔮᖅᑎᑕᐅᓪᓗᑎᓪᓕ.  
 
ᖃᑦᑎᐸᓗᐃᓪᓕ ᓴᓇᔭᐅᓂᖏᓐᓄᑦ 
ᑎᑭᓴᐃᔾᔪᑎᓄᓪᓗ ᑐᓂᔭᐅᓚᐅᖅᐸᑦ 
ᑕᑯᔅᓴᐅᑎᑕᐅᓪᓗᑎᒃ ᐊᒻᒪᓗ ᑐᓂᔭᐅᓚᐅᖅᐸᑦ 
ᑐᓂᔭᐅᑐᐃᓐᓇᖅᑐᑎᒃ ᑳᓐᑐᕌᒃᑎᒧᑦ 2008-09 ᐊᒻᒪ 
2009-2010 ᐊᕐᕌᒍᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
  
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᕐᕌᒍᖓᓄᑦ ᐃᓱᐊᓄᑦ ᒫᑦᓯ 31, 2008-ᒥ 
ᐊᐱᖅᑯᑎᖃᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 2009 
ᐊᒻᒪ 2010. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᐅᓂᒃᑳᖑᔪᑦ 
ᐱᔭᕇᖏᒻᒪᑕ ᓱᓕ. ᐊᒻᒪᓗ 
ᑭᐅᔪᓐᓇᕈᒪᓂᐊᕋᓗᐊᖁᖓ ᑕᕝᕙᓂ ᐊᕐᕌᒍᒥ 
2008-09-ᒦᑦᑐᓂ ᐅᑭᐅᒃᓵᖅ ᐅᑭᐅᖅ ᐊᒻᒪᓗ  

ᑭᖑᓂᖓᒍᒃᑲᓐᓂᖅ ᑲᑎᒪᓕᕐᒥᒍᑦᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᓪᓗᓕᕆᔨᕐᔪᐊᒃᑯᑦ 2008 ᑳᑐᕌᒃᓯᓂᕐᒧᑦ 
ᐅᓂᒃᑳᖓᑦ ᑐᓂᓯᓚᐅᕐᖓᑕ $255,872-ᖑᔪᓂ 
ᒧᐊᕆᔅᐴᒡ ᐃᓪᓘᔪᒧᑦ ᓂᐅᕕᖅᑎᒋᔭᐅᓂᐊᕐᓗᑎᒃ. 
ᖃᓄᐃᑦᑐᓐᓂᒡᒎᖅ ᓂᐅᕕᓪᓚᑦᑖᓚᐅᖅᑑᒐᓗᐊᑦ? 
ᐊᒻᒪᓗ ᑖᓐᓇ ᑳᓐᑐᕌᒃᖑᔪᖅ ᑐᓂᔭᐅᑐᐃᓐᓇᓚᐅᖃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑖᓐᓇᖃᐃ ᓇᓕᐊᓐᓃᒻᒪᖔᑦ 
ᓇᓗᓇᐃᕆᐊᕈᓐᓇᖃᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒪᒥᐊᓇᖅ. ᒪᑉᐱᒐᖓ 12. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐃ, ᐱᔾᔪᑎᖃᖅᑐᔅᓴᐅᓚᐅᖅᑐᑦ 
ᑕᐃᔅᓱᒪᓂ ᐅᒥᐊᖅᔪᐊᒃᑯᑦ ᐅᓯᔭᐅᖏᓐᓂᑯᒥᓂᕐᓂ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᒥᔅᑕ ᓯᐅᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᕝᕙᓂᑦᑕᐅᖅ ᒪᒃᐱᒐᕐᒥ 12-ᒥ,  

2007-08 ᑖᒃᑯᐊ ᑐᓂᓯᓚᐅᕐᒥᒻᒪᑕ $783,000-ᓂᒃ 
ᐃᓪᓗᒧᑦ ᐃᑭᐊᒃᓴᓕᐅᖅᑎᓂ 
ᐃᑭᐊᖅᑎᒃᓴᓕᕆᔨᒃᑯᓐᓄᑦ ᓱᒻᒪᓕ ᑖᓐᓇ 
ᑐᓂᔭᐅᑐᐃᓐᓇᓚᐅᕆᕙ ᑳᓐᑐᕌᖑᔪᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᑐᓂᔭᐅᑐᐃᓐᓇᓚᐅᖅᑐᖅ 
ᐃᑭᐊᖅᑎᒃᓴᓕᕆᔨᒃᑯᓐᓄᑦ ᑕᐃᒃᑯᐊ ᑕᐃᒪᐃᑦᑐᓂ 
ᐱᒍᒪᔭᑦᑎᓐᓂ ᓴᓇᔪᓐᓇᖅᑐᑑᖕᒪᑕ. ᑕᐃᒫᒃ 
ᐊᖏᖅᑕᐅᓕᓚᐅᖅᑐᖅ ᐃᓪᓗᓕᕆᔨᕐᔪᐊᒃᑯᑦ ᑖᓐᓇ 
ᑐᓂᔭᐅᑐᐃᓐᓇᕐᓂᐊᕐᓗᓂ ᑳᓐᑐᕌᖑᔪᖅ 
ᐃᑭᐊᖅᑎᒃᓴᓄᑦ ᐱᔪᒪᔭᑦᑎᓐᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. 
ᖃᐅᔨᒪᕕᑖ ᑖᓐᓇ ᓇᒦᒻᒪᖔᖅ? ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐋᓐᑎᐅᕆᔪᒦᑦᑑᒐᓗᐊᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐊᕐᕚᕐᓗᒃ ᑖᔅᓱᒪ ᐊᐱᖅᑯᑎᖓᓄᑦ?. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᓱᒻᒪᑦ ᑕᐃᒪᐃᑦᑐᒥ ᐊᔾᔨᐅᖏᑦᑐᒥ 
ᐃᑭᐊᖅᑎᒃᓴᖃᕆᐊᖃᕿᑕ ᐅᕝᕙᓗᑭᐊᖅ ᐊᓯᖏᓐᓂ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐊᖏᓂᖅᓴᐅᓪᓗᓂ 
ᐊᑭᑭᓐᓂᖅᓴᐅᓚᐅᖓᑦ  

ᑕᐃᒫᒃ ᐱᐅᓂᖅᓴᐅᓪᓗᓂ ᐊᖏᔫᑖᕐᓇᓂᖅᓴᐅᓪᓗᓂ 
ᑕᐃᒫᒃ ᐱᓚᐅᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ 
ᐃᓪᓗᓕᕆᔨᕐᔪᐊᒃᑯᑦ 2007-08 ᐊᕐᕌᒍᑕᒫᓂᒃ 
ᑳᓐᑐᕌᒃᓯᓂᖓᓐᓄᑦ ᐃᓪᓗᓕᕆᔨᕐᔪᐊᒃᑯᑦ 
ᑐᓂᓯᓚᐅᕐᒥᔪᑦ $1,795,000 ᐊᑎᖃᖅᑐᓄᑦ 
equinox ᓂᐅᕕᕐᓂᐊᕐᓗᑎᒃ ᐅᖅᓱᖃᐅᑎᔅᓴᓂ. 
ᓱᒻᒪᓕᐅᓇ ᑐᓂᔭᐅᑐᐃᓐᓇᓚᐅᕆᕙ ᑳᓐᑐᕌᖑᔪᖅ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. Equinox-ᑯᑦ ᑖᒃᑯᐊ ᑕᐃᒪᐃᑦᑐᓂᑦ 
ᓴᓇᔪᓐᓇᖅᑐᑑᒻᒪᑕ ᑐᓂᔭᐅᓚᐅᕆᕗᑦ ᑖᒃᑯᓄᖓ 
ᐅᐃᓂᐸᐃᒡ-ᒥᐅᑕᐅᕙᓪᓚᐃᔪᓂᒃᑯᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᖅ ᐃᓪᓗᓕᕆᔨᕐᔪᐊᒃᑯᓃᖔᖅᑐᓯ ᖃᐅᔨᕙᑉᐱᓯ 
ᑖᓐᓇ ᕋᒃᓱᓪ ᐃᑭᐊᖅᑎᔅᓴᐃᑦ ᐊᒻᒪᓗ ᐃᑯᓇᒃᔅ 
ᑕᐃᒪᐃᑦᑐᓂᑦ ᐱᓕᑑᓚᐅᕐᖓᑕ ᑲᓇᑕᒥ 
ᐱᑕᖃᖅᑎᓐᓇᒍ? ᖃᓄᐋᓗᒃ ᖃᐅᔨᕙᑉᐱᓰ? 
ᓴᖅᑭᔮᖅᑐᒐᓚᐅᔪᔅᓴᐅᒐᔭᓐᖑᐊᖅᑑᒐᓗᐊᕐᓕ 
ᖃᐅᔨᓂᐊᕈᓯ ᑖᒃᑯᐊ ᑕᐃᒪᐃᑦᑐᓂ ᐱᓕᑐᐊᒥᓃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᖃᓄᐋᓗᒃ ᖃᐅᔨᕙᑉᐱᓰ? ᖃᓄᕐᓗ 
ᐃᓱᒪᓕᐅᖅᐸᑉᐱᓯ ᑕᒪᒃᑯᓂᖓ? ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᕋᑖᖅᑕᕋ ᐊᐱᖅᑯᑎᖓ. ᑖᒃᑯᐊ 
ᑕᐃᒪᐃᑦᑐᓂᑦ ᓴᓇᓪᓚᕆᑦᑐᑑᕙᒻᒪ ᑳᓐᑐᕌᓯᓯᓂᕐᒧᑦ 
ᒪᓕᒋᐊᖃᖅᑕᖏᑦ ᑕᐃᒪ ᓴᓇᔪᖃᖅᐸᑉᐸᑦ 
ᐊᑕᐅᓯᕐᒥᑐᐊᖅ ᑕᐃᒫᒃ 
ᑐᓂᓯᑐᐃᓐᓇᖃᑦᑕᕈᓐᓇᖅᑐᒍᑦ ᑳᓐᑐᕌᖑᔪᓂᑦ.  
 
ᐊᒻᒪᓗᑦᑕᐅᖅ, ᐃᒃᓯᕙᐅᑖᖅ, ᐃᓪᓗᓕᕆᔨᕐᔪᐊᒃᑯᑦ 
ᑕᐃᔅᓱᒪᓂ ᑕᕘᓈᓚᐅᖅᑯᑦ ᓴᓇᔨᐅᕙᑦᑐᓄᑦ 
ᐊᑭᑭᓈᕆᓂᖅᓴᐅᔪᓐᓇᕐᓗᑎᑦ ᑖᒃᑯᓇᓐᖓᑦ 
ᓴᓇᔨᓪᓚᕆᐅᕙᑦᑐᓂᑦ ᓴᓇᑦᑕᐅᑎᒋᔪᓂᑦ ᕿᑎᖓᒍᑦ 
ᐊᖅᑯᑎᖃᓐᖏᓪᓗᑎᑦ 
ᐊᑭᑭᓐᓈᕐᓂᖅᓴᐅᔪᓐᓇᓚᐅᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓴᓇᔪᓐᓇᖅᑐᑐᐊᑦᑎᐊᖑᔫᒃ ᐅᐊᑦᑕᑯᑕᐅᑎᓂᑦ ᑕᒫᓂ 
ᑲᓇᑕᓕᒫᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᔅᓱᒪᓂᐅᑎᓪᓗᒍ ᑕᐃᒃᑯᐊᑐᐊᒥᓃᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ.  

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒃᐱᒐᕐᒥᑦᑕᐅᖅ 12, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 
2008-09. ᑐᓂᓯᓚᐅᕐᒥᒻᒪᑕ $1,623,000 
ᐊᑎᖃᖅᑐᒧᑦ Triodetic, ᑕᒪᒃᑯᓄᖓ 
ᑐᑦᑕᕕᒋᓂᐊᖅᑕᖏᓐᓄᑦ. ᓱᒻᒪᑦ 
ᑐᓂᔭᐅᑐᐃᓐᓇᓚᐅᕆᕙ ᑖᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊᑦᑕᐅᖅ ᓴᓇᔨᓪᓚᑦᑖᖑᓪᓗᑎᑦ. 
ᑕᑯᓯᒪᔪᔅᓴᐅᒐᔅᓯ ᑕᒪᒃᑯᐊ ᑕᐃᒃᑯᐊ ᑐᓐᖓᕕᒋᔭᖏᑦ 
ᑕᑯᓯᒪᔭᔅᓴᕆᔭᓯ ᓄᓇᓕᓐᓂ ᑕᓪᓕᒪᓄᑦ ᐃᓪᓗᓄᑦ 
ᑲᑎᓐᖓᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓪᓗᓕᕆᔨᕐᔪᐊᒃᑯᑦ 2007-08 ᐊᕐᕌᒍᑕᒫᖅᓯᐅᑎᖏᑦ 
ᑳᓐᑐᕌᓯᓂᕐᒧᑦ ᑐᓂᓯᓚᐅᕐᒥᔪᑦ $3,309,000 
Illamar Marshalling ᐴᖅᑲᐃᔨᐅᔪᓄᑦ 
ᐅᒥᐊᖅᔪᐊᒃᑰᖅᑐᔅᓴᓂᑦ.  
 
ᑖᓐᓇ ᑭᒃᑯᑐᐃᓐᓇᕐᓄᑦ ᓴᖅᑭᔮᓚᐅᖅᑐᖅ. ᑕᐃᒪ 
ᖃᓄᐃᓕᖓᓕᖅᐸ Illamar Marshalling-ᑯᓐᓄᑦ 
ᐊᒻᒪ ᓄᑖᓐᖑᕆᐊᖅᑕᐅᓯᒪᕙ 2010-2011 ᐊᒻᒪᓗ 
2011-12 ᐊᕐᕌᒍᒧᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ  

ᑎᓯᐱᕆ 31-ᕈᖅᑎᓪᓗᒍ ᐃᓱᓕᓛᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐊᒥᓱᑦ ᐊᐱᖅᓱᖃᑦᑕᖅᓯᒪᓲᖑᒻᒪᑕ 
ᑕᐃᒃᑯᓄᖓ ᑭᕕᑦᑎᕈᑎᓄᑦ. ᖃᑦᑎᓂᓪᓕ ᑕᐃᒪ 
ᓂᐅᕕᓚᐅᖅᐸᑦ ᑕᕝᕙᓂ 2007-08, 2008-09 ᐊᒻᒪ 
2009-2010 ᑕᐃᒃᑯᐊ ᑭᕕᑦᑎᔾᔪᑎᐅᕙᑦᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑳᓐᑐᕌᑎᑦᑎᓂᕆᕙᑦᑕᑎᓐᓄᑦ 
ᑕᐃᑲᓃᒃᑲᔭᖅᑐᑦ. ᑭᓯᐊᓂ ᐅᓂᒃᑳᓂᑦ ᑕᕝᕙᓂ 
ᐱᖃᓯᐅᑎᓯᒪᓐᖏᒻᒪᑕ. ᑭᖑᓪᓕᕐᒥ ᓴᖅᑭᕋᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᕕᒋᓗᒍ ᑕᐃᒪ ᑕᐃᒃᑯᐊ ᒥᔅᑕ ᓯᐊᓪ 
ᐊᐱᖅᑯᑎᒋᕙᖅᑲᐅᔭᖏᑦ 2007-08 ᑲᑎᒪᒐᑦᑕ 
2008-09 ᓴᖅᑭᓛᕐᖓᑕ, 2009-2010 
ᓴᖅᑭᑕᐅᓂᖏᓐᓅᑦ.  
 
ᐊᐱᖅᑯᑎᒋᔪᒪᔭᕋᓕ ᒪᕐᕉᒻᒪᑎᒃ: ᑖᒃᑯᐊ 
ᕿᒥᕐᕈᔭᐅᕙᓪᓕᐊᓕᖅᑳᑦ ᐅᕝᕙᓘᓐᓃᑦ ᓴᖅᑭᑕᐅ 
ᓱᓕ ᐱᔭᕇᓐᖏᒻᒪᑖ? ᑳᓐᑐᕌᒃᑕᐅᖃᑦᑕᓂᕐᒧᑦ 
ᐊᑐᖅᑕᐅ ᑕᐃᒃᑯᐊ ᐱᑐᐃᓐᓇᕆᐊᖃᓕᖅᑲᑦ 
ᐅᕝᕙᓘᓐᓃᑦ ᑕᐃᒃᑯᐊ ᓱᓕ ᐱᓯᒪᓐᖏᓇᔅᓯᐅᒃ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᐃᒪᐃᓕᖓᔪᑦ ᒫᓐᓇᐅᔪᖅ, ᑕᖅᑲᒃᑯᐊ 
ᐃᓛ ᐊᕕᒃᑐᖅᓯᒪᔪᓂᒃ ᐃᓛᒃ 
ᑐᔅᓯᕋᖅᓯᒪᓕᖅᑕᕋᓗᐊᕗᑦ ᐊᓪᓚᕝᕕᒋᔭᑦᑎᓐᓂᒃ 
ᐱᕙᓪᓕᐊᔭᐅᓕᖅᑑᒐᓗᐊᑦ ᑕᕝᕙᓂ ᐊᓪᓚᕕᑦᑎᓐᓂ 
ᐱᓯᒪᔭᐃᓐᓇᕆᓕᕈᑦᑎᒍ ᑲᑎᑕᐅᓗᑎᒃ 
ᐋᖅᑭᑦᑕᐅᓛᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᑎᔨᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓱᒻᒪᓄᑯᐊ ᑭᖑᕙᖅᓯᒪᔪᐊᓘᕙᑦ 
ᐊᕐᕌᒍᑕᒫᖅᓯᐅᑎᖏᑦ ᓴᖅᑭᕋᓱᒋᐊᖏᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᑕᒫᓃᓛᒃ ᐊᕐᕌᒎᔪᒥ 
ᐅᐃᒪᔮᕈᓘᔭᕐᓂᐊᓇᕐᖓᑦ ᑖᒃᑯᐊᓗ ᐋᖅᑭᔅᓱᕋᓱᑦᑐᒋᑦ 
ᐱᔪᓐᓇᖅᓯᓚᐅᖅᓯᒪᓐᖏᓇᑦᑎᒍ ᐄ, ᐊᒻᒪᓗᑦᑕᐅᖅ 
ᑖᒃᑯᐊ 
ᑭᖑᕙᖅᑎᓗᐊᖅᔭᐃᖅᓯᒪᓇᓱᖃᑦᑕᕐᓂᐊᓕᖅᑲᕗᑦ 
ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᑐᖅᑕᕗᑦ ᐱᓪᓗᒍ, ᑖᒃᑯᐊ 
ᖃᐅᔨᔭᐅᓚᐅᕐᓂᖏᑦ $60,000,000. ᑖᒃᑯᐊ 
ᑐᑭᓯᒋᐊᕈᑎᒃᓴᑦ ᐋᖅᑭᔅᓱᐃᓯᒪᑎᓐᓇᒋᑦ, ᑖᒃᑯᐊ 
ᑕᐃᒫᒃ ᑮᓇᐅᔭᖅᑐᓗᐊᕈᑕᐅᖃᑦᑕᖅᑐᑦ 2008-09. 
ᑖᒃᑯᐊ ᑮᓇᐅᔭᐃᑦ ᓇᒧᙵᕐᓂᕐᒪᖔᑕᓘᓐᓃᑦ ᑳᓐᑐᕌᒃ 
ᑕᒪᒃᑯᐊ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐅᓂᒃᑳᑦ ᐱᔾᔪᑎᖃᖅᑐᑦ 
ᑳᓐᑐᕌᒃᖑᓚᐅᖅᑐᓂᒃ ᐊᕐᕌᒎᓚᐅᖅᑐᒥᒃ. ᑕᐃᒪ 
ᐱᐊᓂᒃᑕᐅᒑᖓᑕ ᑲᑎᖅᓱᖅᑕᐅᓪᓗᑎᒃ 
ᑲᑎᑕᐅᖃᑦᑕᖅᑐᑦ. ᐊᕐᕌᒍᓕᒫᒥ ᑕᒪᒃᑯᐊ 
ᑲᑎᑕᐅᖃᑦᑕᖅᑐᑦ ᑳᓐᑐᕌᒃᑐᖃᐅᔪᑦ.  
 
ᑕᐃᒪ ᐊᑐᕋᑖᖅᑕᖅᑎᑐᑦ ᐅᕙᖓᓗ ᒥᓂᔅᑐᖓᓪᓗ 
ᑮᓇᐅᔭᓕᕆᔨᒃᑯᑦ, ᑖᒃᑯᐊ ᐋᖅᑭᓚᐅᖅᑕᕗᑦ 
ᐋᖅᑭᒋᐊᕈᑎᒃᓴᐃᑦ ᑮᓇᐅᔭᐃᔭᖃᑦᑕᖅᑐᓄᑦ 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᖅᑎᑕᐅᒐᒪ 
ᓂᕆᔭᖅᑐᑲᐃᓐᓇᕆᐊᖃᕋᑦᑕ ᐃᓱᒪᖅᓱᕈᓐᓇᕐᓂᕋ 
ᒪᓕᒡᓗᒍ 6:30 ᐅᑎᕐᓂᐊᖅᑯᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:43ᒥ ᐊᒻᒪ 
ᐱᒋᐊᒃᑲᓐᓂᖅᑐᑎᒃ 18:28ᒥ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᑲᑎᒪᒋᐊᕈᒪᓕᕋᒪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒥᔅ ᓴᑕᐃᐳ ᐊᓂᒋᐊᖃᕋᑖᕐᒪᑦ 
ᑐᐊᕕᕐᓇᖅᑐᒥᒃ, ᐅᕙᖓᓗ ᐊᒻᒪᓗ ᒥᔅᑕ ᐱᐅᕆᐅᓪ 
ᑕᑉᐸᓃᓐᓂᐊᖅᑐᒍᑦ. ᐊᒻᒪᓗ ᑐᑭᓯᒋᐊᕈᑎᒃᓴᓕᒫᑦ 
ᐱᓯᒪᔭᕗᑦ. ᑭᓯᐊᓂ 
ᐊᑯᓂᐅᓂᖅᓴᐅᕌᕐᔪᑐᐃᓐᓇᕆᐊᓕᒃ 
ᕿᓂᕆᐊᖃᕈᓐᓄᒃ ᓇᓪᓕᐊᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᕋᒻᐳᑦ. 
 
ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 
ᕿᒥᕐᕈᓪᓗᒋᑦ ᑎᑎᕋᖅᓯᒪᔪᑦ  

ᐊᐱᖅᑯᑕᐅᔪᑦ, ᑖᒃᑯᐊ ᓇᓃᕌᕋᓱᕋᑖᕋᓗᐊᕋᒃᑭᑦ 
ᐊᑭᖏᑦ ᐃᒡᓗᓕᐅᕐᓂᕐ ᐊᕕᒃᑐᖅᓯᒪᓃᑦ ᒪᓕᑦᑐᒋᑦ. 
 
ᑕᓪᓕᒪᓄᑦ ᑕᐃᒃᑯᐊ ᑲᑎᒻᒪᔪᑦ, ᑎᑎᕋᕋᑖᕋᒃᑯ 
ᑕᒻᒪᖅᓯᒪᖕᒪᖔᑦ ᖃᐅᔨᒪᖏᑦᑐᖓ, ᑭᓯᐊᓂ 
ᕿᑭᖅᑖᓗᒻᒥ ᐃᒡᓗᓕᐅᕈᓐᓇᖅᑐ ᑖᒃᑯᓂᖓ 
ᑕᓪᓕᒪᓂᒃ ᑲᑎᒪᔪᓂᒃ ᐊᑭᑭᓐᓂᖅᓴᐅᓪᓗᓂ 
ᑭᕙᓪᓕᕐᒥ. ᐊᒻᒪᓗ ᓈᓴᖅᑕᒃᑲᓂ $125,000-ᒥ 
ᐊᑭᑭᓐᓂᖅᓴᐅᔪᖅ ᕿᑭᖅᑖᓗᒻᒥ ᐃᒡᓗᓕᐅᕐᓗᓂ. 
ᒥᓂᔅᑖ ᐅᓂᒃᑳᕈᓐᓇᖅᑳ ᓱᒻᒪᑦ 
ᑕᐃᒪᓐᓇᐃᓕᖓᖕᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐳᑦ, 
ᒥᓂᔅᑕ ᑐᑐ 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒥᔅᑕ ᐱᐅᕆᐅᓪ ᑖᓐᓇ 
ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐱᐅᕆᐅᓪ. 
 
ᐱᐅᕆᐅᓪ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᑖᒃᑯᐊ 
ᐊᔾᔨᒌᖃᑦᑕᓐᖏᒻᒪᑕ ᐊᕕᒃᑐᖅᓯᒪᓂᐅᔪᖅ ᒪᓕᒃᑐᒋᑦ 
ᐃᓚᖓᑎᒍᑦ ᐱᔭᕆᐊᑐᖃᑦᑕᕐᖓᑦ ᑖᒃᑯᐊ 
ᐊᔾᔨᒌᓐᖏᓐᓂᖏᑦ ᐊᔾᔭᖅᑐᐃᔨᐅᒍᑕᐅᖃᑦᑕᖅᑐᑦ 
ᐊᔾᔨᒌᓐᖏᑦᑐᑦ ᑕᒪᓐᓇ ᐱᓪᓗᒍ ᐊᑭᖏᓐᓄ 
ᐊᔾᔨᒌᓐᖏᔾᔪᑕᐅᖃᑦᑕᖅᑐ ᑳᓐᑐᕌᒃᑎᒍᓪᓗ ᐃᓚᖏᑦ 
ᐃᓚᖏᓪᓗ ᐃᒡᓗᓕᕆᔨᑎᒍᑦ ᐃᓚᖏᓪᓗ 
ᐊᖏᖃᑎᒌᕋᓱᐊᕈᑎᖃᖅᓯᒪᓪᓗᑕ ᓄᓇᓕᖕᓂ 
ᑳᓐᑐᕌᒃᑎᑦᓯᔨᐅᔪᓂᒃ.  
 
ᑕᐃᒪᐃ ᑕᒪᒃᑯᐊ ᐊᔾᔨᒌᖃᑦᑕᓐᖏᑦᑐᑦ ᐊᑭᖏᑦ, 
ᑳᓐᑐᕌᒃᓂ ᐊᔾᔨᒌᓐᖏᑦᑐᓂ. ᑕᐃᒫᒃ 
ᐊᑕᐅᓯᕐᒨᕆᐊᓕᓚᐅᖅᐸᕗᑦ ᑕᒪᒃᑯᐊ 
ᑳᓐᑐᕌᒃᑎᑦᓯᓂᐅᔪᐃᑦ. ᑕᒪᓐᓇ 
ᐊᐅᓚᑦᑎᐊᕐᓂᖅᓴᐅᒍᒪᓪᓗᒍ ᐊᑭᓂᒃ ᐋᖅᑭᒃᓱᐃᓂᖅ.  

ᑕᐃᒪ ᐱᔾᔪᑕᐅᓗᐊᖃᑦᑕᕐᖓᑦ ᑕᒪᓐᓇ 
ᑳᓐᑐᕌᒃᑎᑦᓯᒐᓱᐊᕐᓂᖅ ᑐᓂᓯᖁᔨᒐᓗᐊᖅᑲᑦ 
ᑳᓐᑐᕌᒃᓂ ᐊᖏᖃᑎᒌᒍᑕᐅᓯᒪᒐᓗᐊᖃᑕᓘᓐᓃᑦ 
ᐃᒡᓗᓕᕆᔨᑎᒎᕋᓗᐊᖃᑕᓘᓐᓃᑦ. ᑕᒪᓐᓇ 
ᐊᔾᔨᒌᓐᖏᑦᑐᓂ ᐱᔾᔪᑎᖃᖃᑦᑕᖓᑦ 
ᐊᕕᒃᑐᖅᓯᒪᓂᐅᔪᓂ. ᐃᖏᕐᕋᒋᐊᖃᕐᓃᓪᓗ ᑕᒪᒃᓄᖓ 
ᓄᓇᓕᖕᓄᑦ ᐃᒡᓗᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐱᐅᕆᐅᓪ, ᒥᔅᑕ ᐅᑲᓕᖅ. 
 
>>ᐃᒡᓚᖅᑐᑦ 
 
ᐅᖃᓕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᕋᒻᐳᑦᒥ 
ᐊᐱᕆᓱᕆᕋᑖᕋᒃᑭᑦ. ᐊᖏᖅᑕᐅᓕ ᒪᒥᐊᓐᓂᕋ.  
 
ᑖᓐᓇ ᐊᐱᖅᑯᑎᒐ ᐱᔾᔪᑎᖃᖅᑐᖅ ᒥᓂᔅᑕᐅᑉ 
ᒪᑐᐃᖅᓯᔾᔪᑎᒋᖃᐅᔭᖏᓐᓂ ᐱᔾᔪᑎᖃᖅᑐᖅ ᑖᒃᑯᐊ 
ᐱᑕᖃᕆᐊᖃᕐᓂᖏᑦ ᑖᒃᑯᐊ ᓴᒃᑯᓪᓗᒋᑦ 
ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᑦ ᑳᓐᑐᕌᒃᖃᑦᑕᖁᓇᒋᑦ. 
ᒥᓂᔅᑕ ᐊᐱᕆᒍᒪᒐᒃᑯ, ᑕᒪᓐᓇᑦᑕᐅᖅ 
ᑐᕌᖓᓂᐊᕆᕙ ᒫᓐᓇ ᑳᓐᑐᕌᒃᑖᕆᔭᐅᓂᐊᖅᑐᓂ? 
ᐅᓪᓗᒥᒥᒃ ᐱᒋᐊᕐᓗᒍ ᐊᒥᓱᓄᑦ ᐊᕐᕌᒍᓄᑦ 
ᑳᓐᑐᕌᒃᑕᐅᓯᒪᒋᐊᖃᖅᑐᑦ, ᑕᑯᒃᓴᐅᒋᐊᖃᕐᓂᐊᖅᑐᑦ 
ᑭᓇᒃᑰᖕᒪᖔᑕ, ᖃᓄᕐᓗ ᑕᒪᒃᑯᐊ 
ᐃᖅᑲᓇᐃᔭᖅᑎᑕᐅᖃᐅᓚᐅᖅᑐᑦ ᖃᓄᖅ 
ᐃᓚᐅᓂᖃᕐᒪᖔᑕ ᑕᒪᒃᑯᓄᖓ ᑳᓐᑐᕌᒃᓂᕐᒧᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃ ᑕᐃᒪ ᐅᖃᖃᐅᒐᒪ 
ᐅᖃᐅᓯᕆᒋᐊᕐᖓᒃᑲᓂ ᒪᑐᐃᖅᓯᔾᔪᑎᒃᑲᓐᓂ. ᑖᒃᑯᐊ 
ᓄᑖᑦ ᑳᓐᑐᓛᒃᖑᔪᑦ ᓴᖅᑭᓐᓂᐊᖅᑐᑦ 
ᐅᖃᕈᓐᓇᖏᓐᓇᑦᑕ ᒫᓐᓇ ᐊᓯᔾᔨᕐᓂᐊᕐᒪᖔᑦ 
ᑖᒃᑯᓂᖓ ᑳᓐᑐᕌᒃᑎᑦᑎᔪᑎᓂ ᐃ, ᑕᐃᒪᓐᓇ 
ᐱᒍᓐᓇᕈᑦᑕ ᐄᖑᔪᒃᓴᐅᔪᖅ  

ᐊᓯᔾᔨᕋᔭᑕᕆᔪᒃᓴᐅᔭᕗᑦ, ᐄ. ᑕᐃᒪᓐᓇ ᑐᑭᓯᐅᒪᒐᒪ 
ᑕᐃᒃᑯᐊ ᓄᑖᑦ ᑐᓂᑐᐃᓐᓇᖅᑕᐅᔪᑦ ᑖᒃᑯᓄᖓ 
ᐃᓚᓕᐅᑎᔭᐅᓯᒪᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᖃᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᒥᓂᔅᑕ ᐅᓂᒃᑳᕈᓐᓇᖃ ᑭᓇ 
ᐊᑎᓕᐅᖅᑎᐅᖃᑦᑕᕐᒪᖔᑕ ᑖᓐᓇ 
ᐃᒡᓗᓕᕆᔨᒃᑯᓐᓄᑦ ᐊᖓᔪᖄᕆᔭᐅᔪᖅ 
ᐊᑎᓕᐅᖅᓯᒪᓐᓂᕐᒪᖔᒍ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᓇᓪᓕᐊᑐᐃᓐᓇᐅᓲᖅ ᐊᖏᔪᖅᑳᖅ 
ᐅᕝᕙᓘᓐᓃᑦ ᐊᖏᔪᖅᑳᖅ ᑮᓇᐅᔭᓕᕆᔨᒧᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᖃᓕᖅ (ᑐᓵᔨᑎᒍᑦ): ᑕᐃᒪᓕ ᒥᔅᑕ ᓯᑳᑦ 
ᐊᑎᓕᐅᖅᑎᐅᒐᔭᖅᑐᕕᓂᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃ, ᐊᖓᔪᖄᖑᓚᐅᕐᖓᑦ 
ᑕᐃᑦᓱᒪᓂᐅᑎᓪᓗᒍ ᐃᖑᒐᔭᖅᑐᒃᓴᐅᔪᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᖃᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ)  

ᐃᖅᑲᐅᒪᒐᒪ ᐊᐱᕆᓚᐅᖅᓯᒪᒐᕕᑦ ᒥᓂᔅᑕᒥ ᒥᔅᑕ 
ᓯᑳᑦ Illamar Marshalling ᑕᐃᒃᑯᓂᖓ 
ᖃᐅᔨᒋᐊᓚᐅᕐᒪᖔᑦᓯ ᑕᒪᑐᒥᖓ ᑭᓱᓂᓪᓗ 
ᖃᐅᔨᓚᐅᕿᓯ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᐃᒪ ᖃᐅᔨᒋᐊᓚᐅᖅᑕᕗᑦ ᑕᒪᓐᓇ 
ᑖᒃᑯᐊ ᐊᑎᖃᑎᒌᓚᐅᓐᖏᑦᑑᒃ 
ᖃᐅᔨᒋᐊᒃᑲᓐᓂᕋᑖᕋᑦᑕ ᑕᖅᑭᐅᓚᐅᖅᑐᒥ ᓱᓕ 
ᐱᑕᖃᓚᐅᓐᖏ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ. 
 
ᐅᖃᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᕿᒥᕐᕈᓪᓗᒋᑦ ᐊᔾᔨᒌᓐᖏᑦᑐᑦ ᑳᓐᑐᕌᒃᕈᑎᖓᑦ 
ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓄᖓ ᐴᖃᐃᓂᕐᒧᑦ 
ᐊᑭᓐᓇᐃᑦ ᐃᑭᐊᕐᒥᖏᓐᓄᓪᓗ ᐱᖓᓲᓚᐅᕐᒪᑕ 
ᑳᓐᑐᕌᒃ. 
ᒥᐅᕆᒃᕕᐅᓪᒥ, ᐱᖓᓲᓚᐅᕐᒪᑕ ᑳᓐᑐᕌᒃ: ᒧᐊᕆᔅᕗᒡ, 
ᒥᐅᕆᔅᕕᐅᓪ, ᕚᒃᔅᕕᐅᓪ; ᑖᒃᑯᐊ ᖃᓂᒌᑦᑐᑯᓘᒻᒪᑕ.  
 
ᖃᓄᕐᓕ ᑖᒃᑯᐊ ᐊᑕᖃᑎᒌᑉᐸᑦ 
ᑳᓐᑐᕌᒃᖃᑎᒋᓚᐅᖅᑐᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑕᒪᒃᑯᓂᖓ ᑭᕕᒃᓯᔾᔪᑎᕈᓗᓐᓂᒃ ᐴᖅᑲᐃᓂᕐᒥᒃ 
ᐊᒻᒪᓗ ᐊᑭᓐᓇᒃᓴᓂᒃ? ᑖᒃᑯᐊ ᐊᑕᖃᑎᒌᑉᐹᑦ 
ᑲᒻᒪᓂᐅᔪᐃᑦ ᖃᓂᒌᑦᑐᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔭᒃᑯᓪᓕ ᑖᒃᑯᐊ 
ᐊᑕᖃᑎᒌᓐᖏᑦᑐᑦ ᑳᒻᐸᓂᐅᔪᑦ. ᓇᓪᓕᐊᓐᓂ 
ᑳᓐᑐᕌᒃᒥᒃ ᐅᖃᐅᓯᖃᕐᒪᖔᖅᐱᑦ ᐅᖃᕈᓐᓇᕈᕕᑦ. 
ᑭᓯᐊᓂ ᑐᑭᓯᐅᒪᔭᒃᑯᑦ ᑖᒃᑯᐊ ᐊᑕᖃᑎᒌᓐᖏᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐴᖅᑲᐃᓂᖅ ᒧᐊᕆᔅᕘᒡᒥ, ᐊᑭᓐᓇᒃᓴᐃᑦ 
ᐋᑐᕚᒥ ᓴᓂᐊᓂ ᓇᒥᓪᓚᕆᐅᒐᓗᐊᑭᐊᖅ ᐃᓂᓖᑦ 
ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᒐᔭᕐᒥᔭᖓᑦ ᓇᒦᒻᒪᖔᑕ 
ᑳᓐᑐᕌᒃᑎᑦᑎᒻᒪᑕ. ᑖᒃᑯᐊᓗ ᐊᒻᒪᓗ ᓂᕿᓂᒃ 
ᐱᕈᖅᓰᔩᑦ ᓱᓇᒃᑯᑖᖏᑦ ᒧᐊᕆᔅᕘᒡᒥ. ᑖᒃᑯᐊ ᖃᓄᖅ 
ᑖᒃᑯᐊ ᑳᓐᑐᕌᒃᑎᑕᐅᕕᐅᑎᒻᒪᑕ ᓲᕐᓗ 15 ᒥᓂᑦᔅᒥ 
ᐅᖓᓯᓐᓂᖃᐅᖅᑐᑦ. ᑖᒃᑯᐊᖃᐃ ᐊᑕᖃᑎᒌᒻᒪᑕ 
ᑕᐃᒫᒃ ᑳᓐᑐᕌᒃᑎᑕᐅᓗᐊᓕᖅᑲᑦ? ᑕᒪᓐᓇ ᑕᒡᒐ 
ᐊᐱᖅᑯᑎᒋᒐᓱᐊᖅᑕᕋ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᐅᑲᓕᖅ ᓇᓪᓕᐊᓐᓄᑦ ᑳᓐᑐᕌᒃᒥᒃ 
ᐅᖃᐅᓯᖃᕐᒪᖔᑦ ᐅᖃᕈᓐᓇᖅᑲᑦ ᑕᒡᕙᓂ ᐸᐃᑉᐹᓂ 
ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐊᒧᒍᓐᓇᕐᓂᐊᕋᒃᑭᑦ 
ᓇᓪᓕᐊᓐᓂ ᐅᖃᐅᓯᖃᕐᒪᖔᑦ ᐅᖃᓚᐅᖅᑎᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ ᒪᑉᐱᒐᓕᒫᕌᓗᐃᑦ 
ᐱᓯᒪᓐᖏᓇᒃᑭᑦ ᒫᓐᓇᐅᔪᖅ. ᑭᓯᐊᓂ ᑕᒪᑐᒥᖓ 
ᖃᐅᔨᒪᒐᒪ ᑖᒃᑯᐊ ᑳᓐᑐᕌᒃ ᐱᖓᓲᔪᑦ ᑖᒃᑯᐊ 
ᓴᓂᓕᕇᑦᑎᐊᖅᑐᑦ ᑳᓐᑐᕌᒃᑎᐅᓪᓗᑎᒃ ᖃᓄᖅ 
ᐊᑕᓂᖃᕐᒪᖔᑕ ᖃᐅᔨᒍᒪᕋᑖᕋᓗᐊᕋᒪ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓴᖅᑎᑕᐅᒐᒪ ᑎᓕ ᒫᑲᑦ 
ᑕᒡᕙᓃᒃᑐᑑᒻᒪᑦ ᑕᐃᒃᑯᐊᓕ. ᐊᓯᖏᑦ 
ᐊᕐᕌᒎᓂᐊᖅᑐᖅ ᑭᓯᐊᓂ ᑕᑯᒃᓴᐅᒐᔭᖅᑐᑦ 
ᓴᖅᑭᑎᑕᐅᒐᔭᖅᑐᑦ.  
 
ᐄ ᑕᐃᒪ ᐅᖃᖅᑲᐅᒐᒪ ᖃᐅᔨᒪᔭᒃᑯᓪᓕ ᑖᒃᑯᐊ 
ᐊᑕᖃᑎᒌᓐᖏᑦᑐᑦ. ᑕᐃᒃᑯᐊ ᐊᑭᓐᓇᕐᒥᐅᑕᐃᑦ 
ᐋᑐᕚᒦᑦᑐᑦ ᑕᒫᓂᖃᐃ ᐋᓐᑎᐅᕆᔪᒥ ᖃᓂᒌᑦᑐᑦ. 
ᑭᓯᐊᓂ ᖃᐅᔨᒪᔭᑎᒍᑦ ᑖᒃᑯᐊ ᐊᑕᖃᑎᒌᓐᖏᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᒥᓂᔅᑕ ᑭᐅᓚᐅᕐᒥᒻᒪᑦ ᑐᓂᔭᐅᑐᐃᓐᓇᖅᑐᓂ 
ᑳᓐᑐᕌᒃᒥ $730,000 ᑖᒃᑯᐊ ᐃᑭᐊᕐᒥᒃᓴᓄᑦ 
ᓇᒥᑭᐊᖅ ᐋᓐᑎᐅᕆᔪᒥ, ᓇᒥᑭᐊᖅ 
ᐋᓐᑎᐅᕆᔪᒦᒐᔭᖅᑲᑦ ᑖᒃᑯᐊ ᑐᓂᔭᐅᑐᐃᓐᓇᖅᑐᑦ?  
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᔅᓱᒪ ᐃᓂᖓ ᓇᒦᓐᓂᖓ ᑕᐃᒃᑯᐊ 
ᓴᓇᔨᐅᖃᑦᑕᖅᑐᑦ ᐊᑭᓐᓇᕐ ᐃᑭᐊᒻᒥᒃᓴᓂᒃ 
ᖃᐅᔨᒋᐊᕈᓐᓇᖅᑐᖓ ᐊᒻᒪᓗ ᑐᓂᓛᕐᓗᒍ 
ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, 
ᑕᐃᒪ ᐱᒍᒪᓂᐊᖅᑲᕋ ᑖᓐᓇ ᑭᐅᔾᔪᑎᖓ. ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᑐᓴᒍᒪᒐᔭᕐᒥᒻᒪᑕ 
ᐱᓗᐊᖅᑐᒥᒃ ᐃᒃᓯᕙᐅᑕᕆᔭᕗᑦ.  
 
ᐄ, ᖃᐅᔨᓯᒪᒻᒥᒐᑦᑕ ᐃᓚᖏᑦ 
ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᑦ ᐱᓕᕆᒻᒪᕆᓕᕐᖓᑕ 
ᑳᓐᑐᕌᒃᑎᐅᓪᓗᑎᒃ. ᐊᑐᐊᒐᖃᖅᑭᓰ 
ᓴᖅᑭᓐᓂᐊᖅᑕᑦᓯᓐᓂᒃ ᑕᒪᓐᓇ ᑕᐃᒫᒃ 
ᓴᖅᑭᒃᑲᓐᓂᖁᓇᒍ ᐃᖅᑲᓇᐃᔭᖅᑎᕕᓃᑦ ᓲᕐᓗ 
ᓄᖅᑲᖓᑲᐃᓐᓇᕆᐊᖃᕐᒪᑕ ᑕᒪᒃᑯᐊ 
ᐃᖅᑲᓇᐃᔭᖅᑎᐅᑲᐃᓐᓇᖃᑦᑕᖅᓯᒪᔪᑦ ᑕᒪᓐᓇ 
ᒪᑐᐃᖓᓂᖅᓴᐅᖁᓪᓗᒍ ᑳᓐᑐᕌᒃᑎᑦᑎᖃᑦᑕᕐᓂᖅ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒪᒃᐱᒐᖅ 7-ᒥ ᑖᒃᑯᐊ ᑯᐊᐳᕇᓴᒃᑯᑦ 
ᒪᓕᖃᑦᑕᖅᑐᑦ ᐊᑲᐅᓐᖏᓕᐅᕈᑎᖃᕐᓂᕐᒧᑦ 
ᓇᓗᓇᐃᖅᓯᔾᔪᑎᓂᒃ. ᑖᒃᑯᐊ ᓄᓇᕗᑦ ᒐᕙᒪᖏᑦᑕ 
ᑐᑭᒧᐅᒍᑎᖏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᑦᑕ ᒪᓕᒐᖏᑦ 
ᑕᐃᒃᑯᐊᓗ ᐃᓚᐅᑎᑕᐅᖏᑦᑐᑦ ᑎᑎᕋᖅᑕᐅᓯᒪᔪᑦ 
ᐊᐅᓚᑦᓯᔩᓪᓗ ᑐᑭᒧᐅᒍᑎᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᒃ, ᐃᒻᒥᓂᒃ ᐊᖑᔪᕈᓘᔪᖓ.  
 
ᐅᑲᓕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒫᒃ 
ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓲᑎᖃᖅᑐᒃᓴᐅᖕᒥᖕᒪᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐃᓚᒋᐊᑐᐃᓐᓇᕐᓗᒍ ᒥᔅᑕ ᕋᒻᐳᑦ 
ᐊᐱᖅᓲᑎᒋᖅᑲᐅᔭᖓ ᓇᓗᓇᐃᖅᓯᕕᐅᒍᒪᓪᓗᖓ 
ᑖᒃᑯᐊ $125,000-ᓄᑦ ᐱᔭᐅᓚᐅᕐᒪᑦ 
ᐊᖏᓂᖅᓴᐅᒻᒪᑦ ᑭᕙᓪᓕᕐᒥ ᓴᓂᐊᓂ ᑭᓱᓕᒫᑦ 
ᐊᑭᑐᓂᖅᓴᐅᖃᑦᓴᕋᓗᐊᕐᒪᑕ ᑕᒫᓂ ᕿᑭᖅᑖᓗᒻᒥ 
ᐅᖓᓯᓗᐊᕐᓂᑯᐊᓄᑦ ᖃᓪᓗᓈᓂ ᑳᓐᑐᕌᒃᑎᑦᓯᔪᑦ 
ᐱᖁᑎᖃᖅᑎᑦᓯᔨᐅᔪᓂᒃ.  
 
ᒥᓂᔅᑕᐅᑉ ᑭᐅᒍᓐᓇᓐᖏᑉᐸᒍ ᐊᖓᔪᖅᑳᖓᑦᑕᓗ 
ᐊᖓᔪᖅᑳᓪᓘᓐᓃᑦ ᓲᕐᓗ ᐆᒃᑑᑎᖃᕈᓐᓇᖅᑳ ᓱᒻᒪᑦ 
ᑭᕙᓪᓕᖅ $125,000-ᓂᒃ ᐳᖅᑐᓂᖅᓴᐅᖕᒪᖔᑦ 
ᐊᑭᖏᓐᓂᒃ? ᐊᑭᑐᓂᖅᐹᖑᖃᑦᑕᕋᓗᐊᕐᖓᑦ 
ᕿᑭᖅᑖᓗ ᓴᓇᕝᕕᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᐃᖕᓇ ᒥᔅᑕ ᐱᐅᕆᐅᓪ 
ᐅᖃᖅᑲᐅᖕᒪᑦ ᑖᒃᑯᐊ ᐱᔾᔪᑎᖃᕐᖓᑕ 
ᐊᔾᔨᒌᓐᖏᑦᑐᕈᓘᔭᕐᓂᒃ ᑕᐃᒃᑯᐊ ᑳᓐᑐᕌᒃ 
ᐊᔾᔨᒌᓐᖏᑦᑐᓪᓗ ᐊᑐᖅᑕᐅᖃᑦᑕᓚᐅᖅᑐ 
ᑳᓐᑐᕌᒃᑎᑦᑎᔾᔪᑎᐅᔪᑦ ᑳᓐᑐᕌᖃᕋᓱᐊᕐᓂᒃᑯᑦ 
ᐊᖏᖃᑎᒌᖕᓂᒃᑯᓪᓘᓐᓃᑦ. ᑐᑭᓯᐅᒪᔪᒍᓪᓕ 
ᑭᕙᓪᓕᕐᒥ ᑭᒃᑯᑐᐃᓐᓇᕐᓄᑦ 
ᑳᓐᑐᕌᒃᑕᐅᖃᑦᑕᓚᐅᕐᖓᑦ ᑖᒃᑯᐊ ᐊᖏᖃᑎᒌᖕᓂᒃᑯᑦ 
ᑳᓐᑐᕌᒃᑕᐅᖃᑦᑕᓚᐅᕐᖓᑕ ᕿᑭᖅᑖᓗᖕᒥ ᑕᐃᒫᒃ 
ᐊᑭᑭᓐᓂᖅᓴᐅᕗᖅ.  

ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐱᐅᔪᖅ, ᑕᐃᒪ. 
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 
ᑕᐃᒃᑯᐊ ᐊᐱᕆᔭᐅᖅᑲᐅᔪᑦ ᐄ, ᑐᓴᑦᓯᕋᕈᒃᑯ ᒥᓂᔅᑕ 
ᐊᔾᔨᒌᓐᖏᑦᑐᓂ ᐊᑐᖃᑦᑕᕐᒪᑕ ᐊᔾᔨᒌᓐᖏᑦᑐᓃᓛᒃ 
ᑐᑭᒧᐊᒍᑎᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ. 
ᐃᖅᑲᓇᐃᔭᖅᑎᑖᕋᓱᐊᖅᓱᑎᒃ ᐃᖅᑲᓇᐃᔭᖅᑐᓄᓪᓗ 
ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᑕᐅᒃᑲᓐᓂᖃᑦᑕᖅᑎᓪᓗᒋᑦ 
ᑐᓴᑦᓯᐊᕋᑖᖅᑯᖔ ᑕᐃᒪᐃᓕᑎᓪᓗᑎ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᐊᓕᐊᑦ, 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᐃᒪᐃᓕᖓᒃᐸᑦ 7-ᒥ ᑭᐅᔾᔪᑎᖓ 
ᓈᓴᐅᑎᖓ 6-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪ ᑭᐅᔭᐅᒍᒪᒐᒪ ᑐᓴᕋᑖᕋᒪ 
ᑮᓇᐅᔭᓕᕆᔨᐅᖃᑕᐅᔪᖅ ᐃᓚᐅᓂᖃᓚᐅᖅᑐᖅ 
ᑮᓇᐅᔭᐃᑦ ᐊᐅᓚᑕᐅᓂᖏᓐᓂᖅ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ ᐊᕐᕕᐊᓂ ᐊᐅᓪᓚᕋᑖᕐᖓᑦ 
ᐄᑉᐳᕈᒥ ᓈᓴᐃᒋᐊᖅᑐᖅᓱᓂ ᓄᓇᕘᑦ 
ᐊᖓᔪᖅᑳᒃᑯᕕᐊᓂ ᑕᐃᒪ 
ᓇᓗᓇᐃᖅᓯᒋᐊᕈᓐᓇᖅᑭᐅᖅ ᑕᒪᓐᓇ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᕆᐊᑲᐃᓐᓇᕐᓂᐊᕋᒃᑯ. 
ᑕᐃᓐᓇ ᐃᓄᒃ ᓈᓴᐃᓚᐅᓐᖏᑦᑐᖅ 
ᐱᓕᕆᖃᑎᖃᖅᑐᖅ ᑕᐃᒃᑯᓂᖓ ᓈᓴᐃᔨᓂᑦ. ᒥᔅᑕ 
ᐱᐊᕆᐅᓪ ᐅᓂᒃᑳᑲᓐᓂᖁᓂᐊᕋᒃᑯ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐱᐊᕆᐅᓪ.  
 
ᐱᐊᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐃᓄᒃ ᐃᑲᔪᖅᑎᐅᓚᐅᕐᖓᑦ ᐊᕐᕌᒍ ᓄᕐᖑᐊᓂ 
ᓈᓴᕆᐊᖃᖅᑐᑦ ᐋᖅᑭᓱᖅᑕᐅᑎᓪᓗᒋᑦ. ᑖᒃᑯᐊ 
ᐊᔾᔨᒌᓐᖏᑦᑐᓂᑦ ᑮᓇᐅᔭᖃᕈᑕᐅᔪᓂᑦ ᑲᒪᑎᓪᓗᒋᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐱᐊᕆᐅᓪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᑭᐅᒐᕕᑦ ᖁᔭᓐᓇᒦᒃ. 
ᓄᖅᑲᓚᐅᓐᖏᓂᑦᑎᓐᓂ 2007-08-ᒦᖅᑲᐅᒐᑦᑕ 
2008-09, 2009-2010. ᑖᒃᑯᐊᓕ ᐱᔾᔪᑎᒋᓪᓗᒋᑦ 
ᓇᓗᓇᐃᖅᓯᕕᐅᒐᑦᑕ ᐱᓕᕆᕕᔅᓯᓐᓄᑦ 
ᐅᖓᑖᓅᕈᑎᓂᐊᓐᖏᓐᓂᖏᓐᓂ ᑮᓇᐅᔭᐃᑦ. ᒫᓐᓇᓕ 
ᑐᑭᓯᒋᐊᕈᑎᔅᓴᓂᑦ ᐱᑕᖃᓐᖏᒃᑯᕕᑦ ᖃᓄ 
ᖃᐅᔨᒪᕕᑦ ᐅᖓᑕᐅᔾᔨᓂᐊᓐᖏᓐᓂᖏᓐᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᓱᒥᑦ ᖃᓄᐃᓕᒋᐊᕐᒪᖔᖅ 
ᐅᖃᑦᑎᐊᑲᐃᓐᓇᕐᓕ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐃᐊᓕᐊᑦ, ᐱᓕᕆᔾᔪᑎᖃᕋᑦᑕ ᑖᒃᑯᓂᖓ 
ᓴᖅᑭᑕᐅᓯᒪᔪᓂᑦ. ᑖᒃᑯᐊ ᐊᕐᕌᒍᓂ ᓴᖅᑭᓂᐊᖅᑐᓂᑦ 
ᐅᖃᐅᓯᖃᕋᓱᐊᕋᕕᑦ. ᑐᑭᓯᒋᐊᕈᑎᔅᓴᓂᑦ 
ᐱᑕᖃᓐᖏᒻᒪᑦ. ᖁᔭᓐᓇᒦᒃ. ᐊᑏ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
12-ᒥ ᑖᓐᓇ ᑳᓐᑐᕌ. ᒥᔅᑕ ᓯᐊᓪ ᐊᐱᕆᓚᐅᕐᒪᑦ 
$255,000 ᒧᐊᕆᔅᐳᒡ-ᒥ ᐃᓪᓗᓕᐅᖅᑎᓂᑦ. 
ᑐᓴᑦᑎᐊᖅᑲᐅᒍᒃᑭᑦ ᑖᒃᑯᐊ ᐱᖁᑏᑦ ᐅᒥᐊᖅᔪᐊᒧᑦ 
ᑭᖑᕙᕐᓂᓚᐅᖅᑑᑦ? ᑕᐃᒪᐃᑦᑑᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔭᒃᑯᓪᓕ ᑖᔅᓱᒧᖓᐅᓚᐅᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᑕᐅᓯᕐᒨᑦ ᑳᓐᑐᕌᑕᐅᓚᐅᖅᑐᑦ 
ᑐᐊᕕᕐᓇᖅᑐᒥ? ᑖᒃᑯᐊ ᒪᐅᖓ ᖃᖓᑕᔫᒃᑯᑦ 
ᑎᑭᑎᑕᐅᓚᐅᓕᖅᑑᑦ ᓄᓇᓕᓐᓄᑦ ᑖᒃᑯᐊ 
ᐃᓪᓗᓕᐅᕈᓐᓇᖁᓪᓗᒋᑦ? ᐊᐱᖅᓲᑎᖃᖅᑐᖓ 
ᐱᔾᔪᑎᒋᓪᓗᒍ ᐅᒥᐊᖅᔪᐊᒧᑦ ᑭᖑᕙᕐᓂᖅᑲᑕ 
ᑐᐊᕕᐅᑎᒋᐊᖃᕋᔭᓚᐅᓐᖏᒃᑲᓗᐊᕐᖓᑕ ᐱᖁᑎᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑐᑭᓯᒋᐊᕈᑎᔅᓴᕗᑦ ᐱᓯᒪᔭᕗᑦ 
ᖃᕋᑕᐅᔭᒃᑰᖅᓯᒪᔪᑦ. ᑖᒃᑯᐊ ᐱᖁᑏᑦ ᑐᑭᓯᐅᒪᔭᒃᑯᑦ 
ᐃᓚᖏᑦ ᖃᖓᑕᔫᒃᑯᑦ ᑎᑭᑎᒋᐊᖃᓚᐅᕐᒪᑕ ᑕᒪᒃᑯᐊ 
ᓴᓇᔭᐅᒋᐊᓖᑦ ᐱᒋᐊᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᔪᕐᓇᕋᔭᓐᖏᓛᖅ ᑖᒃᑯᓂᖓ ᑐᑭᓯᒋᐊᕈᑎᔅᓴᓂᑦ 
ᑐᓂᓯᒍᓐᓇᕐᒪᖔᖅᐱᑦ?  
 
98% ᑖᒃᑯᓄᖓ ᑐᓂᔭᐅᑐᐃᓐᓇᖃᑦᑕᕐᒪᑕ  
ᑕᒪᒃᑯᐊ ᑐᐊᕕᕐᓇᖅᑎᓪᓗᒍ 
ᐊᑐᖅᑕᐅᒐᔪᒃᑲᓗᐊᕐᖓᑕ ᑐᓂᓯᑐᐃᓐᓇᖃᑦᑕᕐᓂᖅ 
ᑳᓐᑐᕌᒃᓂᖅ.  
 
ᐄ, ᑖᒃᑯᓂᖓ ᐅᓪᓗᒥ ᑐᓂᓯᒍᓐᓇᕋᔭᖅᑭᑦ 
ᐅᕝᕙᓘᓐᓃᑦ ᐅᓪᓗᒥᐅᓐᖏᑦᑐᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒪᑉᐱᒐᐃᑦ ᖁᓖᑦ 
ᐊᒡᒍᖅᓯᒪᓪᓗᑎᒃ, ᑳᓐᑐᕌᒃᖑᔪᑦ 2007 ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᒍᒥᐊᖅᑎᒃᑯᑦ ᐱᖁᑎᑦ 
ᐅᒥᐊᖅᔪᐊᒃᑯᑦ ᐱᒃᑲᓂᕐᓂᖅ, ᐱᖁᑎᑖᕐᓂᖏᑦ. 
ᑭᖑᓪᓕᖅ ᒪᑉᐱᒐᖅ ᐃᒡᓗᓕᕆᔨᕐᔪᐊᒃᑯᑦ ᑕᓪᓕᒪᓄᑦ 
ᐃᒡᓗᒃᓴᓄᑦ ᓱᓇᒃᑯᑖᒃᓴᖏᑦ ᓱᓇᒃᓴᑯᑖᓪᓗ 
ᑭᖑᓂᐊᓂ 2007-ᒥ ᓄᓇᕗᑦ ᐱᖁᑎᑖᒃ  

ᐱᖁᑎᓂᒃ ᑎᑭᑕᐅᓂᖏᑦ. ᑖᒃᑯᐊ ᒪᑉᐱᒐᓕᒫᑲᓴᐃᑦ 
ᐄ, ᑖᒃᑯᐊ ᐱᖁᑏᓄᑦ ᐱᓯᒪᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓕᕆᐊᓪᓚᑉᐳᖓᓕ. ᑖᒃᑯᐊ ᐊᑕᐅᓯᕐᒧᑦ 
ᑳᓐᑐᕌᒃᓚᐅᖅᑐᑦ ᑕᐃᒃᑯᐊ ᐊᑕᐅᓯᕐᒧᑦ ᑐᓂᓯᔪᑦ 
ᐴᖅᑲᖅᑕᐅᒋᐊᖃᓚᐅᕐᖓᑖ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᓚᐅᖅᑐᖅ. ᑖᒃᑯᐊ 
ᐊᑑᑎᒋᓚᐅᖅᑕᖏᑦ ᑖᒃᑯᐊ ᐃᖅᑲᐅᒪᒍᑦᓯ ᑕᒪᓐᓇ 
ᐃᓚᐅᑎᑕᐅᒐᔭᓚᐅᖅᑐᖅ ᑕᐃᒃᑯᓄᖓ ᐊᑭᖏᓐᓄᑦ 
ᑕᒫᓂᖃᐃ $8 ᒥᓕᐊᓐ-ᖑᓚᐅᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᓇᓗᓕᕐᓂᐊᖏᓐᓇᒪ 
ᑕᒡᕙᓂᑦᓴᐃᓐᓈᓕᑲᓴᒃᑲᓗᐊᕋᑦᑕ ᑖᒃᑯᐊ 
ᐴᖅᑲᐃᓪᓗᑎᒃ ᐅᐃᒻᒪᐅᖅᑲᓚᐅᖅᑐᑦ 2007-08ᒥ. 
ᑖᒃᑯᐊ ᓱᓇᒃᑯᑖᖑᔪᑦ ᑭᖑᕙᖅᑐᒥᓂᐅᓂᖓᓄᑦ 
ᐅᒥᐊᖅᔪᐊᖅ, ᑕᐃᒫᒃ ᐴᖅᑲᖅᑕᐅᔾᔪᑎᕕᓂᐊ. 
ᑕᐃᒪᑦᑕᐅᖅ $3 ᒥᓕᐊᓐᑕᖃᕐᒥᒻᒪᑦ 
ᐴᖅᑲᐃᔾᔪᑎᕕᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᐅᓚᐅᓐᖏᑦᑐᖅ, ᑳᓐᑐᕌᒃᒋᔭᐅᔪᖅ 
ᑕᐃᒃᑯᐊ ᐅᒥᐊᓄᑦ ᑭᖑᕙᓚᐅᖅᑐᑦ. ᑖᓐᓇᓕ ᑲᒻᐸᓂ 
ᑕᐃᒃᑯᐊ ᑳᓐᑐᕌᒃᑎᑦᑎᔨᐅᔪᑦ ᑕᐃᒃᑯᓂᖓ 
ᑭᖑᕙᓚᐅᖅᑐᓂᒃ ᑲᒪᒋᐊᓕᓚᐅᖅᑐᑦ 
ᓅᑕᐅᒋᐊᖃᓚᐅᕐᖓᑕ ᑕᒪᒃᑯᐊ ᓱᓇᒃᑯᑖᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
$255,000 ᐱᖁᑎᑦ, ᐃᒡᓗᒃᓴᐃ ᓱᓇᒃᑯᑖᓪᓗ ᑖᒃᑯᐊ 
ᖃᑦᑎᑐᓚᐅᕐᒪᖔᑕ ᖃᖓᑕᔫᒃᑯᑦ ᖃᖓᑦᑕᐅᑎᖏᑦ 
ᐱᓯᒪᕕᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑐᑭᓯᒋᐊᕈᑎᔅᓴᑦ 
ᐱᓯᒪᓐᖏᓇᒃᑭᑦ ᒫᓐᓇ ᑭᓯᐊᓂ ᑐᓂᒍᓐᓇᖅᑕᕋᒪ 
ᒪᓕᒐᓕᐅᕐᕕᒻᒧᑦ ᑐᓂᔭᐅᖃᑦᑕᖅᓯᒪᔪᖅ 
ᒪᓕᒐᓕᐅᕐᕕᒻᒧᑦ ᑕᐃᒃᑯᐊ ᕿᓂᕐᓂᐊᖅᑲᒃᑲ ᑖᒃᑯᐊ 
$8 ᒥᓕᐊᓐ ᐃᓚᒋᓚᐅᖅᑕᖏᑦ 
ᐴᖅᑲᐃᔾᔪᑕᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᑳᓐᑐᕌᒃᓄᓪᓕ ᐊᓪᒫ ᑖᓐᓇ 
$3 ᒥᓕᐊᓐ  

ᐊᔾᔨᐸᓗᐊᓐᓂ ᓴᖅᑭᑦᑐᖃᖅᓯᒪᒋᕙ ᑕᐃᒪᐃᑦᑐᓂ?  
 
ᐃᒡᓗᓕᕆᔨᕐᔪᐊᒃᑯᑦ ᑕᐃᒃᑯᓄᖓ ᐱᓐᖏᑦᑑᒐᓗᐊᖅ 
ᑭᓯᐊᓂ ᑕᐃᒃᑯᐊ ᒪᐅᓐᖓᖃᑦᑕᖅᑐᑦ ᖃᓄᖅ 
ᐴᖃᐃᑦᑎᐊᕈᓐᓇᕐᓂᖅᓴᐅᖕᒪᖔᑕ ᐴᖃᐃᕕᖕᒧᑦ.  
ᑖᒃᑯᐊ ᑳᓐᑐᕌᒃᑎᑦᓯᔪᐃᑦ ᐃᓚᖏᑦ ᒫᓂ. . .   
 
ᖃᐅᔨᒪᒐᓗᐊᖅᑐᖓ ᑖᒃᑯᓂᖓ ᑐᑭᓯᒋᐊᕈᑎᒃᓴᕐᓂ 
ᐱᔪᒪᓯᒪᔪᑦ ᓈᒻᒪᖕᓂᖅᓴᓄᑦ 
ᐴᖅᑲᐃᔨᖃᕈᓐᓇᕐᒪᖔᕐᒥ, $60 ᐃᑲᕐᕋᒨᖓᖕᒪᑦ. 
ᑕᒪᒃᑯᐊ ᐅᐊᔭᓕᕆᔩᑦ ᑕᐃᒫᒃ ᖃᐅᔨᓴᑐᐃᓐᓇᕐᓗᓂ 
ᐃᒪᓐᓇ ᓅᑦᑕᐃᒋᐊᖃᖅᓱᑎᓪᓗ ᖃᐅᔨᓴᖅᑕᒥᓂᒃ.  
 
ᐊᑲᐅᓐᖏᓕᐅᕈᑎᑕᖃᖅᑲᑦ Illamar-ᑯᓐᓄᑦ ᑖᒃᑯᐊ 
ᑳᓐᑐᕌᖃᖅᑎᓪᓗᒋᑦ ᓲᕐᓗ ᑭᖑᕙᕆᐊᖃᑦᑕᖅᑐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐃᓛᒃ ᐅᓇ 
ᑐᑭᓯᓇᑦᑎᐊᖁᓪᓗᒍ ᒥᔅᑕ ᐃᐊᓕᐊᑦ ᐅᖃᓵᕐᒪᑦ 
ᖏᒡᓗᓕᕆᔨᖅᔪᐊᒃᑯᓐᓂ ᐱᔾᔪᑎᖃᖅᖢᓂ ᑭᓯᐊᓂ 
ᐅᖃᐅᓯᖃᕋᓱᒋᒐᓗᐊᖅᖢᒍ Nunavut Housing 
Trust. Nunavut Trust-ᑕᖄᓂᖕᒪᑦ 
ᑮᓇᐅᔭᓕᕆᔨᓂᒃ. ᐃᒻᒪᖃ ᓇᓗᓇᐃᖅᓯᔪᓐᓇᖅᐸᑦ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 
ᒥᔅᑕ ᐃᐊᓕᐊᑦ 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒪᒥᐊᓇᖅ ᓇᓗᓕᖅᑎᑦᑎᑲᐃᓐᓇᕈᒪ ᓄᓇᕗᒻᒥ 
ᐃᓪᓗᓕᕆᓂᕐᒧᑦ ᐸᐸᑦᑎᕕᒃ ᑮᓇᐅᔭᒃᑯᕕᒃ 2007-
08ᒥ ᐴᖅᑲᐃᓪᓗᑎᒃ ᐅᓯᒐᒃᓴᓂᓪᓗ 
ᐅᓯᓕᖅᓱᐃᖃᑦᑕᓚᐅᖅᑐᑦ ᐅᓯᔭᐅᒋᐊᓕᓐᓂ, 
ᕿᔪᓐᓂᑦ, ᐃᓪᓗᓕᐅᕈᑎᑦᓴᓂ, ᓄᓇᕗᑦ Housing 
Trust-ᑯᑎᒍᑦ ᓂᐅᕕᐊᒥᓂᕐᓂᒃ 
ᓄᓇᕗᒻᒨᕐᓂᐊᖅᑐᓂᒃ.  ᑖᓐᓇ 
ᑕᐃᒪᐃᓕᒐᓱᐊᕋᑖᖅᑕᕋ. ᒥᓂᔅᑕ 
ᑭᐅᒐᓱᐊᕈᓐᓇᕈᕕᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᓯᕗᓪᓕᖅᐹᒥ ᐊᕐᕌᒍᒥ 
ᖃᑦᑎᑲᓪᓚᒻᒪᕆᐊᓗᓐᓂ 
ᐊᑲᐃᓪᓕᐅᕈᑎᖃᓚᐅᖅᓯᒪᒐᑦᑕ. ᐃᓚᖓᑦ 
ᐱᔾᔪᑎᐅᓚᐅᖅᑐᖅ ᑕᐃᒃᑯᐊ ᓴᕕᕋᔭᐃᑦ 
ᐴᖅᑲᐃᕕᐅᖃᑦᑕᖅᑐᑦ ᒪᓕᒐᖃᐅᕋᓗᐊᕐᖓᑕ ᖃᓄᖅ 
ᐴᖅᑲᐃᔭᕆᐊᖃᕐᒪᖔᑕ ᑕᐃᒃᑯᓂᖓ ᓴᕕᕋᔭᓐᓄᑦ 
ᐴᖃᐃᕕᓐᓄᑦ ᐅᓯᑲᖅᑕᐅᑎᓄᑦ. 
ᐋᖅᑭᑦᑎᐊᖅᓯᒪᓗᑎᒃ ᐊᓪᓛᑦ ᒪᑐᐃᕈᕕᐅᒃ 
ᑕᕝᕙᐅᑲᐅᑎᒋᒋᐊᖃᖅᓱᑎᒃ 
ᐲᔭᒐᕐᓂᕆᐊᖃᖅᑐᑎᓪᓗ ᑕᐃᒪᐃᖃᑦᑕᓚᐅᓐᖏᒻᒪᑕ 
ᐴᖅᑲᐃᔩᑦ. ᐃᓚᖓᒍᑦ ᐋᖅᑭᒋᐊᕌᕐᔪᓚᐅᖅᑑᒐᓗᐊᖅ.  
 
ᑭᓯᐊᓂ ᐃᓱᒫᓘᑎᓂᒃ ᓱᓕ ᑐᓴᖃᑦᑕᕋᑦᑕ ᒥᔅᑕ 
ᐃᐊᓕᐊᑦ ᐅᖃᐅᓯᕆᖅᑲᐅᔭᖓᑕ ᐊᔾᔨᖏᑎᑐᑦ. 
ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᓴᕕᕋᔭᕐᓂ 
ᐅᓯᑲᖅᑕᐅᑎᐅᖃᑦᑕᖅᑐᓂ ᐊᑐᖃᑦᑕᔾᔮᔪᓐᓃᕐᒪᑕ 
ᑕᒪᒃᑯᐊ ᐊᑲᐃᓪᓕᐅᕈᑎᐅᖃᑦᑕᓚᐅᖅᑐᑦ 
ᐅᓯᓕᖅᓱᐃᔨᓄᑦ ᐱᑲᒻᒪᓐᓂᖏᓐᓄᑦ 
ᑕᐃᒪᐃᒃᑲᓐᓂᖁᓇᒋᑦ. ᑕᐃᒫᒃ ᐃᓛᓐᓂᒃᑯᑦ, 
ᐃᓛᓐᓂᓚᐅᓱᖓᒃᑯᓂᓛᒃ 
ᐱᑦᑎᐊᖅᓯᒪᕙᖏᑦᑑᒐᓗᐊᑦ ᑭᓯᐊᓂ 
ᐊᑐᖅᑕᐃᓕᒐᓱᓕᖅᑕᕋᓗᐊᕗᑦ ᑕᐃᒃᑯᐊ. ᖁᔭᓐᓇᒦᒃ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑳᓐᑐᕌᒃᓖᑦ Illamar-ᑯᓐᓄᑦ ᐱᔭᕇᕐᓂᐊᖅᑐᑦ ᑕᕝᕙᓂ 
ᐊᕐᕌᒍᒥ ᐃᓱᓕᓐᓂᐊᖅᑐᖅ? ᓂᕆᐅᓕᖅᐳᖓᓕ 
ᓇᓚᐅᑦᑖᖅᑎᑦᑎᓂᒃᑯᑦ ᑳᓐᑐᕌᒃᑖᕋᓱᐊᕈᒪᔪᓄ 
ᒪᓂᒥᓴᐃᓂᐊᖅᑐᓯ? ᐊᒻᒪᑦᑕᐅᖅ ᑕᐃᒃᑯᐊ ᐴᖃᐃᔪᑦ, 
ᐅᓯᓕᖅᓱᐃᖃᑦᑕᖅᑐᑦ ᐅᓯᑲᖅᑕᖃᑦᑕᕋᔅᓴᓂᒃ 
ᓴᕕᕋᔭᓐᓂ ᐅᓯᑲᖅᑕᐅᑎᓂᒃ ᐊᑐᓐᖏᖔᕐᓗᑎᒃ 
ᕿᔪᓐᓂ ᐊᑐᖔᖃᑦᑕᓚᖓᓕᖅᑐᑦ 
ᐃᒻᒧᓯᖅᓱᑐᐃᓐᓇᕐᓗᒋᑦ. ᐃᓪᓗᓕᕆᔨᕐᔪᐊᒃᑯᑦ 
ᐊᑭᓕᖅᓱᓚᖓᕙᐃᑦ ᐅᕝᕙᓘᓐᓃᑦ ᑕᐃᒃᑯᑎᒎᓇ 
ᑳᓐᑐᕌᒃᑖᕆᓚᐅᖅᑕᖓᒍᑦ ᓱᓕ ᐋᖅᑭᑦᓯᒪᓚᖓᕙ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒫᓐᓇ ᑳᓐᑐᕌᒃ-ᖃᐅᑎᒋᔭᕗᑦ 
ᑕᐃᒃᑯᓄᖓ ᐅᖃᖅᓯᒪᒻᒪᑕ ᐃᓗᐊᓂ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑐᑦ ᕿᔪᓐᓂ ᐅᓯᑲᖅᑕᐅᑎᓄᑦ. 
ᐊᒻᒪᑦᑕᐅᖅ ᓴᕕᕋᔭᓐᓄᑦ ᐅᓯᑲᖅᑕᐅᑎᓄᑦ 
ᐊᑐᖅᑐᑦᓴᐃᑦ ᓇᓗᓇᐃᔭᖅᓯᒪᒋᓪᓗᑎᒃ ᑮᓇᐅᔭᑎᒍᑦ 
ᓇᓗᓇᐃᔭᖅᓯᒪᒌᖅᑐᑦ ᑳᖅᑐᕌᒃ-ᖃᐅᑎᑦᑎᓐᓂ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 
ᖁᔭᓐᓇᒦᒃ ᑭᐅᕋᑖᕋᕕᖓ ᑭᐅᖅᑲᐅᒐᕕᑦ 
ᐊᑭᓖᒃᑲᓐᓂᕐᒪᖔᑦᑕ ᖁᓛᒍᑦ. ᑕᐃᒪᓐᓇᑎᒋ 
ᐊᑭᓕᐅᕆᐊᖃᕋᑦᑕ ᓴᕕᕋᔭᐃ ᐴᖅᑲᐃᕕᐅᖃᑦᑕᖅᑐᑦ 
ᐅᓯᑲᖅᑕᐅᑏᑦ ᐊᑐᖃᑦᑕᔾᔮᒍᓐᓃᕋᑦᓯᐅᒃ 
ᕿᒪᕉᑎᕙᓪᓕᐊᒐᑦᓯᐅᒃ. ᕿᔪᐃᓐᓇᕐᓂᑦ 
ᐊᑐᖃᑦᑕᕐᓂᐊᓕᕋᑦᓯ. ᑕᐃᒫᒃ ᕿᔪᓐᓃᑦ 
ᐊᑐᖃᑦᑕᓕᕈᑦᓰ ᐊᓯᔾᔨᖃᑦᑕᕆᐊᖃᖃᑦᑕᓐᖑᓱᒻᒥᒻᒪᑕ 
ᐊᑭᑐᓂᖅᓴᐅᓚᖓᕙᑦ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᓲᕐᓗ ᐅᕗᖓᐅᔨᔫᒐᓗᐊᖅ ᑭᓯᐊᓂ 
ᒥᓂᔅᑕ ᑐᑐ ᑭᐅᑎᓐᓂᐊᕋᒃᑭᑦ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᐱᐊᕆᐅᓪ ᑭᐅᑎᓐᓂᐊᕋᒃᑯ. 
ᐅᖃᕋᓱᒃᑲᓗᐊᕈᒃᑯ ᑕᒻᒪᕈᒪᓐᖏᒧᑦ 
ᐊᓰᓐᓇᓕᔪᒪᓐᖏᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐱᐊᕆᐅᓪ.  
 
ᐱᐊᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᓴᕕᕋᔭᓐᓄᑦ ᐴᖅᑲᐃᕕᐅᖃᑦᑕᖅᑐᑦ 
ᑕᑯᓐᓇᕐᓗᒋᑦ ᐅᖁᒪᐃᓐᓂᖏᑎᒍᑦ 
ᐅᓯᑲᑦᑕᖃᑦᑕᖅᑐᑦ ᐊᑭᓕᖅᓱᐃᑎᑦᑎᓲᖑᒻᒪᑕ. 
ᑕᐃᒫᒃ ᐃᒪᓐᓇᑎᒋ ᐅᖁᒪᐃᑎᒋᔪᒥ 
ᐴᖅᑲᐃᒋᒋᒍᕕᐅᒃ ᓴᕕᕋᔭᒃ ᐃᒪᓐᓇᑎᒋ 
ᐅᖁᒪᐃᒋᐊᖃᕐᒪᑦ ᖁᓛᒍᒃᑲᓐᓂᖅ 
ᐅᖁᒪᐃᓕᑲᓐᓂᓂᖅᑲᑦ ᑖᒃᑯᐊ ᖁᓛᒍᒃᑲᓐᓂᖅ 
ᐅᖁᒪᐃᓐᓂᖓ ᐊᑭᓕᒃᑲᓂᕆᖃᕐᖓᑕ.  
 
ᑕᐃᒫᓪᓕ ᐃᓛᓐᓂᒃᑯᑦ ᓯᕗᓪᓕᖅᐹᖑᒐᔪᒃ 
ᐴᖅᑲᐃᓕᕋᐃᒻᒪᑕ ᐊᑐᑦᑕᐅᑎᒋᔾᔮᖏᑦᑐᑦ 
ᑐᓄᐊᓅᖅᑕᐅᓪᓗᑎᑦ ᐊᑐᖅᑕᐅᑎᒋᓚᖓᔪᐃᑦ 
ᒪᑐᐃᕈᕕᐅᒃ ᑕᑯᑦᓴᕈᑦᓴᐅᑎᒋᓗᑎᑦ. ᐊᒻᒪ 
ᐅᓗᕆᐊᓇᕐᓂᖏᑦ ᑕᒪᒃᑯᐊ 
ᐊᖅᓱᖏᖅᑕᐅᓯᒪᑦᑎᐊᕆᐊᖃᖅᐸᒻᒥᔪᑦ 
ᐊᓯᐊᒎᖓᒻᒥᒻᒪᑕ. ᑕᒪᒃᑯᐊ 
ᐊᑦᑐᖏᖅᓯᒪᑦᑎᐊᕆᐊᓕᐅᒐᓗᐊᑦ 
ᐊᑦᑐᖏᖅᓯᒪᑦᑎᐊᖏᒧᑦ ᓴᕕᕋᔭᐅᑉ ᐃᓗᐊᓂ 
ᐊᓰᓐᓇᓕᕈᔪᖃᑦᑕᓚᐅᕐᒪᑕ.  
 
ᒪᑯᐊᓗ ᐅᖁᒪᐃᓐᓂᖏᑎᒍᑦ ᐊᑭᓖᑎᑦᑎᖃᑦᑕᕐᒪᑕ 
ᐅᓯᑲᖅᑕᖅᑏᑦ. ᒪᑯᐊ ᕿᔪᐃᑦ 
ᐊᑐᕈᒪᓂᖅᓴᕆᓕᖅᑕᕗᑦ ᐊᑲᐅᓈᕐᓂᖅᓴᐅᓚᖓᒻᒪᑕ 
ᐊᑭᑭᓐᓂᖅᓴᐅᓗᑎᓪᓗ  

ᐅᕿᑦᑑᑕᐅᓂᖅᓴᐅᒍᓐᓇᕐᖓᑕ ᐊᑭᖏᑦ. ᐊᒻᒪᓗ 
ᐅᓯᑲᖅᑕᖅᑕᐅᓂᖏᑎᒍᑦ ᐅᓪᓗᖅᓯᐅᑎᖏᑎᒍᒡᒎᖅ 
ᑎᑭᓴᕋᐃᓐᓂᖅᓴᐅᔪᓐᓇᖅᓱᑎᑦ. 
ᐃᑲᔫᑕᐅᓂᖅᓴᐅᓂᐊᕐᖓᑕᓗ ᓄᓇᓕᓐᓄᑦ ᑕᐃᒪ 
ᐃᓛᒃᑰᖓᖃᑦᑕᖅᑲᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐱᐊᕆᐅᓪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᔅᑕ ᐱᐊᕆᐅᓪ 
ᐊᐱᕆᑎᑦᑎᓐᖑᐊᑕᖅᓯᓐᓇᕋᕕᓐᖓ. 
ᐊᐱᖅᑯᑎᒋᒃᑲᓂᖅᑕᓄᕋ, ᓄᓇᕗᑦ ᐃᓪᓗᓕᐅᕐᓂᕐᒧᑦ 
ᐸᐸᑦᑎᔩᑦ ᐃᓗᓕᕆᓂᕐᒧᑦ ᐸᐸᑦᓯᕕᐅᒻᒧᑦ 
ᐊᑭᓕᖅᓱᐃᔾᔪᑎᒥᓃᑦ ᓱᓕ ᐱᔭᕇᓐᖏᒻᒪᑕ 
ᑲᑎᖅᓱᕇᓐᖏᓇᑦᑎᒍ ᖃᑎᑐᓪᓚᕆᓛᕐᒪᖔᑕ 
ᐃᓪᓗᓕᐊᕗᑦ ᑳᓐᑐᕌᖃᐅᑎᕗᑦ 
ᐅᖓᑕᐅᔾᔨᖃᑦᑕᖅᑲᑕ ᐊᑭᓕᖅᓱᐃᒋᐊᓕᔅᓯᓐᓄᑦ.  
 
ᐊᓯᖏᑦ ᑲᑎᒪᔨᐅᖃᑎᒃᑲ ᐊᐱᖅᓱᕐᓂᐊᕐᖓᑕ 
ᑕᐃᒫᑲᓚᐅᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᒪᒃᐱᒐᖅ ᓇᓂᒐᒃᑯ. ᑕᐃᒃᑯᐊ 
ᐃᖅᑲᓇᐃᔭᖅᑎᐅᖃᑦᑕᓚᐅᖅᑐᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ ᓄᖅᑲᕋᐃᒐᒥ 
ᑳᓐᑐᕌᑕᐅᓕᖅᑐᑎᑦ ᖃᐅᔨᒪᑕᓐᖑᖃᑦᑕᕐᖓᑕ. 
ᒪᒃᐱᒐᖅ 5-ᒥ, ᑖᒃᑯᐊ 
ᐃᖅᑲᓇᐃᔭᖅᑎᐅᖃᑦᑕᕐᓂᓚᐅᖅᑐᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐊᕐᕌᒍᒥ ᐊᑕᐅᓯᕐᒥ 
ᓄᖅᑲᕋᒥ ᓄᖅᑲᖓᓕᕋᓗᐊᕋᒥ ᑳᓐᑐᕌᑕᐅᓕᖅᑐᑎᑦ 
ᖃᐅᔨᒪᔨᑕᐅᓪᓗᑎᑦ.  
 
ᑕᐃᒪᐃᓐᓂᖅᐸᑦ ᐃᓪᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᒋᖃᑦᑕᓚᐅᖅᑕᖏᓐᓂ 
ᐅᓪᓗᖅᓯᐅᑎᑎᒍᑦ ᑭᓪᓕᖃᖅᑎᑦᑎᖃᑦᑕᖅᐸᑕ 
ᓄᖅᑲᓚᐅᕐᓗᑎᑦ ᐃᒪᓐᓇᑎᒋᑦ  

ᑳᓐᑐᕌᑖᕈᓐᓇᔾᔮᖏᑦᑐᑎᑦ ᐃᓪᓗᓕᕆᔨᒃᑯᓐᓂ 
ᐃᓱᓕᑉᐸᑦ ᑭᓯᐊᓂ ᐱᓇᓱᐊᕈᓐᓇᕐᓗᑎᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑯᐊᐳᕇᓴᒃᑯᑦ ᑕᐃᒪ ᑕᐃᒃᑯᓂᖓ 
ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᑦ 
ᑳᓐᑐᕌᑖᑎᑦᑎᓂᕐᒧᑦ ᒪᓕᒐᓱᐊᖏᓐᓇᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᑕᐃᒫᒃ ᐱᐅᓯᖃᕈᔅᓯᓕ, ᖃᓄᐃᒻᒪᓪᓕ 
ᒪᓕᖃᑦᑕᕐᓂᕋᕋᕕᑦ ᖃᓄᐃᒻᒪᓪᓕ ᑕᓪᓕᒪᒻᒪᕇᑦ 
ᐃᖅᑲᓇᐃᔭᖃᑦᑕᓚᐅᖅᑐᑦ ᐃᓪᓗᓕᕆᔨᕐᔪᐊᒃᑯᓐᓄᑦ 
ᑳᓐᑐᕌᑕᐅᒐᒥ ᓄᖅᑲᓚᐅᖅᑐᑎ ᐅᖃᕋᓗᐊᖅᑎᓪᓗᒋᑦ 
ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᑦ 
ᑳᓐᑐᕌᑖᖅᑎᑦᑎᓂᕐᒧᑦ ᒪᓕᖃᑦᑕᖅᑕᓯ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᑦ ᐊᑐᐊᒐᑦ ᒫᓐᓇ 
ᐋᖅᑭᑦᓯᒪᔪᑦ. ᑭᓇᑐᐃᓐᓇᑦᑎᐊᖅ 
ᐃᖅᑲᓇᐃᔭᖅᑎᐅᔪᓐᓇ ᐃᓛᒃ ᑳᓐᑐᕌᒃᑕᐅᔪᓐᓇᕐᒪᑦ 
ᐃᖅᑲᓇᐃᔭᖅᑎᐅᖃᑦᑕᕐᓂᑰᒐᓗᐊᕈᓂ ᑕᐃᑲᓂ 
ᐃᓂᖓᓃᒍᓐᓃᕐᖓᑦ. ᐱᓗᐊᖅᑐᒥᒃ 
ᐊᖏᔪᖅᑲᐅᑎᐅᖃᑦᑕᓂᖅᑲᑕ ᖃᐅᔨᒪᒍᓂᐅᒃ 
ᐱᓕᕆᐊᖑᖁᔭᕗᑦ, ᐊᓯᖏᓐᓂᒃ 
ᓇᓂᓯᔪᓐᓇᓂᓐᖏᒃᑯᑦᑕ ᑕᐃᒫᒃ ᒥᓂᔅᑕᐃ 
ᐅᖃᖃᑦᑕᖅᑲᐅᒻᒪᑕ ᑕᕝᕙᓂ ᑲᑎᒪᓂᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑐᑐ. ᒥᔅᑕ 
ᐅᑲᓕᖅ.  

ᐅᑲᓕᖅ (ᑐᓵᔨᑎᒍᑦ): ᑕᕝᕙᓂ ᐊᕐᕌᒍᑦᑎᓐᓂ 
ᐃᓕᓐᓂᐊᕈᑎᒋᓪᓚᕆᒃᑲᑦᑎᒍ ᑕᕝᕙᓂ ᐊᕐᕌᒍᑦᑎᓐᓂ. 
ᐊᕐᕌᒍᑐᐊᑦᑎᐊᑎᓐᓂᐅᔮᕐᖓᑦ ᑕᓪᓕᒪᒻᒪᕆᓐᓂᒃ 
ᖃᐅᔨᒐᑦᑕ. ᑕᐃᒫᒃ ᐱᐅᓯᖃᕈᑦᓯ ᐊᑐᖃᑦᑕᕈᑦᓯᐅᒃ 
ᖃᓄᖅᑑᕈᓐᓇᖅᑭᓰ ᖃᐅᔨᓴᐅᑎᑦᓴᒐᓚᓐᓂᒃ 
ᑳᓐᑐᕌᒃᑖᑎᑦᓯᖃᑦᑕᓐᖏᓪᓗᓯ 
ᐃᖅᑲᓇᐃᔭᖅᑎᒥᓂᖅᓯᓐᓂᒃ. ᑭᓯᐊᓂ 
ᓄᖅᑲᖓᔪᑐᖃᐅᓕᖅᑲᑕ ᐃᑲᔪᖅᑕᐅᓂᐊᕐᖓᑕ 
ᓄᓇᕗᒻᒥᐅᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐃᑦᓯᕙᐅᑖᖅ 
ᐅᐊᑦᑎᐊᕈ ᑖᒃᑯᐊ ᐃᒻᒥᓄᑦ 
ᐃᖅᑲᓇᐃᔭᖅᑎᐅᓂᕐᒧᓪᓗ ᐅᕝᕙᓗ ᑲᑎᒪᔨᐅᓂᕐᒧᑦ 
ᐊᑲᐃᓪᓕᐅᕈᑎᖃᕐᓂᐊᕈᓂ ᐱᓕᕆᐊᒥᓄᑦ ᑳᓐᑐᕌᓪᓕ, 
ᐊᓯᖏᑦ ᑕᑯᓐᓇᕐᓗᒋᑦ ᐊᓯᖏᓐᓄᑦ ᑲᒻᐸᓃᑦ 
ᑳᓐᑐᕌᒃᑖᕋᓱᐊᖃᑕᐅᖃᑦᑕᖅᑐᑦ 
ᐃᓪᓗᓕᕆᔨᕐᔪᐊᑯᓐᓄᑦ. ᓴᖅᑭᔮᖅᑎᑦᑎᓂᐊᓕᕋᐃᒍᑦᑕ 
ᑳᓐᑐᕌᒃᓂᒃ ᓇᓚᐅᑦᑖᑎᑦᑎᓂᒃᑯᑦ 
ᓇᓗᓇᐃᔭᖅᓯᒪᖃᑦᑕᕐᓂᐊᓕᖅᑕᕗᑦ ᐅᑯᐊ 
ᑐᑦᓯᕋᖅᑦᑐᓄᑦ.  
 
ᐅᑯᓄᖓ ᐃᓚᒋᔭᐅᓐᖏᒃᑲᓗᐊᖅᐱᓰ, 
ᖃᑕᙳᑎᒋᓐᖏᒃᑲᓗᐊᖅᐱᓯᐅᒃ, 
ᓇᒻᒥᓂᖃᐅᑎᒋᓐᖏᒃᑲᓗᐊᖅᐱᓯᐅᒃ, 
ᖃᐅᔨᒪᑐᐃᓐᓇᕐᓗᒍᓘᓐᓃᑦ ᐅᕝᕙᓗ 
ᐃᖅᑲᓇᐃᔭᕐᕕᒋᓗ ᐅᕝᕙᓗ ᑳᓐᑐᕌᒃᑎᒍᑦ ᐊᑕᕕᓯ? 
ᓴᓂᕌᒍᑦ ᐅᕝᕙᓘᓐᓃᑦ ᒫᓐᓇ ᐅᐊᑦᑎᐊᕈᓘᓐᓃᑦ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ 
ᑯᐊᐳᕇᓴᖓᓐᓄᑦ ᖃᐅᔨᒪᔨᑕᓄᑦ 
ᐃᖅᑲᓇᐃᔭᖅᑎᓄᓪᓘᓐᓃᑦ ᐃᓚᖃᖅᐱᑦ? 
ᒪᑯᐊ ᐅᖃᐅᓯᕆᓐᖏᑐᐊᕈᕕᒋᑦ ᖃᐅᔨᒪᔭᕆᐊᓕᕗᑦ 
ᑖᓐᓇ ᑳᓐᑐᕌᒃ ᐃᓱᓕᑦᑎᑕᐅᑦᑕᐅᑦᓴᐅᑎᒋᓚᖓᔪᖅ. 
ᐃᒪᐃᓕᖓᔪᓂᒃ ᓇᓗᓇᐃᔭᖅᓯᒪᔪᖃᕐᓂᐊᖅᑐᖅ.  

ᐃᒻᒪᖃ ᐃᓱᒫᓘᑎᒋᔭᑎᑦ ᐋᖅᑭᓂᐊᖅᑐᑦ ᑖᓐᓇ 
ᐃᓚᓕᐅᑎᖃᑦᑕᓕᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᑲᖐᓱᓚᖓᒐᒪ 
ᖃᕿᐊᖅᓯᙳᓱᒃᑲᒪ ᓱᓕ ᖃᐅᔨᓪᓚᑦᑖᓚᐅᓐᖏᓂᓐᓂ 
ᐋᖅᑭᑦᑐᒥᒃ. 
 
ᐃᒃᓯᕙᐅᑖᖅ, ᑕᐃᒫᒃ 
ᐃᖅᑲᓇᐃᔭᖅᑎᐅᖃᑦᑕᓚᐅᖅᑐᑦ, ᓲᕐᓗ ᑲᒻᐸᓂᒧᑦ 
ᐊᑕᓐᖏᒃᑲᓗᐊᕈᓂ ᐃᖅᑲᓇᐃᔭᖅᑎᐅᖃᑦᑕᓚᐅᖅᑐᖅ, 
ᑕᐃᒃᑯᐊ ᖃᐅᔨᒪᔮᕆᔪᑦᓴᐅᓂᕐᒪᒋᑦ 
ᑳᓐᑐᕌᒃᑕᐅᔪᕕᓃᑦ? ᖃᓄᑭᐊᖅ 
ᓇᒻᒥᓂᖃᕐᕕᒋᓐᖏᒃᑲᓗᐊᕐᓗᓂᐅᒃ ᑕᐃᒫᒃ 
ᐊᓯᖏᑦᑕᐅᖅ ᑕᒪᒃᑯᐊ ᕿᒥᕐᕈᔭᐅᔭᕆᐊᖃᕐᒥᔪᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᓚᐅᕋᒪᐃᓛᒃ ᐃᓕᑦᓯᓐᓄᑦ 
ᓈᓚᑦᑎᓪᓗᓯ, ᓇᓪᓕᐊᑐᐃᓐᓇᖅ ᐃᓱᒫᓘᑎᖃᖅᑐᖅ 
ᒪᓕᒐᓕᐅᖅᑎ ᐱᔾᔪᑎᒥᒃ ᐊᑲᐃᓪᓕᐅᕈᑎᒥᒃ ᐅᕙᓐᓄᑦ 
ᐅᖃᑐᐃᓐᓇᖁᔪᐃᑦ. ᖃᐅᔨᒋᐊᕈᓐᓇᓪᓚᕆᑦᑕᕋ 
ᖃᐅᔨᓴᖅᑕᐅᑎᒻᒪᕆᓪᓗᒍᓘᓐᓃᑦ ᑲᖐᒋᔭᖃᕐᓂᕈᑦᓯ 
ᐊᑲᐃᓪᓕᐅᕈᒻᒥᒃ ᑲᖐᓇᖅᑐᒐᓚᒻᒥᒃ. 
ᓇᓚᐅᑦᓵᑐᐃᓐᓇᕈᒪᓐᖏᒻᒥᒐᒪ ᖃᐅᔨᒪᔮᕆᓐᖏᓪᓗᒍ 
ᑕᐃᒪᐃᑦᑐᖃᖅᑐᒥᓂᕐᒥᒃ. ᑭᓯᐊᓂ 
ᐊᑲᐅᓐᖏᓕᐅᕈᑎᐅᓱᕆᒍᕕᐅᒃ ᑲᖐᒋᒍᕕᐅᒃ 
ᖃᐅᔨᒋᐊᖅᑕᐅᑎᒍᓐᓇᖅᑕᕗᑦ 
ᖃᐅᔨᒃᑲᖅᑕᐅᑐᐊᕈᑦᑕ. ᑭᐅᒐᓱᐊᕋᔭᕆᕗᒍᑦ 
ᑭᖑᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐊᐅᐸᓗᒃᑐᖅ.  

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑳᓐᑐᕌᒃᑎᑦᑎᓂᕐᒧᑦ, ᐃᑦᓯᕙᐅᑖᖅ, 
ᐊᐱᕆ ᒐᕙᒪᓕᕆᓂᑦᑎᒎᓗᐊᓐᖏᑦᑑᒐᓗᐊᖅ ᑕᐃᒫᒃ 
ᑭᓯᐊᓂ ᐅᖃᕐᓗᒎᒻᒪᑦ. ᐱᔪᓐᓇᐅᑎᒐ ᑖᓐᓇ 
ᑲᑎᒪᔨᐅᓂᕐᓄᑦ ᐊᑐᕐᓗᒍ ᐃᓚᖏᑦ ᐃᖅᑲᓇᐃᔭᖅᑏᑦ 
ᓂᓪᓕᕈᒪᖃᑦᑕᓐᖏᒻᒪᑕ ᖃᓄᐃᓕᔭᐅᓂᐊᖅᑐᒋᒧᑦ 
ᓵᑕᐅᓂᐊᖅᓱᒋᒧᑦ.  
 
ᑕᐃᑲᓂ ᖃᒪᓂᑦᑐᐊᒥᓕ ᐊᒥᓱᑦ ᐅᖃᓚᐅᕐᒪᑕ 
ᖃᒪᓂᑦᑐᐊᒥ ᐊᑭᓖᑎᑕᐅᔪᕕᓂᐅᔫᔮᕐᒪᑕ 
ᑖᒃᑯᓄᖓᑦᑕᐃᓐᓇᖅ ᐅᕝᕙᓗ 
ᐊᑭᓖᖏᓗᐊᖅᑑᒐᓗᐊᓂ ᐱᑖᕆᑎᖏᓐᓂ 
ᐊᑭᓖᑎᑕᐅᓐᓂᕐᒪᑕ ᒪᑯᓄᖓ ᐃᓪᓗᓕᐅᕈᑎᓄᑦ. 
ᐊᓪᓛᑦ ᑕᐃᑲᓂ ᐃᓪᓗᓕᐅᕋᓱᐊᖅᑎᓪᓗᒋᑦ 
ᐃᓚᐃᓐᓈᖃᑦᑕᓚᐅᖓᑕᒎᖅ ᐊᒻᒪᓗ 
ᐃᓚᓐᓂᖅᓱᐃᑐᐃᓐᓇᖅᑐᑎᒃ 
ᐃᓚᒋᔭᖏᓐᓂᖔᖅᑐᓂᒃ. 
 
ᑖᒃᑯᐊ ᐊᒥᓱᓂᒃ ᐊᐱᖅᓱᖃᑦᑕᓕᕋᓗᐊᕐᖓᑕ 
ᐃᓪᓗᓕᕆᔨᒃᑯᓐᓄᑦ ᐊᐱᖅᓱᓗᐊᖅᑐᐊᓘᓕᕋᔅᓯ 
ᖃᐅᔨᒋᐊᑐᖏᑦᑐᓰᓚᔭᐅᕙᑦᑐᑎᒃ.  
 
ᒪᑐᐃᖓᑦᑎᐊᕐᓂᕋᐃᓪᓗᓯ ᐸᐃᑉᐹᖁᑎᑦᓯᓐᓂᒃ 
ᑮᓇᐅᔭᐃᑦ ᐊᐅᓚᓂᖏᓐᓂᒃ ᓲᕐᓗ 
ᐅᓐᓂᕐᓘᑕᐅᓚᓱᒃᑑᒐᓗᐊᑦ ᖁᔭᓈᖅᑕᐅᓪᓗᑎᒃ 
ᓴᓂᕐᕙᒃᑕᐅᑐᐃᓐᓇᖅᑐᑎᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔾᔪᑏᑦ 
ᐅᖃᐅᓯᕆᖏᓐᓇᕕᐅᒃ, ᐅᓇ ᐅᖃᐅᓯᕆᒐᑦᑎᒍᑦ 
ᐅᖃᐅᓯᕆᓇᓱᒃᑕᐃᑦ ᓇᓗᓇᐃᑦᑎᐊᕈᕕᐅᒍᓗᐊᖅ. 
ᖁᔭᓐᓇᒦᒃ. 
 

ᐊᐅᐸᓗᒃᑐᖅ (ᑐᓵᔨᑎᒍᑦ): ᐃ, ᐅᖃᕋᑖᕋᒪ 
ᖃᒪᓂᑦᑐᐊᕐᒥᐅᑦ ᓴᖅᑮᔮᖅᑐᓂ ᑕᑯᔪᒪᖕᒪᑕ 
ᑳᓐᑐᕌᒃᑖᖅᑎᑦᑎᓂᐅᖃᑦᑕᖅᑐᖅ ᒥᒃᓵᓄᑦ ᑕᕝᕙᓂ 
ᓄᓇᖁᑎᑦᑎᓐᓂ ᑳᓐᑐᕌᒃᑖᖅᑎᑕᐅᖃᑦᑕᓚᐅᖅᑐᐃᑦ 
ᐱᔾᔪᑎᒋᓪᓗᒋᑦ ᑕᐃᒪᐃᓚᐅᕐᒪᖔᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐅᑯᓄᖓ ᑐᕌᖓᖏᑦᑎᐊᖅᑐᓪᓕ 
ᐅᖃᐅᓯᑦᑎᓐᓄᑦ ᐃᒻᒪᖃ ᒪᓕᒐᓕᐅᖅᑎ ᐅᕙᓐᓄᑦ 
ᑎᑎᕋᑦᑎᐊᒻᒪᕆᑉᐸᑦ ᐅᓐᓂᕐᓘᑎᖏᓐᓂᒃ 
ᐅᖃᐅᓯᕆᔪᒪᔭᖏᓐᓂ ᐱᐅᓂᖅᓴᐅᒍᓗᐊᖅ. ᑕᐃᓐᓇ 
ᐅᖃᐅᓯᕆᔭᐃᑦ, ᖃᐅᔨᒋᐊᕈᓐᓇᖅᑕᕋ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᐃᖅᑲᐃᑎᑦᑎᔪᒪᔪᖓ ᒪᓕᒐᓕᐅᖅᑎᓂᒃ ᐊᐱᖅᑯᑏᑦ 
ᑎᑎᖃᖅ ᓴᖅᑭᑕᐅᓯᒪᔪᖅ 13 ᐱᔾᔪᑎᒋᓪᓗᒍ 
ᐊᐱᖅᓱᕆᐊᖃᕋᑦᑎ -3 ᐅᖃᐅᓰᑦ ᐃᓗᐃᒃᑲᐅᓂᖓᓂ 
2. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 
ᓇᓗᓇᐃᖅᓯᒋᐊᖑᐊᑕᖅᓯᓐᓇᕋᕕᒃ. 
ᑳᓐᑐᕌᒃᖑᔾᔭᐅᖃᑦᑕᓚᐅᖅᓯᒪᔪᐃᑦ 
ᐃᓱᒫᓗᑎᒋᔭᐅᖃᑦᑕᓚᐅᕐᒪᑕ ᑖᒃᑯᓇᓂ 
ᑳᓐᑐᕌᖃᐅᖃᑦᑕᓚᐅᕐᒪᑕ. ᖁᔭᓐᓇᒦᒃ 
ᓇᓗᓇᐃᕆᐊᕋᕕᐅᒃ ᐅᕙᓐᓄᑦ 
ᐊᔪᕆᖅᓲᑎᒋᐊᕋᕕᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒪᑐᐃᓇᕋᑖᕐᒪᑦ 
ᐊᐱᖅᑯᑎᑕᖃᖏᑦᑐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 
ᑭᐅᔾᔪᑎᓂ ᑎᑎᖃᒃᑯᑦ ᐊᐱᖅᑯᑕᐅᓚᐅᖅᑐᓄᑦ 
ᐊᑐᐃᓐᓇᕈᐃᔪᖃᓚᐅᕐᖓᑦ ᐊᔾᔨᒌᓐᖏᑦᑐᒐᓚᐅᒻᒪᑕ 
ᐃᖅᑲᓇᐃᔭᖅᑏᑦ ᐃᓪᓗᓕᕆᔨᒃᑯᓐᓄᑦ ᓄᓇᓕᖕᓂ 
ᐃᖅᑲᓇᐃᔭᖅᑎᓂ ᐃᓪᓗᓕᐅᖑᖃᑦᑕᓚᐅᖓᑕ  

ᓈᓴᐅᑎᓂᒃ ᓈᓴᖃᓯᐅᔾᔭᐅᓯᒪᔪᔮᖏᒻᒪᑕ 
ᐃᖅᑲᓇᐃᔭᖅᑏᑦ ᐃᑲᕐᕋᖅᓯᐅᑎᒐᓚᖏᑦ 
ᒪᑯᐊᒐᓚᐃᑦ. ᐅᖃᕋᑖᕋᕕᒃ ᑕᒻᒪᖅᓯᒪᔪᖅᓯᐅᖅᑎ 
ᓈᓴᐃᓂᐊᖓᑕ ᐅᑕᖅᑭᒐᑦᑎᐅᒃ.  
 
ᐅᑎᒧᑦ ᐊᕐᕌᒍᑦ ᐱᖓᓱᑦ ᑳᓐᑐᕌᒃᑕᐅᖃᑦᑕᓚᐅᖅᑐᑦ 
ᑕᑯᓐᓇᕐᓗᒋᑦ ᓈᓴᐅᑎᓂᒃ ᑮᓇᐅᔭᕐᓂ 
ᓴᖅᑭᔮᖅᑐᖃᓪᓗᐊᕋᓗᐊᕐᖓᑦ ᐊᕐᕌᒍᑕᒫᑦ ᑮᓇᐅᔭᐃᑦ 
ᐊᐅᓚᓂᖏᑦ ᓈᓴᖅᑕᐅᖃᑦᑕᕆᐊᖃᕋᓗᐊᕐᒪᑕ 
ᑕᒻᒪᖅᓯᒪᖏᒃᑲᓗᐊᕐᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕌᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᓇᓗᓇᐃᒃᑲᓐᓂᕐᓗᒍ ᑖᓐᓇ 
ᒪᓕᒐᓕᐅᕐᕕᖕᒥ ᐊᐱᖅᑯᑕᐅᓚᐅᕐᒥᖕᒪᑦ 
ᑭᐅᓚᐅᖅᑲᒋᑦ.  
 
ᐄ, ᓄᓇᓕᖕᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂ, 
ᐅᕝᕙᓗ ᑲᑐᔾᔨᖃᑎᒌᓐᖏᓐᓂᒃ ᐊᑐᖅᑕᕕᓃᑦ 
ᒪᑉᐱᒐᖅᑦ 26-ᒥ ᑕᑯᓂᐊᕈᑦᑎᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ, 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 15 
ᓈᓴᐅᑎᓕᒃ ᒪᒃᐱᒐᖓ 45-ᒥ ᒪᒃᐱᒐᕐᓂ 
ᐃᖅᑲᓇᐃᔭᖅᑏᑦ ᐊᔾᔨᒌᓐᖏᑦᑐᕈᓘᔭᐃᑦ 
ᐃᓪᓗᓕᕆᔨᒃᑯᑦ ᒫᓂ ᑮᓇᐅᔭᕐᓂ 
ᓴᖅᑭᔮᖅᑐᖃᖏᑦᑎᐊᕐᖓᑦ ᓄᓇᓖᑦ ᐃᓪᓗᓕᕆᔨᖏᑦ 
ᑲᑐᔾᔨᖃᑎᒌᓐᖏᑦ ᐃᒪᐃᓕᖓᑐᐃᓐᓇᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕌᒻᐴᑦ. 
ᒥᓂᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒃᑲᕋᑖᕐᒥᖕᒪᖓ 
ᐅᑯᐊᒎᖅ ᒥᔅᑕ ᐱᐅᕆᔫ ᐱᒋᐊᓚᐅᖅᑎᓐᓇᒍ ᑕᐃᒫᒃ 
ᖃᐃᑕᐅᓂᕐᒪᑕ ᑎᑎᕋᖅᓯᒪᑎᓪᓗᒋᑦ 
ᓈᓴᐅᑎᑕᖃᓐᓂᔪᓐᖏᒻᒪᑦ, ᑭᓯᐊᓂ 
ᕿᒥᕐᕈᑦᑎᐊᕐᓂᐊᖅᑕᕗᑦ ᓈᓴᐅᑎᖏᑦ 
ᖃᔅᓯᑐᕐᓂᕐᒪᖔᑕ OHO-ᓚᔪᐃᑦ ᓄᓇᓕᓐᓂ 
ᐃᒡᓗᓕᕆᔩᓚᔪᐃᑦ ᓈᓴᐅᑎᖏᑦ ᑲᑎᖅᓱᓚᐅᕐᓗᒋᑦ 
ᖃᐃᓛᖅᑲᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᐊᑎᖁᑎᖃᕈᓐᓃᕋᒪ. ᑲᑎᒪᔨᕋᓛᑦ ᐊᖏᖃᑎᒌᑉᐹᑦ 
ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ 13-3(2) ᐱᔭᕇᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ 
ᒪᑐᓯᒋᐊᕈᑎᖃᖅᑮᑦ ᐅᖃᐅᓯᒃᑯᑦ? 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲ 
ᖁᔭᓐᓇᒦᕈᒪᓪᓗᒋᑦ ᐊᐱᖅᓱᖃᑦᑕᖅᑲᐅᒻᒪᑕ 
ᐅᖃᐅᓯᒃᓴᖏᓪᓗ ᐊᒻᒪ ᒥᔅᑕ ᕋᒻᐴᑦ ᖁᔭᓐᓇᒦᒃ 
ᓇᓗᓇᐃᖅᓯᖃᑖᕋᕕᑦ. ᓴᖅᑭᑕᐅᔪᒥᓃᑦ ᑕᐃᒃᑯᐊ 
ᖃᐅᔨᒋᐊᒃᑲᓐᓂᕐᓂᐊᖅᑲᕗᑦ ᓈᓴᐅᑎᖏᑦ 
ᖃᐅᔨᒋᐊᑦᑎᐊᓚᐅᕐᓗᒋᑦ ᑲᑎᖅᓱᓚᐅᕐᓗᒋᑦ 
ᐱᖃᓯᐅᑎᒐᔭᖅᑲᕗᑦ, ᐱᑕᖃᕆᐊᖃᓚᐅᕋᓗᐊᕐᒪᑕ 
ᒪᒥᐊᓇᖅ ᐱᑕᖃᓐᖏᒻᒪᑕ. 
 
ᐊᓯᐊᒍᑦ ᐱᓂᐊᕐᓂᖃᕐᓂᕋᖅᑲᐅᒐᒪ ᐊᕐᕌᒍᑦᑎᓐᓂ 
ᓲᕐᓗ ᑎᑎᖅᑲᐃᑦ ᐃᓕᑦᑐᑦ ᓵᖓᓄᐊᕆᐅᕐᒪᑕ 
ᐃᒡᓗᓕᕆᔨᕐᔪᐊᒃᑯᓐᓂᒃ ᓇᓗᓇᐃᔭᖅᑐᖅᓯᒪᓪᓗᑎᑦ 
ᑎᑎᕋᖅᓯᒪᓪᓗᑎᑦ ᖃᐃᑦᑐᓐᓇᖅᓯᒐᑦᑎᒍᑦ 
ᓂᕆᐅᑦᑐᖓ. ᑕᐃᒫᒃ ᓴᖅᑮᖃᑦᑕᕐᓂᐊᓕᕋᒪ 
ᐅᓂᒃᑳᓂᑦ ᐱᕙᓪᓕᐊᔪᓂᑦ ᐅᖃᐅᓯᐅᕙᓪᓕᐊᔪᓂᓪᓗ 
ᑕᕝᕙᓂ ᒪᓕᒐᓕᐅᕐᕕᒻᒥ  

ᑐᓴᕈᒪᔭᓕᒫᓯ ᑕᕝᕘᓇ ᑐᓴᕆᐅᖅᑕᓯ 
ᖃᐅᔨᒋᐊᖃᑦᑕᕐᓂᐊᕋᑦᑎᒍ 
ᑲᖐᓱᑐᐃᓐᓇᖃᑦᑕᕐᓂᐊᓐᖏᓇᑦᑎ 
ᓇᓚᐅᒃᓵᑐᐃᓐᓇᕐᓗᓯᓘᓐᓃᑦ ᑭᒃᑯᑦ 
ᑳᓐᑐᕌᒃᑕᐅᓕᕋᓗᐊᕐᒪᖔᑕ ᐃᒡᓗᓕᕆᔨᒃᑯᓐᓄᑦ.  
 
ᓂᕆᐅᑉᐳᖓ ᑭᖑᓪᓕᕐᒥ ᑕᑯᑎᑦᑎᐊᓛᕐᒥᒐᑦᑕ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᑭᖑᓪᓕᖅᐹᖑᔾᔮᓐᖏᑦᑎᐊᖅᑐᖅ ᑕᕝᕙᓂ 
ᐊᐱᖅᓱᖅᑕᐅᓂᐊᕐᓃᑦ ᐅᖁᒪᐃᑦᑐᓂᑦ. ᖁᔭᓐᓇᒦᒃ 
ᖃᐃᖅᑲᐅᒐᕕᑦ. ᖃᓄᐃᓘᕈᒪᓕᖅᑳᑦ ᑲᑎᒪᔩᑦ? ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓄᖅᑲᕈᒪᓕᕋᒪ ᒫᓐᓇᒃᑯᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᐱᒋᐊᖅᑎᑦᑎᔪᖃᕐᒪᑦ ᓄᖅᑲᖁᓪᓗᑕ ᐊᒻᒪ 
ᐊᐃᕙᐅᑕᐅᔪᓐᓇᕋᓂ. ᓈᒻᒪᓴᖅᑐᓕᒫᑦ 
ᐱᒋᐊᖅᑎᑕᒥᒃ. ᓈᒻᒪᓴᓐᖏᑦᑐᓪᓕᑭᐊᖅ. 
ᐱᒋᐊᖅᑎᑕᖅ ᑲᔪᓯᕗᖅ. 
ᓂᑯᕕᑦᑐᐃᓐᓇᐅᓂᐊᓕᖅᐳᒍᑦ ᓄᖅᑲᓂᐊᓕᕐᓗᑕ. 
 
>>ᐃᓪᓚᖅᑐᑦ 
 
ᐃᖅᓱᒃᑏ, ᐊᓂᑎᓚᐅᕐᒥᒃᑭᑦ ᒥᓂᔅᑕ ᐱᖃᑎᖏᓪᓗ.  
 
ᓄᖅᑲᑲᐃᓐᓇᓚᐅᕐᒥᑕ 10 ᒥᓇᑦᑎᓂᑦ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ 
ᐅᑎᕐᒥᓗᑕ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 20. 
ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᓯᐅᖅᑲᐅᔪᑦ  

ᒪᓕᒐᒃᓴᐃᑦ 15, 16, 17, 20, 26, 32 ᐊᒻᒪ 36 
ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᒃ 13 - 3(2) ᐊᒻᒪᓗ 
ᑖᒃᑯᐊ ᑎᑎᖅᑲᒃ 13 - 3(2) ᐱᔭᕇᕐᖓᑦ ᐊᒻᒪᓗ 
ᒪᓕᒐᒃᓴᐃᑦ 15, 16, 17, 20, 26, 32 ᐊᒻᒪ 36 
ᐱᖓᔪᐊᓐᓂ ᐅᖃᓕᒫᖅᑕᐅᑲᐅᑎᒋᒍᓐᓇᓕᖅᑐᑦ. 
ᐅᖃᖅᑏ, ᑖᒃᑯᐊ ᐊᖏᖅᑕᐅᖁᕙᒃᑲ ᐅᓂᒃᑳᕆᔭᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐱᖁᔨᕗᖔᖅᑐᖃᕐᖓᑦ ᐊᐃᑉᐲᔪᖃᖅᑳ? ᒥᔅᑕ 
ᓯᐅᑦᓴᒃ. ᐱᖁᔨᕗᖔᕈᑦ ᓈᒻᒪᑦᑐᖅ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᑮᑦ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 15 - ᒪᓕᒐᑎᒍᑦ 

ᖃᓄᐃᓕᖓᑎᑕᐅᓂᖏᑦ ᒪᒥᐊᔾᔪᑎᓄᑦ 
ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᑲᖏᖅᓯᓂᕐᒧᑦ ᓂᒋᐊᓄᑦ ᑎᑭᕌᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 15, ᒪᓕᒐᑎᒍ 
ᑲᒪᒋᔭᐅᓂᖓ ᒪᒥᐊᓐᓂᕐᒧᑦ ᒪᓕᒐᒃᓴᖅ ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
15 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᓂᔅᑕ ᑮᑦ ᐲᑕᓴᓐ.  
 
ᒪᓕᒐᒃᓴᖅ 16 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖔ, ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧ ᑲᖏᖅᓯᓂᐅᑉ ᓂᒋᐊᓄᑦ 
ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 16, ᐃᖅᑲᖅᑐᐃᔩᑦ  

ᒪᓕᒐᖏᓐᓄᑦ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
16 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᑮᑦ ᐲᑕᓴᓐ. 
 
ᒪᓕᒐᒃᓴᖅ 17 - ᒪᓕᒐᓕᕆᓂᕐᒧᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ, 
ᑲᖏᖅᓯᓂᕐᒧᑦ ᓂᒋᐊᓄᑦ ᑎᑭᕌᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 17, ᒪᓕᒐᓕᕆᓂᕐᒧᑦ 
ᒪᓕᒐᐃᑦ ᐋᖅᑭᒋᐊᕈᑏᑦ ᒪᓕᒐᖅ 2010, 
ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
17 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  
 
ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᔅᑕ ᓗᐃ ᑕᐹᕐᔪᒃ. 
 
ᒪᓕᒐᒃᓴᖅ 20 - ᒪᓕᒐᒃᓴᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 
ᐃᓕᓐᓂᐊᕐᓂᕐᒧᐊᖓᔪᐃᑦ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, 
ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕌᕐᔪᐊᒧᑦ. ᑖᓐᓇ ᒪᓕᒐᒃᓴᖅ 20, ᑖᓐᓇ 
ᐋᖅᑭᒋᐊᕈᑎ ᒪᓕᒐᕐᓂᑦ ᐊᓯᖏᓐᓂ 
ᐊᒃᑐᐊᓂᖃᖅᑐᓕᒫᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᓂᑦ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
20 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  
 
(ᑐᓵᔨᑎᒍᑦ) ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᒥᔅᑕ ᑮᑦ ᐲᑕᓴᓐ. 
 
ᒪᓕᒐᒃᓴᖅ 26 - ᐊᑭᓕᕈᑕᐅᔪᓂᑦ ᓄᑦᑎᕆᓂᕐᒧᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ, 
ᑲᖏᖅᓯᓂᕐᒧᑦ ᓂᒋᐊᓄᑦ ᑎᑭᕌᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 26, 
ᑮᓇᐅᔭᓐᖑᕈᓐᓇᖅᑐᖅ ᓄᑦᑎᖅᑕᐅᓂᖏᓐᓄᑦ 
ᒪᓕᒐᒃᓴᖅ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
26 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᑮᑦ ᐲᑕᓴᓐ.  
 
ᒪᓕᒐᒃᓴᖅ 32 - ᐊᑭᓕᒃᓴᓂᑦ 

ᖁᔭᓈᖅᑎᑦᑎᓂᕐᒧᑦ ᒪᓕᒐᖅ, 2010 - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ, 
ᑲᖏᖅᓯᓂᕐᒧᑦ ᓂᒋᐊᓄᑦ ᑎᑭᕌᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 32, 
ᐃᓱᒪᒋᔭᐅᔪᓐᓇᐃᕐᓂᖓ ᐊᑭᓕᔅᓴᐅᔫᑉ ᒪᓕᒐᖅ 
2011, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
32 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᑮᑦ ᐲᑕᓴᓐ.  

ᒪᓕᒐᒃᓴᖅ 36 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᑎᖓ 2, 
2010 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ, 
ᑲᖏᖅᓯᓂᕐᒧᑦ ᓂᒋᐊᓄᑦ ᑎᑭᕌᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 36, ᐊᓯᖏᑦ ᒪᓕᒐᐃᑦ 
ᐋᖅᑭᒋᐊᕈᑕᐅᔪᑦ ᒪᓕᒐᖅ ᓈᓴᐅᑎᓕᒃ 2, 2010, 
ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 
36 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔾᔪᑎᔅᓴᓄᑦ, ᑎᑎᕋᖅᑏ, 
ᑕᐃᓐᓇ ᑲᒥᓯᓇ ᐱᑐᐃᓐᓇᕆᐊᖃᓕᕐᒪᖔᖅ ᐅᕗᖓ 
ᐃᓯᑐᐃᓐᓇᕆᐊᖃᓕᕐᒪᖔᖅ ᖃᐅᔨᒋᐊᕈᓐᓇᖅᑭᐅᒃ 
ᐊᐃᔪᓐᓇᖅᑭᐅᒃ ᐊᖏᕐᓂᐊᕐᖓᑦ ᐱᖁᔭᒃᓴᓂᑦ?  
(ᑐᓵᔨᑎᒎᕈᓐᓃᖅᑐᖅ) ᐅᑕᖅᑭᑲᐃᓐᓇᖅᑕ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 15 - ᒪᓕᒐᑎᒍᑦ 

ᖃᓄᐃᓕᖓᑎᑕᐅᓂᖏᑦ ᒪᒥᐊᔾᔪᑎᓄᑦ 
ᒪᓕᒐᖅ - ᐊᖏᖅᑕᐅᓂᖓ 

 
ᒪᓕᒐᒃᓴᖅ 16 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 17 - ᒪᓕᒐᓕᕆᓂᕐᒧᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
 
ᒪᓕᒐᒃᓴᖅ 20 - ᒪᓕᒐᒃᓴᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 
ᐃᓕᓐᓂᐊᕐᓂᕐᒧᐊᖓᔪᐃᑦ - ᐊᖏᖅᑕᐅᓂᖓ 

 
ᒪᓕᒐᒃᓴᖅ 26 - ᐊᑭᓕᕈᑕᐅᔪᓂᑦ ᓄᑦᑎᕆᓂᕐᒧᑦ 

ᒪᓕᒐᖅ - ᐊᖏᖅᑕᐅᓂᖓ 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ 
ᒪᓕᒐᕐᒥᒃ - ᐊᖏᖅᑕᐅᓂᖓ 

 
ᒪᓕᒐᒃᓴᖅ 28 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 29 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 30 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 1, 
2010-2011 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 31 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 32 - ᐊᑭᓕᒃᓴᓂᑦ 

ᖁᔭᓈᖅᑎᑦᑎᓂᕐᒧᑦ ᒪᓕᒐᖅ, 2010 - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅ - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 34 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪ ᓯᕗᓕᖅᑎᓄᑦ 
ᑲᑎᒪᔨᓄᑦ ᒪᓕᒐᖅ - ᐊᖏᖅᑕᐅᓂᖓ 

 
ᒪᓕᒐᒃᓴᖅ 36 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᑎᖓ 2, 
2010 - ᐊᖏᖅᑕᐅᓂᖓ 

 
ᑲᒥᓯᓇ ᐃᑦᓇ ᐃᓚᐃᔭᔅ: ᒪᓕᒐᓕᐅᖅᑏᑦ 
ᒪᓕᒐᓕᐅᕐᕕᖕᒧᑦ ᐃᖏᓪᓗᕼᐃ. ᑲᒥᓯᓇᐅᓕᖅᕼᐅᖓ 
ᓄᓇᕗᑦᒥ, ᖁᕕᐊᕼᐅᒃᑐᖓ ᐊᖏᕈᓐᓇᕋᑉᑭᑦ 
ᑕ `ᕼᐊᑉᑯᐊ ᒪᓕᒐᒃᕼᐊᑦ: 
 
• (ᑐᓵᔨᑎᒍᑦ) ᒪᓕᒐᒃᓴᖅ 15, ᒪᓕᒐᑎᒍᑦ 

ᖃᓄᐃᓕᖓᑎᑕᐅᓂᖏᑦ ᒪᒥᐊᔾᔪᑎᓄᑦ ᒪᓕᒐᖅ; 
 

• ᒪᓕᒐᒃᓴᖅᓴᖅ 16, ᐋᖅᑭᒋᐊᕈᑕᐅᔪᖅ 
ᐃᖅᑲᖅᑐᐃᔨᓄᑦ ᒪᓕᒐᖅ;  
 

• ᒪᓕᒐᒃᓴᖅ 17, ᒪᓕᒐᓕᕆᔨᐅᔪᑦ ᒪᓕᒐᖏᓐᓄᑦ 
ᐋᖅᑭᒋᐊᕈᑎᑦ ᒪᓕᒐᖅ, 2010;  

• ᒪᓕᒐᒃᓴᖅ 20, ᐃᓚᖏᓐᓄᑦ 
ᐃᓕᓐᓂᐊᖅᑐᓕᕆᓂᕐᒨᖓᔪᑦ ᐋᖅᑭᒋᐊᕈᑕᐅᔪᑦ;  
 

• ᒪᓕᒐᒃᓴᖅ 26, ᑮᓇᐅᔭᓐᖑᕈᓐᓇᖅᑐᑦ 
ᐱᖁᑎᒋᔭᐅᔪᓄᑦ ᐲᖅᑕᐅᓂᖏᓐᓄᑦ ᒪᓕᒐᖅ; 
 

• ᒪᓕᒐᒃᓴᖅ 27, ᐋᖅᑭᒋᐊᕈᔾᔪᑕᐅᔪᖅ ᒪᓕᒐᖅ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ 
ᒪᓕᒐᖅ;  
 

• ᒪᓕᒐᒃᓴᖅ 28, ᐃᓚᒋᐊᕈᑎᔅᓴᐅᔪᑦ 
ᓴᓂᕐᕙᖅᑕᐅᓯᒪᔪᑦ (ᐊᑭᑐᔫᑎᓄᑦ) ᓈᓴᐅᑎᖓ 
1, 2010-2011; 
 

• ᒪᓕᒐᒃᓴᖅ 29, ᐃᓚᒋᐊᕈᑎᐅᔪᖅ 
ᓴᓂᕐᕙᖅᑕᐅᓯᒪᔪᓄᑦ (ᐊᑭᑐᔫᑎᓄᑦ) ᒪᓕᒐᖅ 
ᓈᓴᐅᑎᖓ 3, 2010-2011; 
 

• ᒪᓕᒐᒃᓴᖅ 30, ᐃᓚᒋᐊᕈᑎᔅᓴᐃᑦ 
ᓴᓂᕐᕙᖅᑕᐅᓯᒪᔪᑦ (ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ) ᓈᓴᐅᑎᓕᒃ 1, 2010-2011;  
 

• ᒪᓕᒐᒃᓴᖅ 31, ᐃᓚᒋᐊᕈᑎᔅᓴᐃᑦ 
(ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ) ᒪᓕᒐᕐᒧᑦ, 
ᓈᓴᐅᑎᖓ 2, 2010-2011;  
 

• ᒪᓕᒐᒃᓴᖅ 32, ᐊᑭᓕᔅᓴᐃᑦ 
ᐃᓱᒪᒋᔪᓐᓇᐃᖅᑕᐅᓂᖏᓐᓄᑦ ᒪᓕᒐᖅ, 2010;  
 

• ᒪᓕᒐᒃᓴᖅ 33, ᒪᓕᒐᖅ ᐋᖅᑭᒋᐊᕈᑎᐅᔪᖅ 
ᓱᓕᑦᑎᐊᕆᐊᖃᓂᕐᒧᑦ ᒪᓕᒐᕐᒧᑦ;  
 

• ᒪᓕᒐᒃᓴᖅ 34, ᒪᓕᒐᐅᔪᖅ ᐋᖅᑭᒋᐊᖅᓯᓂᕐᒧᑦ 
ᒪᓕᒐᓕᐅᖅᑏᑦ ᐊᐅᓚᑦᑎᔨᓪᓗ ᑲᑎᒪᔨᖏᑕ 
ᒪᓕᒐᖓᓄᑦ; ᐊᒻᒪᓗ  
 

• ᒪᓕᒐᒃᓴᖅ 36, ᐋᖅᑭᒋᐊᕈᔾᔪᑎᐅᔪᖅ ᒪᓕᒐᕐᒧᑦ 
ᓈᓴᐅᑎᓕᒃ 2, 2010.  

 
ᑕᐃᔅᓱᒪᓂ ᑲᒥᓯᓇᕈᖅᑎᑕᐅᓚᐅᖅᓯᒪᒐᒪ ᓄᓇᕗᒻᒥ 
ᑐᓐᖓᓱᑦᑎᑕᐅᖏᓐᓇᕋᒪ.  

ᐱᔭᕇᓕᖅᑎᓪᓗᓯ ᐊᒻᒪᓗ ᐊᖏᕐᕋᕐᓂᐊᓕᖅᑎᓪᓗᓯ 
ᐃᓚᒋᔭᔅᓯᓐᓄᑦ ᐊᐅᔭᖅᓯᐅᑎᐊᕐᓂᐊᖅᑯᓯ. 
ᐊᐅᓪᓚᖅᓯᒪᓕᕈᔅᓯ ᐊᑦᑕᓇᖏᑦᑐᒦᓪᓗᓯᓗ 
ᐊᑦᑕᓇᓐᖏᑦᑐᒦᓪᓗᓯᓗ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᑎᒪᔾᔪᑎᔅᓴᑎᓐᓅᕐᓗᑕ. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᔅᓴᑦ ᐅᑐᐱᕆ 19, 2010-ᒧᑦ 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᔪᖅ ᑎᑎᖅᑲᒃ 66 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 99 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 100 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅ 
ᓄᖅᑲᖓᓂᐊᓕᕐᒥᔪᖅ ᑎᑭᓪᓗᒍ ᓇᒡᒐᔾᔭᐅᓕᖅᑭᒻᒧᑦ, 
ᐊᒃᑐᕝᕙ 19, 2010. ᐅᓐᓄᓴᒃᑯᑦ 1:30-ᒥ 
ᑲᑎᒪᒋᐊᓛᕐᒥᔪᒍᑦ.  
 
ᐃᖅᓱᒃᑎ.  
 
>>ᓄᖅᑲᖅᑐᑦ 19:48ᒥ



 

 

 


